
Redaksiya Şurasından 

Ön söz əvəzi:
Fəlsəfə, elm və siyasət

Azərbaycanda inkişafın, siyasi sabitliyin indiki mərhələsində elmi ic​ti​maiy​yəti düşündürən məsələlərin müzakirəsinə böyük ehtiyac var. Mövcud vəziyyət bu müzakirələrin səmərəli olmasına imkan verir, konkret nəticələr əldə ediləcəyinə inam yaradır. 
Belə məsələlərdən biri də fəlsəfə, elm və siyasətin qarşılıqlı əlaqəsi mə​​sələsidir. Əgər elm dünyanın, obyektiv gerçəkliyin dərk olunmasına, fəl​səfə bizim idealları​mızın formalaşmasına xidmət edirsə, siyasət gerçəkliyi ide​allarımız və maraqlarımız əsasında yenidən qurmağa, ictimai münasibət​lə​rin daxili poten​si​alını müvafiq məcraya yönəltməyə xidmət edir və bu is​ti​qa​mətdə real fəa​liy​yət göstərilməsini nəzərdə tutur. Bu mənada siyasət sa​də​cə hakimiyyət uğrunda mübarizə olmayıb, həm də bu hakimiyyətdən sosial idea​l​la​rı​n realizasiyası üçün istifadə edilməsi, ictimai iradənin təza​hü​rü​dür. Hakimiyyət isə, heç də F.Nitsşenin təqdim etdiyi kimi, sadəcə özü​nü​təs​diq ol​mayıb,
 həm də M.Fukonun baxışlarına uyğun olaraq mürəkkəb stra​teji si​tu​asiyada sosial subyektlərin fəaliyyətini tənzim edən güc sahə​si​dir.
 İ.Pri​qo​jin də belə hesab edir ki, siyasi nizam ancaq qanun və sərən​cam​lar​la əldə edil​mir; ilk növbədə ictimai sistemlərin daxili özünütənzimləmə ten​densiya​la​rı nəzərə alınmalı​dır.
 Bunun üçün isə öncə elmi tədqiqata eh​ti​yac yaranır.
Ölkədə elmin inkişaf etdirilməsi üçün bütün dövlət miqyasında hə​yata keçirilən vahid elm siyasəti olmalıdır. Təsadüfi deyil ki, Prezident İl​ham Əliyev tərəfindən qarşıya qoyulan əsas vəzifələrdən biri də elmin və təh​​silin milli inkişaf konsepsiyasının hazırlaması ilə yanaşı, onların reali​za​si​​ya​sı üçün konkret tədbirlər həyata keçirilməsindən ibarətdir. Bu, ölkənin in​​ki​şafı üçün son dərəcə mühüm məsələdir və onun intellektual poten​si​a​lı​nın sə​fər​bər olunmasını tələb edir. Ən əsası odur ki, ölkəmizdə elmin inkişaf etdiril​mə​si üçün qətiyyətli mövqe, siyasi iradə vardır. Bu iradənin fəaliyyət pro​qra​​mına və siyasi kursa çevrilməsi istiqamətində fəaliyyət artıq başlan​mışdır. Belə bir siyasi kursun hazırlanması və gerçəkləşdirilməsi işində fi​lo​sof​ların da üzərinə böyük məsuliyyət düşür. Belə ki, bunun üçün ön​​cə elmin fəlsəfəsi və sosiologiyası ilə bağlı olan bir sıra fundamental mə​​sə​lə​lə​rə ay​dın​lıq gə​tirilməlidir. Güman edirik ki, ölkə​miz​də elmşünasl​ı​ğın müs​​tə​qil bir fənn kimi formalaşmasına, bir tərəfdən, elm və təhsilin, digər tə​​rəf​dən də, elm və ictimai həyatın daha optimal şəkildə əlaqələndirilməsi işin​​də elm​şü​nas​lığın nailiyyətlərinə və qabaqcıl ölkələrin praktikasına is​ti​nad edil​mə​si çox vacibdir. 
İstənilən nəzəri elm sahəsi ilk növbədə öz tətbiqi ilə dəyər kəsb edir. Uzun müddət fəlsəfəni praktikadan uzaq, ifrat mücərrəd və metaelmi bir sa​hə kimi başa düşənlər ictimai hadisələrin gedişinə daha böyük tarixi za​man intervalında baxsalar, fəlsəfi təlimlərin də gec-tez praktik nəticələrə gətir​di​yinə əmin ola bilərlər. Həm də bu nəticələr bütövlükdə dövrün ab-havasını müəyyən edir, tarixin gedişatına, strateji inkişaf istiqamətlərinə tə​sir gös​tə​rir. Məlum ol​du​ğu​na görə, tarixən fəlsəfi fikir ümumiyyətlə insan dü​şün​cə​si​nin, nəzəri id​ra​kın sinkretik ifadəsi olmuşdur. Bütün elmlər za​man-zaman fəl​səfədən ay​rıl​mış​dır. Dəqiq elmlərin, təbiətşünaslığın müstəqil tədqiqat sa​hə​si kimi for​ma​laşması, sosial müstəvidə institutlaşması və icti​mai tə​rəq​qi​nin struk​tu​run​da müstəqil yer tutması əslində Qərb sivili​za​si​ya​sı​nın for​ma​laş​masına gə​ti​rib çıxarmışdır. Bütün müasir elmi-texniki nailiy​yət​lə​rin, in​no​​vasiyaların, nou-xauların təməlində məhz bu böyük ayrılma, bəlkə də da​ha dəqiq demiş olsaq, doğuluş prosesi dayanır. Qərb dünyasında bu do​ğu​lu​şun tarixi XVII-XVIII əsrlər göstərilir. Məhz həmin dövrdə – Avropada elm di​nin təsirindən azad olmaqla yanaşı, fəlsəfədən də ayrılmışdır. Orta əsr​lərdən başlayaraq ila​hiyyatın təsiri altına düşmüş fəlsəfənin özü də bun​dan sonra dinə nəzərən müs​təqillik əldə etmiş, daha çox dünyəviləşmişdir. Son​rakı mərhələdə din​şü​naslığın da nisbi müstəqil elm sahəsi kimi ayrılması fəl​səfəni xeyli yün​gül​ləşdirmiş və o öz inkişafının daha azad bir mər​hə​lə​si​nə qədəm qoy​muş​dur.  

Öz predmetini xeyli konkretləşdirən və artıq yükdən azad olan fəlsəfə artıq elmlə paralel inkişaf etməyə başlamışdır. 

Lakin XIX-XX əsrlərdə fəlsəfədən ikinci böyük ayrılmalar başlandı. Pe​daqoji elmlər, hüquq elmləri, psixologiya, sosiologiya, politologiya – ha​mısı əvvəlcə fəlsəfənin bətnində yetişmiş və məhz kifayət qədər ye​tiş​dik​dən, metodoloji təmələ malik olduqdan sonra müstəqil surətdə inkişaf edə​rək ictimai həyatın və dövlət-hüquq sisteminin nəzəri-konseptual və tətbiqi-el​mi bazası kimi formalaşmışdır. 

XX əsrdən etibarən artıq yeni diferensiallaşma prosesləri gedir. Nə vaxt​sa fəlsəfədən ayrılmış elmlər artıq o qədər uzaqlaşmışlar ki, onların me​to​doloji bazasını təmin etmək üçün yeni ayrılmalar baş verir. Məsələn, fəl​sə​fə ilə pedaqogikanın qovşağında etika fənni, fəlsəfə ilə sənətşünaslığın qov​şağında estetika fənni artıq kifayət dərəcədə nisbi müstəqillik əldə et​miş​dir. Fəlsəfə ilə təbiət elmləri arasında mövqe tutan elmin metodologiyası, el​min sosiologiyası və nəhayət, elmşünaslıq da xeyli dərəcədə müstəqil təd​qi​qat sahələrinə çevrilmişdir. 

Dəqiq elmlərin özlərinin hədsiz dərəcədə diferensiallaşması və fəl​sə​fə​dən uzaqlaşması ilə yanaşı, həm də onların yenidən öz ilkin təməlinə qa​yı​dı​şı istiqamətində inteqrativ proseslər gedir. Yəni yeni əlaqələndirici və sin​kre​tik elm sahələri, yeni universal metodologiyalar yaranır. Başqa sözlə de​sək, elmin metodologiyası da fəlsəfədən ayrılaraq müstəqillik qazanmağa ça​lışır. Bir zamanlar kibernetikanın oynadığı rola müvafiq olaraq, ümumi sis​tem nəzəriyyəsi və sinergetikanın inkişafı sayəsində fəlsəfə ilə xüsusi elmlər arasında sanki yeni körpülər salınır. İndi ekologiya, davamlı inkişaf nə​zəriyyəsi və s. bu kimi sahələr də özlərinin əlaqələndirici mövqeyinə görə fən​lərarası elm statusu kəsb edirlər. 

Bu ayrılma hadisələrindən sonra “fəlsəfə öz missiyasını artıq bi​tir​mişdir”, indi daha metafizik düşüncələrə vaxt ayrılmasına ehtiyac yoxdur, – de​yənlərin sayı artmışdı. XX əsrdə fəlsəfəyə münasibət doğrudan da də​yiş​miş, bəzi ölkələrdə fəlsəfənin konkret əməli-tətbiqi elmlər olan ictimai-si​yasi fənlərlə əvəz edilməsi tendensiyası üstünlük təşkil etmişdir. 

Lakin təcrübə göstərir ki, bütün bu ayrılmalara baxmayaraq, fəlsəfənin po​tensialı nəinki tükənməmiş, hətta o, yeni funksiyalar kəsb etməklə, daha da aktuallaşmışdır. Diferensiallaşma artdıqca, ayrı-ayrı elmlərin tədqiqat sa​hə​ləri konkretləşərək məhdudlaşdıqca, bu sahələrin əlaqələndirilməsinə eh​ti​yac da artmış, əks proses olan inteqrativ tendensiyalar üçün də zərurət ya​ran​mışdır. İctimai həyatın müxtəlif rakurslarının vahid dünyagörüşü möv​qe​yin​dən nəzərdən keçirilməsinə, dəyərləndirilməsinə və yönəldilməsinə olan eh​tiyac ancaq fəlsəfi tədqiqatlar sayəsində ödənilə bilər. Avropa və ümu​miy​yətlə Qərb dünyası ara-sıra fəlsəfəyə və mənəvi amillərə göstərilmiş eti​na​sızlığın acısını indi-indi duyur. Son dövrlərdə Qərbin mənəvi böhranı,  Av​ropanın süqutu mövzularında tədqiqatlar xeyli artmışdır. Orada indi mə​nə​viyyatın prioritetliyinə qayıdış istiqamətində geniş miqyaslı tədbirlər hə​ya​ta keçirilir. Bizdə isə Avropanın təcrübəsini nəzərə almaq, ibrət götürmək əvə​zinə, bu səhvləri təkrar etmək cəhdləri müşahidə olunur. 

Ölkəmizdə demokratikləşmə və vətəndaş cəmiyyəti quruculuğu, elmin təşkili və idarə olunması, habelə elmi-fəlsəfi yaradıcılıq potensialının inkişaf etdirilməsi üçün yeni imkanlar açır. Qərbin təcrübəsi göstərir ki, maarifçilik fə​aliyyəti və fəlsəfi biliklərin yayılması məsələləri təkcə dövlətin deyil, cəmiyyətin də vəzifələri sırasına daxildir. Müxtəlif yaradıcılıq birliklərinin, qeyri-hökumət təşkilatlarının fəaliyyətində fəlsəfəyə maraq öncül yerlərdən bi​rini tutmalıdır. Təəssüf ki, bizim ölkədə Yazıçılar Birliyi, Bəstəkarlar İt​ti​faqı, Rəssamlar İttifaqı, Aşıqlar Birliyi və s. bu kimi təşkilatlar geniş miq​yas​lı fəaliyyət imkanlarına və ənənələrinə malik olduqları halda, fəlsəfə sa​hə​sində hələ də buna bənzər qurumlar yoxdur. Düzdür, bu sahədə də bir sıra qey​​ri-hökumət təşkilatları yaradılmışdır. Lakin təəssüf ki, bu təşkilatlara ki​fa​yət dərəcədə ictimai dəstək verilmir. Fəlsəfə klassiklərinin dilimizə tər​cü​mə​si, fəlsəfi biliklərin ya​yılması, mətbuatda və televiziyada təbliği ilə bağlı layihələr çox azdır və nə​zərə alsaq ki, beynəlxalq fondlar bu cür layihələri hə​vəslə ma​liy​yə​ləş​dir​mir, onda alternativ maliyyə dəstəkləri axtarılmalıdır. La​kin təəssüf ki, qey​ri-hökumət təşkilatlarına dəstək məqsədi ilə yaradılmış xüsusi dövlət qu​ru​mu​nun imkanlarından da milli fəlsəfi fikirlə bağlı fəa​liy​yə​tin güc​lən​di​ril​mə​si işində, demək olar ki, istifadə olunmur. Bunun səbəbi heç də dövlətin fəl​sə​fi ictimaiyyətə və ictimai-siyasi elm nümayəndələrinə eti​nasızlığı ilə bağlı de​yil. Əsas səbəblərdən biri bu sahədə çalışan alimlərin öz iş yerlərindən və vəzifə borclarından fərqli olan ictimai fəaliyyət ənə​nə​lə​ri​ni kifayət qədər mənimsəyə bilməmələri, qüvvələrin bu istiqamətdə səfər​bər olunmamasıdır. Digər tərəfdən, Nizamnaməsinə görə eyni mərama xid​mət edən həddindən artıq çoxlu təşkilat yarandıqda, kimə dövlət dəstəyi ver​mək məsələsi də çə​tin​ləşir. Məsələn, Milli Elmlər Akademiyasının Fəlsəfə və Siyasi Hüquqi Təd​qiqatlar İnstitutu, o vaxt institut belə adlanırdı, 2002-ci il​dən fəaliyyət gös​tərən Azərbaycan Fəlsəfə və Sosial-Siyasi Elmlər Asso​si​a​siyasının işinə dəs​​tək vermək əvəzinə, alternativ qurumlar yaratmaqla qüv​və​ləri xeyli də​rə​cə​​də parçalamış oldu. İnstitutda görülməli olan işlər ictimai təş​kilatın fəaliy​yə​ti ilə qarışdırıldı. Bir dənə sanballı jurnal buraxmaq əvə​zi​nə, institutda pa​ra​lel surətdə 4-5 jurnal buraxılırdı ki, onların da əsas və​zifəsi dis​sertantların elmi ekspertizadan keçməyən məqalələrini öz pulları ilə çap etməkdən ibarət idi. Halbuki, bizcə, institutun Elmi Xəbərlərinin cid​di elmi me​yarlar əsasında çap olunması çoxlu sayda keyfiyyətsiz jurnalların bura​xıl​​masından daha məq​sədəuygundur. Bu deyilənlər Bakı Dövlət Uni​ver​​sitetinin Fəl​səfə fakültəsinə də aiddir. Onun vəzifəsi sadəcə tədrislə məh​dud​laşmır; fakültə ölkəmizdə fəlsəfi və ictimai fikrin təbliğində də fəal iş​ti​rak etməlidir.  

Son illərdə Azərbaycan ali məktəblərinin tədris planlarında fəlsəfəyə və ictimai-siyasi fənlərə ayrılan saatların azaldılması, bu fənlərin bir çoxu​nun ixtisar edilməsi, orta məktəblərdə “İnsan və cəmiyyət” fənninin tədrisi üçün hələ də müəllim kadrlarının hazırlanmaması, kütləvi informasiya va​si​tə​lərində fəlsəfi fikir tariximizə və ümumiyyətlə mənəvi təkamülə, dünyagö​rü​şünün genişlənməsinə xidmət edən verilişlərə çox az yer ayrılması, ha​be​lə, mədəniyyətşünaslıq və maarifçilik yönlü verilişlərin azlığı, mədəni-mə​nə​vi dəyərlərin yetərincə təbliğ olunmaması – bütün bunlar bizi narahat edir.  

Gənc nəslin siyasi təfəkkür mədəniyyətinin formalaşması həm də tarixi həqiqətlərinin üzə çıxarılması ilə sıx surətə bağlıdır. Azərbaycanın ictimai-siyasi fikir tarixində və siyasi həyatında ən mühüm dövrlərdən biri ötən əsrin 20-ci illəridir. Həmin dövrdə yaranmış mürəkkəb şəraitin, ideoloji və geosiyasi mənzərənin və ideya mübarizəsinin işıqlandırılması böyük əhəmiyyətə malikdir. 
Jurnalımızın bu sayında böyük mütəfəkkir, ictimai-siyasi xadim və döv​lət xadimi Nəriman Nərimanovun anadan olmasının 140 illiyinə həsr olunmuş məqalələr işıq üzü görür. Fəlsəfi fikir ya elm vasitəsilə, ya əxlaqi-mənəvi dünyagörüşü, ya da ictimai şüura və sosial-siyasi fəaliyyətə yön ver​mək​lə son nəticədə insanların cari həyatına öz təsirini göstərmiş olur. Elə şəx​siyyətlər də vardır ki, ideyadan başlayaraq onun ictimai həyatda ger​çək​ləş​məsinə qədər bütün mərhələlərdə fəal iştirak edir, dünyanı kənardan seyr et​məklə qalmayaraq dünyaya fəal münasibətin parlaq nümunəsini göstə​rir​lər. N. Nərimanovun həm bir maarifçi, həm özünəməxsus əqidə sahibi, həm də öz əqidəsini ictimai-siyasi həyatda gerçəkləşdirən bir şəxsiyyət kimi milli fəl​səfi fikir prizmasından tədqiq olunmasına böyük ehtiyac var. İndiyədək Nərimanovun ya bir yazıçı və maarifçi kimi, ya da dövlət xadimi kimi fəa​liy​yəti az-çox dərəcədə öyrənilmiş olsa da, onun məfkurəsinin özünəməxsus cə​hətləri araşdırılmamış və ona kor-koranə surətdə bir bolşevik kimi ya​na​şıl​dığına görə onun şəxsiyyəti və ictimai-siyasi statusu arasındakı ziddiyy​ət​lər öz düzgün izahını tapa bilməmişdi. Bu baxımdan da jurnalımızda bu möv​zunun tədqiqinə start verilmiş, milli-fəlsəfi və ideya-siyasi fikrin tari​xi​nə dair yeni araşdırmaların təməli qoyulmuşdur.

Son vaxtlar azərbaycanlı sosial fəlsəfə və sosiologiya tədqiqatçılarının beynəlxalq elmi forumlarda iştirakı müntəzəm xarakter almışdır. Sosiolo​gi​ya doktoru Ə.Süleymanovun Göteborqda (İsveç) keçirilən XVII Ümum​dün​ya Sosiologiya Konqresində, prof. S.Xəlilov və f.e.d. K.Bünyadzadənin Ber​gen​də (Norveç) 60-cı Beynəlxalq Fenomenologiya Konqresində təmsil olun​ması buna daha bir sübutdur. Jurnalımızda bu elmi forumlar barədə mə​lu​mat verilmişdir.

Azərbaycan fəlsəfi fikrinin dünya fəlsəfəsinə inteqrasiyası daha bir ha​di​sə ilə təsbit olunmuşdur. Jurnalımız The Philosopher`s İndex-ə daxil edil​miş​dir. Bundan sonra çap etdiyimiz bütün məqalələr haqqında qısa məlumat in​gilis dilində bütün dünya kitabxanalarına çatdırılacaqdır. Bu isə həm müəlliflərin, həm də Redaksiya Şurasının məsuliyyətini daha da artırır.  
Ramiz MEHDİYEV

AFSEA-nın prezidenti, 

Redaksiya Şurasının sədri, akademik
Nəriman Nərimanov – 140

Nəriman Nərimanov 1870-ci ildə Tiflis şə​hə​rində anadan olmuşdur. 1890-cı ildə Qori se​​mi​na​riyasını, 1908-ci ildə Novorossiysk (Odes​sa) Uni​versitetinin tibb fakültəsini bitirmişdir.

1905-ci ildə Sosial-Demokrat "Hüm​mət" təş​​​kilatınnın rəhbərliyinə daxil olmuş, Rusiya So​si​al-Demokrat (bolşeviklər) Partiyasının (RSDF(b)P məramnaməsini türk dilinə çevirmiş​dir. 1909-cü il​də həbs olunaraq Həştərxan şəhərinə sürgün edil​miş​dir.

1913-cü ildə Bakıya qayıdan Nərimanov ictimai-siyasi fəaliyyət və maarifçiliklə məşğul olmuşdur.

Artıq 1917-ci ildə N.Nərimanov "Hümmət" Təşkilatı Mərkəzi Komitəsinin sədri və RSDF(b)P Bakı Komitəsinin üzvü, "Hümmət" qəzetinin baş redaktoru idi.

1918-ci ilin martında Nərimanov Bakı Sovetində şəhər təsərrüfatı üzrə xalq ko​mis​sarı təyin olunur. Həmin ilin iyun ayında ağır xəstəliklə əlaqədar olaraq Həştərxan ş​ə​hə​ri​nə müalicəyə göndərilir. Sağaldıqdan sonra həmin şəhərdə bir sıra partiya orqanlarında ça​lışır.

N.Nərimanov 1919-cu ildə Moskvaya çağırılaraq RSFSR Xalq Xarici İşlər Komis​sarlığında (XİN) Şərq məsələləri üzrə Xalq komissarının müavini vəzifəsinə təyin edilir.

28 aprel 1920-ci ildə Azərbaycan Xalq Cümhuriyyəti süqut etdikdən və Azərbaycan SSR elan edildikdən sonra N.Nərimanov Azərbaycan SSR Müvəqqəti İnqilabı Komitəsinin Sədri və Xalq Komissarları Sovetinin Sədri (Baş nazir) vəzifəsini tutur.

1922-ci ildə SSRİ yarandıqdan sonra, Lenin və partiya qarşısında xidmətləri nəzərə alınaraq, SSRİ Mərkəzi İcrayyə Komitəsinin Həmsədrlərindən biri seçilir.

N.Nərimanov 1925-ci ildə Moskvada müəmmalı şəkildə ölmüş və Kremlin divarları yaxınlığında dəfn edilmişdir.

Milli istiqlal və sosial ədalət 

ideallarının uzlaşdırılması yolu
Səlahəddin Xəlilov
Təəssüf ki, biz hələ də qütbləşmiş düşüncə tərzindən xilas ola bilmi​rik: – “Ya hər şey, ya da heç nə!”, “ya ağ, ya qara”. Aradakı bütün rəng spek​​t​ri nə​zər​dən qaçırılır. Gerçək həyatın bütün zənginliyi unudulur, in​ki​şafın məhz zid​diy​yət​lərdən doğduğu da unudulmuş olur.

Biz sözümüzü ona görə təfəkkürdə qütbləşmə sindromundan başla​ma​dıq ki, belə bir təzad guya Nərimanov şəxsiyyətinə və dünyagörüşünə də aid​dir; xeyr, tam tərsinə. Nərimanov bütün həyatı və yaradıcılığı boyu vahid və ardıcıl bir əqidə nümayiş etdirmiş, bütün amalı öz xalqına, millətinə sə​da​qətlə qulluq etmək, xalqını maarifləndirmək, onun sosial vəziyyətini yax​şı​laşdırmaq, fərdi və ictimai miqyasda sağlam mühit yaratmaq və bunun sa​yə​​sində milli intellektual potensialı buxovlardan xilas edərək onun özünü​ifa​​dəsi üçün şərait yaratmaqdan ibarət olmuşdur. İstər ədəbi-bədii, istər ma​a​rifçilik və istərsə də ictimai-siyasi fəaliyyətində, iqtidarda olduğu dövr də daxil olmaqla, o həmişə bu amala xidmət etmişdir.

Bəs biz hansı ikiləşmədən, hansı qütbləşmədən danışırıq? Söhbət Nə​ri​manovun özündən yox, onun dövründə ictimai-siyasi mühitdəki qütb​ləş​mə​dən gedir və eyni zamanda söhbət hələ indi də Nərimanova mü​na​sibətdə olan tamamilə fərqli, bir-birinə zidd mövqelərdən gedir.

N.Nərimanovun bəzən bolşevik kimi dəyərləndirilməsi və bu ideolo​gi​ya​ya xas olan bütün nöqsanların ona da aid edilməsi birtərəfli yanaşma ol​maq​​dan ziyadə, kökündən qüsurlu olan bir münasibətdir. Əvvəla, Nəri​ma​no​​​vun dünyagörüşü, əqidəsi ancaq kommunist ideologiyasının, ələlxüsus bolşeviz​min təsiri ilə formalaşmamışdır. O, Lenin məktəbinin yetirməsi ol​ma​mışdır. Nə​rimanov hələ Platondan üzü bəri davam edən və böyük Fə​ra​bi​lə​rin, Ni​za​mi​lərin tərənnüm etdiyi sosial ədalət və bərabərlik ideallarının təm​silçisi idi. Digər tərəfdən, Nərimanov böyük bir millətçi və vətənpərvər idi. Hansı isə bir qrupun, partiyanın maraqlarından deyil, ilk növbədə milli ma​raqlardan çı​xış edən, milli dövlətçilik idealını təmsil edən böyük bir türkçü idi. O, öz milli maraqlarını sosial-siyasi görüşləri ilə uzlaşdırmağa və ictimai fəaliyyətini də məhz bu kontekstdə qurmağa çalışırdı. Nərimanov müəyyən bir məqamda, tarixin müəy​yən bir en kəsiyində, müəyyən bir coğ​rafi-siyasi şəraitdə za​ma​nın bir ger​çək​​liyi olan sosial-demokratik hərə​ka​tın və daha sonra kom​mu​nist ideo​lo​gi​ya​​sının təsir sferasında və bu hərəkatın sosial-ener​getik po​ten​si​alından bəhrələnərək öz şəxsi əqi​də​si​ni və milli ideallarını həyata ke​çi​rir​di.

Bəzən biz Nərimanovu bolşevik və ya leninçi kimi təqdim edənlərin sadəcə onu nə dərəcədə kiçiltdiklərinin fərqinə varmırıq. Bu böyük şəxsiy​yə​ti ide​ya​sı xaricdən, Rusiyadan qaynaqlanan bir hərəkatın kortəbii da​vam​çı​sı və ya trans​ferçisi kimi qəbul etsək, sonradan onun bəraəti naminə nə qə​dər fikirlər söy​ləsək və faktlar gətirsək də, xeyri olmayacaq. Amma kom​mu​nist ideo​lo​giyası xa​ri​​cində milli ruhun təmsilçisi olan bir ədib və mütə​fək​kirin ic​ti​mai-siyasi tə​bəd​dülatlar dövründə sadəcə seyrçi kimi qal​ma​​ya​raq, mövcud si​yasi pro​ses​lər​dən milli istiqlalın bir vasitəsi kimi isti​fa​də et​mək cəhdləri ta​mamilə an​laş​ılandır. Bu başqa məsələ ki, həmin dövrdə mil​li is​tiqlalın al​ter​nativ yol​la​rı var idi. Birincisi, xalqın müəyyən bir tə​bə​qə​sində so​sial əda​lət​sizliyə qarşı mübarizə əhval-ruhiyyəsi və əhvalın Ru​si​ya​dakı pro​ses​lərlə əla​qəsinə, bölgədəki coğrafi-siyasi du​ru​ma rəğmən ancaq milli ma​raqlardan çı​xış etmək və millətin müstəqil surətdə özünü ida​rə et​mək hü​ququnu real​laş​dırmaq mövqeyi, – bu, Rəsulzadələrin, Əh​məd bəy Ağa​​yev​lərin yolu idi; ikincisi, milli istiqlala sosial-de​mo​kra​tik hərəkat dalğasında, ic​timai ədalətsizliyin aradan qaldırılması uğ​run​da gedən müba​ri​zə kon​teks​tin​də nail olmaq, – bu, N.Nəri​ma​novun yo​lu idi. Ma​ləsəf, o bu yol​da tək idi və sadəcə xalqa güvənirdi. Düzdür, Sultanməcid Əfəndiyev, Həmid Sulta​nov, Dadaş Bünyadzadə və s. kimi şüurlu siyasi xa​​dimlər Nərimanovu an​la​yır və onu müdafiə etməyə çalışırlardılar, amma Azərbaycan KP-də, xü​su​sən Bakı təş​kilatında gürcü eserləri və er​mə​ni daşnakları üstünlük təş​kil edir​di və bəzi azərbaycanlıların da onların tə​rəfini saxlaması mü​ba​ri​zə​ni ol​ma​zın də​rə​cədə çətinləşdirirdi. Lenin ide​ya​la​rı, bol​​şe​vizm dalğa​la​rın​da si​ya​si hə​rə​ka​ta qoşulan R.Axundov, M.Hüsey​nov, Ə.Qarayev və s. nəin​ki nəri​ma​novçu deyildilər, hətta Nərimanova qarşı mübarizədə anti-Azər​bay​can qüvvələri ilə birləşirdilər. N.Nərimanov on​la​rın bu mövqeyini “ifrat in​qi​lab​çı​lıq” və “ifrat beynəlmiləlçilik” adlandırırdı. Mil​li məf​kurə və istiq​la​liy​yət ide​al​​la​rı​na yabançı olan və ideya-nəzəri te​zis​ləri əslində öz haki​miy​yət uğ​run​da müba​rizəsində sui-istifadə edən praktik bol​​şevizm nərima​nov​çu​lu​ğun ən qəddar düş​mə​ni idi və kor-koranə surətdə onlara qoşulan bəzi “mil​li” bolşe​vik​lər də onların tə​siri altına düşürdülər. 
Biz hələ indiyədək yetərincə araşdırılmamış nərimanovçuluq ideologi​ya​​sı​nın təfərrüatına getmədən, sadəcə belə bir məqamı vurğulamaq istəyirik ki, məqsəd və amal baxımından nərimanovçuluq milli-demokratik hərəkatla eyni platformada dururdu. Məqsəd milli istiqlal və sosial ədalət idi. Böyük planda götürdükdə, Nə​ri​ma​nov daha çox dərəcədə Rəsulzadə ilə bir cəbhədə idi, nəinki Ə.Qarayev kimilərlə.

N.Nərimanova bir bolşevik kimi yox, milli siyasi xadim kimi, xalqını təmsil edən bir dövlət adamı kimi baxmaq nümunəsini yüksək tribunadan birinci dəfə Heydər Əliyev bəyan etdi və onu həm felən, həm də xatirələrdə heykəlləşdirdi. Ne​cə dəyərlər, “zər qədrini zərgər bilər!”

N.Nərimanovun millət və xalq qarşısında rolunu daha aydın təsəvvür etmək, “millətçilərin” “arqumentlərinin” nə dərəcədə əsassız olduğunu gös​tərmək üçün belə bir fikri eksperiment aparaq: fərz edək ki, o dövrdə Nə​ri​manov yox idi. Bir milli istiqlalçılar var idi, bir də bolşeviklər. Onda ha​di​sə​lər hansı istiqamətdə cərəyan edə bilərdi? Xalq Cümhuriyyəti artıq qu​ru​l​muş​du, hakimiyyət onların əlində idi və onlar nə edə bilərdilərsə, etdilər (bəl​​kə də, daha nə isə edə bilərdilər, – amma bu, artıq başqa bir mövzudur). 
Bol​şe​​viklərin gəlişi əslində xarici intervensiya idi və bu, Nərimanovlu da olacaqdı, Nə​​rimanovsuz da. Yəni, Rusiyanın işğalçı siyasətinin, XI Qızıl Or​dunun qar​​şısını almaq mümkün idisə, bunu Nərimanov deyil, o vaxtkı iq​ti​dar etməli idi. Mümkün deyildisə, belə şayiələr buraxmaq ki, guya or​du​nun dəvət olun​masında Nərimanov da iştirak etmişdi, bunlar siyasi naş​ı​lıq​dır, çünki rus ordusu üçün dəvət səbəb deyildi, bəhanə idi və bu bəhanəni on​lar həmişə uydura bilərdilər. Onsuz da həyata keçən bu prosesdə S.Şaumyanla, S.Orconikdze ilə, S.M.Kirovla və bizim onlardan betər “mil​li” bolşeviklərlə yanaşı, Nərimanovun da iştirakı olmasaydı, onda bütün er​mə​ni planlarının və rus imperialist siyasətinin tam həcmdə gerçəkləşəcəyinə heç bir şübhə ola bilməzdi. Amma bir böyük azərbaycanlı lazım olan mə​qam​da lazım olan yerdə tapıldı və onların əksər planlarını pozdu. Bəs ol​ma​saydı, o da cümhuriyyətçilərin içə​ri​sin​də olsaydı və onlarla birgə mühacir olsaydı, sürgün edilsəydi, onda necə? Kim deyə bilər ki, Nə​rimanovun bütün bu xidmətləri təsadüfi idi, o olmasa idi də, bir başqası (“bu bolşevik olmasın, o bolşevik olsun”) da onun gördüyü işləri görə bi​lər​miş. Bəs onda kim? Hə​min dövrdə həmin şəraitdə Nərimanovu çıxdıqda yerində tam bir boş​luq, qa​ran​lıq qalır. Məqsədimiz bu qaranlığı işıqlandırmaq və nərima​nov​çu​lu​ğun məhz fərqli bir hadisə olduğunu nəzərə almaqdır. 
Bəzi müəlliflər Nərimanovun siyasi baxışlarının həyatının sonunda də​​yişilməsindən bəhs edirlər. Halbuki, bizim fikrimizə görə, dəyişən Nəri​ma​​novun baxışları deyildi, dəyişən Kremlin siyasəti idi. Nərimanov özü möv​qeyinin mərkəzlə uyğun gəlməməsini bolşeviklərin səhv siyasəti ilə izah edirdi.
 Bu, peşmançılıqdan daha çox, etiraz idi. 
V.B.Leninin si​yasi səhnədən getməsi, İ.V.Stalinin və onun kimilərinin partiya rəhbərli​yin​də möh​kəmlənməsi daha artıq fəlsəfi və ideya-siyasi ar​qu​mentlərlə haqqın mü​dafiəsini mümkünsüz edirdi. Bəli, Nərimanov daha ar​​tıq dəyişilmiş siya​si kur​su qəbul edə bilmirdi. Bu kurs marksizmə və Le​ni​nin vədlərinə açıq-aş​kar zidd idi. İndi çoxları Nərimanovun mövqeyini peş​man​​çılıq kimi dəyər​lən​di​rir, amma bizcə, söhbət daha çox dərəcədə tə​əs​süf his​​sindən gedir. Və bu təəssüf hissini yaşayan tək Nərimanov deyildi. Son​ra​kı dövrlərdə gerçək marksizmi, sosializm ideallarını dərindən mə​nim​sə​miş bü​tün tərəqqipərvər ziyalılar bu böyük idealın saxtalaşdırılması, sosial əda​lət uğrunda, “xalq hakimiyyəti” uğrunda mübari​zə​nin partiyada liderliyi ələ keçirmiş bir qrupun, daha sonra isə tək bir şəxsin hakimiyyəti ilə əvəz edil​məsi əslində çox ağrılı bir proses idi. Təkcə minlərlə, milyon​lar​la in​san​la​rın repressiyası və qətli baxımından deyil, işıqlı bir ideyanın ey​bə​cər​ləş​di​ril​məsi və idollaşdırılması baxımından da. Düzdür, hələ Leninin sağ​lı​ğında da marksizmdən uzaqlaşma və rus şovinizmi, volyuntarizm özünü gös​tə​rir​di, amma hələ ki, sosialist idealları ön cəbhədə idi. Bu dövrə qədər N.Nəri​ma​novun tutarlı arqumentləri ilə hesablaşmamaq mümkün deyildi. Və o, məhz kommunist ideologiyasından, xalqı səfərbər edən əsas vəd​lər​dən, so​sia​list te​zislərindən, o cümlədən beynəlmiləlçilik və millətlərin öz mü​qəd​də​ratını tə​yin etmək prinsipindən çıxış edərək, müəyyən uğurlar qa​zan​mağa ça​lı​şır​dı. Bəli, Lenin heç də bütün vədlərində səmimi deyildi. Am​ma “üz üz​dən uta​nar”, – deyirlər. Marksizmin öz təməl qüsurlarına, V.İ.Le​ni​nin lap əv​​​vəl​dən marksizmdən uzaqlaşması hallarına, qopmalara bax​ma​ya​raq, əsas xətt – so​sialist konsepsiyası ortada idi və Lenin bir inqilabçı və ha​ki​miy​yət ov​çusu ol​duqdan öncə, həm də bir əqidə, ideya adamı idi. Onunla ide​ya di​lin​də da​nı​şanda, hesablaşmalı olurdu və Nərimanov da bu dili gözəl bilirdi. 1923-cü il​də Leninin siyasi səhnədən faktiki ola​raq uzaqlaşdırılma​sın​dan son​ra isə ge​riyəçəkilmələr, əsas idealdan sapmalar sürətlə artmağa baş​ladı. Stalin epo​​​xası başlanırdı və məhz belə bir siyasi riyakarlıq döv​rün​də nəinki Nə​ri​ma​nov, bütün əqidəli kom​munistlər ideal və gerçəklik ara​sın​da fərqi gö​rə​rək, nəinki sadəcə təəssüf hissi ke​çir​di​lər, hətta ideya faciəsinin bü​tün sar​sın​​tılarını yaşamaq zorunda qaldılar. Bə​li, bu məhz faciə idi – am​ma peş​man​​çılıq deyildi. Çünki Nərimanov gözəl bi​lirdi ki, inqilabın ilk il​lə​rin​də o, si​yasi proseslərə təsir göstərməsə idi, hər şey daha pis ola bilərdi. Bu “daha pislər” haqqında, tək bir şəxsin sayəsində nələrdən xilas oldu​ğu​muz haq​qın​da H.Həsənovun və digər tədqiqatçıların kitab​la​rın​da( ətraflı məlumat veril​miş​dir. Gü​man edirik ki, onun bu nömrədə oxucularımıza təqdim etdiyimiz və faktiki materialla zən​gin olan “Nəriman Nərimanov: milli ruh və siyasi təfəkkürün vəhdəti” adlı mə​qaləsi də bu problemlə bağlı bir çox suallara aydınlıq gətirilməsinə xid​mət edəcəkdir. 

Reconciling of the Ideals of National

Independence and Social Justice
(summary)
The author examines Narimanov’s services for his nation, calling attention to the contradictory evaluations of Narimanov’s ideas on account of political conditions during the Soviet period. According to the author, there are only seemingly contradictions in the ideas of Narimanov. The author characterizes Narimanov as a spokesman of the progressive ideals of the period. He emphasizes that Narimanov’s ideas shaped up under the influence of great Eastern philosophers who commend the social justice and equality, rather than bolsheviks. 

Key words: social justice, independence, bolsheviks, the ideology of communism, democratic struggle 
Путь согласования идеалов национальной независимости и социальной справедливости
(резюме)
Вопреки противоречивым оценкам личности Н.Нариманова, связанным с особенностями эпохи, политическими тенденциями в стране, автор исходит в данной статье из подлинных заслуг Нариманова перед нацией и народом. В статье подчеркивается целостность феномена Нариманова, несмотря на ка​жу​щу​юся противоречивость его мировоззрения. Автор характеризует Нари​ма​но​ва как подлинного выразителя прогрессивных веяний своей эпохи, патри​о​та, чье мировоззрение сформировалось под влиянием не столько больше​ви​ков, сколько идеалов социальной справедливости и равенства, воспетых вели​ки​ми философами Востока.

Ключевые слова: социальная справедливость, независимость, большевик, коммунистическая иедология, демократическое движение.
Milli Bağımsızlık ve Sosyal Adalet
İdeallerinin Bağdaştırılması Yolları
(özet)
Sovyet dönemin siyasi şartlarından dolayı Nerimanov’la ilgili çelişkili değerlendirmeler yapıldığını hatırlatan yazar bu makalede Nerimanov’un kendi milleti için yaptığı hizmetleri ele almaktadır. Yazara göre, Nerimanov’un dünya görüşünde olsa olsa zahiren bazı çelişkiler söz konusu olabilir. Makalede Nerimanov kendi döneminin ilerici ideallerinin gerçek sözcüsü olarak nitelendirilmekte ve onun düşüncelerinin bolşeviklerden ziyade Doğu’nun büyük filozoflarının övdükleri toplumsal adalet ve eşitlik ideallerinin etkisi altında biçimlendiği vurgulanmaktadır. 
Anahtar kelimeler: toplımsal adalet, bağımsızlık, bolşevik, kommünist ideolojisi, demokratik mücadele

Nəriman Nərimanov: 
milli ruh və siyasi təfəkkürün vəhdəti 

Həsən Həsənov(

SSRİ dağıldıqdan və Azərbaycan xalqı dövlət müstəqilliyini bərpa et​dik​dən, marksist-leninçi ideoloji qəliblər, təsirlər və məhdudiyyətlər aradan qal​dırıldıqdan sonra sovet dövrü tarixinin və şəxsiyyətlərinin obyektiv öy​rə​nilməsi üçün əlverişli şərait yaranmış, tarixi hadisə və prosesləri, siyasi və döv​lət xadimlərinin baxışlarını, fəaliyyətlərini olduğu kimi öyrənmək və qiy​mətləndirmək problemi aktuallaşmışdır.

Bu baxımdan Azərbaycan xalqının görkəmli ictimai, siyasi və dövlət xa​dimi, sovet hakimiyyəti dövründə özünəməxsus siyasi düşüncəyə malik, fəaliyyəti müxtəlif illərdə fərqli qiymətləndirilən, tariximizdə silinməz iz bu​raxan N.Nərimanovun həyat və fəaliyyətinə dair xeyli əsərlər yazıl​mış​dır​sa da, onun milli dövlətçilik baxışları və fəaliyyəti indiyədək tarixşünaslığın ay​rıca tədqiqat obyekti olmamışdır. 

Belə mövzunun seçilməsi öz növbəsində bir neçə problemin araşdırıl​ma​sını tələb edir. Bunlardan sovet hakimiyyətinin ilk illərində milli mə​sə​lə​lə​rin həllinin meydana çıxması; Rusiyada yaşayan türk xalqlarının döv​lət​çi​lik uğrunda mübarizəsi; müstəqil dövlət olmuş, lakin sovetləşən res​publi​ka​ların öz müstəqilliklərini qorumaq yolunda apardıqları mübarizə; Rusiya im​pe​riyası dağılıb xalqlar müstəqillik qazandıqları şəraitdə dövlətlərarası sər​həd​lər probleminin ortaya çıxması; inkişafda olan kommunist ideolo​gi​ya​sının hökmranlığı şəraitində xalqların milli düşüncə və adət-ənənələrinin qo​ru​nub saxlanılması problemlərinin araşdırılması aktuallaşmışdır. Bu səpkidə araş​dırma SSRİ-də kommunist ideologiyası çərçivəsində formalaşıb fəa​liy​yət göstərən milli təmayülçülük hərəkatı və onun mahiyyətini, N.Nə​ri​ma​no​vun bu hərəkatın yaradılmasında və həyata keçirilməsində rolunu, onun mil​li təmayülçü kommunist baxışlarının kök​lə​ri​nin araşdırılmasını, türkəsilli si​ya​sətçiləri və dövlət xadimləri arasında onun yayılmasını, bu mübarizə yo​lun​da əldə olunan uğurlar və baş verən itkilərin araşdırılmasını ak​tual​laş​dı​rır. Göstərilən problemlərin bir neçəsi indiyədək ayrı-ayrılıqda tədqiqat möv​​​zusu olmuşdursa da, onlar bütöv şəkildə araşdırılmamışdır.

Problemin məhz bu baxımdan bütöv şəkildə araşdırılması N.Nə​ri​ma​no​vun milli dövlətçilik baxışlarının formalaşdığı mühitin öyrənilməsinə düz​gün elmi-metodoloji yanaşmağa imkan verir. Bundan başqa, 1920-ci ilə​dək olan dövrdə N.Nərimanovun ədəbi və ictimai-siyasi fəaliyyətinin onun mil​li dövlətçilik baxışlarının formalaşmasına təsirini araşdırmaq da mühüm elmi-tarixi aktuallıq kəsb edir.

N.Nərimanovun bolşevik üsul-idarəsi şəraitində milli dövlətçilik ba​xış​​larını və fəaliyyətini öyrənmək üçün iqtisadi inkişafa, xarici əlaqələrə, hər​bi quruculuğa, milli-mədəni inkişafa, Azərbaycan dilinə münasibətini, ona dövlət dili statusu vermək uğrunda səylərini və din məsələlərinə mü​na​si​​​bətini araşdırmaq zəruridir. N.Nərimanovun milli ziyalılara diqqəti, onları ölüm təhlükəsindən və təqiblərdən qoruması məsələlərini olduğu kimi öy​rən​mək aktualdır. Dövrünün ideoloji cəhətdən bir-birinə zidd partiyalarının üzvləri olan ziyalıların N.Nərimanova böyük hörmətlə yanaşmalarının, hətta onun rəhbərliyi altında işləməyi mümkün saymalarının səbəbləri də araş​dı​rıl​​malıdır. 

N.Nərimanovun Azərbaycanın ərazi bütövlüyü uğrunda fəaliyyətini, o dövrdə baş vermiş olan itkilərin əsl səbəblərini, dövrün tarixi gerçəkliyini araşdırmaq tarix və müasirlik baxımından böyük maraq kəsb edir. 

Azərbaycan hökumətinin başçısı kimi N.Nərimanovun Sovet Rusiya​sı​nın iddialarına qarşı siyasi xəttinin mahiyyətini öyrənmək, sovet quruluşu da​ğılmış olsa da, bu problemi araşdırmaq istər tariximizi obyektiv öyrən​mək, istərsə də müasir beynəlxalq əlaqələrimizin konsepsiyasını for​malaş​dırmaq baxımından aktuallıq kəsb edir.

N.Nərimanovun hələ Moskvada çalışarkən Sovet Rusiyasının Türküs​tan siyasətinə fərqli baxması və bu siyasətə tənqidi yanaşmasının mahiyyə​ti​ni, onun dövlətçilik fəaliyyətində türkçü mövqeyini, Türkiyənin, Türküs​ta​nın türk xalqları və ictimai-siyasi xadimləri ilə bağlı siyasətinin mahiyyətini və məqsədlərini öyrənmək vacibdir. Ümumiyyətlə, XX əsrdə bir çox türk xalq​larının yaşadığı eyni tarixi taleyin araşdırılması həm tarixilik ba​xı​mın​dan, həm də müasir dövrdə müstəqil Azərbaycanın Türkiyə, Özbəkistan, Qa​zaxıstan, Türkmənistan və Qırğızıstanla qurulub inkişaf etdirilən mü​na​si​bət​lərində bəhrələnmək baxımından əhəmiyyətlidir.

Sovet hakimiyyətinin ilk illərində bolşevik Rusiyasının və mərkəzi ha​ki​miyyətin öz mövqelərini möhkəmləndirmək üçün Bakıda qeyri-azər​bay​can​lıları dövlət qurumlarında və siyasi qurumlarda rəhbər vəzifələrdə yer​ləş​dirmək siyasətinə N.Nərimanovun münasibətinin və bu işdə onun fəa​liy​yə​tinin araşdırılması, fəallıq dərəcəsinin və əldə etdiyi nəticələrin müəy​yən​ləşdirilməsi həm tarixi gerçəkliyi, həm də müasir Ermənistan-Azərbaycan mü​naqişəsinin tarixi dinamikasını aydınlaşdırmaq baxımından aktualdır.

Bolşevik hakimiyyəti şəraitində N.Nərimanovun mil​li dövlətçilik ba​xış​larını və fəaliyyətini araşdırmaq həm də müasir dövlət quruculuğu ba​xımından əhəmiyyətlidir. Məlumdur ki, N.Nərimanovun istər kommunist ide​ologiyasının yayılması, istər də sosialist quruluşunun formalaşması və bər​​qərar olması prosesinə fərqli baxışı var idi. Bu məsələlərin mahiyyətinin araş​dırılması tarix elminin aktual problemlərrindəndir.

20-ci illərdə N.Nərimanovun əsasən elmi-ictimai fəaliyyətinin 30 illiyi və ölümü münasibəti ilə xatirə-məqalələr çap olunmuşdur. N.Nərimanovla döv​lət işində birgə çalışan şəxslərin xatirələri onun milli dövlətçilik ba​xış​larının tədqiqi baxımından çox səciyyəvidir.

N.Nərimanovun özünəməxsus baxışları və fəaliyyəti sağlığında oldu​ğu kimi, ölümündən sonra da xüsusi vurğu ilə “millətçilik”, “milli tə​ma​yül​çü​lük”, “nərimanovçuluq” adlandırılaraq burjua-millətçiliyi kimi qiymətlən​di​​rilib pislənmişdir. Bunu əsas tutaraq, 20-ci illərin ortalarından 50-ci illərin ortalarınadək kommunist ideoloqları onun adının unutdurulmasına xüsusi səy göstərmişlər. Yalnız 1956-cı ilin fevralında Sov.İKP-nin XX qurul​ta​yın​da Stalinin şəxsiyyətinə pərəstiş pisləndikdən sonra cəmiyyətin həyatında yu​m​şalma baş vermis, N.Nərimanovun adının üzə​rindən qadağa nisbətən gö​​türülmüş, demək olar ki, bir ay sonra onun haq​qında məqalələr çap olun​ma​​ğa başlanmışdır. Bu məqalələrdə N.Nərima​no​vu Mir Cəlal Pa​şa​yev və C.Xəndan ədib kimi, C.Quliyev və H.Şahgəldiyev partiya və sovet döv​​lət xa​dimi kimi təqdim etmişlər.
 Həmin il N.Nəri​manov haqqında ki​tab​lar da nəşr olunmuşdur. M.Rəfilinin əsərində onun birinci dünya müha​ri​bə​si​nə qə​dər​ki dövrdə fəaliyyəti işıqlandırılmış, M.Qazıyevin əsərində həyat və ya​ra​dı​cılığı haqqında ümumi şəkildə məlumat verilmişdir. V.Məm​mə​do​vun ki​ta​bın​da N.Nərimanovun həyat və fəaliyyəti öyrənilmiş və bu əsər döv​rünün ən ge​niş yayılmış əsəri olmuşdur. 50-ci illərin ikinci yarısında C.Qu​liyev tə​rə​fin​dən zəngin arxiv materialları əsasında yazılmış geniş mə​qa​lədə N.Nə​rimanovun partiya və sovet dövlət xadimi kimi fəaliyyəti öy​rə​nil​mişdir. M.İb​rahimovun məqaləsində o, inqilabçı və yazıçı kimi göstərilmişdir. 

Bu proses sonrakı illərdə də davam etmiş, amma ən böyük canlanma Heydər Əliyev respublika rəhbərliyinə gəldikdən sonra başlanmışdır. 

70-ci illərdə 100 illik yubileyi ilə əlaqədar N.Nərimanovun haqqında ilk dəfə olaraq geniş rəsmi dövlət və partiya sənədləri qəbul olundu. Azərbaycan KP MK-nın birinci katibi Heydər Əliyevin N.Nərimanovun 100 illik yubileyi ilə əlaqədar geniş siyasi və təşkilatçılıq fəaliyyəti bu işdə həlledici rol oynadı. H.Əliyevin N.Nərimanovun 100 illiyinə həsr olunmuş təntənəli iclasdakı, habelə Bakıda və Ulyanovskda heykəllərinin açılışındakı çıxışları N.Nərimanovun tarixi xidmətlərini qiymətləndirmək baxımından xüsusi qeyd olunmalıdır. Bu sənədlərin cəm şəklində nəşr olunması nəri​ma​nov​şünaslığa dəyərli töhfə idi.

Azərbaycan sovet tarix ədəbiyyatının öyrənilməsi göstərir ki, dövrün şərtlərinə uyğun olaraq N.Nərimanov yazıçı, maarifpərvər, ictimai-siyasi xadim və inqilabçı kimi təqdim olunmuş, dövlətçilik fəaliyyəti lazımınca tədqiq olunmamış, xüsusən milli dövlətçilik baxışları və fəaliyyəti ilə bağlı məsələlərin üstündən sükutla keçilmişdir. Yuxarıda göstərdiyimiz 20-ci il​lə​rin xatirələrində, 30-cu illərin bəzi siyasi sənədlərində və ensiklopedik nəşr​lərdə N.Nərimanov milli təmayülçü kimi qiymətləndirilərək unutdurulmağa çalışılırdı. 50-ci illərin ortalarından sonra nəşr olunan əsərlərin müəllifləri N.Nərimanovu əsasən marksist-leninçi ideoloji prinsiplərə sadiq bir şəxs kimi təhlil edərək onun öyrənilməsinə haqq qazandırmağa çalışmışlar.

Maraqlıdır ki, o vaxtlar N.Nərimanovu millətçilikdə ittiham edənlər də, onu müdafiə edənlər də marksist-leninçi mövqedən çıxış edirdilər. 80-ci illərin sonu – 90-cı illərin əvvəllərində yaranmış şəraitdə sovet quruluşunun zəifləməsi ilə N.Nərimanovla bağlı aparılan araşdırmalar genişləndi və ta​ri​xin keçid dövrlərinə xas olan fikir ayrılığı ortalığa çıxdı. Yazı müəlliflərinin bir qismi, əsasən N.Nərimanovun sovet dövründə nəşri qadağan olunmuş irsi ilə yaxşı tanış olanlar onun bu zamana qədər nəşr olunmayan əsərlərini üzə çıxardır, milli təmayülçü baxışlarına yeni dəyərlərə əsaslanan qiymətlər verirdilər.
 Başqa bir qismi isə tarixi hadisə və prosesləri mövcud olduqları mühitdən ayıraraq, hissiyyatın tarixi gerçəkliyi üstələdiyi qəzet məqalə​lə​rin​də tarixi həqiqətlərin inkarını ön plana çəkib subyektiv mövqe tuturdular. On​lar N.Nərimanovu əsassız olaraq kommunist ideologiyasına münasibətdə və Rusiya ilə əlaqələrdə ən azı sadəlövhlükdə, milli maraqlara qarşı laqeyd​lik​də günahlandırırdılar. Bu müəlliflərdən A.Balayevin, H.Qəhrəmanovun, N.Kazımovun, N.Nəsibzadənin, Ə.Tahirzadənin
 bolşevizmə olan nifrətləri, demək olar ki, haqsız və əsassız olaraq tam həcmdə N.Nərimanova ün​van​la​nır​dı. Belə yanaşmalar keçid dövrünün təzadlarından irəli gəldiyindən, onlar obyektiv tarixi gerçəkliyi tam əks etdirməyə qadir olmayaraq, tarixi təd​qi​qat​ların dünyada qəbul olunmuş ümumi metodoloji prinsiplərinə zidd olmaqla ən kiçik tənqidə belə tab gətirmirlər. 

Mərhum prezidentimiz, ümummilli lider Heydər Əliyevin 1995-ci il dekabrın 18-də N.Nərimanovun anadan olmasının 125 illiyi ilə əlaqədar imzaladığı fərmanda, 1993-cü il sentyabrın 21-də və 1997-ci il yanvarın 31-də AMEA-dakı görüşlərindəki nitqlərində N.Nərimanovun Azərbaycan tarixində mövqeyi və xidmətləri işıqlandırılmışdır.
 T.Əhmədovun toplayıb hazırladığı N.Nərimanovun “Seçilmiş əsərləri”nin başlanğıcında, haqlı ola​raq, mərhum prezidentimiz Heydər Əliyevin N.Nərimanovu “görkəmli si​ma, böyük siyasi xadim” adlandırması, “N.Nərimanovu ittiham edən fi​kir​lər​lə heç cür razılaşmaq olmaz” fikri
 epiqraf kimi verilmişdir. Beləliklə, N.Nə​rimanovla bağlı əsərlərin sayı artmış, onun irsinə ciddi elmi yanaşmanı əks etdirən yeni əsərlərin yaranmasına zəmin hazırlanmışdır.

Türk düşüncəsinə sadiq yüzlərlə siyasətçi xalqı qarşısında borcunu ye​rinə yetirməyi sovet hakimiyyəti ilə əməkdaşlıqda görürdü. Onlar ölümü və müxtəlif cəzaları gözləri önünə gətirərək bu işə girişirdilər. M.Sultanqaliyev yazırdı ki, milli təmayülçülük siyasətinə görə, SSRİ-nin yüksək rütbəli xa​di​mi olan N.Nərimanov da daxil olmaqla şərq respublikaları liderlərinin ha​mı​sı təqib olunurdular.
 Təqiblərə baxmayaraq, türk siyasətçiləri həm kom​mu​nizm ideyasına inanır, həm də milli dövlətçilik baxışları və fəaliyyətlərindən çə​kinmirdilər. Məhz buna görə də onların çoxu bolşevik qəddarlığının və mək​rinin qurbanı olmuşlar. Onların şəxsi taleləri faciəli olsa da, ictimai və si​yasi fəaliyyətlərini uğursuz saymaq olmaz. Çünki əslində onlar öz hə​yat​la​rı​nı quruluşa sədaqət yolunda deyil, xalqlarını məşəqqətlərdən çıxarmaq yo​lunda qurban vermişlər. SSRİ-də fəaliyyət göstərən və bolşeviklərlə əmək​daş​lıq edən bəzi türkəsilli siyasətçilərin taleyi belə olmuşdur.

Sovet hakimiyyəti dövründə milli təmayülçülüyü səciyyələndirən əsas məqsəd, hakim şovinizmə və bolşevik hakimiyyəti tərəfindən buraxılan əyin​tilərə qarşı mübarizə, sinfi mübarizədənsə milli həmrəylik, milli dilin və mədəniyyətin inkişafına üstünlük vermək, dinə qarşı daha dözümlü mövqe tutmaq, milli kadrları sinfi mövqedən daha çox milli maraq mövqeyindən qiymətləndirmək və dövlət işinə cəlb etmək, tarixə sinfi baxışla yanaşı, milli özünüdərketmə mövqeyindən olan baxışa üstünlük vermək olmuşdur.

Bolşeviklər və Stalin milli təmayülçülüyə qarşı repressiyalar aparsalar da, onun kökünü kəsə bilmədilər. Milli təmayülçülük sovet hakimiyyətinin Stalindən sonrakı dövründə dövlət siyasətinə aşkar müxalif deyil, təkamül yolu ilə inkişaf etmiş və 80-ci illərdə özünü daha qabarıq şəkildə büruzə verərək xalqları müstəqilliyə çıxardan amillərdən olmuşdur.

N.Nərimanovun aydın mənəvi amalı olmuşdur. O, insanın və xalqların əsarətinin əleyhinə idi. O, xalqların tezliklə nadanlıqdan və köləlikdən azad olunması üçün yollar axtarırdı.

N.Nərimanovun milli təmayülçülük siyasətinin kökləri ilk əvvəl XIX əs​rin birinci yarısından XX əsrin əvvəllərinə qədər inkişaf edən milli ma​a​rif​çilik, milli düşüncə və milli azadlığın inkişafı kimi proseslərdən doğan bir dün​yagörüşü idi. N.Nərimanovun özü də kommunist-bolşevik ideologiya​sın​dan daha çox bu proseslərdən doğulan bir xadim olmuşdur. Məhz milli problemlərin həllinin tələbləri onu kommunist ideologiyasına gətirmişdir. O, bu ideologiyada millətin qarşısında duran problemlərin daha sürətli həllinə inanmışdır. Onun milli təmayülçü mövqeyi həm də XIX əsrin sonu – XX əs​rin əvvəllərində dəbdə olan millətçiliyə ikili yanaşmanın təbiətindən irəli gəlmişdir: istismar edən xalqın millətçiliyi və istismar olunan xalqların mil​lət​çiliyi. İstismar edən hakim xalqın millətçiliyinin mahiyyəti daim istismar et​diyi xalqı dinindən, dilindən və tarixindən uzaqlaşdırmaqdır. İstismar olu​nan xalqın millətçiliyi isə öz dilini, dinini və tarixi yaddaşını qoruyub sax​la​maq​dan ibarətdir. Belə şəraitdə N.Nərimanovun milli təmayüllü kommunist dünyagörüşü təsadüfdən, vəzifəpərəstlikdən deyil, milli məfkurənin inkişafı prosesindən doğan bir xətt idi. Tədqiqatçı Ə.Əhmədovun fikrincə, 1917-ci ilə qədər azərbaycanlı fəhlələrdə milli həmrəylik sinfi həmrəylikdən, 1918-ci ilin mart hadisələrindən sonra isə milli həmrəylik partiya həmrəyliyindən üstün idi.
 Belə şəraitdə N.Nərimanov hakimiyyətə gəlmiş və tarixdə milli təmayülçü adı ilə qalan siyasətini həyata keçirmişdir. N.Nərimanov o illərin azərbaycanlısı üçün bolşevizmin təzahürü kimi deyil, milli təmayüllü si​ya​sət​çi kimi inam qazanmışdır. “Milli təmayüllü kommunist” məfhumunu məhz N.Nərimanovun anlayışında qəbul etmək lazımdır: yəni azərbay​ca​n​lı​lar başqa xalqların maraqlarına toxunmadan Azərbaycanda tam milli inkişaf və ölkələrini idarə etmək hüququna malik olmalıdırlar. N.Nərimanov, bu​na riayət edilmədiyindən bolşevizmin süquta məruz qalacağı fikrini irəlicədən söyləmişdir.
 Onun apardığı milli təmayüllü siyasət sonralar “nərimanovçu​luq” adlı cərəyana çevrilmişdir. Deməli, N.Nərimanovun milli təmayüllü dün​yagörüşünün kökləri həyat və yaradıcılığı ilə, xalqının yaşayışını və prob​lemlərini, Azərbaycana qarşı hazırlanan məkrli planları, dünyada və böl​gədə gedən prosesləri dərindən dərk etməsi ilə bağlı olmuşdur.
Azərbaycanda bolşevik çevrilişi ərəfəsində sosial, iqtisadi və siyasi və​ziyyət mürəkkəb idi. Eyni zamanda Azərbaycan Xalq Cümhuriyyəti hö​ku​mətinin beynəlxalq vəziyyəti çətin və mürəkkəb olmuşdur.
 Azərbaycanın gör​kəmli ictimai xadimi Əhməd Ağaoğlu sovet Rusiyasında yaranmaqda olan yeni hakimiyyəti “hökmfərma olan ideal” adlandıraraq onun prin​sip​lə​ri​ni “Təyini-müqəddərati-milli, millətlərin federasyonu və daxili işlərdə mil​lət​lərin ixtiyaratı prinsipləri” kimi qiymətləndirirdi.
 XX əsrin 30-cu illə​rin​də İstanbulda nəşr olunan “Azərbaycan yurd bilgisi” jurnalında Şəfi bəy Rüs​təmbəyovun çap olunmuş xatirələrindən belə çıxır ki, AXC-nin bir sıra dövlət xadimləri hakimiyyəti bolşeviklərə təslim etməyə “öz vəzifələrinin yük​səkliyindən və səlahiyyətindən daima sövq və təhrik etmişdirlər”.
 Bol​şe​viklər 1920-ci ilin aprelində 1918-ci ildə baş verən hadisələrin təkrarını istəmədiklərindən N.Nərimanovu seçdilər və bəzən onun apardığı siyasətlə he​sablaşmaq məcburiyyəti qarşısında qaldılar. Yaranmış şəraitdə bolşeviklər üçün Bakıya və müsəlmanlara yaxşı bələd olan və böyük nüfuza malik N.Nərimanov yeganə uyğun namizəd idi.

Türkiyə tarixşünaslığında AXC-nin süqutunun və Azərbaycanın sovet​ləş​məsinin səbəbləri aktual mövzu olaraq qalır. Mehmet Sarayın fikrincə sü​qu​tun bir neçə səbəbi var idi. Bunlardan o, müharibə nəticəsində iqtisadi sı​xın​tılar keçirən insanların sovet təbliğatına meyl etmələrini göstərir. Sovet təb​liğatının təsirli olmasının digər bir səbəbi kimi o, Azərbaycana “xa​ric​dən” heç bir yardımın olmamasından yaranmış “mənəvi düşkünlük və ümid​s​izliyi” qeyd edir. Hökumətin vəd etdiyi torpaq islahatını və iqtisadiyyatın inkişafının gerçəkləşməməsini o, ölkənin düşdüyü böhranın səbəblərindən bi​​ri kimi göstərir. Səbəblər sırasında erməni silahlı qüvvələrinin milli hö​ku​mə​tin əleyhinə Qarabağda başladılan hərbi separatçı əməliyyatları və bu sə​bəb​dən Azərbaycan ordusunun Bakının köməyinə gələ bilməməsini gös​tə​rir.
 İbrahim Yüksel AXC-nin süqutunun səbəblərini Azərbaycanda olan və bol​şeviklərə rəğbət bəsləyən bir dəstə Osmanlı zabitləri ilə digər azərbay​can​lı bolşeviklərin hökumət əleyhinə olan fəaliyyəti və bir neçə yer​də Azər​bay​can dövlətçiliyinə qarşı qaldırılan silahlı separatçı hərəkatda gö​rür və qeyd edir ki, milli hökumətə müxalif olanlar da bir yandan Qızıl or​du​nun Azər​baycandan keçərək Qərb imperialistlərinə qarşı istiqlal müca​di​lə​si apa​ran Türkiyəyə yardıma gedəcəyi təbliğatını yayaraq işğala zəmin yara​dır​dı​lar.
 
H.Baykaranın əsərindən aydın olur ki, Noy Jordaniyanın dediyinə gö​rə “Çiçerinin ağzından qaçırmış” olduğundan Rusiyanı Cənubi Qafqazı işgal et​məyə “İngiltərə və onun baş naziri Lloyd Corc təşviq edirdi”. Xəlil Pa​şanın Atatürkə yazdığı məktub bizim mövzu üçün çox vacibdir. O yazır: “Mən buradan Bakıya, oradan da İrana hərəkət edəcəyəm”. H.Baykara bu mək​tubu dəyərləndirərək bizim üçün çox vacib olan bir məqamı əlavə edir: “Həqiqətdə isə nə ordu, nə baş komandanlıq, nə də bir hərəkat vardı.” Başqa bir mənbəyə istinadən H.Baykara qeyd edir ki, “Xəlil Paşa Qızıl orduya rəh​bər​lik edərək” Anadoluya doğru hərəkət etməkdə “Ənvər Paşanın milli m​ü​ba​rizəyə rəhbərlik etməsini təmin etmək” məqsədi güdürdü. Kazım Qa​ra​bə​kir Paşanın 1920-ci il aprelin 13-də Atatürkə məktubunda deyilir ki, bol​şe​vik​lərin sosial yönümlü siyasətinin nəticəsidir ki, “müsəlmanlar bolşevikliyi asan və munis qəbul edir və qarşılayır”. Aprelin 23-də Kazım Qarabəkir Pa​şa "İslam dünyasının gələcəyi üçün Azərbaycanın bolşevikləşməsini gərək​li" sayır. 

Deyilənləri düzgün qiymətləndirmək üçün onu da qeyd etməliyik ki, Ata​türkün sovet dövlətinə münasibətdə yeritdiyi siyasət tarixi gerçəkliyə əsas​lanırdı. Onun Sovet İttifaqı tərkibində yaşayan türkdilli xalqların çağdaş və gələcək taleyinə aid siyasəti də, fikri də uzaqgörənliyi ilə seçilir. İlk əv​vəl biz bunu Türkiyənin, Azərbaycanın ərazi bütövlüyü uğrunda fəal möv​qe​yində və xüsusən Naxçıvan məsələsinin həllində uğurlu siyasətində g​ö​rü​rük. H.Bayka​ra xüsusi vurğulayır ki, Atatürk Kazım Qarabəkir Paşa kimi “bol​şevizm haqqında romantizmə və vəcdə, ideologiya çaşqınlığına məruz qal​mamışdır”.
 Mehmet Sarayın “Atatürkün Sovet politikası” əsərində gə​tir​di​yi, o zamanlar Xarici İşlər Naziri olan Əhməd Muxtar bəyin 13 fevral 1921-ci ildə TBMM-dəki çıxışı səciyyəvidir. O, çıxışında Rusiyada Türki​yə​nin laqeyd qala bilmədiyi xalqların yaşadığını göstərərək davam edir: “Ru​​siyaya qarşı göstərdiyimiz təmayülün bəlkə də mühüm bir səbəbi o mil​lət​lərlə  olan güclü əlaqələrimizdir. Onların səadətini, onların istiqlalını tə​min etməkdir. Bu məqsədi ixtilafa meydan vermədən həll edə bilsək böyük bir müvəffəqiyyət olur.”
 

N.Nərimanov Azərbaycan xalqının milli-mədəni inkişafına, din prob​lem​lərinə, Azərbaycan dilinə dövlət statusu, milli ziyalılara və təhsilə önəm ve​rilməsinə milli dövlətçiliyin tərkib hissəsi kimi baxmış, ona xüsusi diqqət ye​tirmiş, Azərbaycan adət-ənənələrinin qoruyucusu, elm, təhsil və mədəniy​yə​tin inkişafına qayğı göstərən başlıca şəxs olmuşdur. O, bu sahələrdə mü​va​​fiq sənədlər imzalamış və fəaliyyət göstərmişdir. N.Nərimanovun bu sa​hə​dəki fəaliyyəti Azərbaycan xalqının düşmənlərinin və bir sıra məhdud dü​şün​cəli Azərbaycan bolşeviklərinin qəzəbinə tuş gəlmiş və onun əleyhinə ge​niş kompaniyaya başlamışlar.

O, universitet müəllimlərinin və aparıcı elmi işçilərin, teatr işçilərinin maaşını qaldırmış, onları hərbi çağırışdan azad etmiş, teatr kollektivlərini və məktəbləri hökumət himayəsi altına almış, universitet müəllimlərinin və tə​lə​bələrin sosial təminatını yaxşılaşdırmışdır. Qara şəhərdə müsəlman fəh​lə​lə​ri üçün türk dram teatrı, Azərbaycan Dövlət Muzeyi, Dövlət və Tənqid-təbliğ, “Şərq xalqları” jurnalı, “Azərbaycanı Tədqiq və Tətəbbö Cəmiyyəti”, Dövlət simfonik və xalq çalğı alətləri orkestrləri, Ali Pedaqoji İnstitutu, Po​li​texnik Texnikumu, Ali Musiqi Akademiyası, Politexnik İnstitutu, Teatr mək​təbi, əczaçılıq, mamaçalıq kursları və başqaları açılmışdır. Bakı Dövlət Uni​versitetində fızika-riyaziyyat, ictimai elmlər şöbələri təşkil olunmuşdur. Bütün qəza komitələrinin nəzdində maarif şöbələri açılmış, məktəblərin təş​ki​linə, onların tikintisinə, dərslik və başqa dərs vəsaitləri ilə təchiz olun​ma​la​rına, müəllimlərin, Azərbaycan dilli mütəxəssislərin hazırlanmasına xüsusi diq​qət yetirilmişdir. 1920-ci ilin ilk tədris ili başlayarkən artıq Azər​bay​can​da 79,4 min şagird təhsil almağa başladı, 965 ümumtəhsil məktəbi açıldı, 107 klub və 61 kitabxana mövcud idi. Azərbaycanda mədəni-maarif dərnək​lə​​rinin sayı çoxalmaqda idi, M.Ə.Sabirə heykəl qoyuldu, Azərbaycanın in​cə​sənət abidələrinin qorunmasına, Tağıyev teatrının, Bakı, Nuxa (Şəki) və Şu​şa xan saraylarının təmirinə başlanıldı. Bakı Universitetinə qəbul olu​na​caq tələbələrin sayının iki-üç dəfə artırılıb, 1430 nəfərə çatdırılmasına qərar ve​rildi ki, onlardan 500 nəfəri tibb fakültəsinə daxil edilməli idi.
 Azər​bay​can​lı tələbələr Rusiyanın bir çox universitetlərinə oxumağa göndərilmiş, Av​ropada oxuyanlara xüsusi qayğı göstərilmişdir.
 Azərbaycan ali məktəb​lə​rində azərbaycanlı müəllimlər çatışmadığından o zamanın ən görkəmli alim​ləri, o sıradan da Bəkir Çobanzadə dəvət olunmuşdur.
 Azərbaycan ki​ta​b​xanaları dünyanın ən dəyərli əsərləri ilə zənginləşdirilmişdir.
 Azər​bay​can dilinin məktəblərdə tədrisi, Azərbaycan dilində dərsliklərin yazılması, ümumi məcburi ibtidai təhsil və texniki peşə təhsili
 və s. haqqında dekretlər qəbul olunmuşdur. Bakıda Şərq xalqlarının, Azərbaycan müəllimlərinin, qadınlarının, maarif və mədəniyyət işçilərinin qurultayları keçirilmişdir.

N.Nərimanovun milli dövlətçilik baxışlarında Azərbaycan dilinə qayğı başlıca yer tutmuşdur. Azərbaycan dili N.Nərimanovun fərmanı ilə dövlət dili statusu almış, bütün idarələrdə kargüzarlığın rus dili ilə yanaşı, Azərbay​can dilində də aparılması barədə sərəncam verilmiş, İnqilab Ko​mitəsinin xü​su​si qərarı ilə məktəblərdə “Ana dili”nin tədris olunması qərara alınmışdır.
 Azərbaycan dilində savadlı məmurlar hazırlamaq üçün xüsusi dərnəklər təş​kil edilmişdir. 1922-ci ilin yanvar ayında dövlət idarələrində məmurların ix​ti​sarı haqqında qərar qəbul olunmuş, ixtisar aparılarkən N.Nərimanov Azər​bay​can dilini bilənlərə qayğı göstərilməsi barədə qərar qəbul etmişdir.
 Am​ma bu işi həyata keçirmək yolunda xeyli maneələr olmuşdur. Bakıda mək​təb​lərdə Azərbaycan dili dərslərinin saatlarını ixtisar etmək, Azərbaycan dil​li teatr truppası tamaşalarının sayının azaldılması və rus dilli teatr trup​pa​sı​nın tamaşalarının sayının artırılması haqqında fikirlər irəli sürülmüşdür. N.Nə​rimanov “Bəzi yoldaşlara cavab” sərlövhəli sərt məqalə ilə ana dili​mi​zin mövqeyi haqqında çıxış etmiş,
 Azərbaycan dilini sıxışdıran kom​mu​nist​lə​rin mövqeyinin çar Nikolayın mövqeyi ilə üst-üstə düşdüyünü vur​ğu​la​ya​raq onları şovinist adlandırmışdır.
 Bu səbəbdən N.Nərimanova qarşı açıq mü​barizə aparılmış, Moskvaya göndərilən məktubda o, “antipartiya” hərə​kə​tində təqsirləndirilmişdir
. Onu təqsirləndirənlərdən biri - Levon Mirzo​yan erməni, qalanları isə azərbaycanlı idi. Bu təzyiqlər N.Nərimanovu möv​qe​yindən çəkindirməmiş, o, ana dili uğrunda mübarizəsini davam etdirmiş​dir.

N.Nərimanov Azərbaycanda ərəb əlifbasının latın əlifbası ilə əvəz olun​ması üçün geniş fəaliyyət göstərmişdir. Bu sahədə o, F.Ağazadə, C.Cab​barlı, H.Cavid və A.Şaiqlə əməkdaşlıq etmişdir. N.Nərimanov bu mə​sə​lə ilə bağlı Türkiyə vəkilləri ilə danışığını belə nəticələndirir: “Onlar bu fik​rə şərikdirlər. Istanbul yox, Ankara”.

N.Nərimanovun dövlətçilik siyasətində milli ziyalı amili xüsusi yer tut​muşdur. Nərimanov Rəsulzadəni həbs​dən azad edib şəxsən özü Mos​kva​ya yola salmışdır. Rəsulzadə Bakıda, həbsdə olan günlər Nərimanovun im​za​sı ilə qəzetdə məlumat verilmişdir: “Rəsulzadənin həyatı əmniyyət altın​da​dır, əhalinin bu xüsusda əmin olmasını və həyəcana düşməməsini tövsiyə edirik”. Nərimanovun bu yazılı bəyanatı onun Rəsulzadəyə münasibətinin təzahürüdür və Stalinin Rəsulzadə haqqında göstərişindən əvvəl verilmişdir.

Sovet hakimiyyətinin Gəncə üsyanını qəddarlıqla yatırmasına bax​ma​ya​raq N.Nərimanov S.Mehmandarovu və Ə.Şıxlinskini ölümdən qurtarmış, on​ların sovet hakimiyyəti ilə əməkdaşlığına zəmanət vermiş, F.Köçərlinin fa​​ciəli ölümündən xəbərsiz olduğundan heyfsilənmiş, onun əlyazmasını qo​ru​​mağa göstəriş vermişdir.
 Ü.Hacıbəyovu öldürüləcək adamların si​ya​hı​sın​dan çıxarmış, MA.Pişnamazzadəni və Ə.Şərifi həbsdən azad etmiş,
 hö​ku​mət başçısı olarkən H.Z.Tağıyevi gözlənilən qətl və təhqirlərdən xilas et​miş​dir. Ə.Haqverdiyev, S.SAxundov, C.Bağdadbəyov, N.Vəzirov, M.Vəkilov, T.Şah​​bazi, S.M.Qənizadə, B.Talıblı
 və S.Mənsur hökumət strukturlarında müx​təlif vəzifələrdə çalışmışlar. N.Nərimanovun təklifı ilə Ömər Faiqin baş​​çılığı altında Gürcüstanda müsəlmanlar arasında iş aparmaq üçün xüsusi təş​​kilat yaranır.
 O, C.Məmmədquluzadəyə, H.Ca​vidə, Ə.Əzimzadəyə, S.Müm​​​taza, A.Şaiqə, S.Acalova, Ş.Məmmədovaya, X.Qayıbovaya, H.Ab​ba​​sova, A.M.Şərifzadəyə, H.Sarabskiyə, R.Təhmasibə, A.Divanbəyoğluna (Süb​​hanverdixanov) qayğı göstərmiş, M.Mirqasımov, Ş.X.Əfəndizadə, S.Müm​​taz
, Ə.Qarayev, S.M.Qə​nizadə, B.Axundovla dostluq əlaqələri sax​la​mışdır. O zaman sovet respublikaları arasında Azərbaycan yaşlı nəsil​dən olan bu qədər ziyalının hökumətlə əməkdaşlığa girib xalqına xidmət etdiyi müs​təsna bir respublika idi.

N.Nərimanov sovet dövlət sistemi şəraitində dini problemlərin həllinə xüsusi qayğı göstərmiş, din onun siyasətinin ən ümdə məsələlərindən olmuş və milli dövlətçilik baxışlarında önəmli yer tutmuşdur. “Onun nəzəriy​yə​sin​də kommunizm ilə islamiyyəti barışdırmaq fikri mühüm bir yer tuturdu”.
 N.Nərimanov müsəlmanların dini hisslərinə hörmətlə yanaşılmasını tələb et​miş,
 din xadimlərinin ərizələrinin baxılmasına həssaslıq göstərmiş,
 “cümə ax​şamı”nı müqəddəs saymış, çadranın atılmasında məcburiyyətə qarşı olmuş,
 Təzə Pir məscidinin bərpası və təmiri üçün sərəncam vermiş, Nov​ruz bayramını, Orucluq bayramını (Ramazan bayramı), Qurban bayramını, Möv​lud bayramını və Aşura gününü istirahət günü elan etmiş,
 Məhərrəmlik günlərində məscidə ərzaq göndərmiş,
 dövlət məmurlarını bu tədbirlərdə iş​ti​raka cəlb etmişdir.
 XI Qızıl ordunun rəhbərliyindən ordu bölmələrinin yer​ləşdikləri məscidlərin binasını boşaltmağı tələb etmişdir.

1920-ci il aprel hadisələri ərəfəsində kommunist ideyalarına sadiq​li​yi​nə baxmayaraq xalq arasında N.Nərimanov yeganə ümid yeri kimi qiy​mət​lən​dirilirdi,
 ona “nə istəyirsən elə, ancaq 18-ci il hadisələri təkrar baş ver​məsin” deyə müraciətlər edilirdi.
 N.Nərimanov Rusiya qoşunlarının hər bir eh​timalda Azərbaycana yürüşünün gerçəkləşəcəyini hiss edərək öz mü​da​xi​lə​si ilə bundan doğacaq ziyanı və zərərləri azaltmağa, sosialist sis​te​mi​nin üs​​tünlüklərindən bəhrələnməyə çalışmışdır. Əlbəttə, bütün bunlar Ru​si​​ya bol​​​şeviklərinin Azərbaycana qarşı tutduqları işğalçı məqsədlərinə haqq qazandırmır.

Hələ Azərbaycanda Sovet hakimiyyəti qurulmazdan əvvəl AK/b/P MK rəhbərliyi Azərbaycan Respublikasının müstəqilliyini rəsmən tanımağı lazımsız və səmərəsiz saydığı halda,
 1920-ci il fevralın 9-da Çiçerin Leninə AXC-nin müstəqilliyini tanımaqla əlaqədar yazırdı ki, “Nərimanov tanın​ma​nın tərəfdarıdır”.
 Sovet hakimiyyəti qurulandan sonra Ə.Qarayev, M.Hü​sey​nov və b. Azərbaycanı Ru​siya tərkibində muxtariyyət qurumu kimi gör​dük​ləri halda, N.Nərimanov Azərbaycanı sovet Rusiyasının müttəfiqi, müs​tə​qil bir respublika kimi görürdü.
 Stalin M.Rəsulzadə ilə söhbətində deyir: “Nəriman bizimlə yox, biz Nərimanla anlaşdıq”.
 Bu deyimdən açıq-aydın gö​rünür ki, Leninlə danışıqlarda şərtləri Lenin deyil, N.Nərimanov qoymuş​dur. Bu şərtlərin əsasını ilk əvvəl Azərbaycanın müstəqil bir dövlət kimi ta​nın​ması, bu dövlətin paytaxtının Bakı olması, milli adət-ənənələrin nə​zərə alın​ması təşkil edirdi. Hətta Nərimanovla çox soyuq münasibətdə olan G.Çi​çe​rin 1920-ci ilin aprelindən bir ay qabaq Leninə yazırdı ki, “Nərimanovun tək​lif etdiyi yol ilə getmək lazımdır”.
 Bu razılıq pozul​du​ğun​​dan N.Nə​ri​ma​nov mərkəzlə Azərbaycanın ərazi bütövlüyünün qorun​ma​sı, Bakının milli si​masının ifrat şəkildə pozulmasının qarşısının alınması, mil​li və dini ənə​nə​lə​rin qorunması, mərkəzlə Azərbaycan arasında siyasi və iqtisadi hüquqların böl​güsü, qarşılıqlı etimad problemləri uğrunda mübarizə apar​mış və mər​kə​zin əsas missiyasını ucqarların inkişafına yardımda, yerli kadrlara etibar et​məkdə görmüşdür. Nərimanov mərkəzdə oturmuş “kom​mu​nist cildinə gir​miş daşnakların” iyrənc fəaliyyətini ifşa etmiş,
 mərkəzin qə​rəz​liliyini, rus​la​ra xüsusi imtiyazların verilməsini pisləyərək mərkəzin ca​han​şümul istilaçı si​yasətinə qarşı ucqarların müqavimətinə haqq qazan​dır​mış​dır.
 O, Azər​bay​can nümayəndəsinin bilavasitə iştirakı olmadan mərkəz​d​ə Azərbaycana aid heç bir məsələnin müzakirə edilməməsini, hər hansı mər​kəzi strukturda Azər​baycanın tam səlahiyyətli nümayəndəsinin üzv olmasını
, neft isteh​sa​lı​na və satılmasına Azərbaycan hökumətinin nəza​rə​ti​nin artırılmasını
 tələb et​mişdir. N.Nərimanov milli ordunun, aviasiyanın, nəqliyyat sisteminin ya​ra​dılmasına diqqət yetirmiş,
 Bakı-Culfa dəmir​yolunun,
 Bakı-Tiflis-Batum neft kəmərinin çəkilməsini başa çatdırmışdır.

Hələ AXC dövründə Bakıda fəaliyyət göstərən Erməni Milli Şurası ilə Rus Milli Şurası əl-ələ verib Azər​baycan dövlətçiliyinə qarşı birgə mənfi mövqe tuturdular.
 Sovetləşmiş Ermənistanın və Azərbaycanın Rusiya ilə hü​quqi münasibətlərində gözə çarpan fərq ondan ibarət idi ki, Ermənistanla Rusiya arasında imzalanmış sazişə görə “Ermənistan və Rusiya vətəndaşlığı bərabər və ayrılmaz sayıldığı”
 halda, Azərbaycan öz müstəqilliyini ardıcıl müdafiə edirdi. N.Nərimanov Azərbaycanda yerləşən Rusiya orqanlarını ma​liy​yələşdirməkdən imtina etmiş, Rusiyada və başqa sovet respubli​ka​la​rın​da həbs olunan azərbaycanlıların Azərbaycanda mühakimə edilməsini tə​ləb etmiş, Azərbaycan dövlətçiliyinin əleyhinə işləyənlərin qayıtmalarını da​yan​dırmışdır
 və i.a.
Beləliklə, sovet Rusiyasının iddialarına qarşı N.Nərimanovun siyasi xət​ti Azərbaycanın milli dövlətçilik maraqlarının qorunmasına yönəlmiş, V.İ.Lenin, İ.Stalin, G.Çiçerin Azərbaycanla bağlı bir çox məsələlərdə N.Nə​ri​manovun mövqeyi ilə hesablaşmışlar.

N.Nərimanov Leninə yazdığı məktubda Şaumyanın milli məsələlərdə buraxdığı səhvləri “hədsiz” sayır,
 Stalinə isə Azərbaycanı, xüsusən də Ba​kı​nı erməniləşdirmə planlarının olduğu haqqında xəbər verir və bunun qar​şı​sının alınmasını tələb edirdi.
 Bu planın mahiyyəti ondan ibarət idi ki, Bakı Azər​baycanın paytaxtı olmalı,
 nə də qurula biləcək hər hansı Azərbaycan dövlətinin tərkibinə daxil olmalı; Azərbaycanın bütün Xəzər sahili və bütün Bakı, əyaləti ola biləcək Azərbaycan dövlətindən təcrid edilməli və bütün mü​səlmanlardan təmizlənməli;
 Bakı bir milli qurum kimi deyil, uzaqbaşı ermənilərin və azərbaycanlıların müştərək hakimiyyəti altında olan ərazi kimi qəbul edilməlidir. Lakin Azərbaycan siyasi partiyalarından heç biri bu​na getmədi.
 N.Nərimanov bu planın qarşısını almaq üçün ölüm-dirim mü​ba​​rizəsinə başlayaraq, 1918-ci il müsəlman qırğınlarından sonra belə meylli şəxsləri yüksək vəzifələrə təyin etməmək barəsində məsələ qaldırmış
, on​ların bəzilərinin pis niyyətlərlə yenidən Azərbaycana gəlməklərinə mane ol​muş,
 böyük sayda separatçı silahlı dəstələrin üzvlərinin tərksilah edilməsi ba​rədə qərar qəbul etmiş, Gəncədə Azərbaycan dövlətçiliyi əleyhinə fəaliy​yət göstərən Erməni Milli Şurasının sədri mühakimə olunmuş, erməni mən​bə​lərinə görə Ermənistanda sovet hakimiyyəti qurulandan sonra 310 nəfər er​məni kommunisti Azərbaycandan oraya işləməyə göndərilmiş,
 Bakının mil​​​li simasının dəyişdirilməsi yolunda çalışan şəxslər Azərbaycanda rəhbər və​zifələrdən uzaqlaşdırılmışdır. Beləliklə, N.Nərimanovun milli dövlətçilik fəaliyyətində Bakının milli simasının saxlanılması uğrunda səyləri mühüm yer tutmuşdur.

N.Nərimanovun fəaliyyətində türkçülük mövqeyi, Türkiyəyə dost və qardaş münasibəti xüsusi yer tutmuşdur. N.Nərimanov 1918-ci ildə Zaqaf​qa​ziya seyminin Osmanlı dövlətinə qarşı müharibəsini pisləmiş, Nargin ada​sında saxlanılan türk hərbi əsirlərinə tibbi və mənəvi yardım et​miş, türk ordusunun Bakını tərk etməsini səhv addım kimi qiymətləndirmiş, Türkoloji qurultayın keçirilməsi ideyasını irəli sürmüşdür.

N.Nərimanov Mustafa Kamal Paşaya müraciətində iki xalq arasında münasibəti “qardaşlıq silahı ilə silahlanmaq” kimi dəyərləndirmiş,
 1920-ci il aprel hadisələrindən sonra Bakıda həbs edilən türk zabit və əsgərlərini azad etmişdir.
 N.Nərimanov Azərbaycanın maraqlarını Mus​tafa Kamal Tür​​ki​yəsi ilə sıx əlaqədə görmüş və bu birgə maraqları sovet Rusiyası ilə əla​qələndirmiş, Rusiyanın Türkiyə siyasətinə müsbət istiqamət vermişdir.
 Tür​kiyədən Moskvaya göndərilən heyətlərin hamısı Bakıda məsləhət​ləş​mədən sonra Moskvaya gedirdilər. Hər nümayəndə heyətini N.Nərimanov V.Le​nin və G.Çiçerinlə danışıqlara Türkiyənin xeyrinə olan tövsiyələri ilə yola salmışdır. N.Nərimanov 1921-ci ilin fevralında Leninə məktubunda G.Çiçerini tənqid edərək yazırdı: «Erməni məsələsi türklər üçün ölüm-dirim mə​sələsidir. Əgər biz bu məsələdə güzəştə getsək, camaat bizim arxamızca getməyəcək».
 1922-ci ildə Parisdə Yaxın Şərq problemləri haqqında kon​fran​sa Atatürk hökumətinin nümayəndələri ilə yanaşı, İzzət Paşanın rəh​bər​li​yi altında sultan hökumətinin nümayəndələri dəvət olunanda
 Azərbaycan hö​kuməti kamalçıları dəstəklədi.
 N.Nərimanov Genuya konfransına ge​dər​kən dəvət olunmayan türklərin “ədalətli tələblərini qızğın müdafiə etdi”.
 Ru​siya Azərbaycanda saxlanılan ingilis və fransız əsirlərini Böyük Britani​ya​nın nəzarəti altında olan öz vətəndaşlarına dəyişmək istədikdə, N.Nəri​ma​nov onların ancaq Malta adasında əsir saxlanılan 66 türk ziyalı və siyasi xa​di​minə
 dəyişdirilməsini təkid etmişdi
. TBMM hökuməti ona təşəkkür et​miş​di. Doğan Avçıoğlu yazır ki, Türkiyənin maliyyə sı​xı​n​tı​la​rı olduqda Ka​ra​​bəkir Paşanın Azərbaycan hökumətindən yardım istəməsi tək​lifini din​lə​yən Atatürk Bakıda “bolşevik hökuməti olduğunu bilərək” ra​zı​lıq ver​miş​dir.
 Azərbaycanın istər birbaşa, istər də Rusiya ilə birlikdə Tür​kiyəyə mad​di kömək göstərməsinə aid çoxlu faktlar vardır.
 N.Nəri​manov Mustafa Ka​mal Paşaya ünvanladığı məktubunda yazırdı: «Paşam, qardaş qar​daşa borc verməz, əl tutar.»
 O, fəxrlə “Mustafa Ka​mal Paşanın Tür​ki​yə​si bizim dos​tu​muzdur”
 deyir, Türkiyənin milli azadlıq savaşında qələ​bə​lə​ri​ni alqış​la​yır, əlin​dən gələn yardımı edirdi. TBMM N.Nərimanova fəxri qı​lınc verməkdən öt​rü Azərbaycana xüsusi heyət göndərmək haqqında qərar qə​bul etmişdi.
 O döv​rün Türkiyə qəzetləri “Vakt”, “Yeni gün” və b. N.Nə​ri​ma​novun fəa​liy​yə​tini yüksək qiymətləndirmişlər.

Mustafa Kamal Paşanın TBMM səri sifətiylə 1920-ci ildə əlaqə qur​du​ğu yabançı dövlət başkanlarından ilki Azərbaycan, ikincisi Əfqanıstan və üçün​cüsü Sovet Rusiya dövlət başkanları olmuşlar. Mustafa Kamal Paşa 1921-ci il oktyabrın 23-də Ankarada Azərbaycanın rəsmi nümayəndəliyinin bay​rağını qaldırmış, Nərimanovun siyasətini bəyənmiş və imkan dairəsində dəstəkləmiş, N.Nərimanovun əvvəl Zaqafqaziya federasiyasının, sonra isə SSRİ MİK-in sədri seçilməyini alqışlamış, vəfat etdikdə dərin hüznlə şəxsən im​zalanmış başsağlığı göndərmişdir.
 O, Türkiyənin xarici işlər naziri Yusif Ka​malın vasitəsi ilə N.Nərimanovdan xahiş edirdi ki, öz nüfuzundan istifadə edərək Qars müqaviləsinin respublikalar tərəfindən və ittifaq orqanlarında ratifıkasiyasını təmin etsin.
 Türkiyənin o illərdə Azərbaycan qarşısında et​diyi ən böyük xidmət Naxçıvan məsələsinin ədalətli həlli olmuşdur.

Beləliklə, N.Nərimanovun milli dövlətçilik baxışlarında türk mövqeyi, Tür​kiyə-Rusiya münasibətlərinin qurulması özünü aydın şəkildə göstərmiş​dir.

N.Nərimanovun həyat məramı hər hansı bir partiyanın proqramından ibarət deyildi. N.Nərimanov Azərbaycanda baş verən inqilabi proseslərə digər bolşeviklərdən fərqli münasibət bəsləmiş, yerli xüsusiyyətləri nəzərə almağa çalışmışdır. 

Azərbaycan Kommunist Partiyasının tərkibində mövcud olan fikir ay​rı​lığı əsasən ondan irəli gəlirdi ki, Bakı fəhlələri arasına “proletar bey​nəl​mi​ləl​çiliyi” şüan nə qədər hökm sürürdüsə də, hər bir milli qrupun bir o qədər öz iddiaları var idi. Rus fəhlələri və partiya məmurları hesab edirdilər ki, Azər​baycanın istənilən səviyyədə müstəqilliyi nominal xarakter daşı​dı​ğın​dan rus dili və rusların iradəsi Azərbaycanda hökm sürməlidir. Erməni fəh​lə​ləri və partiya məmurları belə hesab edirdilər ki, Azərbaycan əslində Azər​bay​can türklərinin və müsəlmanların ölkəsi olmamalı, erməni amili Azər​bay​canda, xüsusən də Bakıda getdikcə möhkəmlənməlidir. Bu iki milli qrup​dan fərqli olaraq Azərbaycan fəhlələri və milliyyətcə azərbaycanlı olan par​tiya məmurları arasında fikir birliyi yox idi. Bunlardan bəziləri vəzifədə qal​maq naminə Moskvanın göstərişlərini yerinə yetirir, proletar beynəlmi​ləl​​çiliyi prinsipini milli maraqlardan üstün tutur, bolşevik-daşnak qüv​və​lə​ri​nin 1918-ci ilin martında azərbaycanlılara qarşı törətdikləri soyqırımı unut​maq yolu ilə gedirdilər. Digərləri isə milli maraqları proletar həmrəy​li​yin​dən üstün tuturdular.

N.Nərimanov mərkəzdən fərqli baxışlarını bolşeviklərin səhv siyasəti ilə izah edirdi.
 N.Nərimanovun siyasi baxışlarında müəyyən təkamül baş verərək onu “demokratik təkamül sosializmi” mövqeyinə, yəni Avropa​sa​ya​ğı sosializm sisteminə gətirmişdir.

N.Nərimanovun səyi ilə sərbəst ticarət üsulları Azərbaycanda Rusiya​dan xeyli əvvəl tətbiq edilmişdir. O, sovet dövlət quruculuğu prosesinin Ru​si​yadan fərqli keçirilməsini tələb etmiş, kiçik sənaye müəssisələrinə to​xun​ma​ğı, onların milliləşdirilməsini qadağan etmiş, alverləri üçün lazımi şərait ya​radılması haqqında dekret imzalamış, bolşeviklərin müsadirə vaxtı törət​dik​ləri haqsızlığa qarşı çıxış etmiş, əsassız həbs edilmiş şəxslərin azadlığa buraxılmasına nail olmuş, əfv komissiyalarına şəxsən rəhbərlik etmişdir. O, Azərbaycanın nemətlərinin ədalətsiz paylanmasına qarşı çıxmışdır.

1920-ci ilin oktyabrında Azərbaycan kommunistlərinin II qurultayında N.Nərimanov ona görə tənqid olunurdu ki, o, burjuaziya ilə mübarizədə li​be​​rallıq göstərir, sahibkarlara güzəştə gedir, burjuaziyanın tam ekspro​pria​si​ya​sına etiraz edir, bir çox məsul vəzifələrə şüurlu fəhlələrin əvəzinə xırda bur​jua düşüncəli azərbaycanlı ziyalıları irəli çəkir. Amma N.Nərimanov bu təz​yiqlərin qarşısında tab gətirərək məqsədinə nail olmuş, hətta Stalin onun rəqiblərini N.Nərimanovla hesablaşmağa çağırmışdır.

M.Hüseynov, H.Cəbiyev, Ə.Qarayev N.Nərimanovun 1917-ci il qədər bol​şevik hərəkatından uzaq olduğunu
 yazırdılar. N.Nərimanov özü də bol​şe​vizmə fərqli və tənqidi baxışını gizlətmirdi. Onun, “Bolşeviklik nə? Bu rə​za​lət bizə yaramaz”,
 “Avropada biz istədiyimiz inqilab meydana gələrsə, bol​şevik imperializması özü-özündən yox olacaq”,
 “Bəlkə də sən bu sətir​lə​ri oxuyarkən bolşevizm heç olmayacaq”
 fikirləri buna sübutdur. Hətta Mü​savat Partiyasının rəhbərlərindən olmuş M.Məmmədzadənin fıkrincə, “Nə​ri​manov millətçidir. Hər halda nəzəriyyəsi kommunizmə müvafiq deyil​dir”.
 N.Nərimanov kommunistliyini “çox tez-tez unudur və özünün milli türk simasını açıq nümayiş etdirirdi”.
 Nərimanov “təzə bir əqidə müəssis” et​diyini göstərirdi, o, “xalqların irq və adətləri müxtəlif olduğu kimi, dü​şün​cə və zehniyyətləri də bir-birindən ayrı” olduğunun kommunistlər tərəfindən nəzərə alınmasını tələb edir, “kommunizm ilə burjuaziyanı barışdırmaq” yolları ilə getməyi tövsiyə edirdi.

Nərimanovu bəzən “siyasət adamı deyildi”, deyə dəyərləndirirlər. Bu mülahizənin heç bir elmi əsası yoxdur. Lenin Nərimanovla hesablaşaraq Azər​baycanın müstəqilliyinə və Bakının paytaxt olmağına müsbət mü​na​si​bə​tini bildirirsə; Çiçerin Leninə tövsiyə edirsə ki, ”Nərimanovun dediyi yol​la getmək lazımdır”; Stalin Nərimanovun Azərbaycandakı müxaliflərini Nə​ri​manovla hesablaşmağa çağırırsa; Stalin Rəsulzadəyə “Nəriman bizimlə de​yil, biz Nərimanla anlaşdıq”, yəni razılaşdıq deyirsə; Atatürk Sovet Rusiyası ilə siyasətinin formalaşmasında Nərimanovun məsləhətlərinə ehtiyac du​yur​sa; Nərimanov Sovet Rusiyası ilə Türkiyə arasında sıx əlaqələrin yaranma​ğın​da əvəzsiz rol oynayırsa; Sovet milli təmayüllü siyasətçilər onunla əmək​daş​lığa can atırlarsa; Nərimanov So​vet sistemi şəraitində bolşevik ideologi​ya​sı ilə ölüm-dirim mübarizəsinə qalxan “milli təmayüllü” siyasətin banilə​rin​dən sayılırsa; Nərimanov Mikoyanın Azərbaycandan qovulmasına nail olur​sa, təkbaşına Bakını, Qarabağı, Naxçıvanı sovet Rusiyasının və ermə​ni​lə​rin əlindən, Zaqatalanı Gürcüstanın əlindən qoruya bilirsə, simasızlaşmış Ba​kının milli simasını özünə qaytara bilirsə, Rəsulzadəni, Şıxlinskini, Meh​man​​darovu, Üzeyir Hacıbəyovu, Pişnamazzadəni qətldən qoruyursa... Nəri​ma​novun “siyasət adamı” olub-olmamağını və siyasi səriştəsini necə şübhə altına almaq olar?!

Bəzən Nərimanovu ziddiyyətli bir şəxs kimi qiymətləndirirlər. Əslində bunlar Nərimanovun şəxsi keyfiyyətlərindən doğan ziddiyyətlər deyildi, onlar zamanın özündən doğan ziddiyyətlər idi.

Bəzən Nərimanovu uğursuz siyasətçi adlandırırlar. XX əsrdə xal​qı​mı​zın qazandığı uğurlarda da, azadlıq yoluna çıxdıqda mövcud olan milli məf​ku​rədə də Nərimanovun əvəzsiz izi görünməkdə idi.

Bəzən Nərimanov siyasətinin uğursuzluğunu onun gətirdiyi ideo​log​i​ya​nın iflasında görürlər. Əslində ifrat bolşevizmin süqutunu Nərimanov özü ha​mıdan əvvəl görürdü. O, milli hissi boğan bolşevizmin heç vaxt tərəfdarı olmamışdır.
Nariman Narimanov: 

The Unity of National Spirit and Political Thought

(summary)
This article examines the statesman personality of Nariman Narimanov based on soviet archives sources and historical narratives. According to author, during the Soviet period, even until now, Narimanov was presented only like a writer, an intellectual and a revolutionist and his statesman personality was ignored. The activity of Narimanov was misinterpreted in two aspects: the communists blamed him as a nationalist and nasionalists blamed him as a bolshevik. Emphasizing the importance of the study of Nerimanov`s national state understanding, the author explores his national communism conception, attitudes relevant to national-cultural development and religious policy, struggle for the territorial integrity of Azerbaijan and his contributions to the relations with Turkey.
Key words: state structuring, turkism, territorial integrity, geostrategic interests, independence.
Нариман Нариманов: 
единство национального духа и политического мышления

(резюме)

В статье на основе анализа первоисточников, политических документов и исторических фактов обосновывается мысль о том, что в духе эпохи ре​прес​сий государственная деятельность Н.Нариманова была предана заб​ве​нию. О нем упоминалось в основном как о писателе и  просветителе. Его за​слу​​ги как общественно-политического деятеля подверглись искажениям, при​чем с двух противоположных позиций. Приверженцы коммунистической иде​о​логии критиковали его за националистические позиции, а «нацио​на​лис​ты» – за большевизм. В статье исследуются корни национально ориентиро​ван​ного коммунистического мировоззрения Нариманова, его отношение к вопросам национально-культурного развития и религии, вклад в борьбу за территориальную целостность Азербайджана, а также политика в отношении Турции. 
Ключевые слова: государственное строительство, тюркизм, территориальная целостность, геостратегические интересы, независимость.
Neriman Nerimanov: 

Milli Ruhun ve Siyasi Düşüncenin vahdeti 

(özet)
Neriman Nerimanov’un devlet adamı kimliğini inceleyen makalede birinci el kaynakları, çok sayıda siyasi belgeleri ve tarihi olgular temel alan yazara göre, Nerimanov sovyet döneminde daha ziyade bir yazar, aydın ve devrimci olarak ele alınmış ve onun devlet adamı kimliği gözardı edilmiştir. Nerimanov’un siyasi faaliyeti iki yönden yanlış şekilde yorumlanmış, komunistler onu milliyetçilikle, milliyetçiler de bolşeviklikle suçlamışlar. Nerimanov’un bir devlet adamı olarak milli devlet anlayışının araştırılmasının önemini vurgulayan yazar makalede onun milli komunist anlayışını, milli-kültürel gelişim ve din konusuyla ilgili tutumunu, Azerbaycan’ın toprak bütünlüğü uğruna verdiği mücadeleyi ve Türkiye’yle ilişkilerin geliştirilmesine yaptığı katkıları incelemiştir. 
Anahtar kelimeler: devlet yapılanması, türkçülük, toprak bütünlüğü, jeostratejik çıkarlar, bağımsızlık. 

Henrix İbsenin fəlsəfi kredosuna
Nərimanov baxışı 

Plexanov tənqidi kontekstində 


Arzu Hacıyeva(

Fəlsəfədə mütəfəkkirləri dünyagörüşünə, fəlsəfi baxışlarının xarak​te​ri​nə görə müəyyən cərəyan və sistemlərə daxil etmək təcrübəsi mövcuddur. Han​sı isə bir filosofun pe​ri​patetik, bir başqasının hegelçi, marksist, yaxud ek​zistensialist ol​ma​sının qeyd edilməsi, onların materialist və ya idealist ki​mi, rasionalist və ya sensualist, skeptik və ya ehkamçı kimi səciyyələndiril​mə​si bütöv​lük​də fəlsəfi fikir tarixində varisliyi, müxtəlif dövrlərdə yaşayan bö​yük zəka sa​hib​ləri arasında daxili əlaqəni üzə çıxarmağa, onları daha ra​hat başa düşməyə kö​mək edir. Lakin bunu da nəzərə almaq la​zımdır ki, hər bir mütəfəkkirin fəlsəfi dünyagörüşü onun müxtəlif, bəzən hət​ta bir-birinə zidd görüşlərini özündə ehtiva edən, onları bir-birilə əlaqə​lən​dirərək tarazlıq ya​radan özünəməxsus vahid sistemdir. Təsadüfi deyil ki, bir çox filosoflar öz​lərinin hər hansı bir cərəyana və ya kateqoriyaya aid edil​mələrinə öz ciddi etirazlarını bildirmiş və bildirirlər. Bəzən bu cür «çər​çi​vəyə yerləşdirmək» metodoloji rol oynayıb, özgə məqsəd güdmür, bəzən isə tədqiqatçının sub​yek​tiv maraqları ilə bağlı olur, hətta onun xoş niyyətini də ifadə edə bilir. 

Nəriman Nərimanova münasibət də həmişə belə ziddiyyətli olmuşdur. Sovet hakimiyyəti illərində yüksək dövlət vəzifələri tutmasına baxmayaraq, o, məhz həmin dövrün rəs​mi ideologiyası «çərçivəsinə» sığmadığına görə milli təmayülçülükdə təq​sir​lən​dirilmiş, ölümündən keçən bir neçə onilliklər ərzində onun əsərləri çap olun​mamış, adının belə dilə gətirilməsi yasaq edil​miş​di. Şəxsiyyətə pərəs​ti​şin tənqidinin mülayim siyasi ab-havası keçən əsrin 50-ci illərinin ortala​rın​dan başlayaraq, N.Nərimanov irsinin yenidən öyrənil​mə​sinə və tədqiq olun​masına şərait yaratdı. Tədqiqatçıları bu dəfə N.Nəri​ma​novun mənəvi por​tretini yenidən «çərçivəyə» salmaq üçün həmin bəhs et​diyimiz xoş niy​yət​lə onun baxışlarını mövcud sovet ideologiyasına uy​ğun​laş​dırmağa, onu mübariz marksist, materialist və hətta ateist obrazında gös​tərməyə çalışırlar. Onun ictimai-siyasi görüşlərinin təkamülü prosesi dövr​lərə ayrılır, 1917-ci il fevral inqilabından sonra marksist kimi forma​laş​ma​sına qədər maarifçi-de​mo​krat, inqilabçı-demokrat olduğu vurğulanır, sis​te​mə uyuşmayan baxışları, o cümlədən dinə münasibəti onun barışdırıcı möv​qeyi, maarifçi baxış​la​rın​dakı məhdudluq kimi tənqid edilir, bəzi hallar​da isə «taktiki mülahizələr»lə əsl əqidəsini gizlətməsi kimi şərh edilir. De​mək la​zım​dır ki, 90-cı illərinin qa​rışıq, faciəli siyasi hadisələri şəraitində kom​munist partiyasının hör​mət​dən düşməsi, yeni partiyaların yaranıb, si​ya​sət mey​danına atılması şərai​tin​də Nəriman Nərimanovun yenə bəzi qəzet mə​qa​lə​lərində və çıxışlarda tən​qid hədəfinə çevrilməsində, onun bolşevizmi ət​ra​fın​da qaldırılan hay-küy fo​nunda ağlasığmaz günahlarda ittiham edil​mə​sin​də həmin birtərəfli şərh​lə​rin təsiri olmamış deyildi. Hazırda da N.Nəri​ma​nov irsinə birtərəfli yanaşma mə​rəzi tam aradan qalxmamışdır. 

Vaxtilə həmyerliləri tərəfindən küfrdə günahlandırılan dahi Sabir onlara müraciətlə deyirdi:

Şiəyəm, əmma nə bu əşkaldən, 

Sünniyəm, əmma nə bu əmsaldən,

Sufiyəm, əmma nə bu əbdaldən,

Həq sevən insanəm, a şirvanlılar!(
N.Nərimanov da marksist idi, kommunist idi, bolşevik idi, amma, Sa​bir demiş, «bu əşkaldan, bu əmsaldan, bu əbdaldan» deyildi, hər şeydən əv​vəl Həqiqəti sevmiş və ona xidmət etmişdi. Müxtəlif dövrlərdə birmənalı qar​şılanmamasının səbəbi də onun Şərq və Qərb təfəkkürünü, bunlarda olan mütərəqqi humanist ideyaları özündə birləşdirən, dünya, insan, cəmiyyət haq​qında başqalarından fərqlənən özünəməxsus baxışları ilə seçilən orijinal mütəfəkkir kimi məhz «çərçivəyə» sığmazlığıdır.

* * *

Hər zaman tədqiqatçılar böyük düha sahiblərinin dünyagörüşünün özü​​​nəməxsus xüsusiyyətlərini, ideallarını, əqidəsini aşkara çıxarmaq üçün müx​​təlif üsullardan istifadə edirlər. Zənnimizcə, müxtəlif şəxsiyyətlərin hər han​sı konkret bir pred​me​tə münasibətdə fikirlərinin müqayisəsi də bu işdə səmərəli ola bilər. Məqaləmizdə belə bir predmet kimi dünya ədəbiyyatının görkəmli simalarından olan, dram ustadı kimi Şekspirlə və «fəlsəfə və hök​miy​yatı cəhətilə rus ədibi-kamili Lev Tolstoyla» (N.Nərimanov) yanaşı qo​yu​lan dahi Norveç dramaturqu Henrix İbsenin irsinə istinad edilir. Onun dram​larının inqilabi ruhu real inqilab dalğasının bürüdüyü o zamankı Rusiya şəraitində çox cəlbedici idi. İbsen yara​dıcılığının əsas qayəsinə münasibətdə N.Nərimanovun baxışları G.V.Ple​xanovun (1856-1918) mövqeyi ilə müqa​yi​sədə nəzərdən keçirilir. Məsələ burasındadır ki, tarixə marksist kimi daxil ol​muş hər iki mütəfəkkir dramaturqun ölümünə elə «Henrix İbsen» adlanan məqalə həsr etmişlər. 

Plexanovun geniş və dərin təhlilə əsaslanan böyük həcmli sanballı mə​qa​ləsi (6) İbsen ya​radıcılığına sosial-demokrat yanaşmasını təmsil edib ədə​bi-tənqidi səciyyə daşıyır. İlk dəfə «Burevestnik»in «Ədəbi-tənqidi kitab​xa​na»​sında (S.-Peterburq,1906) işıq üzü görən bu əsər, ona müəllifin əlavə et​di​yi 9-cu hissə ilə birlikdə 1908-ci il iyul ayının 10-da alman sosial-de​mo​kra​tiyasının elmi orqanı olan «Neue Zuit»da nəşr olunmuş və xaricdə böyük maraqla qarşılanmışdı. 

N.Nərimanovun məqaləsi isə həcmcə bir o qədər də böyük olmayıb (iki kitab səhifəsinə sığır), dramaturqun ölümündan cəmi bir neçə gün sonra, 1906-cı il mayın 21-də Bakıda «Həyat» qəzetində dərc edilmiş (3) və bu kə​dər​li hadisəyə həmvətənlərinin diqqətini yönəltməklə, «insanın xoşbəxt​li​yi​ni mütləq hürriyyətdə görən» dahi şəxsiyyəti onlara tanıtmaq məqsədi güd​müş​dü. Bu baxımdan, yəni janr, həcm, məqsəd-məramına görə fərqlən​di​yin​dən həmin məqalələrin müqayisəsi bəlkə kiməsə ilk baxışda yersiz də gö​rü​nə bilər. Lakin əslində belə deyil. Dərin düşünən bir insanın qələmindən çıx​dı​ğı üçün bu kiçik məqalədə belə Henrix İbsen yaradıcılığının mahiyyəti və əsas ideyası, səciyyəvi xü​su​siyyətləri yığcam şəkildə açılıb göstərilmiş, onun nurani siması «ürəyi ca​van ürəyi ki​mi döyünən» müdrik qoca – «piri-sal​xor» obrazında canlan​dı​rıl​mışdır. Mü​əl​​lif onun əsas əsərlərinin adlarını çəkmiş, onların rus dilinə tər​cümə edil​diyini deyib, müsəlman dillərinə tərcümə ediləcəyinə ümidini bildirmişdir. 

N.Nərimanovun – həmin məqaləsi də daxil olmaqla ümumi dünya​gö​rü​şü fonunda – İbsenə ruhən yaxınlığı Plexanovla müqayisədə xüsusilə aş​kar görünür.

N.Nərimanov İbsenin tərcümeyi-halına qısaca nəzər saldıqdan sonra qeyd edir ki, o, başına gələnləri və öz həyat qayəsini, «vətənə, insaniyyətə da​ir təsəvvürünü» əsərlərində qəhrəmanlarının dili ilə söyləmişdir. Plexanov da dram qəhrəmanlarının fikirlərini məhz İbsenin həyat baxışları kimi şərh edir. Lakin oxşarlıq, deyəsən, bununla da bitir. Burada rus marksistinin mə​qaləsini ətraflı təhlil etmək fikrindən uzaq olub, müqayisəni yalnız İb​senin baş​lıca fəlsəfi ideyası və onunla bağlı bəzi məqamlara münasibət əsasında apar​mağa çalışacağıq. 
Plexanov İbsenin fəlsəfi kredosunu «xəlq edilməyən» əbədi ruhun tən​tə​nəsi naminə insanın «ruhunun qiyamı»nda əksini tapan mənəvi kamil​ləş​mə vasitəsilə öz iradəsini təmizləməsi və öz ruhunu azad etməsi kimi müəy​yən​ləşdirir. Lakin yazıçını həmin ideyanın onun əsərlərində ictimai mü​na​si​bət​lər sahəsində həllini tapmadığına, insanlar arasında qarşılıqlı müna​si​bət​ləri dəyişmədiyinə, bir sözlə, heç bir praktik məqsəd daşımadığına görə, bu​nun isə öz növbəsində obrazların psixologiyasına yanlışlıq, qeyri-təbiilik gə​tir​məklə əsərlərin bədiiliyinə bir çox cəhətdən xələl yetirdiyinə görə tənqid edir. 
Məqaləsinin əvvəlində Plexanov Rene Dumikin İbsenin sənətkar kimi fərqləndirici xüsusiyyətini «ideyalar zövqü, yəni əxlaqi narahatlıq, vicdan məsələlərinə maraq, bütün gündəlik həyat hadisələrinə bir ümumi nöqtədən baxmaq» kimi və özünü isə «insan ruhunun qiyamı»nın görkəmli profes​sor​la​rından biri kimi səciyyələndirməsi ilə razılaşır və ideyalılığın öz-özlü​yün​də nöqsan deyil, əksinə, böyük ləyaqət olduğunu və İbsenin dram​la​rı​nın və onun özünün buna görə sevildiyini bildirir. Bununla belə, o, sözünə da​vam edə​rək yazır: «...insan ruhunun qiyamı»nın təbliği də öz-öz​lü​yündə bə​diiliyi is​tisna etmir. Lakin, onun aydın və ardıcıl olması lazımdır, təb​li​ğat​çı​nın təbliğ etdiyi ideyalardan yaxşı baş çıxarması lazımdır ki, onlar onun əti​nə-qanına yerisin; ... onu yaradıcılıq məqamında utan​dır​ma​sın, azdır​ma​sın, ona çə​tinlik yaratmasın. Əgər bu vacib şərt yoxdursa, təb​liğatçı ide​ya​larının tam ağa​sı olmayıbsa, əgər onun ideyaları həm də aydın və ardıcıl deyilsə, ide​yalılıq bədii əsərə ziyan vuracaq, ona soyuqluq, yorğunluq və da​rıx​dı​rı​cı​lıq gətirəcək. Diqqət edin, burada günah ideyaların üstünə deyil, sənətkarın on​lar​dan baş çıxara bilməməsi, bu və ya digər səbəbdən sonadək ideyalı ola bil​məməsinin üstünə düşəcək» (6, 771). Bu düşüncələri Plexa​no​vu belə nəti​cə​yə gətirir ki, İbsenin dramlarında «qeyri-bədii» və hətta «anti-bə​dii» ele​men​tin mövcudluğu onların ideyalılığı ilə deyil, əksinə onlarda ide​yalılığın çatışmaması ilə bağlıdır. O, İbsenin təbliğ etdiyi «insan ruhunun qi​yamı»nın onun yaradıcılığına «əzəmət və cəlbedicilik ünsürü» gətirməsini etiraf etsə də, «qiyam» naminə «qiyam» olduğu üçün bu qiyamın haraya apa​racağını ya​zı​çının özünün də yaxşı bilməməsinin obrazların psixolo​gi​ya​sı​na mücər​rəd​lik və sxematizm gətir​di​yi​ni göstərir. Məsələn, «Brand» əsə​ri​nin qəh​rə​ma​nı Brand, onun fikrincə, bur​jua bayağılığına və yarımçıqlığına, ri​yakar​lı​ğı​na və mötə​dil​li​yi​nə qarşı «qiyam» qaldıranda, hər cür oppor​tu​niz​mə dərin nifrətini izhar edən​də inqilabçıya bənzəyir, amma inqilabçının kon​kret məq​sə​di olur, Brand isə düşməninin harada olduğunu, müba​ri​zəsinin nəticəsini gör​mür. Bir sözlə, sosial-demokrat kimi Plexanov İbsenin qəhrə​man​la​rın​dan, obraz​la​rından hətta onların rəmziliyində belə konkret məqsəd, hərəkət və nəticə tələb edir. 

Ümumiyyətlə, Plexanovun nəzərində simvolizm incəsənətdə bir növ «yoxsulluq nişanəsi»dir, çünki gerçəkliyi doğru-dürüst dərk edən fikrin «sim​​volizm səhrasına yollanmağa ehtiyacı yoxdur» (6, 774). Görünür, elə bu​na görə rəmzləri İbsen yaradıcılığının zəif tərəfi, əksinə onun xırda burjua obrazlarının daxili aləmini, psixologiyasını «bənzərsiz psixoloq» kimi bö​yük ustalıqla realist təsvirini verməsini isə güclü tərəfi hesab edir. Onun fik​rin​cə, İbsenin əsərlərində xırda burjua məhz «öz iradəsini təmizləməyə» baş​layanda, mənəvi cəhətdən saflaşanda qeyri-təbii rəmzə – «öyüd verən da​rıxdırıcı mücərrədliyə» çevrilir (6, 801), saflaşan burjuanın görməyə artıq baş​qa işi qalmadığından, İbsenin özü də bu mücərrədliklə nə edəcəyini bil​mir, çıxış yolunu saflaşma məqamından dərhal sonra pərdəni endirməkdə və ya​xud qəhrəmanını hündür dağda uçurum altında qoyub həlak etməkdə ta​pır. Plexanov burada da saflaşmanın saflaşma naminə olduğunu söyləyir: yə​ni İbsen əxlaq çərçivəsində qalıb, ondan kənara, ictimai münasibətlər sa​hə​sinə çıxa, siyasət səviyyəsinə qalxa bilmir, hətta siyasətçilərə nifrət edən ya​zıçının təfəkkürü ümumiyyətlə siyasətə ziddir. Bu mənada o, Jan Lon​ge​nin İbseni sosialist adlandırması ilə də (yeri gəlmişkən deyək ki, N.Nə​ri​ma​nov da məqaləsində İbsenin sosial-demokrat firqəsinə yaxınlığını qeyd edir) razılaşmır, çünki «siyasətsiz sosializm olmur» (6, 805). 

Plexanovun fikrincə, İbsenin əxlaqı vicdan məsələlərinə maraq gös​tər​mə​si, təbliğatının əxlaqi xarakter daşıması baxımından cəlbedici olsa da, «Kan​​tın əxlaqı kimi mücərrəd»dir, özü-özü üçün məqsəd kimi məzmun​suz​dur. O, məqalə boyu dramaturqun əxlaq qanununun məzmunsuzluğunu əya​ni göstərmək üçün iki obrazlı ifadədən istifadə edir. Bunu o, Kantın təbiri ilə, «biri keçi sağanda, o birinin keçinin altına gətirib xəlbir qoyması», yəni mü​​əyyən ideyanın səmərəsizliyi ucbatından bəhrə verməməsi, hədər get​mə​si, puça çıxması kimi, və ya «dağın siçan doğması», yəni böyük ideya uğ​run​​da mübarizənin cılız, əhəmiyyətsiz nəticə ilə başa çatması kimi səciy​yələndirir. 

Beləliklə, Plexanov İbsenin zəifliyini onun əxlaqdan siyasətə qalxa bil​məməsində, əsərlərindəki simvolizm və ağıl elementinin tendensiyalılığa gətirib çıxarmasında görərək, bunu dramaturqu yetişdirən xırda burjua mühiti ilə əlaqələndirir. 

Halbuki həmin dövrdə xalqının, vətəninin azadlığı və tərəqqisi uğ​run​da mübarizədə insanları çoxəsrlik ətalətdən, yuxudan oyatmağa, varlıları, ye​​​nicə yaranmış milli burjuaziyanı öz kasıb həmvətənlərinə maddi və mə​nə​vi cəhətdən himayə etməyə çağıran, yəni bir növ onları mənəvi cəhətdən saf​​laşmağa həvəsləndirən N.Nərimanov üçün isə İbsen ideyalılığı öz-öz​lüyündə böyük məna kəsb edirdi.

Maraqlıdır ki, gənc N.Nərimanovun da ilk dram ciddi tənqidə məruz qal​mışdı. Azərbaycanın görkəmli ədəbiyyat tənqidçisi Firidunbəy Köçər​li​nin «Novoe obozrenie» qəzetində (7 iyun 1895-ci il) dərc etdirdiyi «Azər​bay​​can komediyaları» məqaləsində (4, 35-42) onun «Nadanlıq» dra​mının ge​​​niş təhlilə əsəslanan tənqidi bir çox cəhətdən İbseni Plexanov tənqidinə bən​​zəyir. O, N.Nərimanovun, məsələn, bədbəxt kəndlilərin nadanlığını gös​tər​mək üçün «öz qara boyalarını əsirgəmədiyini», mollanı «sadəlövh və ax​maq», mənfi qəhrəmanları hədsiz «rəhmsiz və yırtıcı, vəhşi», Azərbaycan zi​yalısını «küt, fəaliyyətsiz və yazıq» surətlərdə təsvir etməsini, obrazların təbii olmamasını, ümumiyyətlə, məişəti düzgün əks etdirməməsini, başqa sözlərlə, əslində elə həmin rəmziliyi, tendensiyalılığı tənqid etmiş, «Azər​bay​can ədəbiyyatı» kitabında (Tiflis, 1903) (4, 43-84) isə onun ilk iki dra​​mının zəif cəhəti kimi onların uğursuz və qeyri-təbii sonluqla bitməsini göstərmişdi. Bir çox tədqiqatçılar Firidunbəy Köçərlinin tənqidini «bir​tərəf​li», «ifrat tələbkarlıqla yanaşma» kimi qiymətləndirmişlər.
 Həqi​qə​tən də hət​ta «Bahadır və Sona» povesti barədə o, «onun (yəni N.Nə​ri​ma​no​vun) ağıl​​lı nitqləri, xeyirxahlığın əhəmiyyəti haqda doğru fikirləri, müla​hi​zə​lə​rin​də ardıcıllığı, dilin sadə və düzgünlüyü çox yaxşı təsir bağışlayır» de​yir​sə də, guya burada da onun ilk pyeslərindəki kimi «ideya və isti​qa​mət​ve​rici bir baş​lanğıcın» olmadığını vurğulayır. Bu fikirlə, əlbəttə, qətiyyən razı​laş​maq olmaz.
 

N.Nərimanov bədii yaradıcılığı kütlələrin şüuruna təsir etməyin güclü və daha anlaşıqlı vasitələrindən biri hesab edərək, ona mövcud gerçəkliyin eyiblərini göstərmək, xalqı maarifləndirmək, elmi bilikləri yaymaq, ictimai şüuru oyatmaq məqsədilə müraciət etmişdi. Məhz həmin səbəbdən onun nəsrinə və pyeslərinə bəzi hallarda bədii əsər üçün münasib sayılmayan, bə​zi məqamlarda əsərin bədiiliyinə xələl gətirən bir üslub – mürəkkəb mət​ləb​lə​ri elm gözü ilə şərh edib aydınlaşdırmaq üslubu xasdır (2, 23). Lakin bu heç də onun ilk bədii əsərlərində «ideyanın yoxluğundan», və ya​xud hətta «ide​yalılığın çatışmaması»ndan deyil, əksinə təbliğ etdiyi, aşı​la​dı​ğı ideyanı daha qabarıq nəzərə çarpdırmaq istəyindən irəli gəlirdi və bu xü​su​siyyəti başqalarında da görüb qiymətləndirməyi bacarırdı. O, İbsen haq​qında yazır: «Yazdığı inşalara artıq diqqət edib bir kəlmə, ya istehza və ya bir mətləb əbəs yerə işlətməyibdir. Henrix İbsen zamana müəllimi olub, qa​relərini (oxucularını) həməvaxt (həmişə) doğru yola dəvət edirdi». Əslində bu sözlərdə N.Nərimanovun öz yazıçılıq təcrübəsindən gəldiyi qənaət və, ümumiyyətlə, bədii yaradıcılığın tələb-məqsədi öz əksini tapmışdır.

İbsenin fəlsəfi kredosuna gəldikdə, həm Plexanov, həm də N.Nəri​ma​nov onu mahiyyət etibarilə düzgün müəyyənləşdirirlər, halbuki onun ifadə edil​məsində, şərhində, qiymətləndirilməsində fərqlər var. Plexanov məqa​lə​sin​də onu (kredonu), artıq yuxarıda göstərdiyimiz kimi, İbsenin «əxlaq qa​nu​nu» kimi səciyyələndirir, öz sözləri ilə şərh edib, bu qanunu ictimai prak​ti​ka ilə əlaqələndirilmədiyinə görə tənqid edir. N.Nərimanov isə İbsenin kre​do​sunu «gözəl və hakimanə sözlər» adlandırıb məqaləsinə epiqraf kimi seç​di​yi, dramaturqun öz dilindən çıxmış iki kəlam vasitəsilə «həyat nədir», «hə​yatın mənası nədədir» suallarına cavabına müncər edir: «Yaşamaq, diri ol​maq – ağıl və qəlb vasitəsilə qaranlığın qüvvələri ilə mübarizə (qovğa) et​mək deməkdir» (İbsen) və «İbda etmək (yaratmaq) – insan öz nəfsini təhti-mü​​hakiməyə (mühakimə altına) almaq deməkdir» (İbsen). N.Nərimanov müx​təlif filosofların, şairlərin öz dövrlərinə uyğun və öz psixolo​giya​la​rın​dan çıxış edərək həyatı müxtəlif cür başa düşüb, ona müxtəlif təriflər ver​dik​​lərini söyləyir: «kimi «həyat daima bir müharibədir» deyibdir, kimi «hə​yat mənasız bir şeydir», kimi «həyat məhəbbətdir» yazıbdır». Daha sonra İb​senin yuxarıdakı iki kəlamını məzmunca bir cümlədə birləşdirib: «həyat ağ​lın və ürəyin gücü ilə zülmətdən xilas olmaq olub və insan özü öz üstündə təf​tişçi bulunmaq və öz nəfsini məhkəməyə çəkmək gərəkdir» deyə təfsir edə​rək, bu sözlərin «nə qədər dərin və mənadar» olduğu barədə oxucularını düşünməyə dəvət edir. 

Bu «dəvəti» qəbul edib, həmin təfsir-tərifi diqqətlə nəzərdən keçir​dik​də, burada N.Nərimanovun insanın onu əhatə edən mühitə, xarici dünyaya və öz daxili aləminə, mənəviyyatına münasibətinin əks olunduğu iki mə​qa​mı vurğuladığı aşkar olur: yəni əvvəla, insan yaşayırsa, öz ağlı və qəlbi va​si​tə​silə dünyada mövcud olan zülm, ədalətsizlik, naqisliklərlə mübarizə apa​ra​raq, qaranlıqdan işığa yol açmalıdır. Digər tərəfdən, insan öz nəfsini daim mü​hakimə edib, ona qalib gəlməlidir – onu saflaşdırmalıdır. Və aydın görü​nür ki, N.Nərimanov mənəvi kamilləşmənin bir-birilə vəhdətdə olan bu iki cə​hə​tindən ikincisinə üstünlük verir, ona görə ki, yalnız öz nəfsinə qələbə ça​lan insan dünyada qaranlığın qüvvələri ilə mübarizə etməyə və onlardan qurtulmağa qadirdir. Bu fikir mənaca Məhəmməd peyğəmbərə aid edilən bir hədislə çox səsləşir; hədisə görə iki cihadın mövcudluğundan danışan peyğəmbər nəfslə mübarizəni böyük və daha şərəfli, daha çətin cihad, din uğ​runda mübarizəni kiçik cihad adlandırmışdı. Təsadüfi deyil ki, N.Nə​ri​ma​nov Norveç dramaturqunun həyat qayəsinin islami təfəkkürə yaxınlığını xü​su​si qeyd edərək yazır: İbsenin «əsil məqsədi insanın əxlaq və ətvarını dü​zəlt​mək olub, onu nəfsinin üstə ağa etməyə çalışır idi ki, bu növ məslək eh​kam və fəlsəfeyi-islamiyyəyə (yəni islam ehkamına və fəlsəfəsinə) dəxi mü​va​fiq gəlir!» Həqiqətən də öz nəfsini təmizləməsi yolu ilə insanın mənəvi cə​hətdən kamilləşməsi, kamil insana çevrilməsi müsəlman Şərqinin islam dünyagörüşünə əsaslanan mistik fəlsəfəsinin, fəlsəfi poeziyasının əsas möv​zu​larındandır. Qeyri-ortodoksal cərəyanlarda saflaşmanın çoxpilləli yolunu (müx​təlif təmrinlər və i.a. vasitəsilə) keçməklə insanın hətta Allahla sub​stan​sional vəhdətə nail ola biləcəyinin mümkünlüyü qəbul edilir. 

Demək lazımdır ki, nəfs çoxmənalı, mürəkkəb bir anlayışdır. Təkcə «Ərəb və fars sözləri lüğəti»ndə nəfs sözünün beş mənası sadalanır: «1. ruh, can, həyat (buraya «qəlb, könül, ürək» mənasını da əlavə etmək olar); 2. adam, insan; 3. övlad, nəsil; 4. insandakı heyvani hiss, şəhvət hissi; 5. əsil, ma​ya, cövhər (fəlsəfi istilahla ifadə etsək «substansiya»)» (1, 474). Orta əsrlər müsəlman Şərqi fəlsəfəsində bütün bu mənalardan istifadə edilmişdir. La​kin müxtəlif filosofların, şairlərin nəfs sözünü anlamalarında, ona ver​dik​lə​ri tərif və təfsirlərdə fərqlər var. Bütün bu incə mətləblərin üzərində da​yan​mayıb bircə onu demək istərdik ki, orta əsrlərdən tutmuş bu günümüzə qə​dər istər adi həyatda, istərsə də ədəbiyyatda nəfs sözü daha çox mənfi mə​na​da işlədilmişdir. Azərbaycan dilində nəfs sözü ilə bağlı bu gün də işlət​di​yi​miz çoxlu idiomatik ifadələr bunu sübut edir: nəfsin toxluğu, nəfsi sax​la​maq, nəfsi öldürmək mənən qüvvətli, nəfsin aclığı, nəfsi doymamaq, nəfsi çək​mək, hətta M.Ə. Sabirin işlətdiyi kimi, nəfsi hürmək mənən zəif insanı xarakterizə edir. Belə ki, nəfs insanın öz bədəninə və maddi dünyaya güclü meyli ilə bağlı ehtiraslarının, həzzlərin, xudbin maraq və məqsədlərinin əsiri olub, onların yedəyində getməsini təmsil edir. Ona görə N.Nərimanov nəfs üzərində ağa olmaq deyəndə onu mühakimə etməkdən, təftiş etməkdən danışır, yəni dəyişdirməyi, təmizləməyi nəzərdə tutur.

Rus dilində nəfsi bütün mənaları ilə əks etdirən söz olmasa da, elmi-fəl​səfi ədəbiyyatda çox vaxt «duşa» kimi tərcümə olunur. Plexanov isə mə​qa​ləsində əzmi, azadlığı, ixtiyarı ifadə edən və, görünür, marksist dünyagö​rü​şünün inqilabi ruhuna daha uyğun müsbət çalarlı «volə», yəni «iradə» sö​zündən istifadə edir. «İradə»nin istək, tələb, arzu, ehtiras mənalarını da özün​də ehtiva etdiyini nəzərə alsaq, onun «insan iradəsinin təmiz​lən​mə​sin​dən» («oçihenie voli») danışmasını başa düşmək olar. Lakin hər halda bu cür tərcümə oxucunu çaşdırır, İbsenin əsas fəlsəfi ideyasını yayğın​laş​dı​ra​raq, onu anlamaqda çətinlik yaradır, hətta təhrifə səbəb olur. 

Bu mənada Plexanovun İbsenin öz qəhrəmanının dili ilə təbliğ etdiyi əxlaq qanununun məzmunsuzluğunu göstərmək üçün, yuxarıda bəhs etdiyimiz «Brand» dramından bir epizodu təhlili maraq doğurur. 

Əsərdə Brandın arvadı Aqnes öz ölmüş körpəsinin bütün pal-paltarını di​lənçiyə verib, bircə qoynunda gəzdirib heç vaxt ayrılmadığı, göz yaşları ilə islatdığı kiçicik ləçəyini xatirə üçün özündə saxlamaq istəyəndə, Brand acı kinayə ilə: 

Bütü Allah bilmisənmiş,

Onda ona et sitayiş
deyə çığıraraq ondan ləcəyi də dilənçiyə verməsini tələb edir. Maraqlıdır ki, Brandın xırda burjua mötədilliyinə qarşı alovlu çıxışlarını bəyənən Plexanov bu epizodu qəhrəmanın «boş formalizmə və xırdaçılığa yuvarlanması» kimi qiymətləndirir, hətta «bu amansız olmasaydı, gülməli olardı» söyləyərək, onun mənasızlığını, əxlaqi cəhətdən məzmunsuzluğunu vurğulayır. O yazır: «Əsl inqilabçı heç kəsdən gərəksiz qurban tələb etməz. Yalnız ona görə tə​ləb etməz ki, onun gərəkli qurbanları gərəksizlərdən ayırmağa imkan verən me​yarı var. Brandın isə belə bir meyarı yoxdur. «Ya hər şey, ya da heç nə» düsturu bu meyarı verə bilməz, onu bundan kənarda axtarmaq lazımdır. Brandda forma bütün məzmunu öldürür» (6, 799).

İlk baxışda və ümumiyyətlə Brandın mərhum körpəsinin iyini onun ovuc içi boyda kiçik ləçəyindən alaraq təsəlli tapan gözü yaşlı, dərdli yazıq arvadına qarşı bu rəftarı, əlbəttə, qəddar, rəhimsiz görünür. Lakin burada İb​sen tutduğu yoldan, məsləkdən heç bir şey naminə bir addım da geri çəkil​mək istəməyən, nəfsə qarşı (iradəyə qarşı yox!) mübarizədə hər cür yarım​çıq​lığa qarşı çıxan (xeyirxahlıq edirsənsə, axıra qədər et!) güclü rəmzi obraz yaratmışdır. Bu obrazın «qəribə» hərəkəti «məzmunu öldürmür», yox, incə mət​ləblə zənginləşdirir. Körpənin ləçəyi əslində burada ananın «nəf​sini» (ya​da salaq ki, «nəfs» sözünün mənalarından biri «övlad»dır) təmsil edir. Əbu Hamid əl-Qəzalinin əsrlərin dərinliyindən gələn: «Nəfs bütdür və nəfsinə itaət edən bütə səcdə etmiş olur, yalnız səmimiyyətlə Allaha sitayiş edən nəfsinə qalib gəlir» (8, 85) sözləri sanki Branda bəraət qazandırır. 

N.Nərimanov kiçik məqaləsində İbsenin hər hansı bir əsərinə ayrıca münasibət bildirməsədə, bütövlükdə onun yaradıcılığını məhz əxlaqi xa​rak​ter və məzmununa görə yüksək dəyərləndirir. Plexanovun «ya hər şey, ya da heç nə» kimi başa düşdüyü və tənqid etdiyi etik norma onun nəzərində «nəfs üzə​rində ağa olmaq», məslək-əqidəsinə hər bir zaman sadiq qalmaq demək​dir. Bu ideyanın islam ehkamına və fəlsəfəsinə uyğun gəldiyini nəzərə çarp​dır​maqla N.Nərimanov əslində öz həyat idealını əsaslandırır, ona qüvvət v​erirdi. O, 1918-ci ildə Həştərxanda mollaların və tatar məktəbləri müəllim​lə​ri​nin yığıncağında «Kilsənin dövlətdən, məktəbin kilsədən ayrılması haq​qın​da» dekreti izah edərkən, nitqinə (7) inamına, üzərinə düşən missiyaya, əqi​dəsinə sadiqlik təcəssümü kimi canlandırdığı Məhəmməd peyğəmbərə is​tinadla başlamışdı.
 O deyirdi ki, Məhəmməd qırx yaşlı varlı Xədicəyə ev​lən​miş
 və tezliklə arvadının var-dövlətini yoxsullara paylamışdı. O, büt​pə​rəst​liyin əleyhinə çıxaraq, elə ilk günlərdən, birinci növbədə ərəblərin o za​man​lar öz uşaqlarını qurban verdikləri büt-allahları var qüvvəsi ilə da​ğı​dır​dı. Uşaqların qurbanlıq verilməsi göstərir ki, ərəblər öz allah bütlərini necə se​virmişlər. Lakin o, hər yerdə insan əli ilə düzəldilmiş məsuliyyətsiz, aciz allahları ifşa edirdi. Məhəmmədin natiqlik qüdrətinə bələd olan varlı ərəblər sevimli bütlərini onun hücumlarından qorumaq üçün peyğəmbərə qızıl, torpaq və ürəyi istəyən hər şeyi təklif edirdilər. Təki allahlar təhqir olun​ma​sın​lar, murdarlanmasınlar. Məhəmməd belə təklifləri rədd edib deyirdi: «Mənə sizin heç nəyiniz lazım deyil, hər şeyə qadir, qüdrətli olan tək Allaha inamınız lazımdır» (7, 3) ... 

İbsenin əsərindən yuxarıda bəhs etdiyimiz səhnə ilə Məhəmməd pey​ğəm​bərin həyatından gətirilən tarixi fakt arasında, zənnimizcə, bənzəyişi gör​məmək mümkün deyil. Əgər inqilabçı Brand itirdiyi körpəsinin ləçəyinə sanki bir büt kimi mehrini salan zavallı arvadının nəfsinə qarşı çıxıb güzəşt etmək istəmirsə, Məhəmməd peyğəmbər ərəblərin nəfsini ifadə edən, on​la​rın çox sevdikləri, hətta öz balalarını qurban verdikləri bütləri dağıdır. O, bir inqilabçı kimi hərəkət edir, etiqadı uğrunda mübarizədə heç kimlə və heç hansı bir kompromisə getmir. N.Nərimanov yazır: «O bununla demək istəyir ki, inamı heç hansı milyonlara almaq və satmaq olmaz». 

N.Nərimanov əqidə, məslək uğrunda mübarizədə verilən qurbanları Plexanov kimi gərəkli və gərəksizlərə bölmür. Öz gücsüzlüyünü bilərəkdən, pis silahlanmış kiçik dəstə ilə hər cəhətdən dəfələrlə güclü düşmən üzərinə dö​yüşə gedən, «...Məhəmmədin qanunlarını pozan, hamını və hər şeyi qı​zıl​la almaq istəyən Yezidə qarşı mərdi-mərdanə çıxış» edib faciəli surətdə hə​lak olan Məhəmməd peyğəmbərin «ən sevimli nəvəsi» imam Hüseyni «və​zi​fəsindən ötrü alçaqcasına yalan danışan», başqa sözlərlə, «nəfsinin qulu olan» bəzi vicdansız və qorxaq kommunist rəhbərlərə nümunə gös​tə​rir​di (5, 43). Əslində N.Nərimanov bu sətirlərdə imam Hüseynin faciəsi va​si​tə​silə öz faciəsini, haqq-ədalət naminə, xalqını düşmənlərdən qorumaq na​mi​nə hətta nə​həng dövlət maşını ilə təkbaşına mübarizəyə girən bir İnsanın fa​ciəsini ifadə etmişdir. 

O, böyük, humanist idealları həyata keçirmək üçün hakimiyyətə gə​lən​dən sonra insanlara verdikləri vədlərini unudub, elan etdikləri demokratik prin​siplərə xilaf çıxan, Plexanovun ibarəsinə bənzədib desək, «dağlar vəd edib eybəcər siçanlar doğan» rəhbər kommunistləri tənqid edir, onların döv​lət idarəçiliyində yol verdikləri böyük nöqsanlar barədə açıq danışmaqdan çəkinmir, onların «vəzifələrini itirəcəklərindən qorxaraq susduqları məsə​lə​lər haqqında» qışqırır, öz həyatı bahasına başa gələcəyini əvvəlcədən bilə​rək​dən MK-ya, Stalinə göndərdiyi «Ucqarlarda inqilabımızın tarixinə dair» adlanan məktub-məruzəsində Mərkəzin yarıtmaz siyasətini, xüsusilə Azər​bay​can​dakı əlaltıları vasitəsilə həyata keçirdiyi «...məlum proqram üzrə ... Azər​baycanı simasızlaşdırmaq, öz miskin məqsədləri üçün onu gücdən sal​maq siyasətini» ifşa edir, onun acı nəticələrini üzlərinə çırpırdı...

Lakin tarixin kinayə etdiyi vaxtlar da olur. Üstdən lap çox illər keçir. ANS kanalında «Dahilərin divanı» seriyasından N.Nərimanova həsr olun​muş verilişdə bir tarixçi alim əyləşdiyi rahat kreslodan N.Nərimanov haq​qın​da onun mənəvi əzab və iztirablarının əks olunduğu həmin məşhur mək​tu​bunu nəzərdə tutaraq deyir: «O, o qədər sadəlövh bir adam idi ki, elə bi​lir​di ki, Stalinə yazsa, işlər düzələcək». Beləliklə, siyasi xadimin tarix və xalqı qar​şısında məsuliyyətini və uzaqgörənliyini göstərən sənədi «sadəlövhlüyün gərəksiz əməli» kimi «təfsir edir». Əgər belə idisə, nə üçün 70 il onu gizli saxlayırdılar, nə üçün o, yalnız SSRİ dağıldıqdan sonra işıq üzü görürdü? Buna tarixçimiz cavab vermir. O anlamır ki, bu məktub MK-ya, Stalinə (onu isə N.Nərimanov çoxdan və çox yaxşı tanıyırdı!) göndərilsə də, əslində gələcək nəsillərə, ona və bizə, bügünümüzə və sabahımıza ünvanlanmışdı. Onun sadəlövhlük adlandırdığı isə ən adi müdriklik idi, amansız senzura şəraitində MK-ya rəsmi məktub vasitəsilə öz sözlərini gələcək nəsillərə çat​dır​maq, onlara dövrün həqiqətini xəbər vermək, millətə dost-düşmənini ta​nıtmaq üçün yeganə mümkün çıxış yolunu tapmış insanın müdrikliyi idi. N.Nərimanov özünü qurban verdisə də, həmin dövrə işıq salan dəyərli tarixi sənəd, mənbə qoyub getməklə, həqiqət naminə verilən qurbanların hədər olmadığını bir daha sübut etdi. 

* * *

N.Nərimanovun əqidə uğrunda verdiyi qurban «nəfs üzərində ağa olmağın», «nəfs saflığının» nümunəsi idi. İbsen irsində əbədi ruhun tən​tə​nə​si məhz nəfs üzərində qələbədən yaranır. Lakin həmin qələbə anında onun bədii qəhrəmanlarının məhv olmasını Plexanov əbədi ruhun yeniliyi, mü​vəq​qəti olanı inkar etdiyinə görə məğlubiyyəti kimi qiymətləndirir. Nəriman Nə​rimanov bütün hallarda əbədi ruhun dahi insanların əsərlərində və əməl​lə​rində ölümlərindən sonra da yaşamasına və hər zaman yeniyə, müvəqqəti olana yol göstərməsinə inanırdı. O, «Henrix İbsen» məqaləsini yazıçı haqqında dediyi aşağıdakı sözlərlə bitirir: «Əsasında qabili-zaval olan şey zail oldu. Fəqət onun ruhi-mənəviyyəsi və gözəl əsərləri baqi (əbədi) qalıb insaniyyətə yol göstərən çıraqlardan biri oldu... Buna şübhə yoxdur».

Buna şübhə yoxdur: bu çıraqlardan biri də Nəriman Nərimanovdur!

Narimanov’s view on philosophical creed of Henrix Ibsen

in context critique of Plekhanov
(summary)
In the article Narimanov’s views is interpreted in relation to philosophical creed of the great Norwegian playwright Henrix Ibsen in the context of Marksist criticism by G.V. Plekhanov. In the article the problems of moral substance of art, influence of ideas on works of art and problems of struggle for convictions, reflecting in " rebellion of human spirit " and etc. are mentioned. The author, comparing different views of two outstanding persons including in history as marksists, develops such idea, that it is impossible to insert the thinkers in a narrow ideological, Party frames of certain philosophical, political and etc. trends. World view of thinkers always incomparably is wider and more deeply, and it induces interest to new interpretations. 
Keywords: philosophy, creed, moral substance, soul, morality.
Взгляды Н. Нариманова
на философское кредо Генриха Ибсена

в контексте его критики Плехановым
(pезюме)

В статье анализируется отношение Н.Нариманова к философскому кре​до великого норвежского драматурга Генриха Ибсена в контексте его марк​сист​ской критики Г.В.Пле​ха​но​вым, затрагиваются вопросы идейности искус​ст​ва, влияния идей на художественное достоинство произведения и т.д. Срав​ни​вая взгляды двух выдающихся личностей, вошедших в историю как марк​сис​ты, автор отстаивает мысль о том, что нельзя вставлять мыслителей в уз​ко​​идеологические, партийные рамки определенного философского, полити​чес​кого и т.п. течения. Миропонимание мыслителя всегда несравненно шире и глубже, что побуждает к новым его интерпретациям.
Ключевые слова: философия, кредо, идейность, душа, нравственность.
Plehanov’un eleştirisi bağlamında Henrix Ibsen’in
felsefi görüşlerine Nerimanov’un yaklaşımı
(özet)
Bu makalede Narimanov’un ünlü Norveç oyun yazarı Henrix Ibsen’in felsefi görüşlerini ele alış tarzı Plehanov’un eleştırisi bağlamında incelenmekte, güzel sa​nat​ların idea niteliğine ve ideaların eserin bedii niteliğine etkisi meselelerine de​ği​nil​​mektedir. Tarihte marksist olarak ismi geçen iki ünlü şahsiyetin bakış açılarını kı​yaslayan yazar, düşünürleri belli felsefi, siyasi vb. cereyanların dar ideoloji parti çer​çevesiyle sınırlandırmanın doğru olmadığını savunmaktadır. Yazara göre, dü​şü​nür​lerin dünya görüşü her zaman daha derin ve kapsamlı olduğundan söz konusu gö​rüşlerin yeni yorumlarını yapmak gerekmektedir.

Anahtar kelimeler: felsefe, akide, ideya istikameti, ruh, maneviyat.
Fəlsəfə tarixi

Şah Vəliyullah Dehləvi: 
islahatçılıq fəaliyyəti və fəlsəfəsi

Qəmər Mürşüdlü(

Şah Vəliyullah kimdir
Fəlsəfi-tarixi ədəbiyyatımızda haqqında az bəhs olunan (və ya heç bəhs olunmayan) islam düşünürlərindən biri də daha çox Şah Vəliyullah(( adı ilə məşhur olan Qütbəddin Əhməd ibn Əbdürrahim Dehləvidir. Şah Və​li​yullah bütün müsəlman aləmində durğunluq və geriliyin hökm sürdüyü, şirk və xurafatın yayıldığı bir dönəmdə müqəddəs torpaqlardan uzaqda – Hin​distanda Quran və hədisin yenidən canlandırılması, dini elmlərin dir​çəl​dil​məsi, islamın mövhumat və bidətlərdən təmizlənməsi və ilkin saflığına qay​tarılması məqsədilə böyük bir islah və yeniləmə fəaliyyəti göstərmiş, is​la​mın fəlsəfəsini yaratmışdır. M.İqbalın sözləri ilə desək, Şah Vəliyullah keç​mişlə əlaqəni tam kəsmədən bütün islam sistemini yenidən nəzərdən keçirmə arzusunu hiss etmiş ilk müsəlmandır (6, 136).

Qütbəddin Əhməd Şah Vəliyullah (1703-1763) elmi, imanı, irfan sa​hi​bi olması və cəsurluğu ilə məşhur olan bir nəslə mənsubdur. Onun soy kökü ata tərəfdən Hz. Ömərə, ana tərəfdən isə imam Musa Kazıma çatır. Ulu ba​ba​ları h. YII əsrin sonları YIII əsrin əvvəllərində Hindistana köçmüş, Dehli ya​xınlıqlarındakı Ruhtək şəhərində məskunlaşmışlar. Atası Şah Əbdürrahim dövrünün dərin biliyi və bacarığı, dinə bağlılığı, yüksək mənəvi keyfiy​yət​lə​ri və təsəvvüfi mərifəti ilə seçilən alimlərindən olmuşdur. Hökmdar Aləm​gi​rin (öl.1707) göstərişi ilə hazırlanan məşhur əl-Fətava’l Hindiyyəni tərtib edən üləma heyəti sırasında idi. O, Dehlidə Rahimiyyə adlandırdığı mədrəsə açmış və burada ilk dəfə olaraq təfsir mətnindən istifadə etmədən Quran ayə​lərinin oxunmasını təşkil etmişdi. Və şübhəsiz ki, Şah Vəliyullahın təlim və tərbiyəsində, mükəmməl bilik və mənəvi üstünlüklər əldə etməsində ata​sı​nın rolu və təsiri böyük olmuşdur.

Vəliyullah yazıb-oxumağa erkən yaşlarından başlamış, adı mədrəsəyə qeyd etdirilsə də, təhsili evdə almış və atasının onun üçün tərtib etdiyi xü​su​si proqram əsasında dövründə tədris olunan hədis, təfsir, islam hüququ, tə​səv​vüf, hesab, məntiq, kosmoqrafiya, tibb, fəlsəfə və s. elmləri dərindən mə​nim​səmişdir. Ərəb və fars dillərini mükəmməl öyrənmişdir. Nadir zehni qa​bi​liyyətə malik olan Vəliyullah artıq yeddi yaşlarında Qurani-Kərimi əzbər​dən bilmişdir. Fitri bacarığı sayəsində çeşidli elm sahələrində əldə etdiyi bi​liyi on beş yaşlarında olarkən başqalarına da öyrətməyə başlamış və bununla öz elmini daha da dərinləşdirmişdir. Atasının ölümündən sonra (1719) isə gənc Vəliyullah onun Rahimiyyə mədrəsəsində hədis, təfsir, məntiq kimi elm​lərin tədrisi ilə məşğul olmuş və tezliklə elmi və mənəvi keyfiyyətləri sayəsində ətrafına çoxsaylı tələbələr toplaya bilmişdir. Özünün yazdığı ki​mi, on iki il davam edən bu fəaliyyəti boyunca o, dini kitabları və rasional bi​liklərə aid kitabları tədris edir və hər elmdə dərin bilik və düşüncə sahibi olma fürsəti qazanır (3, 127).

Əhməd Şah Vəliyullah iyirmi yeddi yaşında olarkən müqəddəs tor​paq​la​ra səfərə çıxır və onun dünyagörüşünün formalaşmasında, dini-elmi biliyi​nin dərinləşməsində, habelə islam aləmini yaxından tanımasında həcc zi​ya​rə​ti məqsədilə etdiyi bu səfərin böyük rolu olmuşdur. Səfəri zamanı o, təx​minən bir il yarım islam aləminin dini, mədəni və elmi mərkəzində - mü​qəd​dəs Məkkə və Mədinə şəhərlərində qalmış, həcc ziyarətini yerinə yetirməklə bə​rabər, müxtəlif islam ölkələrindən gəlmiş böyük və nüfuzlu bilginlərdən hə​dis elmini, fiqhi və sufizmi daha geniş və hərtərəfli öyrənmiş, bu sahə​lər​də biliyini təkmilləşdirmişdir. Dərs aldığı ustadlardan Şeyx Əbu Tahir Mə​həm​məd əl-Mədəninin və Şeyx Tacəddin əl-Kalinin onun elminə və düşün​cəsinə böyük təsiri olmuşdur.

Hicazda aldığı biliklər Şah Vəliyullahın gələcək fəaliyyətinin müəy​yən​ləş​məsinə və niyyətlərinin gerçəkləşməsinə önəmli təsir göstərmişdir. Hə​dis sahəsindəki biliyi onun islamı yeniləmə və islah fəaliyyətinin əsasını təş​kil etmiş, hədis elmi ilə islam hüququnu birləşdirmək səylərinin ger​çək​ləş​məsini təmin etmiş, ictihad sahəsində düşüncəsinə aydınlıq gətirərək, yük​sək müctəhid səviyyəsinə qaldırmışdır.

Həcc ziyarətindən döndükdən sonra Şah Vəliyullah dini-maarifçilik fəa​liyyətinə başlayır və Rahimiyyə mədrəsəsində müəllimlik işini daha ge​niş bilik, təcrübə və enerji ilə davam etdirir.
Qısa bir zaman içində tələbələ​rin sayı artdığından mədrəsədə yer darlıq edir. Bundan xəbər tutan Sultan Mə​həmməd Şah (öl. 1750) Dehlinin mərkəzində mədrəsə üçün böyük bir bi​na ayırır. Və az sonra “Elm evi” adı ilə məşhur olan bu mədrəsə Hindistan mü​səlmanları üçün bir elm ocağına çevrilir. 

Şah Vəliyullah ərəb və farsca bir çox əsər (əsərlərinin sayı dəqiq mə​lum deyil, elmi ədəbiyyatda məktub və şeirləri istisna olmaqla, böyüklü-ki​çik​li qırxa qədər əsəri olduğu göstərilir) qələmə almışdır. Onun əsərləri möv​zu və məzmununa görə zəngindir və dini elmlərlə yanaşı islam çər​çi​və​sin​də siyasi, iqtisadi, sosial və metafizik məsələləri əhatə edir. Tədqiqatlarda bun​ların sırasında ən önəmli yer tutan üç əsərin adı ayrıca qeyd olunur: bi​rin​cisi, mütəfəkkirin ən mühüm görüşlərinin yer aldığı, islam dininin fikri, siyasi, hüquqi, əxlaqi, mədəni və s. bütün tərəfləri ilə nizam və bütünlük için​də ələ alındığı və islamın fəlsəfəsinin açıqlandığı “Hüccətullahi’l-ba​li​ğa”; ikincisi, islamın tarixi ilə müsəlmanların tarixinin bir-birindən ayrı ola​raq nəzərdən keçirildiyi “İzalətu’l-hafa ən xilafəti’l-xuləfa”; üçüncüsü, tə​səv​vüfi duyğuların qələmə alındığı “ət-Təfhimatu’l-ilahiyyə”. Şah Vəliyul​la​​hın digər əsərləri də öz mövzusuna və məzmununa görə orijinaldır və təd​qi​qatçılar tərəfindən yüksək qiymətləndirilir.


Təqdim olunan məqalə əsasən Şah Vəliyullah Dehləvinin “Hüccətul​la​hi’l-baliğa” ( (“Allahın tutarlı dəlilləri”) – I cild və “İkdü’l-cid fi ehkami’l-ic​tihadi və’t-təqlid” (“İctihad və təqlidin hökmləri haqqında boyunbağı”) əsər​ləri üzrə yazılmışdır.

Bir neçə söz də Şah Vəliyullah Dehləvinin düşüncə və görüşlərinin qaynaqları haqqında. Şah Vəliyullahın bütün mənəviyyatı, fəaliyyəti, səyləri və fikri sistemi Quran və Sünnə ilə sıx bağlıdır və onlardan qaynaqlanır. Qu​ran və Sünnənin böyük mənəvi gücünü dərk etməkdə, bu böyük elmi mə​nim​səməkdə və həyatının ilham mənbəyinə çevirməkdə isə o, bir sıra müəl​lim​lərinə, ustadlarına borcludur. Bu mənada Şah Vəliyullahın dün​ya​gö​rüşü​nün formalaşmasına onun ilk Quran və hədis müəlliminin – atasının təsiri bö​​yük olmuşdur. Atasından sonra isə o, ən çox müraciət etdiyi müəllimi Şeyx Məhəmməd Əfdalın məsləhətlərindən faydalanmışdır.
Şah Vəliyulla​hın Qurani-Kərimə və Sünnəyə bağlılıqda İbn Teymiyyədən təsir​lən​diyi açıq görünməkdədir. Bu özünü onun haqsız tənqid və təhqirlərə məruz qal​mış İbn Teymiyyəni müdafiə etməsində və gözəl sözlərlə tərifləməsində də göstərir. Mütəfəkkir bununla əlaqədar “ət-Təfhimatü’l-ilahiyyə” əsərində yaz​mışdır: “Şeyxülislam İbn Teymiyyənin Kitabdan, Sünnədən və sələfin söz​lərindən əlində dəlili olmayan heç bir sözü, iddiası yoxdur. Dünyada belə bir alimin varlığı çox böyük bir nemətdir. Yazma və anlatmada onun sə​viy​yə​sinə çata biləcək olan kim vardır? Ona qarşı çıxan insanlar onun məziy​yət​lərinin, üstünlüklərinin onda birinə sahib deyildirlər” (sitat üçün bax: 3, 191).





Əhməd Şah Vəliyullahın Məkkə və Mədinədəki ustadları da onun dü​şün​cə və görüşlərinin inkişafında və genişlənməsində dərin izlər buraxmış​lar. Bundan başqa mütəfəkkir dini prinsiplərin əsaslandırılmasında Əşəridən ağıl və məntiqi, imam Qəzalidən isə fəlsəfəni tətbiq etməyin yollarını öyrən​miş​dir. “Hüccətullahi’l-baliğa” da o, təsirləndiyi digər islam alimlərindən İz​zəddin ibn Əbdüssəlamın, əl-Həttabın, Həsən əl-Bəsrinin, Maturidinin və b. adlarnı böyük hörmətlə xatırlayır. 


Təsəvvüfə dair baxışlarında Şah Vəliyullah İbn Ərəbinin və Şeyx Əh​məd Sirhindinin təlimlərindən faydalanmış və onları uzlaşdırmağa çalış​mış​dır.






Beləliklə, Şah Vəliyullah Dehləvinin düşüncə sistemi və fəaliyyəti böyük hikmət, möhkəm və dərin bilik təməli üzərində qurulmuşdur.









İslamı yeniləmə və islah fəaliyyəti
Türkiyəli professor H.Karaman islam alimlərinin dini yeniləmə səy​lə​ri​nin iki yöndə olduğunu vurğulayır: birincisi, dində olmayıb sonradan ona edi​lən və müsəlmanları dinin özəlliyindən, əslindən uzaqlaşdıran əlavələri (müx​təlif növ xürafatı, bidətləri...) müəyyənləşdirərək islamı onlardan tə​miz​ləmək və ilkin saflığına qaytarmaq; ikincisi, dinin örfə, ənənəyə, zəru​rə​tə və sosial şərtlərə görə ictihadla ortaya qoyulmuş hökmlərini bu dayaqlar də​yişdiyi üçün dəyişdirmək, dinin dövrə, sosio-mədəni inkişafa uyğun ola​raq öz vəzifəsini yerinə yetirə bilməsini təmin etmək (8, xil).




Şah Vəliyullahın “Hüccətullahi’l-baliğa” kitabı və “İkdü’l-cid fi eh​ka​mi’l-ictihad və’t-təqlid” risaləsi (tədqiqatçıların rəyinə əsasən demək olar ki, müəllifin digər əsərləri də) bu yönləri özündə ehtiva edən əsərlərdir. Və on​ların müəllifi mücəddid və müctəhid səviyyələrinə yüksəlmiş bir alimdir.


Şah Vəliyullahın yaşadığı dövrdə bütün İslam aləmində olduğu kimi, Hindistanda da siyasi-iqtisadi, sosial-mədəni və mənəvi tənəzzül son həd​di​nə çatmışdı. Dini inancda zəifləmə, tövhid imanından uzaqlaşma hökm sü​rür​dü. Müsəlmanlar arasında türbə və məzarları ziyarətgaha çevirmək, mü​qəd​​dəslər adına qurban kəsmək və onlardan dilək diləmək və s. kimi bidət və xürafat yayılmış, təqlidçilik şüurlara hakim kəsilmiş, islam ayin və mə​ra​sim​lərinə hinduizm və zərdüştilik adət-ənənələri sirayət etmişdi. Təsəvvüf və təriqət mənsubları Quran və Sünnəyə uyğun gəlməyən, tövhid inancına xə​ləl gətirən təlim və ideyaları mənimsəmiş, toplumla əlaqələrini kəsərək za​viyələrə üz tutmuşdular. Bu haqda Şah Vəliyullah “ət-Təfhimatü’l-ila​hiy​yə” əsərində yazırdı: “...Biz gözlərimizlə mübarək insanları Allahdan başqa ha​milər (Rəblər) qəbul edən zəif imanlı müsəlmanları gördük. Onlar yə​hu​di​lər, xristianlar kimi övliyalarının qəbirlərini səcdə yerləri (məbəd) halına sal​dılar... Doğrusunu söylərsək, bu gün hər zümrədə dinin təhrif olunaraq qav​ranılması, əslindən və gerçək şəklindən tamamilə ayrı, yanlış biçimdə an​laşılması geniş yayılmışdır...” (sitat üçün bax: 3, 162). 


Hökm sürən şəraitə rəğmən, bu dövr həm də dini-mənəvi baxımdan dönüş, saflaşma, dini elmlə​rin dirçəldiyi dövrdür. Və bu yüksəlişin önündə gedən alimlərdən biri də Şah Vəliyullah Dehləvi olmuşdur.

Zamanın şərtlərini hərtərəfli təhlil edən Şah Vəliyullah Quran və Sün​nə​nin müəyyənləşdirdiyi həyat tərzi ilə müsəlmanların özlərinə seçdikləri, ya​şadıqları həyat tərzi – cəhalət, mövhumat və gerilik - arasındakı dərin fər​qi dərk edirdi.
Və bunun səbəbini müsəlmanların həqiqi islamdan, onun il​kin təlimindən uzaqlaşmalarında görürdü. Şah Vəliyullah Quran hikmətinin, is​lam prinsiplərinin düzgün anlaşılması və tətbiqinin, onların dövrə görə şər​hi​nin və həyati gücünün təsbitlənməsinin müsəlmanları düşdükləri çətin və​ziy​yətdən qurtaracağına, onların tərəqqi və rahatlığını təmin edəcəyinə ina​nır​dı. Bundan dolayı düşünür bütün səylərini islam inancını dirçəltməyə, mü​səlmanların dinə münasibətində dönüş yaratmağa yönəltmişdi. 








Şah Vəliyullahın islam ehkamlarını canlandırmaq, bidət və mövhu​mat​dan təmizləmək və ilkin saflığına qaytarmaq səyləri çox geniş düşüncə və fəaliyyət sahələrini əhatə edir. Biz məqalədə onun islamı yeniləmə və is​lah fəaliyyətinin yalnız bir neçə məqamını işıqlandırmağa çəhd edəcəyik. Bun​lardan birincisi, dini inancların islahı, Quran hikmətinə, tövhidə çağırış və şirki pisləməsi; ikincisi, hədis və sünnənin tədrisi və təbliği; üçüncüsü, is​lam hüququ ilə hədisi uzlaşdırmağa çalışması və ictihadın vacibliyini əsas​landırması.







Şah Vəliyullah müsəlmanlar arasında dinin zəifləməsinin, bidət və möv​humatın yayılmasının əsas səbəbləri sırasında onların Quran və Sünnə ilə güclü bir bağının olmamasını və tövhid inancından uzaq düşmələrini göstərirdi. Buna görə də o, dini inancı canlandırmaq, Allahla bəndə arasında sarsılmaz bir bağ yaratmaq üçün Qurani-Kərimin hökm və göstərişlərini anlaqlı şəkildə təhlil və təbliğ etməyi vacib sayırdı. Bu niyyətlə də Şah Və​li​yul​lah xalqın doğru yolu Quranla tapa bilməsi üçün, Kitabın mənasını bö​yük​lü-kiçikli hamının qavraya bilməsi üçün düzgün hesab etdiyi yolu seçdi: Qurani-Kərimin əsrlərlə Hindistanda rəsmi və elmi dil olan fars dilində təfsir və tərcüməsini hazırladı. Və bununla da Kitabı yalnız ərəb dilini bilən alimlərin anlaya bilməsi haqqında yayılmış qənaəti heçə çıxarmış, Quranın təbliği yolundakı maneələrin aradan qaldırılmasına yol açmış oldu. 




Şah Vəliyullahın islami inancları yeniləmək və dirçəltmək yolundakı işləri onun Quranın tərcüməsi və təfsiri ilə, Quran dərsləri verməsi ilə məh​dud​laşmamışdır. O, əsərləri vasitəsilə böyük islah və yeniləmə fəaliyyəti gös​t​ərmişdir. Mütəfəkkir əsərlərində əsasən ilahi vəhyin, islam ehkamlarının ma​hiyyətini açıqlamış, onların həyata tətbiqi yollarını göstərmiş və müsəl​man​ların yenilənmə hisslərini oyandırmağa çalışmışdır. Bu baxımdan Şah Vəli​yullahın “Hüccətullahi’l-baliğa” əsəri çox qiymətlidir. Müəllif bu əsə​rin​də islamı bütün yönləri ilə bir tədqiqatçı kimi təhlil etmiş, onun prin​sip​lə​ri​nin həyati gücünü əsaslandırmış, islamın fəlsəfəsini yaratmışdır. Dini eti​qa​dın dirçəldilməsinin ən qısa yolunu tövhid inancının şərhində və təb​li​ğin​də görən Şah Vəliyullah, kitabda həqiqi tövhidin mahiyyətini açıqlayır və şirkin zərərlərini göstərir. O, tövhid inancına münasibətdə İbn Təymiyyəni ör​nək olaraq götürmüş və sələfin (əs-sələf əs-salihin), yəni Peyğəmbərin tə​rəf​darlarının və müsəlmanların ilk üç nəslinin yolunu tutmuşdur. Şah Və​li​yul​lah tövhidin müsəlmanlar üçün çöx önəmli olmasını Məhəmməd Pey​ğəm​bərin Allahdan nəql etdiyi bir hədislə açıqlayır: “Kim mənə yerüzü do​lu​su qədər xəta ilə gəlsə, ancaq Allaha heç bir şeyi şirk qoşmamış olsa, mən də onu işlədiyi xəta qədər əfvlə qarşılaram” (1, 217). 

Allahın vahidliyinə inam və ona hər hansı bir şərik qoşmamaq islamın ən böyük əlaməti, birinci və əsas şərtidir. Diqqəti buna çəkən Şah Vəliyullah tövhidin dərəcələrini sıralayır və birinci yerdə Qurani-Kərimin hər kəs qar​şı​sın​da qoyduğu tələbi göstərir: “«Vacibul-vücud» sifətini sadəcə Allah Təa​la​ya şamil etmək və Ondan başqasının varlığını vacib görməmək” (1, 218).





Vəliyullah Dehləvi tövhidin həqiqi mahiyyətini açıqlamaqla bərabər Allaha şərik qoşmanın da geniş şərhini verir və şirk mənası ehtiva edən inanc və əməllərin Allahın təkliyinə inamı sarsıtdığını vurğulayır. Onun fik​rin​cə, insanların Allaha şərik qoşmalarının səbəbi onların tövhidin və şirkin əsil mahiyyətini dərk etməmələrindən irəli gəlmişdir. Şah Vəliyullaha görə, bu, islamaqədərki müşrik ərəblərdə də belə olmuşdur, Məsihi “Allahın oğlu” və “Allah” adlandıran xristianlarda da, aralarına şirk inanc və davranışların gir​diyi müsəlmanlarda da belədir. Mütəfəkkir yazırdı ki, islamaqədərki ərəb​lər Allahın varlığını və onun kainatın yaradıcısı, mütləq güc və qüdrət sa​hibi olduğunu qəbul etmişlər, ancaq bəzi məqamlarda həm də Allahın, sev​diyi insanlara özünə aid sifətlər və ilahilik bəxş etdiyinə inanmışlar: “Bu inanc​lara sahib olan müşriklər zaman keçdikcə onların adlarına daşlar yon​muş​lar və bu heykəlləri ibadətləri əsnasında özlərinə qiblə etmişlər. Arxa​la​rın​dan gələn nəsillər bu qiblə edilən bütlərlə o bütlərin təmsil etdiyi kimsələr ara​sında bağlantıyı qavraya bilməmişlər və önlərindəki bütlərin müstəqil mə​bud olduğunu düşünməyə başlamışlar” (1, 219). Bununla da zaman keç​dik​cə bu heykəllərin əsil ilahlar olduğunu qəbul etmiş, onlara səcdə etməyə, ad​larına qurban kəsməyə və and içməyə başlamışlar. Buna görə də Quranda onlar müşriklər adlandırılır və peyğəmbər də onları müşrik elan edərək, pis​lə​yirdi. Müsəlmanların bir qis​mi bunun mahiyyətini anlamayaraq, elə hesab edir​dilər ki, Allahın, ona aid bəzi sifətləri guya bir qisim insanlara həvalə etdiyini qəbul etmək, Allahdan dilədiklərini həmin insanlardan ummaq, on​la​rın adına dualar et​mək və qur​ban​lar kəsmək tövhid inancına zidd və Al​la​ha şərik qoşmaqla eyni deyildir. Bu baxımdan, Şah Vəliyullaha görə, əsas görüləcək iş tövhid inancı ilə şirk arasındakı qəti fərqi və peyğəmbərin şirkə qarşı açdığı savaşın mahiyyətini müsəlmanlara açıqlamaq lazımdır. Və özü bu yöndə geniş izahat apararaq, şirkin mahiyyətini belə izah edirdi: “Həqiqi şirk bir şəxsin, insanlar arasında ucal​dılmış olan bəzi insanlardan təcəlli edən fövqəladə halların onlarda in​sana məxsus olmayan bir sifətə sahib ol​ma​sı üzündən qaynaqlandığına inan​masıdır. Onda varlığına inandığı bu sifət Va​cibul-vü​cu​da xas olan, ilahilik keyfiyyəti olmayan varlıqlarda rast gə​lin​mə​yən bir si​fət​dir. Şirkə inanan insana görə bu belə olur: Tanrı öz ilahilik li​ba​sından bir başqasına geydirir, və ya başqası Onun zatı içərisində öz var​lı​ğı​nı yox edir və Onun zatı ilə bütünləşir, ya da daha başqa yollarla ilahlıq xü​susiyyəti qa​za​nır. Bu cür xürafatlarla şirk qoşduğu şeyə müqəddəslik şa​mil edir” (1, 227). 



Şah Vəliyullah islam ümmətini öz inanc və davranışlarında yalnız Al​la​ha yönəlməyə, Quran və Sünnəyə istinad etməyə, bu məsələlərdə əsha​bə​nin və sələfin yolunu davam etdirməyə çağırırdı. Onun bu yöndəki fəaliyyəti hə​dis elmini dirçəltmək və yaymaq və hədisi islam hüququ ilə birləşdirmək səyləri ilə sıx bağlı olmuşdur. 






Şah Vəliyullahın Hindistanda hədisi yayması və hədis dərslərini dir​çəlt​məsi, hədis elminə böyük diqqət yetirməsi və bu sahədə apardığı araş​dır​malar onun islamı yeniləmə və islah fəaliyyətinin çox mühüm bir istiqaməti ol​muşdur. Bu da qanunauyğundur, çünki, tanınmış islam alimi Əbül-Həsən ən-Nədəvinin də yazdığı kimi, Peyğəmbərin yolu və hədislərin toplandığı əsərlər islah və yeniləmənin, müsəlmanlarda həqiqi islam düşüncəsinin əsas qaynağı olmuşdur. Və islam tarixinin müxtəlif dönəmlərində islah və yeni​lə​mə yolunu tutanlar “həqiqi din bilgisini və saf islam düşüncəsini sünnət və hə​dislərdən almışlar; hədisləri dəlil və sənəd olaraq qəbul etmişlər. Din və islah dəvətində hədis onların sənədi, silahı və qalxanı olmuş, bidətlərlə, fit​nə​lərlə, şərlə və hərc-mərcliklə mübarizədə hədis ən önəmli hərəkətverici və ön​ləyici qüvvə olmuşdur” (3, 198).


“Hüccətulahi’l-baliğa” əsərinin türk dilinə tərcüməçisi dr. M.Ərdoğa​nın fikrincə, Şah Vəliyullahın hədisə ayrı bir önəm verməsinin iki əsas sti​mu​lu olmuşdur: birincisi, hədisin onun nəzərindəki yüksək yeridir; ikincisi isə, mövcud vəziyyəti (yəni Hindistandakı dini geriləmə və durğunluğu, hə​dis və sünnət kitablarından uzaqlaşmağı – Q.M.) aradan qaldırmaq üçün Sün​nəyə müraciət olunmasını zəruri bilməsidir (4, lxxvi). 

Hədisə “bütün yəqini elmlərin əsası və başı, dini bilgilərin dayağı və təməli” kimi dəyər verən, onu “ən azından Quran qədər önəmli” (1, 2) sayan Şah Vəliyullah hədis kitablarının tərcümə olunaraq nəşrinə, tədrisinə və yayılmasına böyük əmək sərf etmişdi. Rahimiyyə mədrəsəsi onun səyləri nəticəsində hədisin öyrənilməsi və təbliği mərkəzinə çevrilmişdi. 



Şah Vəliyullah “Hüccətulahi’l-baliğa” əsərində hədislərin şərhinə və elə​cə də dini məsələlərin sünnət əsasında izahına çox böyük yer ayırmışdır. O, həm də hədislə hüquq məktəbləri arasında vəhdət və uyğunluq yaratmağa çalışmışdır. Çünki uzun illər idi ki, islam aləmində, o cümlədən də Hin​distanda fiqhlə hədis bir-birindən ayrı, müxtəlif sahələr kimi yan-yana möv​cud idilər və fəqihlər çox hallarda yalnız özlərinə lazım olduqda hədisə mü​ra​ciət edirdilər. Bəzi hallarda isə, əməllərində hədisə görə hərəkət edən fə​qih​lər üləmanın qəzəbinə tuş gəlirdi. Belə bir zamanda hüquq məktəblərini, onların istifadə etdikləri üsulları araşdırdıqdan və istinad etdikləri hədisləri öy​rəndikdən sonra Şah Vəliyullah öz fəaliyyətində hədis alimi olan fə​qih​lə​rin yolundan getməyi üstün tutmuş, digər tərəfdən isə, hədisə önəm ver​mək​lə və fiqhlə hədisi qarşılaşdıraraq onlar arasında uyum yaratmaq cəhdləri ilə is​lami elmlərin dirçəlməsinə və yenilənməsinə mühüm xidmətlər göstər​miş​dir. O, hüquqi hökmlərin mütləq Allah kəlamı və Peyğəmbərin hədisi ilə əla​qələndirilməsini və əsaslandırılmasını, həm fəqihlərin görüşlərinin təxric edil​məsinin(, həm də hədislərin araşdırılması​nın bir yerdə aparılmasını töv​si​yə edərək, onların hər ikisinin də dində möhkəm təməli olduğunu vur​ğu​la​mış, amma ən doğru yolun, Həsən əl-Bəsrinin söylədiyi kimi, orta yol oldu​ğu​nu yazmışdır: “...alimlər çoxdan bəri hər iki metodu da istifadə etmişlər. Ki​misi birini az istifadə etmiş, digərini çox, kimisi də əksinə, birini çox istifadə etmiş, digərini az; amma hər ikisinə də yer vermişlər. Bu hesabla, önəmli bu iki əsasdan hər birinə – hər iki tərəfin etdiyi kimi – tamamilə la​qe​yd​lik göstərilməsi uyğun de​yildir. Görülməsi vacib olan iş, bunlardan hər birinin digərinə uyğun​lu​ğu​nun araşdırılması və ortaya qoyulması, hər bi​rin​dəki əksikliyin digəri vasitəsilə tamamlanmasıdır” (1, 565-566).







Dehləvi islam aləmində haqq məktəblər kimi tanınan dörd hüquq mək​təbinə (maliki, şafii, hənbəli və hənəfi) də eyni barışdırıcı münasibət bəs​ləmişdir. O, ifrat məzhəbçiliyə və o cümlədən fəqihlərin yolunu, hərəkət tərzini kəskin tənqid edən zahirilərə( qarşı çıxmış, məzhəblər arasındakı ixtilafların durmadan dərinləşməsini tənqid etmişdir.




Şah Vəliyullahın düşüncəsinin formalaşması, mühəddis və müdərris ki​mi yetişməsi hənəfi hüquq üsulu çərçivəsində olmuşdur. Lakin o, Məkkə və Mədinədə qaldığı zamanlarda digər hüquq məktəblərinin də özəlliklərinə dair biliklər əldə etmək imkanı qazanmışdı. Və buna görə də bütün mək​təb​ləri müqayisəli araşdıra bilmiş, onların üsul və dəlillərini təhlil etmiş və mü​əy​yənləşdirmişdir ki, bütün hüquq məktəblərinin qaynağı birdir, ona görə də ara​larındakı fərq köklü olmayıb təfsir fərqliliyidir. Dehləvi, hicri dördüncü əsr​dən öncəki müsəlmanların tək məzhəbə bağlanıb qalmaq kimi vərdiş​lə​ri​nin olmadığını (1, 555-556) da örnək götürərək, hər hansı mək​tə​bin tərəfini tutmaq yerinə, ən qüvvətli dəlilin tərəfini saxlamağa üstünlük vermişdir. O, dörd məzhəbin yolunu tutmağın faydasını vurğuladığı kimi, onların hamısını birdən tərk etmənin də zərərləri olduğunu əsaslandırmışdır (bax: 2). Be​lə​lik​lə, Şah Vəliyullah tək bir hüquq məktəbinə bağlanıb qalmağı, qatı məz​həb​çi​liyi rədd edir və digər məktəblərin də görüş və dəlillərinə etinasız ya​naşmamağı tövsiyə edirdi. Onun özü “Hüccətulahi’l-baliğa” əsərində hənəfi imamı Əbu Hənifənin elminin səviyyəsini, ictihadını yüksək dəyərləndirdiyi kimi, digər imamların - imam Malikin, imam Hənbəlin və imam Şafiinin də dərin bilik və böyüklüklərini hörmətlə yad edir (1, 533-540).


Dehləvi eyni şəkildə mötədil mövqeyi, orta yolu ictihadla təqlid(( ara​sında da tətbiq etmişdir. İslam aləmində bu məsələlərdə də bir-birini rədd edən ifrat tərəflərin davamçıları vardı. Bir tərəfdə təqlidi haram elan edərək, is​tər alim olsun, istərsə də sıravi dindar – hər bir müsəlmanın öz əməl və hə​rə​​kətlərində Quran və Sünnəyə görə hökm çıxarmasını, yəni müstəqil icti​ha​dı​nı təqdir edən qrup; digər tərəfdə isə, “ictihad qapılarının bağlandığını” de​yərək (X əsrdən etibarən sünni üləma arasında “ictihad qapıları bağlı” elan olunmuşdu) təqlidi əsas şərt hesab edən qrup dururdu. Şah Vəliyullah hər iki tərəfin görüşünü – həm təqlidin haram bilinməsini, həm də təqlidin müt​ləqləşdirilməsini və ictihadın qadağan olunmasını tənqid edirdi və onları müsəlmanların gerilik və durğunluğunun əsas səbəblərindən biri kimi gös​tə​rir​di. Buna görə də mütəfəkkir “Hüccətulahi’l-baliğa”da və bütünlüklə ic​ti​had və təqlid məsələlərinə həsr etdiyi “İkdü’l-cid fi ehkami’l-ictihadi və’t-təq​lid” əsərində ciddi araşdırmaların yekunu olaraq, bu qrupların görüş​lə​rin​də​ki ifratçılığın yerinə barışdırıcı, orta bir mövqe nümayiş etdirir. Təqlid mə​sə​ləsinin şərhində o, islamın ilk əsrlərindəki müsəlmanların vəziyyətinə is​tinad edir, o dövrki alimlərin dini öyrənmək məsələsində özlərindən əvvəl​ki​lərdən faydalandıqlarını, bununla da sələfin görüş və qənaətinə ehtiyacın həmişə sabit qaldığını vurğulayır. Şah Vəliyullah təqlidi labüd sayır, amma onun mütləqləşdirilməsini, dini ehkam səviyyəsinə qaldırılmasını rədd edir. O, təqlidi haram sayan İbn Həzmin dəlillərini təhlil edərək bu qənaətə gəlir ki, yalnız peyğəmbərin yolunu tutan, lakin Quran və Sünnədən düzgün hökm​lər çıxarmağı və onları tətbiq etməyi bacarmayan müsəlmanın hər hansı bir məzhəbi, yaxud imamı təqlid etməsi qəbahət deyil. Mütəfəkkir həm​çinin, yalnız bir alimin yolunu tutan müsəlmanla gah bir, gah da digər müc​təhidin görüşünə əməl edən, dini və niyyəti möhkəm olan insan arasında heç bir fərqin olmadığını da yazır.


Ş.V.Dehləvinin islahatçı kimi gördüyü ən önəmli işlərdən biri “ictihad qapılarını açıq” elan etməsidir. O, təqlidin önəmini, dörd hüquq məktəbinin el​minin dərinliyini, müsəlmanlar arasında nüfuz və hörmətini, böyük hədisçi fə​qihlərin xidmətlərini qeyd etməklə bərabər, ictihadın da zəruriliyini və hər dövrdə ona ehtiyacın olduğunu əsaslandırmışdır. Şah Vəliyullaha görə, mey​dana gəlmiş çoxsaylı problemlər haqqında Quran və Sünnə əsasında hökm​lər çıxarılmasına çox ehtiyac vardır və mövcud olan kitablardakı yazı​lar, çıxarılmış hökmlər yetərsizdirlər, həm də onların xeyli hissəsi mü​ba​hi​sə​lidir, güvəniləsi deyil. Belə bir vəziyyətdə ictihad üsul və qaydalarına mü​ra​ciət olunması zəruridir. Mütəfəkkir ictihadın tərifini və qisimlərini ətraflı şərh edərək, digər böyük islam alimləri kimi, onun məsuliyyətini və hər kə​sin ictihad edə bilməyəcəyini də vurğulayır. O, ictihad etməyin əsas şərt​lə​ri​ni irəli sürür: “İctihad edəcək kəcin bunları bilməsi lazımdır: 1. Kitabdan (Qu​randan – Q.M.) hökmlərlə əlaqədar ayələri; 2. Sünnədən hökmlərlə ilgili hə​disləri; 3. Hansı hökmlərdə icma (ümumi rəy, qərar –Q.M.) olduğunu; 4. Qiyasın (bənzətmə - Q.M.) şərtlərini və təfəkkürün üsulunu; 5. Ərəb dilini; 6. Nəshedən və nəshedilənləri; 7. Rəvayətçilərin hallarını” (2). Amma Şah Vəliyullah bu şərtlərlə də kifayətlənmir və müstəqil müctəhidi digər alim​lər​dən fərqləndirən əsas keyfiyyətləri də göstərir. Qısa şəkildə ifadə edərsək, o key​fiyyətlər bunlardır: ictihad etməyin başlıca üsul və qaydalarını mükəm​məl bilmək və onları tətbiq etməyi bacarmaq; Quran və Sünnəni çox yaxşı bil​mək və ziddiyyətli dəlilləri araşdırmağı, onlar arasında doğru seçim et​mə​yi bacarmaq; cavabı bu dəlillər içində aydın bilinməyən məsələləri yenə hə​min dəlillərdən çıxış edərək incələmək (2).






Beləliklə, “ictihad qapılarının açılması”nı vacib sayan Şah Vəliyullah ictihadla təqlid arasında tarazlıq yaradan bir görüş ortaya qoyur və onun bu məsələdə tutduğu mövqe islamın əsas qayəsinə, şəriətin tələblərinə və sələ​fin yoluna uyğundur. “İctihad qapılarının açılması” tələbi Yeni dövrdə daha da aktuallaşır və islam islahatçılığının qabaqcıl nümayəndələri C.Əfqani, M.Ab​duh, R.Rza, M.İqbal və başqalarının yaradıcılıq və fəaliyyətində öz ək​s​ini tapır. Bu baxımdan Şah Vəliyullah XIX əsr islam islahatçılarının sələfi hesab oluna bilər.

Fəlsəfəsi

Ş.V.Dehləvinin metafizik düşüncələri “Əl-Xeyr əl-kəsir”, “Fəysalat əl-vəh​dət əl-vücud və vəhdət əl-şühud”, “Əl-Məktubu’l – mədəni fi hakai​kı’t-tövhid” və digər əsərlərində öz əksini tapmışdır. “Hüccətulahi’l-ba​li​ğa”​da o, islamın təməl prinsiplərini elmi-nəzəri təhlilə cəlb edərək, ictimai bir fəl​səfə - islamın fəlsəfəsini yaratmışdır. Məqalə sonuncu əsərin birinci cil​di​nə əsasən yazıldığından, biz filosofun metafizik görüşlərinə qısaca nəzər sal​maqla kifayətlənəcəyik.

Şah Vəliyullahın bütün fəaliyyəti və ideyaları Quran və Sünnədən qay​naqlandığı kimi, fəlsəfi düşüncələri də islam prinsiplərinə söykənir. Mü​tə​fəkkir varlıq aləmində hər şeyin Allah Təala tərəfindən yaradıldığını qəbul edir. O, göstərir ki, aləmin meydana gətirilməsində Allaha bir-biri ilə bağlı üç keyfiyyət xasdır: birincisi, varlığı heçdən yaratması; ikincisi, bir şeyi baş​qa bir şeydən yaratması (məsələn, Adəmi torpaqdan, cini atəşdən yaratması ki​mi); üçüncüsü, aləmdə baş verən bütün hadisələri öz qoyduğu nizama tabe etməsi (1, 37-38). Bununla da müəllif Allahın həm bütün mövcud olanları ya​ratdığını, həm də aləmdə baş verən proses və hadisələri öz nəzarətində sax​ladığını, öz iradəsinə tabe etdiyini aydın şəkildə bildirir. Lakin bu fikir​dən Şah Vəliyullahın insanın iradə azadlığını tam inkar etməsi nəticəsi çıxarılmamalıdır. Bu məsələdə o, islamın insanın öz əməllərinə görə Allah qarşısında məsuliyyət daşıması haqqında təliminə uyğun mövqe tutmuşdur. Mütəfəkkirə görə, Allahın sonsuz iradəsi olmuş və olacaq hər şeyi əhatə edir, bununla bərabər, onun ədaləti insana pis əməldən çəkinmə və yaxşı əmə​lə yönəlmə azadlığını zəruri edir. Fitrətən insanda iki qüvvə yer​ləş​diril​miş​dir: biri onu yaxşıya, digəri isə pis əmələ yönləndirir. Yaxşı və ya pis əməl arasında seçim etmək insanın üzərinə düşür (1, 63).

İnsanın iradə azadlığı və qədərə inam məsələsində də Şah Vəliyullah or​ta yolçudur və onun görüşləri əl-Əşərinin təlimi ilə səsləşir: mütəfəkkir Al​lahı külli iradə sahibi saysa da, insanın cüz’i iradə azadlığına malik oldu​ğu​nu qəbul edir. Onun fikrincə, insanın öz hərəkətlərinin icrasına məcbur edil​məsi fikri yanlış olduğu qədər, onun mütləq azadlığa malik olduğunu söy​ləmək də islama ziddir.
Şah Vəliyullah varlıq aləmində maddi dünya ilə bərabər mənəvi dün​ya​nın da mövcudluğuna və bunların arasında sıx, pozulmaz əlaqənin oldu​ğu​na inanır. Bu məsələdə onun düşüncələri Platonun “ideyalar” haqqında tə​li​m​i ilə səsləşir. Mütəfəkkirə görə, maddi dünyanın bütün varlıq və hadisə​lə​ri əvvəlcə mənəvi aləmdə təzahür edir, sonra zaman və məkan içində möv​cud olur və “orada necə idisə, maddi varlıq aləmində də eynilə olur” (1, 41).

Filosofun materiya, zaman və məkan haqqında fikirləri də maraqlıdır. O, materiyanı zaman və məkanın zahiri şəkli kimi səciyyələndirir və buna görə də onun yalnız zaman və məkan çərçivəsində dərk oluna biləcəyini vurğulayır. Şah Vəliyullaha görə zaman və məkan da bir-birindən ayrılıqda dərk oluna bilməzlər, çünki onlar iki ayrı kateqoriya deyil, vahid zaman-məkan kateqoriyasıdır. Bütün yaradılmışlar kimi zaman və məkanın da əvvəli və sonu vardır (7, 360).

Şah Vəliyullahın dünyagörüşünə sufilik fəlsəfəsinin, xüsusən də əl-Qə​za​linin (öl.1111) və İbn Ərəbinin (1240) təlimlərinin böyük təsiri ol​muş​dur. Və o, digər məsələlərdə olduğu kimi, sufilik fəlsəfəsində də iki məşhur kon​sepsiyanı – vəhdəti-vücud və vəhdəti-şühudu barışdırmağa çalışmışdır. Bir çox müasirlərinin bu iki konsepsiyanı barışmaz hesab etmələrinə bax​ma​ya​raq, Dehləvi ilk mütəfəkkirdir ki, İbn Ərəbi ilə Şeyx Əhməd Sirhindinin (öl. 1624; daha çox İmam Rəbbani adı ilə məşhurdur) təlimlərini bir araya gə​tirir və onların arasındakı fərqin önəmsiz olduğunu, metafizik məsələlərə yansıtmadığını, hər iki filosofun eyni həqiqəti ayrı-ayrı şəkildə izah et​dik​lə​ri​ni yazır (ətraflı bax: 7, 356-360).
Əvvəldə vurğuladığımız kimi, Ş.V.Dehləvinin mühüm xidmətlərindən biri təşri fəlsəfəsini – islam şəriətinin fəlsəfəsini yaratmasıdır. O, cəmiyyətin so​sial-siyasi və iqtisadi inkişafına dair görüşlərini islamın əxlaq və mə​də​niy​yət sisteminə uyğun şərh edərək, ictimai bir fəlsəfə yaratmışdir. Filosof so​si​al, əxlaq və din sistemləri arasındakı münasibətləri şəriətin ruhuna uyğun araş​dıraraq, bu sistemlər içərisində insanın yerini müəyyənləşdirməyə çalış​mış​dır. Onun qənaətinə görə, insan xoşbəxtliyinin fərdi və ictimai olaraq iki yö​nü vardır: birincisi, insanın Allahla olan fərdi münasibəti; ikincisi isə, in​sa​nın digər insanlarla olan münaslbəti. İslam dini insanın şəxsi etiqadına, fərdin Allahla münasibətinə böyük önəm verir. Amma islam insanı həm də ic​manın, toplumun üzvü kimi dəyərləndirir və onun üzərinə böyük mə​su​liy​yət qoyur. Bundan çıxış edən mütəfəkkir insan xoşbəxtliyini toplumun və​ziy​yətilə, sosial ehtiyaclar və onların təmin olunması üçün vacib olan müəs​si​sə və institutların fəaliyyətilə sıx əlaqədə götürür. O, insanların çoxsaylı eh​tiyac və istəklərinin olduğunu və bunların qarşılanması üçün isə fərdlərin qar​şılıqlı münasibətlərinin və bu münasibətlər zəminində cəmiyyətin və müəyyən normaların formalaşmasının zəruriliyini əsaslandırır (1, 127-139). 
İnsanların ehtiyacları və onların qarşılanması məsələsini Şah Vəli​yul​lah irtifaqlar (ərəbcə hərfən yardım etmə, yoldaşlıq, səmərəli istifadə de​mək​dir) anlayışı ilə ifadə edir. Tədqiqatçılar onun fəlsəfəsində bu anlayışı müx​təlif mənalarda şərh edirlər; məsələn, yardımlaşma və münasibətlər, so​si​al ehtiyaclar və ictimai qurumlar, insan münasibətləri, mərhələ və s. “Hüc​cə​tulahi’l-baliğa”nın Türkiyə türkcəsinə tərcüməsində irtifaqlar ehtiyaclar və bunların qarşılanması kimi mənalandırılır. Zənnimizcə, irtifaqlar anlayışı mütəfəkkirin təqdimatında bu mənaların hamısını ehtiva edir. Çünki Şah Vəliyullah “Hüccətulahi’l-baliğa”nın “İrtifaqlar” adlandırdığı bölümündə dil, cəmiyyət, dövlət, siyasət, idarəçilik, ailə, hüquq, ədalət, əxlaq və s. mə​sə​lələri araşdırır və irtifaqlar anlayışı ilə insanların bir-birilə qarşılıqlı yar​dım​laşmalarını, bir-birindən faydalanaraq iş birliyi yaratmalarını, bununla da möhkəm, ölçülü və nizamlı mədəni həyat qurmaq üçün birgə faydalı işlər gör​mələrini nəzərdə tutur.

Şah Vəliyullah “Hüccətulahi’l-baliğa”da insanların zəruri ehtiyaclarını və onların qarşılanması ilə ilgili institut və qurumları səciyyələndirir. İlk olaraq insanın öz məramını ifadə edə bilməsi vasitəsi olan dil haqqında fikir bildirir. Mütəfəkkir dili zamanla dəyişərək təkmilləşən, yalnız ünsiyyət va​si​tə​si deyil, həm də mədəniyyətin inkişafında önəmli yer tutan bir amil kimi də​yərləndirir. Bunun ardınca o, digər ehtiyacların təmin olunması yol​ların​dan bəhs edir və bu sırada əkinçilik, sənətkarlıq və inşaat sahəsində fəa​liy​yəti, əmtəə mübadiləsi, ailə institutunun formalaşması kimi məsələləri in​cə​lə​yir. Şah Vəliyullaha görə, əkin əkib-becərmək, suvarma şəbəkəsi yarat​maq, heyvanları əhlilləşdirmək və onlardan (ətindən, südündən, dərisindən və s.) istifadə etmək qida ehtiyaclarını qarşılamaqda önəmli fəaliyyətlər​dən​dir; sənətkarlıq insanların həyati ehtiyaclarını təmin etməyin vacib yol​ların​dan​dır; insanları qışın soyuğundan və yayın istisindən qorumaq üçün təbii sı​ğınacaqlardan istifadə etmək və zamanla evlər tikmək ehtiyacları qarşı​la​maq üçün vacib şərtlərdəndir (1, 133-134).

Filosof sosial sistemi inkişaf prosesində götürərək, təbii ehtiyacların (ye​mə, içmə, isti və soyuqdan qorunma, cinsi əlaqədə olma və s.) təmin olun​masının yeni ehtiyaclar doğuracağı nəticəsinə gəlir və dövlətçilik inst​i​tu​tunun meydana çıxmasını da bu baxış bucağından izah edir. Şah Vəli​yul​la​hın əsaslandırmasına görə, insanlar qarşılanması vacib olan ehtiyac və is​tək​lərə görə eyni olsalar da, təbiətcə fərqlidirlər ki, bu da fərdlərarası mü​na​si​bətlərdə, yardımlaşma və işbirliyində xoşa gəlməyən halların (haqq və hü​qu​qun inkarı, məsuliyyətdən boyun qaçırma, paxıllıq, xəsislik və s.) ortaya çıx​masını şərtləndirir. Belə halları önləmək və ya nizamlamaq üçün insanlar zəruri olaraq idarəçilik qurumuna ehtiyac hiss etmişlər. Mütəfəkkirin fikrin​cə, dövlət sosial ədalətin bərqərar olmasında ən başlıca rol oynamalıdır. İn​san​ların asayiş və təhlükəsizliyini təmin etmək, zülm və fəsadların (adam öl​dür​mə, döymə, oğurluq, xalqı üsyana qaldırma, zina və s.) qarşısını almaq, rüş​vət və qumar kimi sosial bəlaları, ticarətdə pis vərdişləri (çəki və ölçüdə al​datma, ehtikarlıq, mallarda qüsuru gizlətmə və s.) önləmək və aradan qal​dır​maq dövlətin əsas vəzifələrindəndir (1, 152-153). Bunlarla yanaşı, dövlət toplumu inkişafa və xoşbəxtliyə aparacaq yol və vasitələr tapmalı və tətbiq etməlidir. Şah Vəliyullaha görə, dövlətin fəaliyyətində və sosial nizamın tənzimlənməsində müxtəlif peşə və ixtisasların xalq arasında müəyyən nis​bət​də paylanmasına nəzarət mühüm yer tutmalıdır. Onun müşahidə və araş​dır​malar əsasında gəldiyi qənaət bundan ibarətdir ki, peşə və sənət sahələri xalq arasında düzgün bölüşdürülməsə, toplumun sosial-iqtisadi həyatında ge​riləmə baş verəcəkdir. Məsələn, xalqın böyük əksəriyyətinin ticarətlə məş​ğul olması kənd təsərrüfatının geriləməsinə yol açacaq. Yaxud da çox​luq hərbi işlərə meyl edərsə, geriləmə həm ticarətdə, həm də kənd təsər​rüf​a​tın​da özünü göstərəcəkdir (1, 153).

Ş.V.Dehləvi sosial ədalət prinsipləri üzərində qurulmuş və iqtisadi baxımdan güclü bir sistemi xalqın rifah və xoşbəxtliyinin əsas meyar​la​rın​dan biri kimi təqdir edir. Belə bir sistem islamın təbliğ etdiyi prinsiplərə də uy​ğundur. Dövlət belə bir sistem qurub onu yaşada bilmədiyi halda tə​nəz​zü​lə məhkumdur. Mütəfəkkir bu baxış bucağından və öz döv​rü​nün şərt​lə​rin​dən çıxış edərək, dövlətin çöküşünün iki əsas səbəbini göstərir: bi​rincisi, döv​lət xəzinəsinin talan olunması – bu bir qisim insanın dövlət büd​cəsindən mü​təmadi maddi yardım alması nəticəsində baş verir. Bu insanların sıra​sın​da xəzinədə haqqı olan hərbçilər və elm adamlarından başqa dövlət adam​larının mükafatlandırdığı şairlər, zahidlər və dilənçiliyi adət halına gətirən tü​feylilər də var. İkincisi, kəndlilərin, tacirlərin və digər peşə sahiblərinin üz​ə​rinə ağır vergilərin qoyulması. Bu hal bir tərəfdən ver​gi​nin ödə​nil​mə​si​nin mümkünsüzlüyünə, digər tərəfdən isə iqtisadiyyatın ge​ri​ləməsinə səbəb ola bilər; yaxud da bəzilərinin vergidən yayınması, ya da üs​yana qalxması ilə nəticələnə bilər (1, 154-155). Nəticədə ölkə tənəzzülə uğ​rayar. Buna görə də filosof dövlətin belə halların qarşısını almasını zəruri sayır.

Şah Vəliyullah insanların yaşayış səviyyəsində, maddi durumunda da orta yolu tövsiyə edir. O, nə aşırı maddi rifahı, nə də yoxsulluq və səfaləti təq​dir etmir. Mütəfəkkirin fikrincə, maddi rifahın yaxşı tərəfi ilə yanaşı pis tə​rəfi də var: aşırı mal-mülk, var-dövlət düşkünü olanların mənəvi saflığı po​zulur, onlar gözəl əxlaq prinsiplərindən uzaqlaşırlar. Lakin Şah Vəliyul​lah dünya nemətlərindən imtina etməyi də düzgün saymır və Allahın ka​sıb​ları sevdiyinə dair müsəlmanlar arasında kök salmış fikrin də yanlış ol​du​ğu​nu əsaslandırır. İslam insan həyatının hər iki dönəminə (dünya və axirət hə​ya​tı) eyni səviyyədə yanaşılmasını təbliğ edir, var-dövlət hərisi olub nəfsini axirət üçün saflaşdırmamağı məqbul saymadığı kimi, dünya malından əl çəkmək, gözəlliklərdən üz çevirmək kimi davranışları da təqdir etmir. Eh​ti​yac​ların qarşılanmasına laqeyidlik göstərmək Allahın məmnun qaldığı bir şey deyildir. Buna görə peyğəmbər də dünya nemətlərindən əl çəkərək özü​nü ibadətə həsr etmək istəyən kəslərə qarşı çıxmışdır. Ən yaxşısı orta yol​dur. İslamın da təbliğ etdiyi “dəngəli bir həyat tərzinin əsas alınmasıdır” (1, 188; 385).

Şübhəsiz ki, bir məqalədə Ş.V.Dehləvi kimi böyük düşüncə sahibinin fəaliyyətini və dünyagörüşünü yetərincə təhlil etmək və dəyərləndirmək müm​kün deyil. Amma hesab edirik ki, bu məqalə ilə tədqiqatçıların diq​qə​tini Şah Vəliyullaha yönəldə bilərik.

Nəticə
Şah Vəliyullah bütün məsələlərin şərhində - istər sosial-siyasi olsun, is​tər iqtisadi, istərsə də mənəvi – islam prinsiplərinə əsaslanmışdır. O, islamı insana yalnız fərdi deyil, həm də sosial yöndən yanaşan, bütün sosial mü​na​si​bətləri və fəaliyyətləri nizama salan həyati sistem kimi dəyərləndirmişdir. Mü​təfəkkir islamın dini-əxlaqi və sosial-iqtisadi əsaslarını bir bütün olaraq nəzərdən keçirmiş, islam alimləri içərisində ilk dəfə olaraq əxlaq elminin iq​ti​sad elmi ilə sıx bağlılığını əsaslandırmışdır. Və onun gəldiyi nəticəyə görə bu bağlılığın pozulması, yalnız iqtisadiyyat sahəsinə və əxlaqi dəyərlərə de​yil, bütünlükdə insan münasibətlərinə, mədəniyyətə və normal həyata mənfi təsir göstərər.
Ş.V.Dehləvi bütün fəaliyyəti və yaradıcılığı boyu barışdırıcı, ortayolçu möv​qe sərgiləmişdir. O, islam hüququ ilə hədisi uzlaşdırmağa çalışmış, ana hüquq məktəblərinə yanaşmasında, ictihad və təqlidə münasibətində “qızıl orta”nı tapmağa səy göstərmişdir. Mütəfəkkir həmçinin o zamanlar Hindis​tan​da çox yayılmış sufi təriqətlərini (qadiriyyə, nəqşbəndiyyə, çiştiyyə), vəh​dəti-vücud və vəhdəti-şühud kimi təzadlı təlimləri bir araya gətirməyə ça​lışmışdır. Onun əsas məqsədi islamın tamlığını, bütövlüyünü özünə qay​tar​maq olmuşdur. Bununla da demək olar ki, Şah Vəliyullahın bütün səyləri mü​səlmanları bir sırada birləşdirməyə yönəlmişdi.

Mütəfəkkir islami elmləri dirçəltməsinə, canlandırmasına görə “Hin​dis​tanın Qəzalisi” adını almış, zərərli bidətlərə açdığı savaşa görə isə İbn Təymiyyə səviyyəsində alim kimi dəyərləndirilmişdir.
Şah Vəliyullah zamanını qabaqlayan, islahatçı və yenilikçi bir dü​şün​cə sahibi, saf islama dönmək yolunda mücahid idi. Buna görə də onu Yeni dövr islam islahatçılığının və modernizminin qurucularından hesab etmək olar.

Shah Valiulla Dehlavi:
Reformatory activity and philosophy
(summary)
In the presented article is attempted to show only some moments of the religious-reformatory and renovations activity of Shah Valiulla. It is shown, that the thinker in the works considered such questions as the coordination hadis and fiqh, sources of disagreements between the basic legal schools of sunnite mazhab, an accomplishment ijtihad etc. In article the certain moments of philosophical views of Shah Valiulla, in particular its social philosophy in which socio-political and economic questions are analyzed in a context of moral-cultural system of islam also are considered.
Keywords: ummа, Islam, hadis, irtifagat, vаhdеti-vucud, vahdeti-shuhud
Шах Валийуллах Дехлеви:
реформаторская деятельность и философия
(резюме)
В статье предпринята попытка осветить лишь некоторые вопросы ре​ли​ги​озно-реформаторской и обновленческой деятельности Шаха Валийуллаха, та​кие, как согласование хадисов и фикха, истоки разногласий между ос​нов​ны​ми правовыми школами суннитского мазхаба, допущение иджтихада и т.д. Рассматривается также социальная философия Ша​ха Валийуллаха, в которой со​циально-политические и экономические вопросы анализируются в контексте нравственно-культурной системы ислама.
Ключевые слова: уммет, ислам, хадис, иртифагат, вахдати- вуджуд, вахдати-шухуд
Şah Valiyullah Dehlevi:
İslahatcılık faaliyeti ve felsefesi
(özet)
Makalede Şah Veliyullahın dini islahatcılık ve yenileme faaliyetinin bazı taraflarını açıklamaya teşebbüs edilmişdir. Gösterilir ki, düşünür öz eserlerinde ha​dis ve fıkhın uzlaştırılması, sünni mezhebinin esas hukuk mektebleri arasında ih​ti​laf​ların kaynakları, ictihadın zaruriliyi v.d. gibi konuları ele almıştır. Makalede Şah Ve​liyullahın sosyal-siyasi ve iktisadi meselelerin islamın ahlaki ve medeni sistemi etrafında tahlil olunduğu sosyal felsefesi de gözden geçirilmiştir.
Anahtar kelimeler: ümmet, islam, hadis, irtifagat, vahdeti-vücud və vahdeti-şühud
Fəlsəfə tarixində 

həqiqətin “mənbələri”

Könül Bünyadzadə
Giriş
Fəlsəfə tarixinin qədimdən bəri tədqiqin​dən belə bir nəticə çıxarmaq mümkündür ki, bü​tün mövcudat müəyyən bir ideyanın, ilahi bir hik​mətin təzahürüdür. Zaman-zaman müx​tə​lif dün​yagörüşlərə müvafiq şəkildə öz fərq​li ifa​dələrini ta​pan, forması, üslubu, üsulu, dili, di​​ni fərqlənsə də, dü​şün​cə​ləri işıqlandırıb isti​qa​​mətlən​di​rən bu ideyanın mahiyyəti dəyiş​məz və sa​bit olaraq qalır. Müəyyən mənada ruh​​​lar vasitəsilə nə​sildən nəslə ötürülən bu ide​ya ənənəsini Se​yid Hüseyn: “İlahi mənbə​nin bə​​şəriy​yə​tə açılan hə​qi​qət​ləri və ya prin​sip​lə​ri” (15) ad​la​n​dı​rır. İslam fəlsəfəsində “hikməti xa​li​​də” (fars​​ca – cavidan xerəd), Qərbdə “pe​ren​ni​​al phi​lo​sophy”, hindlilərdə “sa​na​ta​na dhar​ma” kimi ta​​nınan bu “əbədi fəlsəfə”, orta əsr​lə​rin is​lam mü​tə​fək​​ki​ri İbn Miskəveyhin fikrinə gö​rə, “əzəli bir ağıl, əzəli bir hikmətdir. O, dövr​dən dövrə, mil​​lətdən millətə dəyişməyən, tarix fövqündə bir həqiqət, özünü əsr​lər boyu müxtəlif mə​də​niy​​yətlərdə daim təzahür etdirən bir xalidə (əzə​li) hik​mətdir” (4, 29). 

İdeyanın iki qanunauyğunluğu haqqında

Zaman və məkan çərçivəsi fövqündə olan, fəlsəfə tarixinin həm dü​nə​ni, həm də bugünü üçün eyni əhəmiyyət kəsb edən vahid ideyanın iki əsas qanunauyğunluğu vardır. Birincisi, onun bütün varoluşun təməlində və ma​hiy​yətində dayandığını qəbul edərək ona doğru aparan düzgün mənbələrin və vasitələrin seçilməsidir. Platonun bildirdiyinə görə, insanlar ancaq “bütün canlı varlıqları, o cümlədən, özünü də, üstəlik torpağı, səmanı, tanrıları, sə​ma​dakıları, yerin altındakıları, Aiddəkiləri (ölülər dünyasındakıları) yaradan sənətkarın” (17, 354) yaratdıqlarının kölgələrini görür və onları həqiqət zənn edirlər. Deməli, həqiqətə gedən yol bu kopiyalardan deyil, orijinal ide​ya​ların kəşfindən keçməlidir. Yəni həm maddi, həm də qeyri-maddi şeylər tək Yaradanın vahid ideyasının çoxsaylı təzahürləri kimi geriyə – mənbəyə aparan vasitələrdir. 
Bu da danılmaz faktdır ki, ifadə olunan hər fikir, hər ideya mənbənin hə​qiqətinin inikası olmur, hətta bəzən tamamilə əks məna daşıya bilir. Sufi mü​təfəkkir Mənsur Həllac (X əsr) yazır: «Küfr və iman isim baxımından fərq​​​​lidir, həqiqət baxımından isə onlar arasında fərq yoxdur» (25, 53). Yəni ey​ni mən​bə​dən qaynaqlanan sözlər, yaxud eyni ideya onu söyləyənin di​lin​də, qazandığı formada yeni bir “həqiqət” qazanmış olur. Yanlışlığın mənbə​də yox, ifadədə olduğunu anlayanlar həqiqəti öyrənmək üçün formaya deyil, onun mahiyyətinə müraciət edirlər. Digər bir sufi mütəfəkkir Əbu Yəzid Bis​​tami (IX əsr) deyir: «Suyun rəngi qabının rənginə görədir. Su ağ qabda olarsa rəngi ağ, qara qabda olarsa qara, sarı qabda olarsa – sarı, qırmızı qab​da – qırmızı və s. olar…» (26, 57). Deməli, varlıqların və ya hadisələrin məhz bilavasitə mənbəyə istinadən öyrənilən mahiyyəti həqiqətə daha yaxın olur.

İkinci qanunauyğunluq isə, bu vahid ideyanın əbədiliyi və kəsil​məz​li​yi​dir. Sə​la​həd​din Xə​lilov yazır: «Si​vi​lizasiyanın ən mü​hüm şərt​lə​rindən biri məhz kə​​silməz tarixdir. Belə ki, cə​miyyətin inki​şa​fın​da qazanılan hər hansı bir nai​​liyyət son​ra​dan davam etdiril​mir​sə, o, bö​yük müddət inter​va​lında ta​ri​xi pro​sesə daxil ola bilmir» (10, 24). Filo​so​fun bu sözlərini daha bö​yük miq​yas​da qəbul edib, onu hər hansı xal​qın ta​rixinə deyil, ümu​mi​likdə Mütləq İde​​ya​nın, va​​hid həqiqətin əbə​di sirkulyasiyasına aid et​​sək, sadə, eyni za​man​da, da​im qorunan bir qa​​nu​nauyğunluğun şa​hidi olarıq: tarixdə ya​ran​​mış hər ye​ni ideya, fəl​səfi sistem özündən əv​vəl​kinin davamı, əv​vəl​ki isə özündən son​ra​kı üçün sabit bir pos​ta​ment olmalıdır. Bu prin​sip​​dən kənarda qalan hər bir ideya isə oyun​dan kənar vəziyyətə düşməyə məhkumdur.
İnsan əldə etdiyi məlumatı təsdiqləmək, öyrəndiklərinin mahiyyətini, hə​qiqətini dərk etmək üçün müxtəlif vasitələrlə onun mənbəyinə can atır və ona yaxınlaşdıqca həqiqətin daha dərin qatları açılır. Mənbənin bütünlüklə kəşfi isə Mütləq Həqiqətin dərki deməkdir. Təbii ki, onu köl​​​gə​​lən​di​rən, məğ​​zindən uzaq salan, təh​rif edən təlimlər, təh​lil​lər də olmuş, onu gö​rün​məz hala gə​ti​rən infor​ma​si​ya bolluğu da ya​ranmışdır, lakin hər dövrdə onun ma​hiy​yə​ti​ni görən və onun par​​lamasına xidmət edən və bu​nunla da yer üzün​də mütləq həqiqətin qo​​run​masına şə​ra​it ya​ra​dan şəxslər də yaşayıb-ya​rat​mışlar. “Müx​​tə​​lif varlıq və var olma for​ma​la​rında tə​za​​hür​lə​ri nə qədər fərqli olursa olsun, ma​hiy​yət​də ey​ni həqiqət”, “hansı mədəni qə​lib​lər için​də şə​kil qazanırsa-qazansın, ma​hiy​yət​də ey​​ni bilik” (8, 29) olan bu ideyanın, hikmətin qo​run​ma​sı nami​nə​​dir ki, Allah Təala özünün seçdiyi peyğəmbər​lə​rə, nəbilərə, filosoflara, alim​​lərə öz vəhyini, kəşfini, ilhamını lütf etmiş və et​mək​dədir. Belə şəxs​lə​rin düşüncələrinin, mə​nə​vi dünyalarının bir qapısı xal​​qa – ide​ya​nın tə​zahür mey​danına, di​gəri isə bu hikmətin sa​​​hibi olan Haq​qa, Ya​ra​dana açıqdır.

Filosof və mütəfəkkirlərin fərqli dünyagörüşləri, tarix boyu təşəkkül tapıb müəyyən zaman kəsiyində inkişaf edib ya tənəzzülə uğrayan, ya da hələ də mövcudluğunu davam etdirən dini, fəlsəfi, mistik cərəyanlar və tə​lim​​lər, müxtəlif sahələri əhatə edən çoxsaylı elmlər həm vahid ideyanın mən​bələ​rinin çoxluğundan, həm də bu mənbələrə gedən yolların rəngarəng​li​yin​dən xəbər verir. Məlumdur ki, kiçik mənbələrin kəşfi daha böyük mən​bə​yə yol aça bilir. Bu baxımdan, müasir dövrün qloballaşma ideyalarını, ya​xud elmlər arasında yaxınlaşma, sintezləşmə hallarını kiçik ölçülərdən daha ge​niş sahələrə keçid adlandırmaq olardı. 

Vahid İdeyanın təzahürlərinin xarakterlərinin, növlərinin, malik ol​duq​ları əhəmiyyət dərəcələrinin təsnifatı belə bir nəticə çıxartmağa imkan ve​rir ki, onun mahiyyətinin, yəni Mütləq Həqiqətin dərkinin üç mənbəyi var​dır: səmavi kitab (ilahi vəhy), təbiət və insan. Hər mənbə özünə xas idrak va​si​təsi tələb etdiyi kimi, vasitəyə müvafiq də mən​bənin tərəfləri açıqlanır. Və bu mənbələrə ya​naşma prizması, metodları, onlardan birinin​mi, iki​si​nin​mi və ya hər üçünün şərhi müəyyən fəl​səfi cərəyanların, məktəblərin ya​ran​ma​sına sə​bəb olmuşdur. Təbii ki, fəlsəfə tarixi boyu bu mənbələrdən gah bi​ri, gah digəri, gah tək, gah sintez şəklində aktual olmuş, hakim ideologi​ya​nın təməlində dayanmışdır. 
 Antik dövr 
Hələ qədim dövrdə həqiqətin tək mənbəyi kimi təbiəti götürənlər onu öyrənmək üçün vasitələr arayıb-axtarmışlar. Məsələn, ilahi istedada malik şəxslər (maqlar, şamanlar və s.) müxtəlif qüvvələr vasitəsilə, ayrı-ayrı ri​tu​al​lar​la, dualarla təbiətin sirlərinə şamil olmağa, təbiət hadisələrinə müdaxilə etməyə, hətta onları özlərinə tabe etməyə çalışmışlar. Təbiətin sirri ilə ya​na​şı, qədim miflərin, əfsanələrin bildirdiyinə görə, insanlar əbədiyyətin sirrini də təbiətin özündə axtarmışlar. Buna nümunə olaraq, Qədim Şumer abidəsi olan «Bilqamıs dastanı»nı göstərmək olar. Burada Tanrılar əbədilik sirrini na​məlum çiçəkdə gizlədirlər. Onu tapan Bilqamıs (insan) olsa da, bu hik​mət, əbədilik sirri həmin çiçəyi yeyən ilana qismət olur. Təbiətdə gizlədilən sirr yenə təbiətdə qalır (Geniş bax: 2). Eyni halı həqiqəti, bütün varlıqların tək mənbəyini gah havada, gah odda, gah da suda axtaran qədim yunan fəl​səfəsində də müşahidə etmək mümkündür.  

Bunlarla yanaşı, təbiəti yetərli bir mənbə kimi görməyib digər mənbə​lər​lə onu tamamlamaq istəyən filosoflar da olmuşdur. Məsələn, fəlsəfəsinin əsa​sını dərkedilən dünya və tanrılar haqqında biliklər (16, 256) təşkil edən, tə​biət və Yaradanı (ilahi vəhyi) eyni, iç-içə mənbələr kimi götürən Pifaqor (e.ə. VI əsr) belə hesab edir ki, O, “bütün qüvvə və yaradılmışların yaradanı, hər şeyin ilkin başlanğıcı, səmada – nurun mənbəyidir. O, həm də ümumi ata, hər şeyin düşüncəsi və canı, bütün çevrələrin hərəkətverici başlanğı​cı​dır” (16, 268). O, rəqəmlər vasitəsilə nəinki varlığı, varoluşu izah etməyə və on​ları dərk etməyə, həm də kosmosla harmoniyaya girməyə cəhd edir və “ilkin surəti və ilkin başlanğıcı dərk və ifadə etmək çətin olduğuna, sözlərlə aydın izah oluna bilmədiyinə görə, aydınlıq üçün rəqəmlərə mü​raciət edir” (16, 428). Onun fikrinə görə, “həqiqi varlıq maddi deyil, cismani deyil və yeganə əbədi və təsirlidir. Qalan hər şey var olanla eyni addadır – maddidir, cismanidir, doğulub və məhv olandır və sözün həqiqi mənasında var deyil” (16, 254) və o, “rəqəmləri təqlid etdiyi üçün vardır” (16, 255). Bu səbəbdən, Pifaqor həqiqətə çatmaq, onu dərk etmək üçün əsl mahiyyətə can atmaq, onunla harmoniyada olmağı əsas və yeganə şərt kimi qəbul edir. 

Pifaqordan fərqli olaraq Platon irəli daha bir addım atır və öz müəl​li​mi​nin yolunu davam etdirərək insanı düşüncə obyektinə çevirir və «insanı ila​hi sərvətin bir hissəsi» (19, 639 (62 b)) hesab edir. Lakin insan sadəcə ila​hi sərvət deyil, həm də bütün varlıqları öz düşüncəsində ehtiva edir. Sok​ra​tın fikrinə görə, «Şeylər iki cürdür: əbədi, yaradılmayan və daim yaranan, la​kin heç vaxt varlığı olmayan. Düşüncə və fikirlə dərk edilənlər, görünür ki, daim var olanlardır; rəy və ağılsız hisslərə tabe olanlar isə yaranır və məhv olurlar, heç vaxt həqiqətən var olmurlar» (18, 469 (28 a)). Onu da xü​su​silə vurğulayaq ki, Sokrat fəlsəfəsində söhbət maddiyyat fövqünə qalxa bi​lən insandan gedir, çünki «filosof ilk növbədə ruhunu bədənindən azad et​mək​lə özünü müşahidə edə bilir» (19, 642 (65 a)). Deməli, insan mad​diy​yat​dan uzaq olmaqla bütövə – hissəsi olduğu ilahi mülkə birləşmək və bununla da hər şeyi dərk etmək qüdrətindədir: «Məgər düşüncədə – yalnız orada – hə​qiqi varlıqdan nə isə onun qarşısında açılmırmı?» (19, 643 (65 c)). Gö​rün​dü​yü kimi, Platon həqiqi varlığın sirlərini haradasa kənarda – təbiətdə, ilahi qüvvədə deyil, insan ruhunda cəmləşdirir – mərkəz nöqtəyə insanı qoyur. Fi​losof yazır: “Əgər bütün ruh bütövlükdə öz fəlsəfi başlanğıcının ardınca ge​​dirsə və ziddiyyətlərlə parçalanmırsa, onda onun hər hissəsi nəinki qalan hər bir şeyi ədalətlə edə bilər, həm də bunda özünün xüsusi məmnuniy​yət​lərini, ən yaxşıları və gücü çatdığı qədər ən həqiqiləri tapa bilər” (17, 346).  
Antik dövrdə fəlsə​fə özündə bir çox elmləri ehtiva etmiş və za​man-zaman bu elmlərdən hər biri müstə​qil​lik əl​də edərək özünə spesifik bir inki​şaf yolu seç​miş​dir. Bu özünü mənbələrə münasibətdə də göstərmişdir, xüsusilə Platon fəlsəfəsində. Belə ki, mənbələr bir-birilə sıx bağlı olsa da, sanki bir-birlərini tamamlasa da, hər üçü vahid bir mənbədən qaynaqlan​mış​lar. Bu mənbələrin bölünməsi və get-gedə nisbi müstəqillik qazanmaq isti​qa​mətində inkişaf etməsi ilk olaraq Aristoteldən başlamışdır. Təsadüfi deyil ki, orta əsrlərdə də bir mənbənin digərlərini kölgələməsinə imkan yaradan fəlsəfi cərəyanların mərkəz nöqtəsində məhz Aristotel təlimi durmuşdur. Buraya nümunə olaraq həm xristian, həm də islam aləmində yaranmış fəl​sə​fi məktəbləri göstərmək olar. Onu da əlavə edək ki, məhz məktəblərin müs​tə​qilləşməsinin nəticəsidir ki, din və elm bir-birindən sürətlə əks qütblərə çə​kilmiş, aralarında ziddiyyətlər, barışmazlıqlar artmışdır.  
Orta əsrlər və Yeni Dövr

Orta əsrlərdə səmavi dinlərin nazil olması və hakim ideologiya sə​viy​yə​sinə qalxması nəinki İlahi vəhyi ön plana çıxartdı, üstəlik təbiət və insanı da onun bir hissəsinə çevirdi. Bu, bir tərəfdən, onun nü​fu​zunun artması, digər tərəfdən də, insan və təbiətə yeni bir rakursdan baxış imkanı verməsi ilə əlaqədar idi. Dinlərin nazil olduğu ilk illərdə bu, özünü da​ha kəskin göstərmişlər. Buna nümunə olaraq ortodoks görüşlü filosofları gös​tərmək olar.

Bununla belə, ideyanın kəsilməzliyi prinsipinə uyğun olaraq qədim dövrdən başlamış inkişaf xətti orta əsrlərdə də davam etdi. Sadəcə bir fərqlə: ilahi vəhy əsas təməl və baxış bucağını təyin edən əsas meyar idi. Məsələn, öz görüşlərində yeniplatonçuluğa və xristianlığa istinad edən IX əsr fransız filosofu İoann Skott Eriuqena (877) belə hesab edir ki, «dünyanın inkişafı Al​lahdan başlayıb yenə Allaha qayıdan bir dairəvi hərəkətdir. Tanrının ya​rat​ması ilə başlayan bu inkişafda özü yaradılmamış və yaradan təbiət olan İla​hi Ruh mərhələ-mərhələ axır… Beləcə təbiətdə üç bölmə var: Tanrı, ide​ya​lar, ayrı-ayrı şeylər» (23, 141-142). Tanrının özünü dərk edilməz hesab et​sə də, filosof Oğul və Müqəddəs Ruhu Onun dərkinə aparan rəmzlər, tə​bi​ə​t​i və bütün varlıqları isə Mütləq Ruhun təzahürü olaraq qəbul etmişdir, yə​ni insan təbiəti, onda olan ilahi sirləri dərk etməklə Allaha geri dönə bilər. 

Alman filosofu Nikolay Kuzanlı (1464) isə ümumiyyətlə dünya və Al​lah dualizmini qəbul etmir və bildirir ki, dünya Allahın içindədir, O, bütün dün​yanı əhatə edir. Kainatın Allah surətində yaradıldığını (13, 151) bildirən fi​​losofa görə «Allah, sadə vəhdət, tək Kainatda var olmaqla sanki bir qayda ola​raq Kainat vasitəsilə hər bir şeydə olur, çoxluq isə tək Kainat vasitəsilə Al​lahda olur» (13, 109). Xətt nöqtənin açılışı olduğu kimi, (13, 241) kainatı da Allahın təzahürü hesab edən Kuzanlı, eyni zamanda, Allahın Kəlamı və Oğ​lu kimi insanı da həm əqli, həm də hissi təbiəti bükülü şəkildə özündə eh​ti​va edən bir mikrokosm adlandırmışdır (13, 150). Lakin nəzərə alsaq ki, fi​lo​sof Allahın bir insan düşüncəsində vahid nöqtə halında dərkedilməz olub yal​nız xətt (çoxluq, təbiət – K.B.) şəklində dərk edilə biləcəyini qəbul et​miş​dir, onda bildirmək olar ki, Kuzanlının da görüşlərində mənbə Allah-tə​bi​ət​dir. Bununla filosof hər iki məfhumun ayrılmazlığını və insanın nə isə an​la​ma​​sı üçün məhz təbiətə – Mütləq Həqiqətin təfsilatlı şəkildə açıldığı mənbəyə müraciət etməsinin zəruriliyini vurğulayır. 
Təbiətlə yanaşı, qeyd etdiyimiz kimi, insan da ilahi aləmə aparan bir vasitədir. Belə ki, orta əsrlərdə Qərb fəlsəfəsində aparıcı ideologiya olan xris​tianlığa görə, insan yaradılmışlar arasında günah içində olan ən aşağı var​​lıqdır və o, ömrü boyu günahlarını təmizləməklə məşğul olmalıdır. Fi​lo​sof​lar bu fikri müdafiə edən din xadimlərindən, teoloqlardan fərqli mövqedə dur​muşlar. Belə ki, Müqəddəs Üçlüyün bir tərəfi olan İsa Məsih – Atanın oğlu, Müqəddəs Kəlam (Loqos) olmaqla yanaşı, həm də bir insandır. Bu ba​xım​dan, xristian filosoflarının dünyagörüşlərində iki xətt müşahidə etmək müm​kündür: ya insan İsa Məsihə bənzəməklə, onun buyurduğu yolla gedib öz ruhunu xilas etməli (bu, daha çox teoloqlara xasdır), ya da İsa Məsih va​si​təsilə öz içindəki İsanı – İlahi Kəlamı kəşf etməlidir (bu, irrasional təfək​kü​r​lü filosoflara xasdır). Yəni bəzilərinə görə, yalnız İsa ilahi sirlər daşı​yı​cı​sı​dır, digərlərinə görə bu nemət hər bir şəxsə verilmişdir və onu dərk etmək la​​zımdır. Məsələn, M.Ekxarta görə, «Allah hər şeydədir, lakin bunu çoxu bil​​mir, bunu dərk edən bilir, buna görə də insan digər yaradılanlardan daha fəzilətlidir» (22, 62-63). Mütəfəkkir belə hesab edir ki, «mən Onu vasitəsiz dərk edirəmsə, Mən O oluram, O isə mən!» (22, 155). Yeri gəlmişkən, bir növ bu düşüncələrin davamı olaraq, Hegel (XIX əsr) də Allah və insanı öz​lə​rini dərk etmələrində bir-biri üçün vasitə olduqlarını hesab etmişdir: «…Tanrı yalnız özünü tanıdığı qədər Tanrıdır; Onun özü haqqında biliyi da​ha sonra Onun insanda özünüdərkidir» (12, 389). 

Göründüyü kimi, xristian filosofların görüşlərində yalnız İsa Məsih de​yil, ümu​miy​yətlə insan Müqəddəs Üçlüyün bir tərəfidir və o, məhz Al​lah​la vəh​dətdə olduğu zaman həqiqi biliyin mənbəyi ola bilir. Lakin burada iki əsas cəhəti vurğulamalıyıq. Əvvəla, Yeni Dövrdən başlayaraq bu ağırlıq mər​kəzi təbiətə tərəf keçdi və insanın da yalnız onun bir hissəsi, yəni maddi varlıq olaraq tədqiq edilməsinə üstünlük verildi. İkincisi, istər orta əsrlərdə, istərsə də sonralar ilahi vəhy ya insanın – İsa Məsihin, ya da təbiətin içində “əridilmiş” halda öyrənilib, mənimsənilmişdir
Vahid ideyanın bir qolu da İslam Şərqində inkişaf etməkdə idi: fərqli din və prinsiplər əsasında. Burada da mənbələr gah bir-birini tamamlayan tə​rəflər, gah da bir-birini inkar edən tərəflər kimi çıxış etməkdə idi. Mə​sə​lən, «Bütün adlar 32-dir» və ya «bütün şeylər varlığını 32 hərfdən al​dı», – de​yən hürufiliyin banisi Fəzlullah Nəimi onu da bildirir ki, «hərf və kə​lam Kamil İnsandan ayrılmazdır», «ruh və hərf eynidir» (14, 126-127). Yəni mad​di və ihahi aləmlərin sirlərini özündə ehtiva edən insan mikro​kosm​dur və irrasional biliklərin mənbəyidir. Mütəfəkkirə görə, «insan həm natiq ki​mi, həm də ilahinin daşıyıcısı kimi ölümsüzdür. Tanrının bütün key​fiy​yətləri ölüm​süzdür …və insana xasdır. Lakin o, cahilliyindən bunu bil​mir» (14, 118-119). Deməli, cahilliyindən qurtulmaqla, özünü dərk etməklə in​san nə​in​ki kainatın sirlərinin hamısını anlamaq, hətta Tanrıya çevrilə bil​mək iqti​darındadır.

Yaxud, digər bir islami cərəyan olan ismaililikdə (IX-XI əsrlər) də in​san ilahi sifətlərə və keyfiyyətlərə malik, ilahi sirlərin daşıyıcısıdır. Ölümsüz və ilahi keyfiyyətlərə malik imamilik prinsipini qəbul edən «ismaililikdə gizli mistik bilik dini biliyin əsası kimi yalnız imama xas​​dır» (11, 35). «İmamın varlığının səbəbi hər bir varlığın və beləliklə də yer üzündəki varlığın son səbəbi» (11, 35) kimi qəbul edilmişdir. O, Alla​hın in​sanlarla bir növ əlaqələndiricisi, onu hər cür elmdən agah edən bə​ləd​çi​dir: «Bu dünyada biliyə yol həmişə açıqdır, çünki dün​yaya mömin Mü​əl​lim (İmam – K.B.) göndərilmişdir» (11, 35). Onu da əlavə edək ki, bura hər cür bi​lik və elm​lər da​xildir: «İmamın biliyi təbii və fövqəltəbiidir. Onlar in​san​lara özlərinin zə​ru​ri və vacib bildiyi qədər dini bilik verə bilərlər. İma​mın vasitəsi ol​madan adi ölərilərin effektli dini biliyə çatması mümkün de​yil» (20, 150).
Maraqlıdır ki, İslam Şərqində dinin hakim mövqeyinə baxmayaraq, an​tik dövrün bir sıra müvafiq görüşlərinin əks-sədası olaraq təbiəti yeganə mən​bə kimi qəbul edən fəlsəfi cərəyanlar da yaranmışdı: bərahimə (brahmanizm), mülhid (inkar edən), tabiiyyun (tə​bi​​ətşünas), hissiyun (hiss or​qanlarına inanan), zindiqlik, dəhriyyə (zamançılıq). Məsələn, «Aləm bir ya​radıcı tərəfindən deyil, başlanğıcsız olaraq özün​​dən var olmuşdur» (21, 56), – deyən X əsrin tanınmış təbiətçi filosoflarından olan Əbu‘l-Hüseyn Əhməd Ravəndi (910) və Əbu Bəkr Məhəmməd Razi (932) əsasən dini və Allahı peyğəmbərin (s.) dü​şün​cə​sinin məhsulu kimi inkar etməyə çalışaraq (21, 65) tək həqiqət və bilik mənbəyi kimi təbiəti qəbul etmişdirlər. 
Oxşar mövqeyə Şərq fəlsəfəsində Mahmud Pasixani Gilani tərəfindən XV əsrdə yaradılmış nöq​tə​vi​lər cərəyanında da rast gəlmək olar. Onların fik​rinə görə «bütün mövcudat vəhdətdədir, vəhdət nöqtədədir, nöq​tə isə tor​paq​dır» (14, 254). Yəni təbiət həm idrakın başlanğıcı, həm də son nöqtə​si​dir. Bununla belə, hər nə qə​dər nöqtəvilər bir İslam cərəyanı hesab edilsələr də, bəzi dini prinsipləri qəbul etsələr də, mistik biliklərlə in​sanın ka​mil​ləş​mə​si ideyasına tərəfdar olsalar da, həqiqətə aparan əsas mənbə kimi təbiəti götürmüşlər. Lakin məhz dövrün hakim ideologiyasından ayrı düşdüyü üçün bu təlimlər uzunömürlü olmamış, özlərinə davamçı tapmayaraq tezliklə süquta uğramışlar. 
İslam Şərqində təşəkkül tapmış cərəyanlar arasında öz xüsusi mövqeyi ilə fərqlənən cərəyanlardan biri də təsəvvüfdür. Belə ki, burada, bir tərəfdən maddi və qeyri-maddi hər şeyin formasız, ancaq potensial şəkildə mövcud olduğu qüvvət məkanı olan qeyb aləmi vardır ki, ora daxil olan insan va​si​tə​siz olaraq bu həqiqətləri öyrənə bilər, digər tərəfdən, insan makrokosmu özün​​də ehtiva edən bir mikrokosmdur. Onun təməl prinsipi olan vəhdət əl-vü​cuda görə, Allah təala yeganə həqiqi varlıqdır, Onun yaratdıqları isə yox​luq​dan ya​ra​nıb yoxluğa getdiklərinə, yaradılışlarında kənar iradəyə tabe ol​duq​la​rına, mahiyyət və həqiqətlərini başqa varlıqdan aldıqlarına görə, nisbi, müm​kün, güzgüdəki əks kimi zata və həqiqətə malik olmayan var​lıq​lar​dır. Məsələn, islam filosofu Miyanəci belə hesab edir ki, «Hər bir məxluqun var olmasına səbəb Allah Təaladır. Ondan başqa heç bir varlığın hə​qi​qə​tən zatı və varlığı yoxdur» (27, 44). Lakin Allah səbəb – nəticə zən​ci​ri​nin bir hal​qa​sı deyil, bu zəncirin yaradanıdır və O, mütəfəkkirlər tə​rə​findən mümkün var​lıqlara vücud verən vacib, onların mahiyyətini təşkil edən substansiyadır: «Ey dost, əsl cövhər kimi Allah da bütün şeylərin əsli və köküdür. Öz işini ira​də və məhəbbətlə görür» (28, 181). İbn Ərəbinin fikrinə görə isə: «Gözün gördüyü elə bir məx​luq yoxdur ki, onun «ayn» (mənbəyi) və «zatı» Haqq ol​ma​sın» (24, 107). Deməli, bütün mövcudat bir «vücudun» – Haqqın təzahü​rü​dür, bü​tün kainatın mövcudluğu və inkişafı həmin «vücudun» daxilində baş verir. 

Deməli, təsəvvüfə görə, Allah tək Həqiqətin, biliyin, ideyanın yara​da​nıdır. Ona aparan yol isə ilk növbədə insan özü və onun təmasda olduğu ətraf mühitdir. 

Orta əsrin istər ayrı-ayrı filosoflarının, istərsə də, cərəyanların, ümu​miy​yətlə ideyanın inkişaf xəttinin təhlilindən belə məlum olur ki, antik dövr​dən başlanmış mənbələrin bir-birindən ayrılması prosesi orta əsrlərdə hələ kəskin xarakter almamışdı və aralardakı məsafələr keçilməyəcək qədər böyüməmişdi. Bu səbəbdən coğrafi məkandan və əsaslandığı təməldən asılı olmayaraq, tək ideyanın təzahürləri arasında oxşar cəhətlərin olması nəinki bir təsadüf, hətta zərurət hesab edilə bilər. Bununla belə, günəşin şüaları kimi, bir mənbədən çıxıb dağılan istiqamətlər daha çox aralanmaqda və bu kəskin qarşıdurma Yeni dövrdə artıq özünü göstərməkdə idi. Əlbəttə, burada həlledici addım dövrün hakim mənbəyinə – İlahi vəhyə münasibətin tam olaraq formalaşması oldu. Bu işdə Məhəmməd İqbal ilk növbədə Qə​zali və Kan​tın “pey​ğəm​bə​ra​nə bir mahiyyət daşı​yan” mis​si​ya​sını vurğulayır: “Kant öz prin​​​siplərinə uyğun gə​lən formada hə​​rə​kət et​di​yi üçün Allahı ta​nı​ma im​ka​nı​nı qə​bul et​məz​di. Qəzali isə dü​şün​cə ana​lizinə bel bağ​​la​ya bil​mədiyi üçün mis​tik təc​rübəyə yö​nəl​di və ora​da din üçün müstəqil bir məz​mun tap​dı. Be​lə​​liklə də, dinin elmdən və meta​fizi​ka​dan ta​ma​milə müs​tə​qil şəkildə möv​​cud ol​maq hüqu​qu​nu təmin etməyə mü​vəf​​fəq oldu” (5, 189). Be​lə mə​​lum olur ki, Kantdan fərqli olaraq Qə​za​li ağ​lın məhdud çərçivəsinə bir qapı qoy​​du – dini-mis​tik təcrübə. Yəni həm Qə​za​li, həm də Kant ra​si​onal tə​fək​kür və din arasında sərhəd qoy​du​lar. İslam Şər​qində Qə​za​linin göstərdiyi yol bir tərəfdən bu is​ti​qa​mət​də inkişafı təmin et​sə də, insanın bir ruhani var​​lıq kimi imkan​la​rı​nı ar​tır​sa da, digər tə​rəf​dən ra​sional təfək​kü​rün məh​dud im​kanlı ol​du​ğu üçün ümumiyyətlə “qıfıl​lan​masına” sə​bəb ol​du. Qərbdə isə hər bir tə​rə​fin öz hü​dud​la​rını qo​rumaqla dərinə inki​şaf etməyə – təbiəti öyrənməyə üs​tün​lük verildi. Onu da xüsusilə vurğulamaq lazımdır ki, məhz kitablara – mənbələrə münasibət Yeni Dövrdə fəlsəfi düşüncənin inkişaf istiqamətini təyin etmişdir.

Yeni Dövrdən başlayaraq bu günə kimi Qərb əsas diqqət və enerjisini təbiət kitabının öyrənilməsinə verdi və elm, texnologiya dindən ayrı, müs​tə​qil şəkildə inkişaf etməyə başladı və öz yolunda bir-birinin ardınca yeni bi​lik​lər əldə etməyə başladı. 
İslam Şərqində isə üstünlük əsasən mü​qəd​dəs vəhyə verildi. Müqayisə aparsaq, belə mə​lum olur ki, hər iki tərəfin – Şərq və Qərbin – öz baş vurduqları mənbələrdə təqribən eyni if​rat​lara, sadəcə fərqli istiqamət​lər​də, var​dıqları qənaətinə gəlmək müm​kün​dür. 

Müasir dövr

Müasir dövrdə ilk baxışda nəzərə çarpan Yeni Dövrün ənənələrinin da​ha da dərinləşməsidir: Qərb təbiət, İslam Şərqi isə ilahi vəhy üzrə ixtisas​laş​maqdadırlar. Burada diqqət cəlb edən məsələyə birtərəfli və naqis mü​na​si​bət​lə yanaşı, həm də insan faktorunun özünə də bu qütblərdən dəyər verilməsidir. 

İdeya vahiddir və onun birtərəfli öyrənilməsi son nəticənin naqis qal​ma​sına səbəb olur. Təsadüfi deyil ki, elmin, texnologiyanın ən son nailiy​yət​lərini əldə edən Qərb bu gün daha çox düşüncə və mənəviyyat böhranı ya​şa​yır. Görkəmli fikir sahiblərinin “Avropanın süqutu”, “Qərbin ölümü”, “Bə​şə​​riyyətin qürubu” və s. oxşar mövzuda və ideyada yazdıqları məhz Qərbin içində olduğu naməlum qaranlığın təzahürüdür. Yaxud İslam Şərqi hər nə qədər öz mənəvi zənginliyi, yüksək estetik sənət inciləri ilə dünyanı heyran etsə də, iqtisadi və siyasi baxımdan dərin tənəzzül yaşamaqdadır. Təsadüfi deyil ki, Qurani Kərimə istinad edən Ta​ha Cabir Əlvani ya​zır ki, «İki kitab (sə​ma​vi kitab və təbiət – K.B.) hök​mən uzlaş​dı​rıl​malıdır, zi​ra onlar bir-birini ta​mam​la​ma​dıq​da gerçəkliyin hə​qiqi dərki iti​ril​​miş olur» (1, 32-33). 

Təbii ki, hər iki tərəf müəyyən baxımdan öz problemlərinin mahiy​yə​tin​dən xəbərdardırlar və həllinə çalışırlar. Bu istiqamətdə dialoqlar aparılır, əsər​lər yazılır, konfranslar keçirilir. Nəticədə maddi baxımdan daha zəif olan Şərq daha güclü və stabil formaya malik Qərbin içində əriməkdədir. Əs​lində bu, sadəcə bir qütbün digərini yox etməsi və ideyaların mə​nim​sə​nilmədən “yamaq edilməsidir”. Deməli, yenə də ideya naqis şəkildə dərk edi​​​lir. İdeyanın kəsilməzliyi prinsipindən çıxış edərək bildirmək olar ki, həm Şərqin, həm də Qərbin öz spesifikliklərini qoruyub saxlamaqla yanaşı, düş​​dükləri böhran halından qurtulmağın həlli yolu məhz İdeyanın, Həqi​qə​tin, varoluşun mahiyyətinin mənbələrinə düzgün münasibətin formalaş​ma​sın​dadır.     

Məsələyə bu prizmadan qiymət verən mütəfəkkirlərdən biri Məhəm​məd İqbaldır. O, əsas diqqəti təsəvvüf fəlsə​fə​​sinə yönəldərək insanın mə​nə​vi aləminin oxun​​​​​ma​sını çox vacib hesab edir və digər iki​si mənbəni – tarix və təbiəti onun «əla​və vəsaiti» he​sab edir: «Qurani-Kərimin üç idrak (bilik) mən​​bə​yin​dən biri ki​mi bəyan etdiyi (41:53; 51:20-21) daxili təcrübənin vəh​də​tinin məna​sı​nı başa düş​məyə çalışan ancaq sufizm olmuş​dur. Di​gər iki bi​lik mənbəyi isə Tarix və Tə​bi​ət​dir» (6, 193) və «Məhz bu iki bilik mənbəyi təd​qiq edilərsə, İs​lamın ruhu və canlılığı meydana çıxar» (7, 176). Belə mə​lum olur ki, insan ruhu, batini təcrübə de​yən​də, filosof burada həm də ilahi vəhyi nə​zər​də tutur və ya daha doğrusu, tə​səv​vüf fəlsəfəsinə istinadən bil​di​rək ki, insanın özü​​nü ilahi mənbə kontekstində götürür. 
Ondan sonra bu məsələyə nisbətən oxşar mövqedən yanaşan digər fi​lo​sof da Səla​həd​din Xəlilovdur: “Üçün​cü kitabın oxunması, yəni in​sanın ruh dün​​​yasının, kos​mik zəkadan is​ti​fa​də imkanla​rı​nın öyrənil​mə​si və real​laş​d​ı​rıl​​​ması pro​sesi ye​nə də islami dün​yagörüşün çərçi​və​sin​də məq​bul olsa da, ona ziddiyyətli müna​si​bət bəs​lən​mişdir. Əsasən təsəvvüf adı altında in​ki​şaf et​dirilən bu xətt bəzən İslama yad bir də​yər ki​mi qiymətlən​di​ril​mişdir. La​​kin İslamın baş​qa din​lərə nisbətən əsas üstünlüyü, bizcə, məhz bu isti​qa​mət​lərdə ortaya çıxır” (9, 24-25). Göründüyü kimi, S.Xəlilov məsələyə daha g​e​niş rakursdan yanaşır və ilk dəfə “Üç kitab” ideyasını irəli sürür: smavi ki​tab, təbiət kitabı və universal əql.
 Yəni o, insanın özünü – maddi və ilahi tə​rəf​ləri ilə de​yil, həm də ideya dünyasını nə​zərə alır. Xa​tırladaq ki, Pla​to​nun fik​rinə görə də, “Zəka öz fərziy​yə​lə​ri​ni əzəli bir şey kimi qələmə ver​mir. Əksinə, onlar zəka üçün elə yalnız fər​ziy​yələrdir, yəni daha artıq eh​ti​mal (fərz) olunmayan hər bir şeyin başlan​ğı​cı​na hansısa bir yaxınlaşma və ya cəhdlərdir. Ona nail olub onunla bağlı olan bütün şeyləri rəhbər tutmaqla (ya​​pışaraq) o nəticəni  hissi olan heç bir şey​dən istifadə et​mə​dən, yalnız qar​şı​lıqlı münasibətlərdə olan ideyaların özün​dən faydalan​maq​la əldə edir və onun qənaətləri (nəticələri) yalnız on​la​​ra aid olur” (17, 265). Deməli, Xə​li​lo​vun üçüncü kitab ideyası elə Pla​to​nun ide​ya​lar dün​ya​sı​dır. Sadəcə olaraq Pla​ton qalanlarını ikinci dərəcəli bir ha​disə – üçün​cünün köl​gəsi he​sab edir. 
Bundan başqa, burada müəyyən mənada təsəvvüfdəki qeyb aləmi, ya​xud ayani-sabitə (sabit mənbələr) ilə paralellər aparmaq mümkündür. Lakin bu, daha geniş və dərin tədqiqatın mövzusu olduğundan saxlayırıq.  Düz​dür, Xə​lilov özünün xidmətini «sa​dəcə olaraq islam fəl​​sə​fəsində xeyli dərə​cə​də qə​rarlaşmış olan iki ki​tab təlimini Platonun bun​lardan fərqli olan «tək kitab» təlimi ilə bir​ləşdirmək və bu üç ki​tabın ekvivalentliyini nə​zə​rə almaqla» məh​dudlaşdırır (9, 25). Lakin bizim şər​himizin kontekstində daha bir hə​qiqət oraya çıxır. 

Qeyd etdiyimiz kimi, bu elmlərdən hər bi​ri​​nin zirvə nöq​təsi yenə də fəl​səfədir. Səla​həd​din Xə​li​lo​vun bildirdiyinə görə, «Platon ye​ga​nə həqiqət ki​mi mütləq ideyaları və deməli ye​ga​nə həqiqi kitab kimi də ideyalar dün​ya​sı​nı gö​türmüşdür. Sadəcə olaraq, Platon maddi dün​yada, təbiətdə olan həqi​qətləri ancaq in​sa​na bəlli olan rəylər kimi qəbul etmiş, amma in​sa​nın ardıcıl surətdə yaxınlaşdığı, araşdır​ma​la​rı​nın və idrakın məq​sə​di olan mütləq həqi​qət​lə​rin təbiətdə də möv​cud olduğunu qəbul et​mə​mişdir» (9, 25-26). Yəni Platon bir növ ilk iki kitabları inkar edərək sonuncunu qəbul etmişdir. 

İlk baxışda bu da üçüncü ifrat müna​si​bət​! Lakin Platonun kitabı məh​dud de​yil​di və dövrünün fəlsəfəsi kimi digər ikisini mü​əy​yən mənada özün​də ehtiva edirdi. Dövrün və şə​ra​i​tin tələbi ilə fəlsəfədən ayrılan elmlərə mü​va​fiq olaraq «kitablar» da ayrıldı və bu pro​ses elə Pla​tonun tələbəsi, tə​bi​ət kitabının əhə​miyyətini qa​bardan Aristoteldən başlandı. Səlahəddin Xə​​li​lov isə hər üç kitabın ekvivalent​li​yi prinsipini təsbitləməklə həm bu fərqli tə​limlər arasındakı ziddiyyəti aradan qaldırmağa və onları daha mü​kəm​məl bir təlimdə ehtiva etməyə müvəf​fəq olur, həm də bir növ onları yenidən va​hid nöq​​tədə birləşdirməyə cəhd edir. Baş​qa söz​lə desək, vahid nöqtədən baş​layıb şa​xə​lə​nən əbədi hikmət yenə vahid nöqtədə birləşir.

Nəticə
İdeyalar dünyasına aid olan hər bir ideya özündə həm maddi aləm üçün nəzərdə tutulan və təzahürü vacib olan müəyyən bir həqiqəti, həm də ya​radıcılıq enerjisi adlandıra bildi​yi​miz hərəkətverici və istiqamətverici qüv​vəni eh​tiva edir. Bu həqiqəti həmin ideyanın mis​si​ya​sı da ad​lan​dır​maq olar. Həqiqət reallaşmaya​na, enerji la​zı​​​mi nəticəyə gətirib çıxarmayana və tam sərf olun​mayana qədər ideya öz məs​kə​ni​ni, öz op​ti​mal təzahür for​ma​sı​nı axtarır. Əl​bət​​tə, bəzən zəmanə, ictimai-siyasi şərait hə​min ideyanı ümu​miy​​yət​lə unutdura, təhrif edə bi​lər. La​​kin bu da danılmaz bir həqiqətdir ki, heç bir mad​di səbəb, maneə ilahi qüdrətin, ira​də​nin qar​​şısını ala bilməz. İde​ya sadəcə uyğun şərait və uyğun vasitəni – onu reallaşdıra, çat​dı​ra bi​lə​cək şəxsi gözləyir.    

The “Sources” of the Truth
in the History of Philosophy

(summaru)
This article explores the cognition of three sources -sacred book (revelation), nature and human being- of true nature of Idea, that is to say Absolute Truth. The author analyses the well-known philosophers` ideas about Absolute Truth beginning from Ancient time and compares these ideas with S. Khalilov`s conception of the “equivalence of three books”. The author who assumes the unity of Idea and its continuity as a basis, concludes that the salvation way of the West and the East is the right approach to the sources of true nature of the Truth.
Key words: The book of nature, revelation, human being, Absolute Truth, the East, the West.

«Источники» Истины в истории философии

(резюме)

В статье обосновывается мысль о существовании трех источников по​зна​​ния Абсолютной Истины – божественного откро​ве​ния, природы и че​ло​ве​ка. Результаты поиска Истины великими философами, начиная от антич​ности и кончая современными, автор сопоставляет с концепцией трех эк​ви​ва​лент​ных книг, выдвинутой С. Халиловым. Исходя из принципа Единства и непре​рыв​​ности Идеи, автор обосновывает мысль о том, что единственным путем со​хра​нения как Западом, так и Востоком своей собственной специфики и вы​хо​да из кризиса является формирование правильного отношения к ис​точ​никам сущ​ности Идеи.
Ключевые слова: книга природы, божественное откровение, Истина, Восток, Запад.
Felsefe Tarihinde Hakikat “Kaynakları”
(özet)
Makalede vahid ve kesintisiz ideanın mahiyetinin, dolayısıyla mutlak ha​ki​ka​tin idrakinin üç kaynağı – vahiy, doğa ve insan – olduğu temellendirilmektedir. Ya​zar Antik dönemden günümüze kadar en önemli filozofların Hakikat arayışlarının sonuşlarını S. Halilov tarafından ileri sürülen üç kitabın eşdeğerliliği öğretisiyle kı​yas​lamaktadır. Yazar hem Doğu’nun, hem de Batı’nın içinde bulundukları buh​ran du​rumundan kurtulmanın yolunun İdea’nın, Hakikat’in mahiyetinin kay​nak​la​rı​na, doğru yaklaşımın biçimlenmesi olduğunu ileri sürmektedir.
Anahtar kelimeler: Doğa Kitabı, vahiy, insan, Hakikat, Doğu, Batı. 
Sosial-siyasi elmlər
Cəmiyyətin həyatında informasiyanın və informasiya mübadiləsinin əhəmiyyəti


Aslan Aslanov(
Sürətlə qloballaşan müasir dünyanın beynəlxalq münasibətlər sis​te​min​də informasiya inkişafın hərəkətverici qüvvəsinə çevrilmişdir. Yeni dün​ya düzənində mass-medianın elmi-nəzəri və praktik konsepsiyasını araş​dı​ran alimlərin tədqiqatlarında belə bir fikrə tez-tez rast gəlmək olur ki, hazır​da dünyanın güc mərkəzlərinin siyasətini məhz informasiya formalaşdırır. İn​di istər qabaqcıl dövlətlər, istərsə də inkişaf etməkdə olan ölkələr bey​nəl​xalq əlaqələr sistemində münasibətlərin prioritetlərini toplanmış və təhlil edil​miş informasiya əsasında müəyyənləşdirir.
Bu amili nəzərə alan tədqiqatçılar yazırlar ki, hələ ötən əsrin 60-70-ci illərindən başlayaraq sənaye cəmiyyəti kompyuter texnologiyalarının sü​rət​li inkişafa yol açdığı yeni epoxaya daxil olmuşdur. Futuroloq A.İoseliani “İn​formasiya cəmiyyəti” adlı əsərində qeyd edir ki, bu epoxaya keçid bi​la​va​sitə informasiya iqtisadiyyatının yaranması zərurəti ilə əlaqədardır (9, 325).

Elmi ədəbiyyatda informasiya cəmiyyəti, onun sosioloji, fəlsəfi və fu​tu​roloji mahiyyəti barədə müxtəlif fikirlər vardır. Bəziləri onu informasiya iq​tisadiyyatının, bir başqaları modernləşdirmənin, digərləri postindustrial sis​te​min meydana gətirdiyini yazırlar. İnformasiyanın bəşəriyyətin həyatın​da həlledici amilə çevrilməsi barədə konseptual proqnozların patriaxlarından olan Elvin Toffler yazır ki, informasiya cəmiyyəti haqqında müxtəlif elmi kon​sepsiyaların ortaya çıxmasında postindustrial pradiqması əsas götü​rül​müşdür (13, 67). 

Görkəmli filosof alim, akademik Ramiz Mehdiyev “Azərbaycan: qlo​bal​laşma dövrünün tələbləri” adlı fundamental əsərində yazır: “Mo​dern​ləş​mə dünya birliyinə nüfuz edərək, “ikinci dalğa”nı – industrial svilizasiyanı təd​ricən əvəzləyir. Dünya sivilizasiyasının dalğaları əvəzlənərək, tarixi inki​şa​fın qatlarına yeni münasibətlər, iqtisadi prioritetlər və imkanlar, habelə si​yasi normalar və təsisatlar gətirir, fərdin sosial simasını dəyişdirir. İndi dün​ya​nın üçüncü Toffler dalğasının qoynunda olduğu bir vaxtda, informasiya cə​miyyətinin reallıqlarını təzəcə mənimsəyən yeni müstəqil dövlətlərdə təbii modernləşmə başlayır” (12, 63). 

Bu konsepsiyalardan irəli gələn qənaəti ümumiləşdirərək, informasi​ya​nın cəmiyyət həyatındakı əhəmiyyətini qısaca belə ifadə etmək olar: cə​miy​yətin inkişafının yeni mərhələsində iqtisadiyyatın və sosial həyatın əsas re​surslarından biri informasiyadır. 

Müasir dünyamızda informasiya həm də çox baha qiymətə satılan, mü​badilə edilən və kifayət qədər etibarlı vasitələrlə qorunan məhsuldur. Bu​nun​la bərabər, digər resurslardan fərqli olaraq, informasiya maddi sərvət​lə​rin elə yeganə növüdür ki, o, heç vaxt tükənmir, əksinə, getdikcə daha da ar​tır, işləndikcə köhnəlmir, keyfiyyətcə yeniləşir, eyni zamanda, ondan təbii əm​təə növlərindən səmərəli faydalanmaqda, onların qorunmasında, yeni​lə​ri​nin yaradılmasında istifadə olunur. Çünki informasiyanın ehtiva etdiyi elmi və təcrübi biliklər olmadan təbii sərvətlərin hasilatı, emalı və bazara – isteh​lakçıya çatdırılmasının yeni üsullarını yaratmaq mümkün deyildir. 


Digər mühüm məqam ondan ibarətdir ki, maddi sərvətlərlə bağlı söv​dələşmələr rəqabət doğurduğu halda, informasiya mübadiləsi əmək​daş​lı​ğa rəvac verir və burada meydana çıxan rəqabət intellektual mahiyyət daşı​yır. Bu mənada informasiya elə sərvətdir ki, onu təəssüflənmədən başqaları ilə bölüşmək olar. İnformasiya istehsalı və istehlakının digər üstün xüsu​siy​yəti də vardır: maddi sərvətlərin istehsalı və istehlakı ətraf mühitə ciddi zi​yan vurduğu halda, informasiyadan istifadə texnogen təhlükə doğurmur, ey​ni zamanda, insanlarda ekoloji bilikləri artırır, təbiət haqqında təsəv​vür​lər​dəki qeyri-müəyyənliyə aydınlıq gətirir.

İnformasiya resursları bütövlükdə insanın intellektual fəaliyyəti prose​sin​də yaranan və formalaşan məlumatlar toplusundan ibarət olduğuna görə, hər bir ölkənin inkişaf istiqamətlərini müəyyənləşdirməkdə, qərarların qəbul edilməsində, strateji, taktiki və operativ məsələlərin həllində ondan geniş istifadə edilir. Bəs bütün informasiyalardan bu məqsədlə istifadə etmək olarmı? Suala birmənalı olaraq “yox” cavabı veriləcəkdir. Problem bəzi hal​lar​da informasiyanın yoxlanılmamış, ilk mənbədən dəqiqləşdirilməmiş fakt​lar əsasında və ya qərəzli mövqedən yazılması ilə bağlıdır. Hazırda qlobal in​ternet şəbəkəsində hər gün kifayət qədər çox sayda informasiya yer​ləş​di​ri​lir. Ancaq bu məlumatların heç də hamısı nəinki işə yaramır, hətta fərdin şüu​runa zərərli təsir göstərir, sivilizasiyalar və dövlətlər arasında nifaq to​xu​mu səpir. Müasir dünyada maraq qrupları bu qəbil informasiyalardan öz məq​sədləri üçün məharətlə istifadə edirlər. 

Bu amili nəzərdə tutan Azərbaycan Respublikasının Prezidenti İlham Əliyev AzərTAc-ın 90 illik yubiley mərasimində və MDB ölkələri Milli İn​for​masiya Agentlikləri Rəhbərləri Şurasının iclasında iştirak edən nü​ma​yən​də heyətlərinin başçıları ilə görüşdə demişdir: “Ölkələr və xalqlar arasında qar​şılıqlı anlaşmanın möhkəmləndirilməsində informasiya agentliklərinin, kütləvi informasiya vasitələrinin fəaliyyətindən çox şey asılıdır. Həqiqi mə​lu​matın vaxtında verilməsi operativ qərarların qəbulu, proseslərin düzgün şərh edilməsi, ölkələr arasında ikitərəfli və çoxtərəfli əlaqələrin qurul​ma​sın​da mühüm rol oynayır... Lakin təəssüf ki, bəzən əksinə də olur. Bəzən hansı​sa yoxlanılmamış və ya qərəzli informasiya, yaxud sifariş xarakterli infor​ma​siya ikitərəfli münasibətlərə müəyyən dərəcədə zərər də vura bilər. Buna görə də KİV nümayəndələri öz vəzifələrinə məsuliyyətlə yanaşmalıdırlar” (4, 1).

 Buradan aydın görünür ki, tarixi inkişafın müasir mərhələsində küt​lə​vi informasiya vasitələrinin cəmiyyət həyatında rolu və əhəmiyyəti qeyri-adi də​rəcədə artmış, mass-medianın qarşısında qoyulan ictimai-siyasi tələblər və peşəkarlıqla bağlı meyarlar dəyişmişdir. Vaxtilə inkişaf etmiş ölkələrdə, o cümlədən keçmiş SSRİ-də dövlətin siyasətinə uyğun olan informasiyanı ic​timai şüura aşılamağa xidmət edən xüsusi qurumlar var idi. Bu qurumlar informasiyanın həqiqi elmi-ictimai məzmunundan daha çox onun təbliğati-ideoloji mahiyyətinə əhəmiyyət verirdi. Kütləvi şüura yalnız dönə-dönə süz​gəc​dən keçirilmiş faktlar deyil, həm də həmin faktların geniş ictimaiyyət tə​rə​findən qavranılması üsulları yeridilirdi, yəni əslində, auditoriyaya əv​vəl​cə​dən formalaşdırılmış fikirlər təlqin olunurdu.

Totalitar rejimin süqutundan sonra birqütblü dünyada mətbuat nəinki ideoloji buxovlardan azad olmuş, yeni keyfiyyətlərlə zənginləşərək ən müx​tə​​lif mövzularda saysız-hesabsız informasiyanın yer aldığı qlobal şəbəkəyə çev​​rilmişdir. İnternet adlanan bu planetar şəbəkəyə məcazi mənada “Ümu​mdünya hörümçək toru” tərifini verənlər haqlıdırlar. Tarix elmləri doktoru Əli Həsənov yazır: “Elmi-texniki inqilabın və elektron texnologiyaların sü​rət​lə informasiya və kommunikasiya sahələrini əhatə etməsi üçüncü minil​li​yin başlanğıcında planetin geosiyasi məkanını “vahid məkan-zaman çər​çi​və​si​nə” salaraq bütövləşdirmiş və virtuallaşdırmışdır… Dünyanın transmilli küt​ləvi informasiya vasitələri ölkələrin milli hüdudlarını aşaraq vahid, virtu​al informasiya və təbliğat məkanı yaratmışdır” (8, 486).

Bu virtual məkanda hər kəs nəinki onu maraqlandıran informasiyanı əldə edə, hətta fikir mübadiləsi apara, şərh verə bilər. Təsadüfi deyil ki, mət​bu​atın müasir tipoloji sistemlərinin təsnifatını verməyə çalışan tədqiqatçılar mass-medianın qlobal, yaxud regional, rəsmi, yaxud qeyri-formal, ciddi, ya​xud bayağı-bulvar, demokratik, yaxud totalitar, yazılı, yaxud audiovizial cüt​lərini təklif edilər. Bu təsnifatdan aydın görünür ki, cəmiyyət həyatının elə bir sahəsi yoxdur ki, mətbuatda bu barədə informasiya olmasın. Buna gö​rə də “informasiya cəmiyyəti” termininin yaranması və ona önəm veril​mə​si tamamilə təbiidir. Çünki informsiya cəmiyyətini əvvəlki sosial quru​luş​lardan mahiyyətcə fərqləndirən ən əsas cəhət bu cəmiyyətin iqtisadi sis​temində informasiyanın həlledici əhəmiyyətə malik olmasıdır. 

Lakin informasiya cəmiyyəti haqqında elmi konsepsiyalarda bu iki sö​zün ehtiva etdiyi anlayışa genetik mənada yanaşmalara da rast gəlmək müm​kündür. Məsələyə belə yanaşanlara görə, informasiya cəmiyyətinin ya​şı bütövlükdə bəşəriyyətin yaşından heç də az deyildir: cəmiyyətin inki​şa​fı​nın bütün mərhələlərində informasiya onun zəruri atributlarından biri ol​muşdur.

Əlbəttə ki, hətta ibtidai sivilizasiyalarda da, digər formasiyalarda da tə​kamülün əsas aktorlarından biri informasiya olmuşdur. “Böyük Rusiya En​siklopediyası”nda deyildiyi kimi, cəmiyyətin inkişafının ilk mərhələsində ya​şamaq uğrunda mübarizədə, evlərin inşasında, geyimlərin hazırlan​ma​sın​da, ərzaq təminatında, məhsul ehtiyatlarının yaradılmasında və qorun​ma​sın​da, müharibə-müdafiə və hərbi yürüşlərdə təchizat və silahlanmada, təba​bə​tin meydana gəlməsində və inkişafında mövcud biliklərin toplanması, ötü​rül​məsi və ondan təkamülün təminedici vasitəsi kimi istifadə olunması la​büd hala çevrilmişdi. İlk texniki avadanlığın meydana gəlməsi, nəqliyyat va​si​tələrinin getdikcə təkmilləşdirilməsi, metaldan istifadə və bu sahələrdə möv​cud təcrübələrin öyrənilməsi informasiyasız mümkün ola bilməzdi. Cə​miy​yətin inkişafında istehsalın artmasının sənayeləşdirməyə gətirib çıxar​ma​sı kimi böyük təkamüldə informasiyanın nə dərəcədə mühüm rol oy​na​dı​ğı​nı təsəvvür etmək mümkündür. Bu, formalaşmaqda olan postindustrial si​vi​lizasiyası ilə sosial quruluşun ən qədim formaları arasında genetik əlaqə​nin olmasını göstərir. Təəccüblü deyil ki, indiyə qədər hələ heç bir iqtisadçı ib​tidai icma dövrü ilə müasir sivilizasiya arasındakı varislik əlaqəsini izlə​mə​yə cəhd göstərməmişdir. Halbuki müasir cəmiyyətlə müqayisədə bizim uzaq əcdadlarımızın həyatında informasiyanın əhəmiyyəti heç də az ol​ma​mış​dır. Çünki informasiya bütün dövrlərdə işə yaramış və ictimai trans​for​ma​siyanın başlıca mənbəyi olmuşdur (6, 490).
Əgər “informasiya ...ictimai transformasiyanın başlıca mənbəyi ol​muş​​dur”sa, alimlər nə üçün “informasiya cəmiyyəti” konsepsiyasını əsas​lan​dırmaq üzərində bu qədər baş sındırırlar? İnformasiya cəmiyyəti tarixi re​al​lıqdır, yoxsa utopiya? “Həqiqət müqayisədə meydana çıxır” prinsipi ilə ya​naşsaq, suala “tarixi reallıqdır” cavabını verməli olacağıq. Çünki infor​ma​si​ya cəmiyyəti kateqoriyasını sənaye cəmiyyəti və ondan əvvəlki cə​miy​yət​lərlə müqayisə edəndə, artıq yeni sosial quruluşun tarixi reallıq olduğu aydın görünür.

Sənaye cəmiyyətindən əvvəlki cəmiyyətlərin tarixinə diqqət yetirsək görərik ki, insanların yaşamaq uğrunda mübarizəsinin rəhni əzələ qüvvəsi idi. Belə cəmiyyətdə rifah təbii amillərdən – yağışdan və quraqlıqdan, tor​pağın vəziyyətindən, iqlimin sərt və ya mülayim keçməsindən asılı olurdu.

Sənaye cəmiyyəti isə çevikdir, istehlak tələbatını istehsal vasitələrini in​kişaf etdirməklə tənzimləyir. Bu cəmiyyətdə insan təbiəti dəyişdirmək is​tə​yən qüvvəyə çevrilir, dünya texniki xüsusiyyət qazanır və daha da ras​ional olur, həyatın ritmi insan zəkasının məhsulu olan ən müasir texnikanın sürəti və iş ahəngi ilə ölçülür. 


Bəs informasiya cəmiyyətini fərqləndirən xüsusiyyətlər hansılardır? İnformasiya cəmiyyəti zəngin və daha geniş, çoxçeşidli xidmətlərə əsas​la​nır. Bu cəmiyyətdə əsas rol oynayan yalnız əzələ qüvvəsi və enerji deyil, onu tənzimləyən və inkişafa təkan verən, yol göstərən informasiyadır. Ha​zır​da ətraf aləm haqqında biliklərin toplanmasının da aid olduğu infor​ma​si​ya xarakterli proseslər, əslində, cəmiyyətin inkişaf istiqamətini və sürətini mü​əyyən edir. Buna görə də “informasiya cəmiyyəti” termininin yaranması və ona böyük önəm verilməsi tamamilə təbiidir. 

Dünyada informasiyanın əhəmiyyəti durmadan artır, hazırda bu sektor bütövlükdə iqtisadiyyatın digər sahələrindən daha sürətlə inkişaf edir. Bu sa​hənin inkişafı Azərbaycanda da sürətlə gedir. Təsadüfi deyil ki, Azərbay​can​da sənayenin neft-qaz sektorundan sonra inkişaf sürətinə və yatırılan sər​ma​yələrin həcminə görə informasiya-kommunikasiya texnologiyaları sahəsi ikinci yerdədir. “Azərbaycan Respublikasında rabitə və informasiya texno​lo​gi​yalarının inkişafı üzrə 2010-2012-ci illər üçün Dövlət Proqramı”nda de​yi​lir: “Hazırda İKT sektorunun inkişaf tempi bu sahədə ümumdünya göstəri​ci​lərini təxminən üç dəfə qabaqlayır. Dünya İqtisadi Forumu tərəfindən 2008-2009-cu illər üçün hazırlanmış “İnformasiya texnologiyalarının qlobal in​kişafı haqqında hesabat”da Azərbaycan 134 ölkə sırasında 60-cı yeri tut​maq​la bir çox nüfuzlu ölkələri qabaqlamışdır və MDB-nin iştirakçısı olan döv​lətlər arasında lider olmuşdur” (5, 2). Azərbaycanda biliklərə əsaslanan informasiya cəmiyyəti qurulması istiqamətində görülən işlərin təməli Pre​zi​dent Heydər Əliyevin 2003-cü il 17 fevral tarixli Sərəncamı ilə təsdiq edil​miş “Azərbaycan Respublikasının inkişafı naminə informasiya və kom​mu​ni​kasiya texnologiyaları üzrə Milli Strategiya” ilə qoyulmuşdur (3, 144). 
Milli Strategiyanın əsas məqsədi “informasiya və kommunikasiya tex​no​logiyalarından geniş istifadə etməklə ölkənin demokratik inkişafına kö​mək etmək və informasiya cəmiyyətinə keçidi təmin etməkdir” (3, 148). Bu məq​sədə çatmağın yolları da Milli Strategiyada konkret göstərilmişdir: “Öl​kə​nin informasiyalaşdırılması yolu ilə informasiya cəmiyyətinin for​ma​laş​dı​rıl​ması təşkilati, sosial-iqtisadi, elmi-texniki, texnoloji və ən başlıcası, siyasi amil​lərə malik olan mürəkkəb prosesdir, onun müvəffəqiyyətlə həyata ke​çi​ril​məsinə cəlb olunan siyasi-inzibati, maliyyə, insan, texniki və s. re​surs​lar​dan səmərəli istifadə olunmasını, prioritetlərin və fəaliyyət istiqamətlərinin düz​gün müəyyən edilməsini, görülən işlərin tənzimlənməsini və əlaqə​lən​di​ril​məsini tələb edir” (3, 149).


Milli Strategiyada informasiya cəmiyyəti quruculuğunun əsas istiqamətləri aşağıdakı kimi təsnif edilmişdir: 
– qlobal informasiya mühitinin yaradılması;

– informasiya və kommunikasiya texnologiyalarından kütləvi istifadə edilməsi, sosial və iqtisadi fəaliyyətin yeni formalarının yaranması;

– informasiyanın əmtəəyə çevirlməsi, informasiya və bilik bazarının yaradılması və inkişafı;

– təhsil sisteminin təkmilləşməsi, beynəlxalq, milli və regional sə​viy​yə​də informasiya mübadiləsi sistemlərinin imkanlarının genişlənməsi he​sabına peşə və ümumi mədəniyyət səviyyəsinin artması;

– demokratik inkişafın vacib şərti sayılan vətəndaşların və sosial təsisatların məlumat almaq, onu yaymaq və istifadə etmək kimi hüquqlarını təmin edən mühitin yaradılması.

Milli Strategiyanın qəbul olunmasından bir müddət sonra – 2003-cü il de​kabrın 10-da Cenevrədə İnformasiya Cəmiyyəti üzrə Dünya Sammitində çıxış edən Azərbaycan Prezidenti İlham Əliyev demişdir: “Bu gün biz yeni informasiya cəmiyyəti haqqında söhbət edirik... Hesab edirəm ki, bu sammitin sənədlərinin Azərbaycan üçün xüsusi əhəmiyyəti vardır” (7, 164). 

Son illərdə Azərbaycanda informasiya cəmiyyətinin qurulması və bu​nun tərkib hissəsi kimi informasiya-kommunikasiya texnologiyalarının ge​niş tətbiq edilməsi istiqamətində məqsədyönlü iş gedir. “Sahənin nor​ma​tiv-hü​quqi bazası inkişaf etdirilmiş, telekommunikasiya infrastrukturu müa​sirləşdirilmiş, ən yeni texnologiyaların tətbiqi genişləndirilmişdir” (5, 2). 

Aparılan araşdırmalara əsasən bu qənaətə gəlmək olar ki, informasiya cəmiyyətinin yeni mərhələsində “kütləvi mətbuat və kütləvi mədəniyyət” kommersiyalaşır, “müxtəlif tipli informasiya məhsullarının genişmiqyaslı istehsalının biznesin maraqlarına tabe etdirilməsi meyli” meydana gəlir. Əs​lin​də, burada cəmiyyətdə yeni təfəkkürün yaranmasından söhbət gedir. Yəni in​formasiya cəmiyyətinin inkişaf səviyyəsi dövlətin inkişafının iqtisadi, si​ya​si, hərbi və başqa sahələrinə təsir göstərir. Bu da artıq dünyada və ölkədə sər​hədsiz informasiya məkanının formalaşdığını göstərir. Bu məkanda in​for​ma​siyanın toplanması, işlənməsi, saxlanması və insanlar, təşkilatlar və döv​lət​lər arasında maneəsiz, sərhədsiz, razılaşdırılmış, tarazlaşdırılmış mübadi​lə​si baş verir. 

İnformasiya məkanının formalaşdığını bir sıra əsas komponentlər təsdiq edir. Bunlardan birincisi qlobal və milli informasiya resurslarıdır. İkin​ci əsas komponent müasir tələblərə cavab verən informasiya-tele​kom​mu​nikasiya infrastrukturudur. Üçüncü komponent kütləvi informasiya sis​te​mi​dir. Dördüncüsü informasiya məhsulları və xidmətləri bazarıdır. Bu kom​po​nent növbəti amili - açıq dünya şəbəkələri ilə əlaqəni şərtləndirir. Nəha​yət, sonuncu komponent mükəmməl informasiya qanunvericiliyi sisteminin qurul​masıdır. Bu komponentlərin hamısı Azərbaycanda vardır və deyə bi​lə​rik ki, ölkəmiz dünya informasiya məkanının fəal subyektlərindən biridir. 

Proqnozlara görə, 10-15 ildən sonra iqtisadi potensial getdikcə daha sü​rətlə tükənməkdə olan xammal ehtiyatları və enerji resursları ilə deyil, ye​ni elmi texnologiyaların inkişaf səviyyəsi ilə müəyyən ediləcəkdir. Artıq dün​yada informasiya texnologiyaları hazırlayan şirkətlərin göstəriciləri də bunu sübut edir.

Tədqiqatçı alim V.Kuznetsov dörd il əvvəlin statistikasına istinad edə​rək yazır ki, hazırda ABŞ-da resursların təqribən 60 faizi və məşğul əhalinin 80 faizi informasiyanın işlənməsi ilə əlaqədar sahələrin payına düşür. İn​for​ma​siyanın inkişafı baxımından ABŞ başqa ölkələri 8-10 il qa​baq​layır və dünyada total hökmranlığı əldən verməməyə çalışır. ABŞ-da 5 min​dən çox firma ictimaiyyətlə əlaqələrin öyrənilməsi və məsləhət xid​mət​ləri ilə əla​qə​dar sahədə çalışır. Onların illik gəliri yüz milyonlarla ölçülür. İri firmaların ha​mısında ictimaiyyətlə əlaqə şöbələri fəaliyyət göstərir. Bu sahədə 250 min​dən çox reklamçı və 30 mindən çox jurnalist çalışır. 200-dən çox univer​si​tet və kollecdə bu sahə üçün mütəxəssis hazırlanır (10, 47). 


Göründüyü kimi, ABŞ-da informasiyanın istehsalı və mübadiləsi üçün mükəmməl elmi, texniki, sosial, siyasi və iqtisadi mexanizmlər yara​dıl​mışdır. Bu mexanizmlərin hər biri öz funksiyası çərçivəsində dünyada ge​dən proseslərə dair informasiyaları toplayıb təhlil etmək, super dövlətin qlo​bal məkanda nüfuz dairəsini möhkəmləndirmək və genişləndirmək işinə xid​mət edir. Həmin iş digər vasitələrlə yanaşı, həm də informasiyanın mü​badiləsi üzərində qurulur.


İnformasiya mübadiləsi ölkə daxilində yerli qanunverilicik aktları, bey​nəlxalq aləmdə isə dövlətlər, transmilli qurumlar arasında imzalanmış mü​qavilələr və sazişlər əsasında həyata keçirilir. İnformasiya mübadiləsi ilə əla​qədar ilk beynəlxalq sazişlər XIX əsrə aiddir. O vaxt bu müqavilələr əsa​sən teleqraf rabitəsinə aid idi. Radionun, sonradan televiziyanın kəşfi nə​ti​cə​sində yayım şəbəkəsinin qanunvericilik yolu ilə tənzimlənməsi zərurəti ya​ran​mışdır. Tarixdən bəllidir ki, istər ideoloji sistemlərin, yaxud müharibə edən tərəflərin təbliğatına qarşı aparılan mübarizə işi informasiya müba​di​lə​si​nin yeni parametrlərini müəyyənləşdirmiş və onun tənzimlənməsində xü​su​si rol oynamışdır. Müharibə dövrlərinə aid elmi-tarixi ədəbiyyatın müəl​lif​lərinin qənaətinə görə, qanlı-qadalı illərdə informasiyanın təsir gücü sila​hın gücündən heç də az olmamışdır. “Mütəxəssislərin fikrincə, müharibə, xüsusilə də İkinci Dünya müharibəsi yalnız ABŞ-da deyil, həm də Böyük Britaniya, Almaniya, Fransa və başqa ölkələrdə ictimaiyyətlə əlaqələrin inkişafı üçün təkan olmuşdur” (11, 62). 

Ölkələr arasında informasiya mübadiləsi həm rəsmi dövlət qurumları (diplomatik nümayəndəliklər, yüksək səviyyəli nümayəndə heyətlərinin sə​fər​ləri, hökumətlərarası komissiyalar, müvafiq nazirliklər və s.), həm də mil​li xəbər agentlikləri vasitəsilə həyata keçirilir. Müstəqil Azərbaycan Res​pub​likasında bu funksiyanın yerinə yetirilməsində rəsmi dövlət infor​ma​si​ya agentliyi olan AzərTAc-ın da mühüm rolu vardır. Dünyanın müxtəlif öl​kə​lə​rinin milli xəbər agentlikləri ilə informasiya mübadiləsinə dair mü​qa​vi​lə və sa​zişlərin imzalanması AzərTAc-ın fəaliyyətinin üstün isti​qa​mət​lə​rin​dən bi​ridir. Bu barədə agentliyin Azərbaycan Respublikası Prezidentinin 2001-ci il 29 iyun tarixli Fərmanı ilə təsdiq edilmiş Əsasnaməsində deyilir: “AzərTAc xarici ölkələrin informasiya agentlikləri və digər kütləvi infor​ma​siya orqan​la​rı ilə mübadilə və ya kommersiya şərtləri əsasında informasiya verilməsi (əl​də edilməsi) haqqında müqavilələr bağlayır” (2, 104).


Azərbaycan dövlət müstəqilliyini bərpa etdikdən sonra AzərTAc in​for​masiya mübadiləsinə dair ilk rəsmi sənədi 1992-ci ildə Türkiyə Cüm​hu​riyyətinin Anadolu Agentliyi ilə bağlamışdır. Hazırda Asiya və Avropanın 25 dövlətinin milli xəbər agentlikləri ilə imzalanmış müqavilə və sazişlər əsa​sında informasiya mübadiləsi aparılır (www.azertag.gov.az / “Bizim tə​rəf​daşlar bölməsi”). Son illər Azərbaycanın regionun geosiyasi həyatında oy​nadığı rola artan marağın nəticəsidir ki, bu müqavilə və sazişlərin böyük ək​səriyyəti müvafiq ölkələrin milli agentliklərinin təşəbbüsü ilə bağ​lan​mışdır. Rusiyanın İTAR-TASS, Ukraynanın Ukrinform, Yaponiyanın Kyo​do, İndoneziyanın ANTARA, İtaliyanın ANSA, Bolqarıstanın BTA, Misirin MENA, İordaniyanın PETRA, Küveytin KUNA, Qazaxıstanın Kazinform, Monqolustanın Montsame agentlikləri və digər nüfuzlu milli agentliklər in​for​masiya mübadiləsi sahəsində AzərTAc-ın tərəfdaşlarıdır. AzərTAc cə​miy​​yət həyatının ən müxtəlif sahələrinə dair yenilikləri təkcə müqavilələr və saziş​lər əsasında deyil, həm də birbaşa əlaqələr yolu ilə beynəlxalq aləmdə və ölkədə yayır. Hazırda AzərTAc dünyanın 90-dan çox dövlətinin milli xəbər agentliyi ilə informasiya mübadiləsi aparır. 

AzərTAc-ın dünyanın ən böyük informasiya alyanslarının – Şərqdə Asi​​ya və Sakit Okean Ölkələri İnformasiya Agentlikləri Təşkilatının – OANA-nın (www.oananews.org), Qərbdə Avropa Xəbər Agentlikləri Al​yan​​sının – EANA-nın (www.newsalliance.org) üzvü olması həmin regionlardakı dövlətlərin ictimai-siyasi və mədəni həyatına dair xəbərləri Azər​baycan cəmiyyətinə, respublikamızda gedən proseslər barədə infor​ma​siyaları isə həmin ölkələrin auditoriyasına çatdırmağa imkan vermişdir. 


Asiya və Sakit okean regionunda 33 ölkənin 39 informaiya agent​li​yi​nin üzv olduğu OANA-nın saytında 2009-cu ildə AzərTAc-ın 5015 in​for​ma​si​yası yerləşdirilmişdir. Həmin xəbərlər Azərbaycanın ictimai-siyasi həyatı​nın bütün sahələrini – Prezident İlham Əliyevin xarici və daxili sə​fər​lə​rin​dən, qəbul və görüşlərindən hazırlanmış informasiyalardan tutmuş, iq​ti​sadiyyatı, mədəniyyəti, elm və təhsili, hərbi iş və hüququ, idman xəbərlərini əhatə etmişdir. OANA-ya üzv olan ölkələrin agentlikləri arasında AzərTAc il ərzində qurumun informasiya resursunda yerləşdirilmiş məlumatların sayına görə 1-3-cü yerləri bölüşmüşdür. Gün ərzində agentliyimizin ən azı 10-12 xəbəri OANA-nın internet portalının baş səhifəsində yerləşdirilir ki, bunların da böyük əksəriyyəti günün ən çox oxunan xəbərləridir. 


AzərTAc EANA-nın üzvü olan milli infromasiya agentlikləri ilə qarşılıqlı faydalı əməkdaşlıqdan da səmərəli surətdə istifadə etməyə çalışır. 


AzərTAc Qara Dəniz İqtisadi Əməkdaşlıq Təşkilatının üzvü olan öl​kə​lərin Milli İnformasiya Agentlikləri Assosiasiyasının – BSANNA-nın (www.bsanna. news.ukrinform.ua) üzvü kimi də Azərbaycan haqqında xə​bər​lərin bu qurumun informasiya resursunda geniş yer almasına xüsusi diq​qət yetirir. Keçən il BSANNA-nın internet saytında AzərTAc-ın 3423 informasiyası yerləşdirilmişdir. 

Hazırda Türkdilli Xəbər Agentlikləri Birliyində – TKA-da (www.tkaonline.org) sədrlik edən AzərTAc 2009-cu ildə üzv agentliklər ara​sında əlaqələrin inkişaf etdirilməsinə səy göstərməklə yanaşı, Azər​bay​ca​nın sosial, siyasi, iqtisadi və mədəni həyatının bütün sahələrinə dair xəbər​lə​rin geniş yayılması üçün Birliyin informasiya resursunun imkanlarından ge​niş istifadə etmişdir. Həmin il TKA-nın saytında AzərTAc-ın 4587 xəbəri yer​ləşdirilmişdir. 


AzərTAc MDB-nin üzvü olan ölkələrin Milli İnformasiya Agentlik​lə​ri Assosiasiyasının – ANİA-nın (www.ania-news.info), Asiya Xəbər Agent​lik​ləri Konsorsiumunun – AsiaPulse-nin (www.asiapulse.com) inter​net resursları ilə informasiya yayımı işini daha da genişləndirir. AsiaPulse ilə bağlanmış müqaviləyə əsasən, bu konsorsium Azərbaycanın iqtisadi in​ki​şafı, əlverişli biznes və investisiya mühiti, respublikamızın iştirakı və tə​şəbbüsü ilə həyata keçirilən transmilli layihələr haqqında informasiyaları 30 öl​kənin biznes strukturları və dövlət qurumları arasında yayır. Konsor​si​u​mun tərəfdaşları arasında Sinxua (Çin), İRNA (İran), ANATRA (İndo​ne​ziya), habelə Yaponiya, Avstraliya, Koreya Respublikası, Tayvan, Hin​dis​tan, Birləşmiş Ərəb Əmirlikləri, Pakistan və digər ölkələrin nüfuzlu infor​masiya agentlikləri vardır. 

Mübadilə prosesində informasiyanın xüsusiyyətləri və formaları haq​qın​da məsələ də böyük əhəmiyyət kəsb edir. Tədqiqatçılar dövlətlər arasın​da mübadilə olunan informasiyaları “mənşəyinə” görə iki qrupa – rəsmi (for​mal) və qeyri-rəsmi (qeyri-formal) informasiyaya bölürlər. Bunlardan bi​rincisi rəsmi strukturlarda və ictimaiyyətlə rəsmi əlaqə kanallarında, ikin​ci​si isə qeyri-rəsmi strukturlarda və kanallarda dövr edir. Formal infor​ma​si​ya sosial idarəetmə sistemində rəsmi orqanlar tərəfindən hazırlanır və ötü​rü​lür, xarici əlaqələrin qurulmasında çox mühüm və həlledici rol oynayır. Ru​siyalı sosioloq V.Afanasyev yazır ki, formal informasiya məzmunundan və formasından asılı olmayaraq, aşağıdakı beş ümumi tələbə cavab verməlidir: 

1) maksimum dəqiq olmalı, həqiqi vəziyyəti əks etdirməlidir (infor​ma​​siyanın qəsdən təhrif edilməsinə gəldikdə isə, bu, etika problemlərinə aiddir);

2) yetərli olmalıdır. İnformasiyanın yetərli olmaması sosial ünsiyyəti zəiflədir, onun səmərəsini azaldır. Lakin informasiyanın azlığı kimi, onun çox​luğu da işin zərərinədir, çünki bu, ümumi informasiyanın içində ən baş​lıca və mühüm olanı aydınlaşdırmağı və başa düşməyi çətinləşdirir;

3) informasiya vaxtında daxil olmalıdır. Hətta son dərəcə qiymətli in​for​masiya da ünvan sahibinə çox gec və ya çox tez çatanda əhəmiyyətini iti​rir. Sonuncu halda informasiya kifayət qədər aktual təsir bağışlasa da, onu alan şəxs buna diqqət yetirməyə bilər; 

4) informasiya anlaşıqlı olmalıdır. Bu, istifadə olunan informasiyanın məzmunu və ifadə forması baxımından semantik birtiplilik hesabına əldə edi​lir. İnformasiyanın məzmununda yekrənglik mətnlərdə ümumi qəbul edil​miş və müəyyən olunmuş anlayışlardan, terminlərdən, işarələrdən, gös​tə​ricilərdən istifadə edilməsini nəzərdə tutur. İnformasiyanın verilmə forma​sı, ilk növbədə, onun daşıyıcısı ilə bağlıdır və forma razılaşdırılmalı, hətta stan​dartlaşdırılmalıdır. Məsələn, geniş əhali təbəqələri üçün hakimiyyət or​qan​larının bu və ya digər hərəkətlərini izah edən informasiya sadələşdirilmiş formada təqdim edilməlidir; İnformasiyanın ötürülməsinin bir formasından digərinə, məsələn, sənəd formasından çap formasına keçmək imkanının olması da faydalıdır; 

5) informasiya maksimum yığcam olmalı, onun bütün vətəndaşlar tərəfindən asan qavranılması təmin edilməlidir (1, 52). 
Bəs qeyri-rəsmi informasiya nədir? Onu rəsmi informasiyadan necə fərq​ləndirmək olar? Müasir media məkanında bu cür informasiyalar bloq​ger​lər şəbəkəsi tərəfindən hazırlanıb dövriyyəyə buraxılır. Qeyri-rəsmi in​for​masiyaların mənbəyi qeyri-rəsmi kanallardır. Bu informasiyalar müəyyən ma​raq qrupları tərəfindən şayiələr, uydurmalar və fərziyyələr əsasında ha​zır​la​nır. Müasir kommunikasiya sistemində rəsmi informasiya azlıq təşkil edən​də qeyri-rəsmi informasiyanın həcmi artır. Ona görə də internet re​surs​larından əldə edilən informasiyaların etibarlılığının yoxlanılmasının, o cüm​lə​d​ən məlumatı yayanın identikləşdirilməsinin əhəmiyyətini xüsusi vur​ğulamaq lazımdır. 
Beləliklə, yuxarıda deyilənləri ümumiləşdirərək bu qənaətə gəlmək olar ki, informasiya və onun mübadiləsi müasir cəmiyyətin həyatında inkişafın mühüm tərkib hissəsidir. 

Importance of Information and Information Exchange 
in the Life of Society

(summary)

Studying the information policy of leading countries, acquisition of the relevant technique and technologies in this field, as well as learning the new theoretical knowledge and speeding-up its application is of great importance. The theses give through generalization the analysis of the importance of information and information exchange in the life of society, persistently renewing and improving functions of the mass media and national news agencies including AzerTAc in the information society.
Keywords: information, knowledge based society, resources of information, information exchange, informationalize. 
Значение информации и обмена информацией в 
жизни общества
(pезюме)
Исследование информационной политики ведущих стран, приобщение к существующим в данной области технике и технологиям, изучение и ускорение применения новых теоретических знаний имеют очень большое значение. В данной статье проанализированы и обобщены значение информации и обмена информацией в жизни общества, постоянно обновляющиеся и совершенствующиеся функции и принципы работы средств массовой информации, национальных информационных агентств, в том числе и АзерТАдж.
Ключевые слова: информация, информационное общество, информационные ресурсы, обмен информацией, информатизация.
Toplumun Hayatında Bilgi 
ve Bilgi Alış-Verişinin Önemi
(özet)
Dünyanın önde gelen ülkelerinin enformasyon politikalarının öğrenilmesi, bu alanda mevcut tekniklerin ve teknolojilerin elde edilmesi, yeni teorik bilgilerin öğrenilmesi ve kullanımının hızlandırılması büyük önem taşımaktadır. Bu araştırmada toplumun hayatında bilginin ve enformasyon mübadelesinin önemi, kitle iletişim araçlarının, ulusal haber ajanslarının, ayrıca AzerTAc`ın sürekli yenileşen, gelişen işlevleri ve iş prensipleri analiz yapılarak genelleştirilmiştir.
Anahtar kelimeler: enformasyon, bilgi toplumu, bilgi kaynakları, bilgi alış verişi, bilgilendirme. 
Elmşünaslıq
Elmlərin təsnifatı və institutlaşma problemi

Səlahəddin Xəlilov 
Elmlərin təsnifatı və onun təşkilatlanması pro​se​si sıx surətdə əla​qə​dar​dır. Belə ki, elm vahid, bü​töv koq​ni​tiv sistem kimi forma​laş​​madığına və bir çox xüsusi elmləri, fənləri, ixtisasları? tədqiqat is​ti​​qa​mət​lərini özündə bir​ləş​dir​diyinə görə və bu sahələr ara​sında hə​lə kifayət dərəcədə məsafə ol​du​ğu​na gö​​rə, əvvəlcə onların hər bi​ri​nin ayrılıqda strukturlaş​ma​​sına və ins​ti​tut​laş​ma​sına ehtiyac olur. Tə​​bii ki, bir kim​yaçının ədəbiyyatçıların və ya as​tro​​nom​ların işin​​​dən xəbər tutmasına ehtiyac olmaya da bilər. Am​ma onun kim​​ya​​çı​la​rın hazırda nə ilə məşğul ol​du​ğunu, hansı problemlərin gün​dəm​də ol​​du​ğunu bil​mə​si tələb olunur. Xü​susən, özünün tədqiqat apar​dı​ğı dar ix​ti​sas sa​həsində bütün dünya miqyasında gö​rü​lən işlərdən xə​​bər​dar olması şərt​dir. Yə​ni o, virtual şə​kildə də olsa həmin ixti​sas üzrə alimlər birliyinin üz​​vü ol​ma​lıdır. Hər bir yeni elmi nəticə mü​vafiq sa​hə​dəki biliklər sisteminə daxil edil​məli və bu birlik da​​xi​lində hamının ümu​mi sərvətinə çevrilməlidir. Əs​lin​​də söhbət elm​​lərin və ya fənlərin, ixtisasların koq​nitiv institutlaşması pro​se​​sin​dən gedir. Lakin bu pro​ses gec-tez müvafiq sosial institutlaşma ilə ta​mam​​lanmalıdır. Çünki elmi məzmun müstəvisində kom​muni​ka​siyanın tə​min edilməsi üçün hər hansı prob​lem və ya ixtisas üzrə mü​​təxəssisləri for​mal su​rət​də birləşdirən və onların əlaqəsini təmin edən so​si​al vasitələr ol​ma​lı​dır. Alimlər adətən müəyyən bir jur​nal ət​rafında birləşir. Dünya miq​ya​sın​da eyni ix​ti​sas üzrə bir neçə jur​nal çap olunursa, onların ha​mısı bir​ləşdirici amil kimi çıxış edir. Bun​dan başqa, elm və ixtisas sahələri üz​rə asso​si​a​si​ya​lar, ictimai təş​ki​lat​lar, dərnəklər, seminarlar da bu funksi​ya​ya xidmət edir. Am​ma ən vacib olan və daha sıx birliyin təmin olun​masına xid​mət edən mü​va​fiq ixtisas üzrə fakül​tə​lər, kafedralar, laboratoriyalardır. Keç​miş SSRİ-dən qa​lan ənənəni davam etdirən bəzi ölkələrdə Elm​​lər Aka​de​miyaları və mü​va​fiq institutlar, böl​mə​lər fəaliyyət gös​tə​rir ki, əslində bun​lar müvafiq ix​ti​​sas sa​hələri üzrə alimlərin daha sıx surətdə təmər​küz​ləş​mə​si​nə imkan ya​ra​dır. Am​ma bir ölkə daxi​lin​də sıx birləşmək yetərli olmur. Ona gö​rə də elmi ins​​ti​​tutlaşma bey​nəlxalq miqyasda həyata keçməli, bü​tün dün​yadakı mü​va​fiq ins​titutlar, fakültələr və ka​fed​ralarla əlaqə yaradılmalıdır. Bu prob​le​mə təh​lil edən R.Uitli diqqəti koqnitiv institutlaşma ilə sosial ins​​ti​​tutlaşma ara​sın​da əlaqəyə yönəldir. Onun fikrinə gö​rə, sosial təş​ki​latlanma olmasa alim​lər öz arala​rın​da elmi informasiya mü​ba​di​lə​si apara bilməsələr el​min koq​ni​tiv müs​təvidə institutlaşması və müs​təqil fən​lərin yaranması da mümkün deyil (8, s. 69-95). Uitli belə he​sab edir ki, Kun hər bir elmdə vahid bir para​diq​ma​nın olduğunu iddia et​s​ə də, əslində fərqli koqnitiv struk​turlar mövcud olur və onlar ara​sında eninə və də​rininə əlaqələr yaranır. Yəni müxtəlif struk​tur sə​viy​yələrindən danışmaq mümkündür (8, s. 71). 

Lakin elmin fənlərə ayrılması və hər fənnin öz da​xili böl​gü​sü çox şərti və bəzən mübahisəli olduğu ki​mi, sosial institutlaşma və təşkilati forma mə​sə​lə​lə​rində də uyğun problemlər yaranır. Əs​lin​də vahid də​yişməz təsnifat apa​rıla bilməz, çünki elmin daxili di​​na​mikası buna imkan vermir. Zaman keç​dikcə bəzi ix​tisas sahələri ar​xa plana keçir və yeniləri yaranır. Bu proses müx​təlif bilik sahə​lə​rinin yaxınlaşması və kə​sişmə bölgəsində yeni prob​lem​​lərin üzə çıx​ması sayəsində həyata keçə bildiyi kimi, eyni bir sa​hə​nin nə​zəri və tətbiqi səviyyələri arasında körpü atılması sa​yəsində də həyata ke​​çə bilər. Məsələn, psixiatri​ya​nın nisbi müstəqil şəkildə institut​laş​masını M.Fu​​ko be​lə təsvir edir: “Qərarlaşdığı dövrdə, yəni XVIII əs​rin sonu – XIX əs​​rin əvvəllərində psixiatriya ümumi tə​ba​bə​tin ixtisaslaşmış sahəsi deyildi. XIX əsrin əv​vəl​​lərində, elə son​ra​lar da, bəlkə lap XX əsrin orta​la​rı​na​dək psi​xiatriya tibbi biliyin və ya nəzəriyyənin xü​susi bir sahəsindən çox, ic​ti​mai gigiyena sa​hə​si ki​mi fəaliyyət göstərirdi. Təbabətin bir bölməsinə çev​ril​​məz​dən əvvəl, psixiatriya sosial müdafiə, xəs​tə​​lik və ya xəstəliklə bir​ba​şa, ya da dolayı surətdə bağ​lı olan hadisələr üzündən cəmiyyətin qar​​şı​la​şa bi​​lə​cə​​yi hər hansı bir təhlükədən müdafiə sahəsi ki​mi ins​ti​​tutlaşmışdır. Psixiat​ri​ya bir növ so​sial pro​fi​lak​tika, bütövlükdə ic​ti​mai bədənin gigiyenası kimi ins​​titutlaşırdı” (24, s. 149). M.Fuko psi​xi​at​ri​ya​nın elm kimi for​ma​laşmaq yo​lunda bu sahədə elmi jurnal nəşr olun​ma​sını mühüm bir mərhələ kimi qeyd edir. O, yazır ki, psi​xi​at​ri​yanın əsaslı tibbi bilik sahəsi kimi forma​laş​ması və elmi instituta çevrilməsi üçün bir tərəfdən onun predmetinin, yəni əqli xəstə​lik​lə​rin müəyyən​ləş​dirilməsi, digər tərəfdən də, müvafiq sosial təş​ki​lat​​lan​ma tələb olunur (24, s. 149-150). 

Eyni bir predmetin müxtəlif elmlərin tədqiqat ob​yektinə çev​ril​məsi dü​yün nöqtəsində sıxlığın art​ma​sına gətirir. Sanki bir mən​zə​rə fərqli dillərdə və ya müxtəlif sənət vasitələri ilə təsvir olunur. Rəs​sa​mın, bəstəkarın və şai​rin təsvirində təqdim olunan bir pred​met haqqında yaranmalı olan daha mü​kəm​​məl təsəvvür əslində ek​lek​tik bir təsəvvürdür; yəni onun vahid ahəngi yox​dur. ona görə də qar​şıda du​ran vəzifə hər üç təsvir üslubunu və ya hər üç dili eh​tiva edən universal bir modelin yaradılmasından iba​rət olur. İnsanın id​rak fəaliyyəti eyni vaxtda psi​xo​logiyanın, qnoseologiyanın və ney​ro​fizi​o​lo​giyanın pred​meti olmaqla bərabər, sanki onun kənardakı bir mo​delini, süni in​tellekti öyrənən informatika və ki​ber​ne​tikanın da predmeti olur. Bu fərqli elm sahələri nə​inki vahid bir elmdə bir​ləş​mir, əksinə, birləşmə ye​rində, dü​yün nöqtəsində yeni bir elm sa​hə​sinin ya​ran​ma tendensiyası hiss olunur. Pen​silvaniya Uni​ver​​si​te​ti​nin professoru Gary Hatfield bunu “beyin haq​qın​da yeni elm” (3), Dr. Brian L.Keeley isə neyro​etologiya (6) adlandırır. V.F.Venda isə tə​bii və süni in​tel​lekti bir müstəvidə öyrənən elmin pred​me​ti​ni “hib​​rid intellekt” termini ilə ifadə edir (12). Bir sözlə, in​tellekt özü in​tel​lek​tin predmeti kimi, çoxşaxəli bir prob​lem kimi çoxlu müxtəlif fənlərin kə​sişmə nöqtə​sin​də dayanaraq elmin düyünlərindən birinə çevril​miş​dir. İndi bu düyündən haçalanan yeni fənlərin kon​tek​s​tin​də müvafiq olaraq in​tel​lek​tin intensiv​li​yi​ni ölçmək üçün İQ, emosi​o​nal intellektin səviyyəsini ölçmək üçün EQ və yaradıcı intel​lek​tu​al​lığın qiy​mətləndirilməsi üçün CQ testləri hazırlanır (9, 17). Yəni in​tel​​lekt hər dəfə bir rakursda və ya fərqli kəsişmə nöq​tələrində nə​zər​dən keçirilir. Kibernetikanın əsa​sı​nı qoyan N.Viner elə kitabının adın​daca həm ma​şınların, həm də canlıların idarə olunması sis​te​mi​ni əhatə edir (13). Kibernetikanın digər elmlərlə əlaqələri və əlaqədən ya​ranan yeni tədqiqat istiqamətləri indi də geniş planda tədqiq olun​maqdadır.
 

Ənənəvi elmlərin: fizika, kimya, biologiya və s.-in predmeti çox geniş sa​hələri əhatə edir. Amma za​man keçdikcə, elmlər dife​ren​siallaşır, budaqlar şaxə​lə​nir, sahələr daralır. Müəyyən problem​lər aktual​la​şır və onların tədqiqi üçün kifayət qədər alimlər qru​pu cəmləşir, müvafiq institutlaşma, sosial təş​ki​lat​lan​​malar gedir. Digər tərəfdən də, elmlərin kəsişmə nöq​tələrində prob​lem​lər üzrə tədqiqat mərkəzləri ya​ra​nır. Biz yuxarıda “intellekt” mövzusunu be​lə fən​lər​arası bir problem kimi nəzərdən keçirdik. Eləcə də, “insan” bir bü​​töv obyekt kimi müxtəlif elmlərin pred​metinə daxil olur, insanşünaslıq mər​​kəzləri ya​ra​nır. İnsan fenomenini bir küll halında öyrənmək cəhd​ləri gös​​tərilir.
 Lakin insan haqqında biliklərin bir yerə cəmlənməsi hələ bütöv fən​nin formalaşması de​yil. Bu cür məcmuələr olsa-olsa kollektiv mono​qra​fi​ya
, toplu
, lüğət və ya ensiklopediya
 halında olur. İnsanın ayrı-ayrı ra​kurs​lar​da deyil, bütövlükdə, va​hid funksional bir sistem kimi nəzərdən ke​çi​ril​mə​si nəticə etibarilə yeni bir fənnin yaran​ma​sı​na gətirə bilərdi. V.A.Lek​tor​ski yazır: “Elmlər sis​te​mi içərisində insan problemindən danışarkən etiraf et​​mək lazımdır ki, insan haqqında vahid termin hələ yoxdur; olsa-olsa mo​zaik, bir-birilə heç də həmişə əla​qələnməyən tədqiqatlardan söhbət gedə bilər. Biz hə​lə indi-indi üzərində insan haqqında gələcək elmi qur​maq üçün vahid ümumi əsaslar yaratmağa cəhd gös​təririk”.
 Doğrudan da, bu sahədəki elmi tədqi​qat​ların inkişaf dinamikasının izlənməsi göstərir ki, sis​tem bütöv​ləş​mədən parçalanır. “Şəxsiyyət” prob​le​mi ayrılaraq fəlsəfə, sosiolo​gi​ya və psixolo​gi​ya​nın kə​sişmə xəttində nisbi müstəqillik kəsb edir.
 Amma bu sahə də bütövləşmədən parçalanır və bəzi is​ti​​qa​mət​lər, məsələn, “şəxsiy​yə​tin psixologiyası”, nisbi müs​təqil fənn, yaxud Lakatosun termini ilə desək, təd​qiqat proqramı kimi formalaşır.
 

Antropologiya artıq çoxdandır ki, müstəqil bir fənnə çevrilmiş və hətta onun öz daxili tədqiqat isti​qa​mətləri də nisbi müstəqillik əldə etmişdir. Düzdür, indi insanı cəmiyyət və mədəniyyət rakurslarında nə​zər​dən keçirən sahələr sosial-kulturoloji antro​po​lo​giya fənnində birləşir. İnsanı fiziki varlıq kimi öy​rə​nən sahələr fiziki antropologiyada, daha geniş plan​da, ruh və bə​də​nin vəhdəti kimi öyrənən sahə isə fəl​səfi antropologiya adlanır. Amma bu sa​hələr özü də bir tərəfdən, təmərküzləşərək vahid antropologiya el​mini təş​kil etsə də, bu düyündən daha geniş şə​bə​kə​li budaqlanma gedir və çoxlu say​da konkret antro​po​loji fənlər yaranır: linqvistik, koqnitiv, tarixi, iqti​sa​di, si​yasi, hüquqi və s. antropologiyalar (7). Düzdür, Azər​baycanda və azər​bay​can​lı oxucuların bələd ol​du​ğu Rusiya mətbuatında sosial (kulturoloji) antro​po​​logiyaya aid məsələlər əsasən “kulturologiya” adı al​tında araşdırılır, am​ma son vaxtlarda dünyada qə​bul olunmuş təsnifata uyğun olaraq antropolo​giya ter​minindən də istifadə olunur və bu adda kitabda kitablar yazılır.

Yaxud təhsil sisteminin cəmiyyətdə yerinin və özü​nə​məxsus funksiya​la​rı​nın öyrə​nilməsi sosial fəl​sə​fənin və sosiolo​giyanın pred​metinə aid​dir. Təh​​sil sistemində ida​rəetmə məsələləri menecmen​tin sa​hə​​lərindən biridir. Təh​silin maddi-texniki baza ilə tə​min olunması, təhsil müəs​sisə​ləri​nin infra​struk​turu​nun for​ma​laşdırılması, təhsilin ma​liy​yə​ləşdirilməsi və s. bu kimi prob​​lemlər də əslində iqti​sadiy​yatın pred​metinə daxildir. 

Beləliklə, təhsilin fəlsəfəsi, təhsilin sosiologi​ya​sı, təh​sil menec​men​ti, təhsilin iqtisadiyyatı və s. bu kimi nisbi müstəqil tədqiqat sa​hələri for​malaşır ki, bunlar da müstə​qil bir elm olmayaraq fəlsəfə, so​sio​logiya, menec​ment və iqtisadiyyat fənlərinin struk​turuna daxil​dir. Lakin bütün bu tədqiqatlar baş​qa bir en kəsiyində, məhz təhsil ön plana çəkildiyi təqdirdə, nisbi müstəqil bir fənnin – təhsilşünaslığın tərkib hissələri kimi də nəzərdən keçirilə bilər.

Elmşünaslığın özü də müxtəlif fənlərin, tədqiqat is​ti​qa​mət​lərinin kəsişmə sa​həsindəki düyünlərdən biridir. Elmin tarixi, sosiologiyası, iqtisa​diy​yatı, me​to​do​logiyası, fəlsəfi və epistemoloji rakursları, hətta məhz elmin tədqiqi ilə əla​qədar yaranmış yeni sahələr – hamısı belə bir düyündən budaqlanır. 

Müasir kimyada maddənin quruluşu ilə bağlı müx​təlif struktur səviy​yə​lərinin hər birində fizika tət​biq olunmağa başlamışdır. Yəni kimya prob​lem​​lə​ri​nin araşdırılmasında riyazi və fiziki biliklərin və qa​nu​na​uy​ğun​luq​ların tətbiq olunması əvvəlcə fiziki kim​yanın, daha sonra riyazi kimyanın və nəhayət kvant kimyasının nisbi müstəqil fənlər kimi forma​laş​masına gətirib çıxarmışdır. Ənənəvi kimya məsə​lə​​lərinin daha dərindən və dəqiq tətbiq olun​ması on​la​rın fiziki problemlər müstəvisinə keçirilməsi ilə nə​ticələnir. Amma XIX əsrdə O.Kont kimyəvi və fi​zi​ki problemlər arasında həmişə bir sərhəd olduğu qə​naətində idi və kimya məsələlərinin fizika​laşdırıl​ma​sının əleyhinə çıxış edirdi. Hətta XX əsrdə aka​demik B.M.Kedrov da ona haqq qazandıraraq fizika ilə kimya arasında fərqlərin guya obyektiv təbiətə ma​lik olduğunu iddia edir. Amma zaman keçdikcə ta​rixən kimyaya aid olan mə​sə​lə​lər getdikcə daha çox dərəcədə fizikanın predmetinə daxil olur. Başqa söz​lə desək, fiziklər kimyanın ərazisinə daxil ola​raq, sanki onu özünün​kü​ləş​dir​məyə çalışırlar. Amma elm​lərin bir-birinə nüfuz etməsi qaçılmaz pro​sesdir və ortaq sahələrdə yeni-yeni fənlər və ixtisaslar ya​ranır (23, s. 71). T.Kun be​lə hesab edir ki, hər bir yeni fənnin ya​ranması ancaq müvafiq para​diq​ma​nın yaranması sa​yəsində mümkündür (18, s. 226-227). Amma fi​zi​kada elə nə​zəriy​yələr var ki, onlar bir fənnin çərçivəsindən kənara çı​xaraq bir çox fən​lərə təsir göstərirlər. Doğrudan da, hər bir normal elm sanki bir pa​ra​diq​ma​nın ətrafında yaranır. Yeni paradiqmaya keçid Kuna görə, elmdə in​qilab ki​mi dəyərləndirilir. Halbuki, yeni paradiqma həm də yeni fənn üçün baş​lan​ğıc rolu oynaya bilər. Yəni nəyi isə inkar etmədən, elmi əvvəlki inki​şaf tra​​yektoriyasından döndərmədən, başqa bir səmtdə də inkişafın tə​mə​li​nin qo​yulması prosesi gedir. Bu mə​nada düyün nöqtələri iki cür olur. Bi​rin​ci​si, əv​vəl​ki inkişaf xəttinin tamamlanması və yeni inkişaf xəttinə keçid. İkincisi, düyün nöqtəsindən haçalanma və yeni budaqların ayrılması. Bax, bu ikinci yol Kun təlimində nəzərə alınmamışdır. Bizim təklif etdiyi​miz düyün nöqtələri və haçalanmalar təlimi daha uni​versal modeldir. 

Müxtəlif elm sahələri nə zaman eyni düyün nöq​təsində birləşir? Bu suala cavab vermək üçün ön​cə pozitiv və neqativ təbiətli düyünlərin fərq​lən​diril​mə​si lazımdır. Neqativ düyünlər adətən metod çatış​maz​lığında və ya di​lin məhdudluğunda özünü gös​tə​rir. Müxtəlif elmlər çox vaxt eyni me​tod​lar​dan, eyni ri​yazi aparatdan və modellərdən istifadə etdikləri üçün hələ kəşf olun​mamış bir universal əlaqə, qa​nun, düstur və ya metodun çatışmazlığı, boşluğu özü​nü fərqli vaxtlarda da olsa, bu elmlərin hamı​sın​da göstərir. Yəni hər bir fənn, elmi tədqiqat istiqa​mə​ti gec-tez bu çatışmazlığı, boşluğu hiss edərək onu doldurmağa, yeni metodu öz imkanları daxilində ax​tarıb-tap​mağa çalışır. Düzdür, burada bir vaxt sü​rüş​məsi, asinxronluq da olur, amma məsələnin həl​li​ni tapa bilməyən hər bir fənn gözləmə mövqeyi tu​tur, ta o vaxta qədər ki, başqa fənlər də gəlib burada ili​şirlər. Nəhayət, günlərin bir gü​nü, hansı elminsə kon​tekstində problemin həll metodu tapılanda, göz​lə​mədə olan digər elmlər də inkişaf üçün yeni im​puls almış olurlar. Kun təlimində bu mənzərənin təs​vi​ri problem-bilməcə (puzzle-solving) termini vasitə​si​lə verilir. Amma bu termin elmin inkişafında daha uni​versal pro​ses​ləri ifadə eləmək üçün nəinki yetərli de​yil, hətta əsas konseptdən kənara çıx​maqla termi​no​loji sistemə daxil ola bilmir. Digər tərəfdən də, yu​xarıda göstərdiyimiz kimi, Kunun işlətdiyi prob​lem-bilməcə (puzzle-solving) ifadə​si düyün ter​mi​ni​nin daşıdığı ikinci mənanı, yəni yeni haçalanmalar üçün tə​məl olmaq funksiyasını ehtiva edə bilmir.

Bir tərəfdən, haçalanma, genişlənmə və yeni dar ixtisas sahələrinin ya​ran​ması baş verirsə, digər tə​rəfdən, inteqrativ proseslər gedir. Amma hər hal​da min illər boyu əsasən sabit qalan fundamental böl​gü​lər vardır. Söhbət makrostrukturdan gedir. Məsələn, alim​lərin böyük əksəriyyəti hələ Platon və Aristotel döv​ründən qalan bir bölgünü indi də davam etdi​rir​lər. Belə ki, məntiq-riyaziyyat sahəsi, təbiət elmləri və ictimai elmlər indi də təsnifatların əsas sütunlarını təşkil edir. 

Əlbəttə, elmin inkişafının müasir mərhələsində olduqca müxtəlif və sayca olduqca çox ixtisasların olması təsnifatı xeyli çətinləşdirir. Və belə düşün​mək olardı ki, qədimdə – elmlərin sayı az olanda təs​ni​fat daha rahat aparıla bilərdi. Amma tərsinə: ancaq elmin ən yüksək inkişaf səviyyəsindən baxdıqda də​rin qatdakı əlaqələr üzə çıxır və ənənəvi olaraq for​ma​laşmış müxtəlif fənləri vahid prinsiplər əsasında qruplaşdırmaq imkanı yaranır. Ona görə də, hər iki amili nəzərə alan universal bir yanaşma tələb olunur. Bu amillərdən biri ənənəvilik, o biri inkişafın son mər​hələsində üzə çıxan genetik əlaqələrdir. Məsələn, əgər Fərabi metod yaxınlığından çıxış edərək op​​ti​ka​nı və göy cisimləri haqqında elmləri, habelə mu​si​qi​ni riyaziyyatla bir qru​pa salırdısa, müasir dövrdə ta​ma​milə fərqli meyarlar tətbiq olunur. Mən​tiq və ri​ya​ziyyat bütün elmlər üçün universal vasitə və me​tod kimi dəyərlən​di​rildiyindən onları başqa elmlər​dən fərqləndirmək lazım gəlir. Zatən Platon məhz be​lə bir mövqedən çıxış edirdi. Riyaziyyatın çox və ya az tətbiq olun​ması elmilik şərtini müəyyənləşdir​mək üçün meyar olsa da, bölgü – təsnifat üçün me​yar ola bilməz. Təəssüf ki, lap bu yaxınlara qədər, keç​miş SSRİ-də və daha sonra MDB ölkələrində fi​zi​ka və riyaziyyat eyni elm blokuna daxil edi​lir və el​mi dərəcə verilərkən fiziklərə və riyaziyyatçılara va​hid bir ad ve​ri​lirdi: fizika-riyaziyyat elmləri dok​to​ru. Bu, əlbəttə mahiyyətdən yox, zahiri əlamətlər​dən çıxış etməyin nəticəsi idi. Digər tərəfdən, gö​rünür, ənənələrdən yaxa qurtarmaq elə də asan mə​sələ deyil. Maraqlı burasıdır ki, bəzi müstəqil fənlər isə əksinə, bütöv elm sahəsi kimi dəyərləndirilirdi. Mə​sələn, kulturo​lo​giya kimi fənlərarası və inteqrativ bir fənnin ayrıca elmi istiqamət kimi gö​tü​rü​l​məsi elm​şünaslığın tələbləri ilə heç cür uzlaşmır. Belə ki, mə​də​niy​yə​tin tarixi öyrənilirsə, bu – tarix elmlərinə, nəzəriyyəsi öyrənilirsə, bu – fəl​səfi elmlərə aiddir. 

Digər tərəfdən, onda gərək kibernetika, siner​ge​tika, biokimya, biofizi​ka, fiziki kimya və s. fən​lərarası ixtisas sahələri də riyaziyyatdan, fizikadan, kim​yadan və s. ayrılsın və kimə isə “biokimya elm​ləri doktoru”, “kiberne​ti​ka elmləri doktoru” və s. adı ve​rilsin. Belə pərakəndəliyə yol verməmək üçün elm​lərin fundamental təsnifatından çıxış edilməlidir. 

Əgər elmlərin təsnifat tarixini nəzərdən keçir​sək, hər şey fəlsəfənin da​xili bölgüsündən başlanır. Çünki qədim dövrdə elmlər hələ fəlsəfədən ay​rıl​​ma​mışdı. Təsadüfi deyil ki, Aristotel də elmlərin təs​ni​fa​tını fəlsəfənin da​xi​li hissələri kimi vermişdi. O, fəl​səfəni üç yerə ayırırdı: nəzəri, praktiki və ya​ra​dı​cı. Nəzəri fəlsəfəyə məntiqi, riyaziyyatı, fizika və me​tafizikanı aid edir​di. Praktik fəlsəfəyə etikanı, iq​ti​sadiyyatı və siyasəti aid edirdi. Bundan başqa o, sə​nət sahələrini də elmin (fəlsəfinin) bölmələri kimi gös​tərir poezi​ya​nı, ritorikanı və incəsənəti buraya aid edirdi. Maraqlıdır ki, bütün bu sa​hə​lər üzrə Aris​to​tel ayrıca əsərlər yazmış, və elmin bütün sahələrini ehtiva etməyə çalışmışdır. 

Orta əsrlərdə də elm fəlsəfədən hələ tamamilə ayrılmamışdı və filosoflar müxtəlif elm sahələri ilə də məşğul olurdular. Amma artıq ayrılma tenden​si​ya​sı da hiss olunurdu. Məsələn, Əbu Nəsr Fərabi öz təs​nifatında elmləri fəlsəfədən ayrı, müstəqil surətdə nəzərdən keçirirdi. O hətta “Elm​lə​rin təsnifatı haq​qın​da” ayrıca bir əsər də yazmışdı. Maraqlıdır ki, bi​rin​ci böl​mə​yə Fərabi dil haqqında elmləri daxil edirdi. Dilə belə yüksək qiymət ve​ril​məsi ilə biz bir də düz min il sonra, linqvistik analiz və analitik fəl​səfə nümayəndələrinin timsalında rastlaşırıq. Fərabi ya​zır: “Dil haqqında elm iki hissədən ibarətdir. Bi​rin​ci hissə – sözlərin yadda saxlanması və onların mə​na​la​rını bilmək. İkinci – bu sözləri idarə edən qa​nun​ları bilmək(yəni qram​ma​tika – S.X.)” (10, s. 109). Daha son​ra Fərabi dilçiliyin öz daxili təsnifa​tı​nı verir, nitq his​sələrindən, söz birləşmələrindən, yazı qayda​la​rın​dan bəhs edir. Maraqlıdır ki o, poetikanı, şeirin da​xi​li qaydalarını və formalarını da dil​şü​naslığın tərki​bin​də nəzərdən keçirir. 
Daha sonra Fərabi məntiq bölməsini açıqla​yar​kən bir daha qrammati​ka və poetika məsələlərinə qa​yı​dır, mühakimələrin təsnifatında poetik mü​ha​ki​​mə​yə ayrıca yer verir. Sofistika, dialektika, ritorika və s. ilə yanaşı, poe​ti​kanın da geniş tədqiqinə, habelə ka​teqoriyalara da ayrıca kitab həsr etməsi Fə​rabinin Aristotel təsnifatına sadiq olduğunu göstərir. Riya​ziy​yatı Fərabi çox geniş mənada başa düşür və bir növ o dövrdə bəlli olan bütün dəqiq elm​ləri bura da​xil edir. Görünür o, riyaziyyatı dəqiqliyin göstəricisi kimi qə​bul edirdi. Bununla yanaşı, Fərabi burada da bölgü aparır və fizikanı müs​təqil bir bölmə kimi nə​zərdən keçirir. O, fizikanı səkkiz sahəyə ayırır, birin​ci sahədə “təbiətin harmoniyasına” aid məsələlər top​lanır. İkinci sahəyə aid prob​lemlər “səma və kai​nat” adı altında toplanır. “Yaranma və məhvolma” böl​​məsində o, maddələrin əmələ gəlməsi və ele​ment​lərinə parçalan​ma​sın​dan bəhs edir ki, bu da əs​lin​də kimya elminə işarədir. Daha sonra Fərabi “mi​ne​ralogiya”, “bitkilər haqqında”, “heyvanlar haq​qın​da” və nəhayət, “nəfs haqqında” elmlərdən bəhs edir. Düzdür, Fərabi bu təsnifatı guya Aris​to​telin ki​tab​larının adına uyğun olaraq aparır, amma əslində Aris​totelin real təd​qiqat sferasından xeyli kənara çı​xır. Daha sonra Fərabi insan haqqında elm​dən (bu sa​hədə Fərabi əslində mədəniyyətşünaslıq və antro​po​lo​giyaya dair bilikləri toplayır) bəhs edir. Daha son​ra Fərabi hüquq və ilahiyyatı da öz təsnifatına da​xil etməklə o dövr üçün ən mükəmməl bir təsnifat sis​temi təqdim edir (10, s. 107-192). 

İbn Sina isə xeyli dərəcədə fərqli bir təsnifat irəli sürür:

1. Əməli elmlər: a) ölkənin idarə olunması; b) evin idarə olunması; c) insanın özünün idarə olunması.

2. Nəzəri elmlər: a) ilahiyyat; b ) riyaziyyat (hesab, həndəsə, astronomiya, musiqi) c) xalis fizika. 

3. Tətbiqi elmlər: a) hesablama-ölçmə; b) mexanika; c) təbabət; d) əlkimya. (Bax: 15, s. 44).
İbn Sina təsnifatında əlamətdar cəhətlərdən bi​ri əməli elmlərlə tətbiqi elmlərin fərqləndirilməsidir. Belə ki, “tətbiq” dedikdə məhz elmi biliklərin tətbiqi nə​zərdə tutulur. “Əməli elmlər” isə əslində nəzəri el​mi biliklərin tətbiqi yox, elməqədərki mərhələ kimi gö​türülür.

İbn Sina öz yaradıcılığında bütün elmləri eh​ti​va etməyə çalışmışdır. Buna tam nail ola bilməsə də onun yazdığı əsərlərdən çıxış edərək onun elm​ləri ne​cə qruplaşdırdığını təsəvvür etmək olar. Türkiyədə çap olunan Şə​fa külliyatında İbn Sinanın aşağıdakı əsər​ləri ehtiva olunur
: 

I. Məntiq elmləri

1.  Məntiqə giriş

2.  Kateqoriyalar

3.  Şərh haqqında

4.  Birinci analitiklər

5.  İkinci analitiklər

6.  Mükamilə (cədəl)

7.  Sofistik dəlillər

8.  Ritorika

9.  Poetika

II. Təbiət elmləri

10. Fizika 

11. Səma və aləm

12. Yaranma və dağılma

13. Təsirlər və təsirlənmələr

14. Mineralogiya və meteorologiya 

15. Nəfs haqqında

16. Nəbatat (botanika) 

17. Zoologiya

III. Riyaziyyat elmləri

18. Həndəsə

19. Hesab

20. Musiqi

21. Astronomiya

IV. Metafizika

22. Metafizika 

Orta əsrlərdə İbn Sina kimi böyük zəka sahib​ləri hər bir fənn üzrə hə​min dövrdə məlum biliklərin ic​malını verməklə kifayətlən​mə​yərək, öz şəxsi təd​qi​qat​larını və mövqeyini də bildirirdilər. Mü​a​sir dövr​də, əlbəttə, bir alimin bu qədər müxtəlif elm sahələri üz​rə əsər yazması qeyri-mümkündür. Ən azı ona gö​rə ki, indi hər bir sa​hə üzrə informasiya həddən artıq çoxdur və hətta ensiklopediyalar da ayrı-ayrı fənlər üz​rə, hər sahənin öz mütəxəssisləri tərəfindən ha​zırlanır.

İslam dünyasında elmlərlə yanaşı, əməli təd​qi​qat sahələrinin də təsni​fatı verilirdi. Çünki artıq o dövr​də texnoloji sahələrin də in​ki​şa​fına ehtiyac yaranmışdı (2, s. 947).
Qərbdə müasir elmin formalaşması XVII əsr​də​n başladığı üçün elm​lə​rin təsnifatı da məhz bu dövr​dən başlayaraq aktuallaşmışdır. İlk hərtərəfli təs​​ni​fat F.Bekona məxsusdur. Daha sonra Dalamber, Sen-Simon və Kontun təklif etdiyi təsnifatlar geniş ya​yılmış və müasir elmşünaslıqda da istifadə edil​məkdədir.  

Qərbdə əksər tədqiqatçılar “elm” (science) de​dik​də məhz tə​bi​ət elm​lə​ri​ni nəzərdə tutur və elmlərin təsnifatı da təbiətşünaslıq çər​çivəsində apa​rı​lır. Am​ma elmilik meyarlarını bir qədər yum​şal​dıb ictimai elmləri də buraya da​xil etdikdə təsnifatın birinci ad​dı​mı ge​niş mənada elmin makro​struk​tu​ru​nu müəy​yən​ləşdirməkdən iba​rət olur. Burada aşağıdakı böl​gü​lərə rast gəl​mək mümkündür: 1) Ri​yazi elmlər; 2) Tə​biət elmləri; 3) Texniki elmlər; 4) Ruhi-mənəvi elmlər; 5)İctimai elm​lər; 6) Humanitar elmlər . 

Başqa prinsiplər əsasında da bölgülər vardır. Mə​sələn, fun​da​mental və tətbiqi elmlər
, nəzəri və em​pirik elmlər
; yaxud təbiət elm​ləri, ictimai elm​lər və texniki elmlər; yaxud təbiət haqqında və mə​də​niy​yət haqqında elmlər
; ya​xud dəqiq və qeyri-dəqiq elmlər və s. Elmlərin təşkilati struktura və ic​timai sis​temdə tutduqları yerə gö​rə də bölgüsü aparılır. Mə​sələn, universitet elmi, akademiya elmi və sahə elmləri
; dövlət elm sektoru, ictimai təşkilatlar və özəl elm sektoru.

Bu bölgülər ətrafında geniş müzakirələr apa​rı​lır. Hələ sovet dövründə bu müzakirələr elm​şü​naslığın əsas problemləri sırasında idi (16, s. 56-67). Əvvəla, nə​zə​rə alınmalıdır ki, elmin fənlərə görə bölgüsü əs​lin​də funda​men​tal elmlərin bölgüsüdür. Xüsusən, orta mək​təb pro​qra​mına daxil edilən fən​lər: fizika, kim​ya, biologiya və s. ya öz da​xi​lində fundamental və tət​biqi sa​hə​lərə ayrılır, ya da məktəb pro​qra​mında an​caq fundamental elmə aid olan biliklərin əsasları öyrə​di​lir. Ali məktəblərdə isə bu bölgü bir qayda ola​raq ya fakültələr üz​rə bölgüdə öz əksini tapır, ya da əlavə olaraq fakültədaxili böl​gü​lər aparılır. Sovet dövründə və müstəqilliyin ilk mərhələsində ali mək​təblər universitetlərə və institutlara ayrılırdı. Univer​si​tetlər san​ki elm üçün kadr hazırlayırdı və ona görə də, bölgü fənlər üzrə ge​dirdi: riyaziyyat f-si, kim​ya f-si və s. Yaxud humanitar sahələr üz​rə: tarix f-si, filologiya f-si və s. Düzdür, fakültələr üzrə təsnifat fən​lər üzrə təsnifatla heç də tamamilə üst-üs​tə düş​mür, amma təx​mini bir uyğunluq var. Bununla ya​na​şı, universi​tet​lər​də prak​tik fəaliyyət sahələri üzrə də fakültələr var idi: hüquq f-si, jur​na​lis​ti​ka f-si və s. Hət​ta bunlardan bəzisində fənlə fəaliyyət sahəsi üst-üs​tə dü​şür; məsələn, “hüquq” həm fənn kimi, həm də fəaliyyət sa​hə​si kimi götürülə bilər. Amma soru​şul​sa ki, bu fakültədə hüquq el​mi üzrəmi, yoxsa hü​quq​la bağlı əməli fəaliyyət sahələri üçünmü kadr ha​zır​lanır, – buna cavab verməyə çətinlik çəkərdilər. Çün​ki bə​​zi istiqamətlərdə nəzəri və əməli fəaliyyət hələ kifayət dərəcədə di​ferensiallaşmamışdır. “İns​ti​tut” adlandırılan digər ali mək​təb​lər​də mühəndislər, müəllimlər, həkimlər və s. hazırlanırdı. Amma son​ra​lar ali məktəblərin əksəriyyəti universitet adlan​dı​rıl​sa da, burada ancaq ad dəyişikliyi baş verdi, ənə​nəvi bölgü isə yenə saxlanmış oldu. 

Xarici ölkələrdə elm sahələri üzrə kadr hazırlı​ğı çox vaxt “fənn və ədəbiyyat” fakültəsində həyata keçirilir. Yəni əslində söh​bət müəllim ha​zır​lı​​ğından gedir, məhz elm üçün kadr hazırlayan ayrıca fa​kül​tə​lər olmur. Bu pro​ses ancaq magistratura pilləsin​dən baş​la​yır. Xüsusi elmi yaradıcılıq qa​bi​liy​yəti hiss olunan tələbələrə uni​ver​sitetdə qalaraq növbəti mər​hə​lədə təh​silini davam etdirmək təklif olunur. “Elmi ax​tarış” xəstəliyinə yoluxduqdan sonra isə gənc kadr​lar yollarını öz istəkləri əsasında seçirlər.

İstər ali təhsil, istərsə də elmi-tədqiqat müəs​si​sə​​lərində bütün ölkə​lər​də hamı tərəfindən qəbul olun​muş bir bölgü gös​tərmək çətindir. Amma hər hal​da müəyyən ümumi cəhətlər var​dır ki, bu da təh​sil sistemindəki təsnifatın elmin daxili təsnifatına əsas​landığını göstərir. Qeyri-elmi fəaliyyət sahələri üçün kadr ha​zır​lığı da həmin sahələrin nə dərəcədə elmi biliklər əsasında təşkil olun​masından asılı ola​raq elmlə bilavasitə əlaqədardır. 
Elmdə fənlər üzrə bölgüdən başqa, digər meyarlar üzrə də təs​nifat aparılır. 

Elmi tədqiqatın xarakterinə, məqsəd və funk​si​ya​larına görə el​mi fən​lə​ri adətən iki fərqli istiqa​mət​də qruplaşdırırlar: funda​men​tal və tətbiqi. Ənə​nə​vi ya​naşmaya görə, fundamental tədqiqatlar tə​bi​​ətin ob​yektiv qanu​nauy​ğun​luqlarının aşkarlanmasına yö​nəl​mişdir və cari tələbatdan, istehsalın kon​kret sifa​riş​​lərindən asılı olmaya​raq, elmin daxili mənti​qin​dən, özü​nün qoy​du​ğu suallara cavab axtarışından çı​xış edir. Fundamental elm​lərin xarakteri elə​dir ki, bi​lik​lərin mənimsənilməsi metodoloji prinsiplər, elmi-fəlsəfi dün​ya​görüşü ilə sıx surətdə bağlıdır. Burada çox geniş miqyaslı elmi nəzəri ba​za tələb olunur. Fun​damental el​mi tədqiqatlar min illərdən bəri əldə edil​miş biliklər, çox müxtəlif kon​sepsiyalar və on​la​rın sistemləşdirilməsi, dünyanın ümumelmi mən​zə​rəsinin və elmi paradiqmaların dəyişilməsi ilə nəzəri sis​​tem​lər​də bir geriyə qayıdış, bütün əvvəlki nə​zə​riy​yələrin və prinsip​lə​rin yenidən nəzərdən keçiril​məsi, yenidən sistemləndirilməsi tələb olunur.

Tətbiqi elmlər isə fundamental tədqiqatlar sayəsində əldə edil​miş nə​zə​ri biliklərin praktik ehtiyaclara uyğun surətdə yönəl​dil​mə​sinə, nəzəriyyə ilə texnologiya arasında körpü atılmasına xidmət edir. Lakin bu məsələdə iki fərq​li mövqe, fikir ayrılığı da vardır. Be​lə ki, əksər mənbələrdə bu anlayışlar bizim yuxarıda izah etdiyi​miz mənada işlədilsə də, bəzi müəlliflər “fun​da​men​tal” sözünü “xü​susi əhəmiyyətli”, “önəmli” mənasında, yaxud təməl el​mi sə​viy​yə mənasında işlətməklə tətbiqi elmlərin daha fundamental oldu​ğu​nu sübut etməyə çalışırlar.
 

Fundamental və tətbiqi bölgüsü əslində nəinki fənn da​xi​lində, hər bir tədqiqat daxilində də aparıla bilər. Məsələn, yazılan dis​sertasiya işlərinin çoxu, hətta tətbiqi məsələlərə həsr olunsa da, gi​riş hissəsində problemin nə​zə​ri-fundamental tərəfləri işıqlandı​rıl​mış olur. Bu cür fəndaxili və təd​qiqatdaxili bölgülərlə yanaşı, bəzi fən​ləri bütövlükdə fundamental elmlərə, digərlərini isə tətbiqi elm​lə​rə aid etmək praktikası da yayılmışdır. Məsələn, ümumi bir fənn ki​mi fizika, kimya, biologiya, coğrafiya və s.-dən bəhs olu​nar​kən çox vaxt fundamental elmlər nəzərdə tutulur. Həmin fənlərdən ay​rıl​mış tətbiqi elmlər isə nisbətən dar sahələri əhatə etməklə ayrıca ad​lar altında təs​nif olunurlar; məsələn, elektrotexnika, tətbiqi me​xa​nika, spektroskopiya, aş​karlar kimyası və s. Akademik D.İ. Blo​xin​tsev belə hesab edir ki, alimin fəa​liyyətini fundamental və tət​bi​qi sahəyə ayırmaq praktiki olaraq qeyri-müm​kündür. Əslində kon​kret elmi fəaliyyətin tərkibində onlar bir-birini ta​mamlayırlar (11, s. 77). A.Zo​tov və M.Xolmyanski də belə hesab edirlər ki, tət​biqi elmlər bü​töv elmin üzvi tərkib hissəsidir və onu fundamental təd​qi​qat​lar​dan ayırmaq olmaz (16, s. 67). V.V. Çeşev də həmin mövqedə duraraq ya​zır ki, fundamental elmi tətbiqi elmlə qarşılaşdırmaq yox, hər bir təd​qi​qatın idraki əsasları kimi dəyərləndirmək olar. “Fundamental elm​də baş ve​rən proseslər həm texnoloji, həm də sosial-mədəni əla​qələrlə vasitələnirlər” (25, s. 69).       

“Dəqiq elmlər” ifadəsi çox vaxt “təbiət elmləri”nə yaxın mənada iş​lə​nir. Lakin fərq bundan ibarətdir ki, bura riyazi elmlər də daxil edil​diyindən daha geniş planda götürülür. Son vaxtlar bəzi ictimai elm sahələrində də riyaziyyat geniş miqyasda tətbiq olunur. Bu sı​rada ilk növbədə iqtisadi nəzəriyyələri göstərmək mümkündür. Gö​rü​nür, buna görə də, iqtisadi fən​lərin də dəqiq elmlər sırasına daxil edil​məsi təklif olunur. Həm də belə təkliflər indi Azərbaycanda da səs​lənməkdədir.
 
Dəqiq elm nümayəndələri öz tədqiqatlarını ancaq öz dar ixti​sas sahə​lə​rinin bazasında apardıqlarına görə və elmi biliklərin ciddi de​ter​minasi​ya​sından çıxış etdiklərinə görə çox vaxt onların başqa elm sahələri ilə, xüsusən ictimai və humanitar elmlərlə əlaqəsi zəif olur. Halbuki müəyyən bir fənn daxilində formalaşmış ənənəvi dü​şün​cə tərzindən, metodologiya və metod​lar​dan kənara çıxmaq və prob​lemlərə başqa bucaq altında baxa bilmək üçün di​gər elm sahə​lə​ri ilə əlaqə qurmaq, onların bilik bazasından və metod​ların​dan da ya​rar​lanmaq, ən başlıcası isə öz fənlərinin labirintindən xilas ol​maq tə​ləb olunur. Düzdür, böyük elm adamları heç vaxt məhdud el​mi dün​ya​görüşü içərisində qalmır, fəlsəfi və humanitar düşüncə tər​zindən qi​da​lan​maq​la elmdə qərarlaşmış şablonlardan xilas ola bi​lirlər. Bu kontekstdə adə​tən A.Eynşteynin “mürəkkəb prob​lem​lə​rin həllində F.Dostoyevski mənə Qaus​dan daha çox kömək etmiş​dir” fikrini misal çəkirlər. Belə misallar əs​lin​də çoxdur. Hətta müa​sir elmşünaslığın yaradılmasında da humanitar dü​şün​cənin az rolu ol​mamışdır. İxtisasca fizik olan Tomas Kun özünün məş​hur “Elmi inqilabların strukturu” əsərinin necə ərsəyə gəldiyi barədə yazar​kən, belə bir hadisəni xüsusilə vurğulayır ki, 1958–59-cu tədris ilin​də onu “davranış haqqında elm mərkəzi”nə təcrübə keçməyə gön​dərirlər. Və bu za​man Kun belə bir cəhətin şahidi olur ki, ic​ti​mai elm adamlarının məsələlərə ya​naşması və düşüncə tərzləri xey​li dərəcədə fərqlidir və onlar hadisələrin elə tərəflərinə toxunurlar ki, bu dəqiq elm adamlarının heç ağlına da gəlmir. Bax, bu fərqli ya​naşmaların bir araya gətirilməsi “elmi paradiqma” an​la​yı​şı​nın formalaşmasına da təkan vermişdir (18, s. 16-17). 

Daha sonra Kun ümumiyyətlə mühitdən, texniki tərəqqinin, xa​rici so​si​al-iqtisadi və intellektual şəraitin elmlərin inkişafına tə​si​rin​dən bəhs edir. Onun fikrinə görə, elmin inkişaf qanunauyğun​luq​ları təkcə onun daxili epis​te​moloji təhlili ilə öyrənilə bilməz və bu​rada mütləq humanitar, sosial-iqti​sa​di və texniki şərait və onların el​min daxili məzmununun araşdırılmasına təsiri də nəzərə alın​ma​lı​dır (18, s. 19). 

Maraqlı haldır ki, Şərq ölkələrində elmin tarixi və inkişaf qanuna​uy​ğun​luqları elm adamları tərəfindən deyil, əsasən şərqşü​nas​lar tərəfindən öy​rə​nilmişdir. Amma bildiyimiz kimi, şərqşü​nas​lıq özü humanitar elmlərə da​xil edilir, çünki bu problemlərlə əsa​sən dilçilər və tarixçilər məşğul olur. Bu ba​xımdan Şərqdə elmin öy​rənilməsi bir qayda olaraq humanitar düşüncə priz​masından keç​miş​dir. Bu paradoksallıq L.Reysner tərəfindən hətta müs​bət mə​qam kimi qələmə alınır. O, Y.Raşkovskinin “Elmşünaslıq və Şərq” ki​​tabına yazdığı ön sözdə bu əsərin əsas məziyyətlərindən biri kimi məhz elmşünaslığa humanitar düşüncə aspektindən yanaşılması fak​tını qeyd edir (22, s. 4-5). Necə deyərlər, hər pis şeyin yaxşı tərəfini də tap​maq olar. Bəli, biz bu hadisəyə məhz pis bir ənənə kimi baxırıq. Be​lə ki, Şərqdə əldə olun​muş bir sıra böyük elmi nailiyyətlərlə ya​na​şı, elmin bir tam halında də​yər​lən​dirilməsi, ictimai fəaliyyət sa​hə​ləri arasında elmi fəaliyyətin yerinin mü​əy​yənləşdirilməsi, bir söz​lə, ümumi planda baxılması və adekvat münasibət bəs​lənməsi hal​ları da az olmamışdır. Bir sistem halında olmasa da, belə fikirlər və dəyərləndirmələr Şərq elmşünaslığının rüşeymləri kimi götürülə bi​lər. Bununla belə, elm özü nisbi müstəqil bir ictimai sistem kimi məhz Avropada formalaşdığından elmin özünüdərki də məhz bu öl​kələrdə getmiş və elmşünaslıq da burada formalaşmışdır. Y.Raş​kov​skinin yazdığına görə, müasir dövrdə elmşünaslıq Şərq ölkələri içə​risində ancaq Hindistanda geniş yayılmışdır (21, s. 141). Bu da görünür Hindistanın uzun müddət ingilis müs​təmləkəsi olmasından irəli gə​lir. Və bu mənada əslində söhbət hind yox, in​gilis elmşünaslığın​dan getməlidir. Təəssüflər olsun ki, Yaponiya da daxil ol​maqla, Şərq ölkələrinin heç birində müstəqil bir elm konsepsiyası or​taya çıx​​mamışdır. Yəni indi bu ölkələrdə elm öz qədim elmi yaradıcılıq ənə​nə​lə​ri​nin davamı kimi deyil, Qərb elminin transferi və inkişafı kimi mövcuddur. 

Əslində dəqiq elmlərin özünüdərk səviyyəsinə çatması iki as​pektdə hə​yata keçir. Elmə məntiqi-epistemoloji rakursda, biliklər sistemi və elmi ya​radıcılıq aktlarının cəmi kimi baxan elm adam​la​rı elmi özünüdərk sistem​lə​rində də riyaziyyatın və dəqiq elmlərin me​tod​larından istifadə edirlər. On​lar təbii ki, ictimai elmlərin bura​ya qatılması haqqında heç düşünmürlər də. Halbuki, özünüdərk ha​di​səsi əslində fəlsəfənin predmetinə daxildir. Və də​qiq elm adam​la​rı da bu məsələlərə toxunarkən əslində fəlsəfi qatda bu​lunduqla​rı​nın fərqində olmurlar. Məsələyə filosoflar müdaxilə etdikdə isə, on​lar dəqiq elm və ictimai elm arasında ayrıseçkilik etmədən, daha uni​versal yanaşma üsulundan çıxış edirlər. Ona görə də, elm fəl​sə​fə​sinin ictimai elm​ləri əhatə edən hissəsi daha çox dərəcədə fəlsəfə təd​qiqatçıları və sosioloqlar tərəfindən həyata keçirilmişdir.
 Həm də belə bir mövqe mövcuddur ki, ic​ti​mai gerçəkliyin dərk olunması tə​biətin dərkinə nisbətən spesifik xü​su​siy​yət​lərə malikdir və ona gö​​rə də, “ictimai idrak”, “sosial idrak”, “tarixi idrak” ki​mi termin​lər​dən istifadə olunur.
 T.Haff həm təbiət, həm də cəmiyyət elm​ləri üçün vahid metodoloji prinsipdən çıxış etməyin tərəfdarı olan K.Men​qe​lin “naturalistik monizm” mövqeyi ilə V.Dilteyin iki fərq​li metodologiyadan çıxış etmək mövqeyini qarşılaşdıraraq kom​pro​mis yaratmağa, ortaq bir va​ri​ant tapmağa çalışır (4, s. 462-463). Həm də bu fikri T.Haff M.Veberin sosial elm​lərin metodologiyasına dair təlimini şərh edərkən söyləyir. J.Aqassi də ictimai elmlərin spesifikasını öy​rən​məyin tərəfdarıdır. O, yazır: “Fizika hey​rə​tamizdir, amma fi​zik​lə​rin qiymət vermədiyi ictimai elmlər bəzən daha hey​rətamiz olur” (1, s. 27). 

Müvafiq elm sahələri qarşısında qoyulan və​zifələri daha kon​​kret dərk edə bilmək üçün bu sahə​lərin özünə də dife​rensial ya​na​şa bilməli, onları fərq​ləndir​mə​li​yik. 

Humanitar və ictimai elmlər ilk baxışda nə qə​dər ya​xın gö​rün​sələr də, əslində xeyli dərəcədə fərqli mahiy​yət və məzmuna ma​likdirlər. 

Digər tərəfdən də, bir var humanitar elmlər, bir də var ümumiyyətlə humanitar sahə. 

İnsan, onun mənəviyyatı, estetik dünyası, arzu və idealları – hu​manitar sahənin əsas predmetidir. Tarix, bədii ədəbiyyat, incə​sə​nət də humanitar sa​hə​yə aiddir. Bu başqa məsələ ki, göstərilən hu​ma​​nitar hadisələrin hər birinin öz elm və fəlsəfə səviyyəsi də var​dır. Tarix, tarix​şünaslıq («tarix elmi» – bə​zən sadəcə «tarix» də de​yi​lir; yəni hər iki məna eyni söz​lə ifadə olunur) və ta​rix fəl​səfəsi, bə​dii ədəbiy​yat, ədəbiyyatşünaslıq (filologiya) və ədəbiyyat fəl​sə​fə​si (aşağı yarusda bu sahə «ədəbi tənqid» kimi məlumdur), incə​sə​nət, sənətşünaslıq və sənət fəlsə​fə​si (estetika), din, dinşünaslıq və din fəlsəfəsi, mə​​nəvi tər​biyə, pedaqogika və etika geniş planda gö​tür​​dükdə humanitar sa​hə​yə aiddir. Son vaxtlar daha inteqrativ bir elm sahəsi kimi insanşü​nas​lıq​dan, bə​zən də antropologi​ya​dan bəhs olu​nur. Mənaları eyni olsa da, bu iki tədqiqat istiqamətində bəzən fərqli məzmunlar qruplaşdırılır. 

Sovet dövründə insan özü də ilk növbədə so​sial varlıq kimi götürül​dü​yünə görə, insanşünaslıq da cəmiy​yət​şünaslığın içərisində əri​dilmişdi. İnsan fərdiyyətinin önə çəkilməsi daha çox dərəcədə Qərb dünyası, kapitalist öl​kə​ləri üçün səciyyəvi idi. Ona görədir ki, hu​manitar təfəkkür də, insan haqları möv​​​zusu da, irsiyyət məsə​lə​ləri də, fərdi-psixoloji problemlər də daha çox Qərbdə öyrənilirdi. İn​sanın sosiallaşması hətta bədii ədəbiyyatda da öz əksini tapmışdı. İn​di kommunist ideologiyasından ayrıl​dıq​​dan sonra, qarşımızda du​ran vəzifələrdən biri də insanşünaslığı bərpa etmək, fərdin cə​miy​yətdə it​mək, fərdiyyətini itirmək təhlükəsinin qarşısını al​maqdır. 

Din də humanitar sahəyə aiddir. Çünki in​sanın mə​nəvi aləmi ilə bi​la​va​sitə bağlıdır. Lakin müx​təlif din​lərdə bu bağlılıq bir qədər fərqlidir. Mə​sə​lən is​lamda dini etiqad ilk növbədə fərdə aiddirsə, xris​tianlıqda kil​sələr in​san​la Allah ara​sında vasitəçilik mis​siyasını üzə​rinə götürərək dini ictimai​ləş​​dir​miş​lər. Ona görə də, is​lam alə​min​də ilahiyyat və din​şü​naslıq əsasən hu​manitar sahəyə aid olsa da, xristian dünyasında cəmiyyət sfera​sına aiddir. Am​ma islam​da da hər bir fərd üçün nəzərdə tutulan həyat tərzi və davranış qay​da​la​rı (fiqh) dini yönlü dövlətlərdə cəmiyyət və dövlət səviyyəsində təs​bit olun​maqla hüquq sisteminin əsasını təşkil edir və beləliklə ic​​ti​mailəşmiş olur. 

İstənilən halda bütün dinlər həm humanitar, həm də cə​miy​yət sferası ilə sıx surətdə bağlıdır. 

Tarix də həmçinin. Tarix özü və tarixlə tər​bi​yə daha çox hu​ma​nitar sa​hə​yə aid olsa da, ta​rix​şü​naslıq və tarix fəlsəfəsi daha çox ic​timai elmlərə aiddir.

Eləcə də fəlsəfə. Bir çox təsnifatlarda fəlsəfə hu​ma​nitar sa​hə​yə aid edilir. “Özünü dərk et” prin​si​pindən çıxış edildikdə, bu doğ​rudan da belədir. Am​ma insan fəl​səfəsindən fərqli olaraq tarix fəl​səfəsi daha çox dərəcədə ictimai yönlüdür. Yəni onun pred​me​ti​ni insan yox, cə​miyyət; fərdi ruh yox, ic​ti​mai ruh təşkil edir. İnsa​nın özünüdərki, millətin özü​nüdərki və nəhayət, bəşəriyyətin özü​nü​dərki fəl​səfənin strukturunda fərqli səviyyələrdir. 

Göründüyü kimi, biz humanitar və ictimai elm​​lər böl​gü​sün​də insan və cəmiyyət bölgüsünə əsas​lanırıq.

Lakin sual olunur ki, insan problematikasına onun fiziki var​lı​ğı, bə​də​ni ilə bağlı məsələlər də aid​dirmi, yox​sa ancaq mənəvi aləm, onun iç dünyası nəzərdə tutulur? Belə ki, bəzi təsnifatlara gö​rə, in​san bədəni bir təbiət hadisəsi olmaqla, təbiət​şü​nas​lığın pred​me​tinə daxil edi​lir. 

Əslində isə insan bədəni, bir tərəfdən, təbiətə aid olsa da, di​gər tərəfdən, onun əməli fəaliyyəti və mənəvi-ruhani aləmi üçün də mü​hüm bir rol oyna​dı​ğı​na görə, həm də humanitar sahəyə aiddir. Bu mə​na​da insanın fi​ziki sağlamlığına xidmət edən sə​hiy​yə sistemi və idman da humanitar sa​hə​yə aid edilə bilər. Maraqlı haldır ki, sə​hiy​yə özü insana xidmət etməklə hu​ma​nitar mahiyyət daşısa da, tə​babət bir elm sahəsi kimi humanitar elmlərə deyil, daha çox də​rəcədə təbiətşünaslığa aiddir. Lakin son dövrün praktikası göstərir ki, təbabət hər halda sa​dəcə təbiət elmi kimi qəbul edilə bilməz, çün​ki burada insan ruhu, psixikası ilə və deməli, ümumiyyətlə, hu​ma​​nitar sahə ilə sıx bağlılıq vardır. 
K.Marks və F.Engels yazırdı: “Harada ki, spekulyativ təfək​kür həqiqi həyatla üzləşərək kəsilir, orada həqiqi müsbət elm, prak​tik fəaliyyətin, in​san​​ların praktik inkişaf prosesinin təsviri baş​la​yır” (19, s. 26). Bəli, antik fəl​səfədən, nəzəri fəlsəfi təfəkkürdən başlanmış bö​yük idrak marafonu ha​ra​da isə gerçək həyatın daşlı-kəsəkli yol​la​rında finişə yaxınlaşır, nəzəri mo​del​lərlə həyatın reallıqları ara​sın​dakı uyğunsuzluqlar getdikcə daha çox də​rə​cədə özünü büruzə ve​rir və təfəkkürün gücü öz enerjisini tükətdiyindən in​san hər şeyə san​ki yenidən – sıfırdan başlayır. Bu dəfə insan öz empirik dü​şün​​cə​sini işə salır və sadə həyat məsələlərinin təcrübi dərkindən baş​la​ya​raq nə​zəri təfəkkürə doğru yeni bir marafon yürüşünə çıxır. 

Hazırda müxtəlif xalqlar və ölkələr vahid elm sistemindən eyni dərə​cə​də istifadə etmirlər. Əksər ölkələrin iqtisadi və texnoloji inkişaf səviyyəsi müa​sir elmin tətbiqinə uyğun gəlmir. Bunun üçün həm ictimai-təşkilatı in​fra​struktur, həm iqtisadiyyatın texnoloji strukturu müasir elmin “dilində” ya​zılmış – qurulmuş olmalıdır. 

Q.M.Qlaqoleva yazır: “Elmi kəşflərin və tətbiq üçün hazır​lan​​maların texnoloji mənimsənilməsi onların yeni texnikanın real nümunələrində, yeni texnoloji prosesdə həyata keçirilməsinə imkan verir. Təcrübi-eksperimental istehsal məhz elmi prosesi sənaye pro​sesinə çevirən halqa olur; həm də elə bir halqa ki, özündə həm el​mi tədqiqatın, həm də istehsalın elementlərini bir​ləşdirir” (14, s. 47). Əl​bət​tə, müəllifin elmdən istehsala gedən yolu key​fiy​yətcə fərqli mər​hə​lə​lərə ayırmaq cəhdi təqdirəlayiqdir. Lakin Q.M.Qla​qo​leva bu mə​sə​lə​də ardıcıllıq nümayiş etdirmir. Belə ki, “yeni texnika nü​mu​nə​si” və “yeni texnoloji proses” əslində fərqli mərhələlərdir. Başqa sözlə desək, “nümunə” tək nüsxədə olduğu halda, “yeni texnoloji proses” ancaq silsilə istehsal aktlarına aiddir. 

Elmi kəşfin tətbiq üçün hazırlanması isə əslində elmi fəa​iy​ətd​n fərqli təbiətə malikdir. Belə ki, elmin məqsədi obyektiv ger​çək​likdə, təbiətdə olan qaydanın, ahəngin, strukturun aşkar edil​mə​si və terminlərlə, yaxud riyazi dillə ifadə olunmasıdır. Halbuki, tət​biq üçün hazırlanma prosesində insan özünün bildiklərini təbii ma​te​riala transfer etməyə çalışır. Elmi inkişafın ilk dövrlərində alim​lər hər iki mərhələni özündə birləşdirir və özlərinin hansı isə ide​yasını tətbiq üçün özləri hazırlayırdı. P.L.Kapitsa yazır: “Əvvəlki vaxtlarda nəinki Nyuton və Hyugens, hətta Maksvell kimi nəzəriy​yə​çilər də öz nəzəri mülahizələrinin eksperimental yoxlanmasını öz​ləri həyata keçirir​dilər. İndi isə ancaq istisna hallarda nəzəriyyəçi öz nəzəriyyəsini yoxlamaq üçün təcrübə qoyur” (17, s. 190-191). Yəni artıq elmin öz daxilində əmək bölgüsü, diferensiallaşma getmiş, yeni bir qayda for​malaşmışdır. 
Müasir dövrdə qloballaşmanın və dayanıqlı inkişaf konsepsi​ya​sının tə​ləb​lərinə uyğun olaraq müxtəlif elm sahələri arasında qar​şı​lıqlı əlaqə getdik​cə genişlənir və elmdaxili inteqrativ proseslər ge​dir. A.D.Ursul “dayanıqlı inkişaf problemlərinin təbii-elmi, hu​ma​​nitar, texniki, kənd təsərrüfatı, tibbi və fənlərarası sahələrin təd​qi​qat cəbhəsinin genişlənməsini, bioloji və sosial sistemlərin taraz​laş​ması, habelə yer və kosmosun bütöv sisteminin ayrı-ayrı ele​mentləri və prosesləri üzrə biliklərin ümumi elmi istiqamətlərdə birləş​mə​sini” yeni dövrün əsas tələbləri kimi qeyd edir (20, s. 137). Onun fik​rinə gö​rə, müasir inkişaf mərhələsində elm, texnika və texnologiya noosfer ori​yen​tasiyasına keçməlidir (20, s. 136). Belə ki, Yerin təbiətinə antro​pogen təz​yiq azalmalı noosferogenezin kosmik magistralı for​ma​laşmalıdır (20, s. 138). Əlbəttə, noosfer ideyası gələcək elmin əsas inte​qra​tiv prinsiplərindən bi​ri ola bilər. Amma elmin məhz hansı isti​qa​mət​də inkişaf edəcəyini birqiymətli şəkildə proqnozlaşdırmaq hələ müm​kün deyil.

Classification of sciences and the problem of  institutionalization 

(Summary)
This artıcle analyses fundamental processes which occur in modern science like differentiation and integration of sciences and issues appear in different fields of science. It especially examines the development and institutionalization history of science and substantiates the originality of the doctrine of knot points and forks which is the newer and more universal model of the development of the science. Author stresses the necessity of the using of unite scince system in all governments and nations in the contemporary world. 
Key words: institutionalization, knot points, forks, paradigm, differentiation, integration.
Классификация наук и проблема институционализация

(резюме)
В статье анализируются фундаментальные процессы, протекающие в современной науке – процессы дифференциации и интеграции наук, и задачи, возникающие в связи с ними перед областями науки. Большое место в статье уделено истории и закономерностям развития и институционализации науки, обоснована эвристическая ценность новой, более универсальной модели  раз​ви​тия науки – учения об узловых точках и разветвлениях. Автором отме​ча​ет​ся необходимость использования в современную эпоху всеми государствами и народами единой системы науки. 
Ключевые слова: институционализация, организация, узловые точки, разветвления, интеграция, дифференциация.
Bilimlerin sınıflandırılması ve kurumsallaşma problemi
(özet)
Bu makalede modern bilimde gerçekleşen temel süreçler-bilimlerin uzmanlık alanlarına ayrılması ve entegrasyon süreçleri ve buna bağlı olarak çeşitli bilim dallarında ortaya çıkan sorunlar incelenmektedir. Makalede bilimin gelişim ve kurumsallaşma tarih ve yasalarına özel yer ayrılmakta, bilimin gelişiminin yeni, daha evrensel modeli olan düyüm noktaları ve çatallaşma öğretisinin mucit değerliliği temellendirilmiştir. Yazar çağdaş dönemde tüm devlet ve milletlerin bilimin vahid sısteminden yararlanmasının zorunluluğunu vurgulamaktadır. 
Anahtar kelimeler: kurumsallaşma, düyüm noktaları, çatallanmalar, paradigma, uzmanlaşma, entegrasyon. 

İbn Sinanın 

tibb və psixologiya elmlərinin 

formalaşmasında xidməti 


Mehriban Qasımova( 
Şərq düşüncə tarixində İbn Sina özünəməxsus elmi tədqiqatları və fəlsəfə dünyasına bəxş etdiyi əsərləri ilə məşhur olmuşdur. O, nəinki fəlsəfə dünyasında, eləcə də dünya düşüncə tarixində klassik əsərlər zəncirində əhəmiyyətli mövqelərə sahib olan fəlsəfi, psixoloji, tibbə dair çox dəyərli əsərlərin müəllifidir. Digər tərəfdən o, öz professional həkimlik qabiliyyəti və  praktiki müşahidəyə əsaslanan bilgilərilə insan orqanizmi və onun davranışlarını araşdırmış, insan ruhu və onun bədən üzərindəki təsirlərini şərh etməyə çalışmışdır. Bu gün də müasir tibb dünyasında müxtəlif problemlər və onların həlli haqqında tarixi-klassik əsərlərdə İbn Sinanın düşüncələri istifadə olunur.

Təbabətdə onun innovasiyaları bütün varlıqların tək və zəruri ilk sə​bəbi (İlk Ağıl) düşüncəsinə əsaslanır [1, s.135]. Yeri gəlmişkən, qeyd etmək lazımdır ki, İbn Sinaya görə eşq – varlığın səbəbidir. O, eşqi psixoloji və on​to​loji baxımdan ələ alıb, izah etmişdir. Belə ki, İbn Sinaya görə psixoloji ba​xım​dan eşq, gözəlliyin və uyğunluğun arzusudur. Daha doğrusu eşq, bir hiss və emosiyadır. Bununla da eşqin yaradılışdan insana bəxş edilmiş bir his​siy​yat olduğunu ifadə etmişdir. Ontoloji baxımdan isə eşq, varlığın səbəbidir, özüdür. Fərabi kimi, İbn Sina düşüncəsində də İlk və Vacib-Vücud olan Allah – “Aşiq, Məşuq və Eşqdir”[2, s. 302-303]. O, bu fikirləri ilə fəlsəfə dünyasında yeni bir düşüncə sistemin qurulmasında təsirli olmuşdur. 
İbn Sinanın iki böyük əsəri tibb sahəsində əvəz olunmaz şöhrət qa​zan​mışdır. Bunlardan biri “Kitab əl-Şəfa” (Şəfa) əsəridir. Bu əsərdə İbn Sina mən​​tiq, təbiət elmləri, psixologiya, həndəsə, astronomiya, musiqi və meta​fi​zi​​kaya aid təlimlərini inkişaf etdirməklə, monumental bir əsər ortaya qoy​muş​dur. İbn Sinaya görə, xəstəliyin qiymətləndirilməsi fərdin həyatının bü​tün komponentləri diaqnozda tam bir şəkildə əks etdirilmədiyi müddətcə na​ta​​mamdır. Beləliklə də o, hər şeydən əvvəl tibbi diaqnostikaya diqqət çəkmişdir. 

İbn Sinanın ikinci ən məşhur əsəri “əl-Qanun fi-t-tibb” (Qanun) ki​ta​bı​dır. Həqiqətən də, bu əsər XVIII əsrə qədər Avropada və İslam aləmində stan​dart tibb mətni hesab edilirdi. Bu əsər tibb elminin ümumi prinsipləri (əl-külliyyat), bəsit dərmanlar (müfrəd dəvalar), xəstəlik növləri, müəyyən or​qanlara aid olmayan xəstəliklər və mürəkkəb dərmanlar olmaqla beş əsas kitaba ayrılır. “Qanun” əsəri fiziologiya tədqiqatlarında sistematik təcrübə ilə əlaqəli giriş mahiyyətində olan bir əsər kimi tanınmaqla yanaşı, eyni zamanda yoluxucu xəstəliklərin kəşfi və infeksion (yoluxucu) xəstəliklərin yayılmasını məhdudlaşdırmaq üçün karantin haqqında və klinik təcrübələrlə [5] əlaqəli bilgi verən bir kitab kimi də məşhurdur. Digər tərəfdən bu ki​tab​da eləcə də bakteriya və virus orqanizmləri haqqında ilk izahatlar möv​cud​dur [6, s.45]. İbn Sina öz yetkin tibbi bilgisi ilə xəstəliklərin təsnifini verib, on​ları izah etməklə kifayət​lənmir, bu xəstəliklərin törəmə səbəblərini də qeyd edir. O, ilkin mərhələdə xəstəliyin səbəbini ayırd etmək məqsədi ilə ətraflı bir şəkildə tədqiq etdiyi altı əsas faktoru formulə edir. Bunlar: 1. in​sa​nın ətraf mü​hi​tin​​dəki hava, 2. yeyilib-içilən əzuqə, 3. hərəkət və istirahət, 4. yu​xu və yu​xu​suzluq, 5. evakuasiya və qidalanma, 6. emosiyadır [7]. İbn Si​na əl-Qa​nun​da diyetologiyanın əhəmiyyətini vurğulamış, havanın və ətraf mü​hitin sağ​lamlığa təsirindən və oral anesteziya vasitələrinin cərrahi əmə​liy​yat​lar​da istifadəsindən bəhs etmişdir. Əsərdə 760-a yaxın dərman mad​də​ləri, onların is​ti​​fadə şəkilləri və effektivliyi haqqında məlumatları  qeyd edil​​mişdir. Bu əsərin tədqiqatçıları İbn Si​nanın nəbz ilə diaqnozda ixtisaslı bir həkim olduğunu bildirmişdirlər. [8, s.23-24] 
Aparılan tədqiqatlar nəticəsində demək olar ki, İbn Sinaya aid olan tibb nəzəriyyəsi onun təbiət fəlsəfəsinə əsaslanır. Belə ki,  elmlərin təsni​fin​də İbn Sinanın tibbi təbii elmlərin alt söbəsi olaraq qəbul etməsi [9,s. 448], tib​bin prinsiplərinin də təbii elmlərin prinsiplərindən təsirləndiyini göstərir. Baxmayaraq ki təbiət fəlsəfəsi ilə tibb ədəbiyyatı və nüfuzları baxımından bir-birindən fərqlənirlər, İbn Sina çox məharətli bir şəkildə bu iki sahəni uz​laş​dıra bilmişdir. İslam dünyasında orta əsrlərdə təbiət fəlsəfəsinin nüfuzlu sa​hibi Aristotel ilə tibb sahəsinin dahilərindən biri olan Qalen arasında bəzi möv​zularda ziddiyyətlərin mövcudluğuna baxmayaraq, İbn Sina belə uz​laşdırıcı təşəbbüs göstərmişdir. 

Nəzəriyyəyə üstünlük verməsinə baxmayaraq, İbn Sina elmi metodlar haqqında fikirlər irəli sürmüş, hipotetik-empirik bir metod təklif etmişdir. Bu isə determinasiyanın emanasiya düşüncəsinə əsaslanır. Bu düşüncə, de​ter​minasiyanın sadəcə kənar təsirlərə bağlı olmadığını, onun funksiya​sının da​ha çox daxili (immanent) əlaqələrdən asılı olduğunu söyləyir. Bu funk​si​ya​nı isə İbn Sina ilahi inayətin bir təcəllisi kimi qiymətləndirir. Bu im​ma​nent determinasiyanın emanasiya cəhəti də fəal ağıldan ortaya çıxan for​malar vasitəsilə mümkündür. Məhz bu formaların bədəndəki funksiyalarını empirik bir tədqiqatda ölçmək olar. İbn Sinanın empirik metoda aid bu yeni üsulu əl-Qanun əsərində özünü əks etdirmişdir [10, s. 35]. 

Əlbəttə ki, bütün bunları nəzərə alaraq, belə bir sual ortaya çıxa bilər, daha doğrusu, dünya tibb tarixində və inkişafında İbn Sinanın təsirini diq​qə​tə alaraq, nəyə görə bu gün Qərb dünyasında onun tibbi sistemi özünə layiq gör​kəmli halı qorumamışdır? Bu sualın birmənalı cavabı yoxdur, lakin bir çox İbn Sina tədqiqatçıları bu suala iki səbəbdən çıxış edərək cavab ver​miş​dir [7]. İlk səbəb, 1700-ci illərin sonlarında elm adamları, xüsusilə bioloq​la​rın İbn Sinaya qarşı irəli sürdükləri tənqidlər olmuşdur ki, bu da əsasən əh​val-ruhiyyənin və metabolik alt hüceyrə qüvvələrinin reallığının İbn Sinanın xəs​təliklərin səbəbləri ilə əlaqəli görüşündə qeyd edildiyi kimi olmadığı haq​qında idi. Əslində texnoloji inkişaf tədqiqatçılara mikro-canlılar üzərin​də dərinləməsinə araşdırmalar aparmağa imkan verdiyi gündən bəri, əhval ru​hiyyənin və ya hisslərin ölçülməz və ayrışmaz olması fikrinə görə İbn Si​na​nın tibbi düşüncəsinə skeptik münasibət başladı. İkinci və bəlkə də ən əsas səbəb isə, İbn Sinanın canlı bakteriya və virus forma​larının möv​cud​lu​ğu​nu qəbul etdikdən sonra onların xəstəliklərin əsas səbəbi olduğu və daha çox pozulmuş metabolizmin nəticəsinin məhz onların olması fikrini rədd et​mə​si idi. Təbiidir ki, texnologiyanın inkişafı kimya, fizika sahəsində olduğu ki​mi, tibb sahəsində özünəməxsus elmi yeniliklər ortaya qoymaqla, əvvəlki el​mi düşüncələrin bəzilərini də ortadan qaldırmışdır.

İbn Sinanın nevroloji sahədə də yenilikləri olmuşdur. Belə ki “ver​mis” və “tailed nucleus” məfhumlarını nevrologiyaya bəxş etmişdir. J.R. Green-ın fikrinə görə müasir dövrümüzdə tez-tez istifadə olunan “nucleus caudate” məfhumu məhs bu iki məfhumdan törəmişdir [11, s. 469]. Buna əla​və olaraq o, beyinə və onun iltihabına əsaslanan şiş (tumour) vasitəsilə mey​​dana gələn meningiti, bədənin istənilən hissəsində formalaşa bilən mik​rob hadisələrinin beyində yayılması nəticəsində meydana gələn meningitdən fərq​ləndirmişdir. O, sadəcə onların iki fərqli varlıq-patologiyası olduğunu idd​​ia etməklə qalmamış, eyni zamanda min il əvvəl artıq onu izah etmişdir [11, s.470]. Bundan başqa, onun göz hərəkəti fiziologiyası ilə əlaqəli izah​la​rı müasir tibb sahəsini işıqlandırmışdır. O, optik sinirlər, göz bəbəyi, mər​kə​zi və periferik üz iflici haqqında da çox qiymətli fikirlər söyləmişdir [12, s. 352].

İbn Sinanın digər bir yeniliyi isə onun öz xəstələrinə müalicə müd​də​tin​də tətbiq etdiyi metod idi. Bu metodun adı “təlqindir”. O, öz tibbi təc​rü​bə​lərinə əsaslanaraq qeyd etmişdir ki, bioloji baxımdan xəstə olan insan iradənin gücü ilə sağala bildiyi kimi, eyni zamanda sağlam insan da xəstəlik vəsvəsəsinə qapılaraq həqiqətən də xəstələnə bilər. Məhz bu təlqin vasitəsilə o öz xəstələrində sağalmağa doğru proqressiv nəticə əldə edə bilmiş və xəs​tə​lərdə sanki iradi immunitet meydana gətirmişdir. Çünki bu metod xəs​tə​də özü​nə inamı artırır və xəstəliyə qarşı psixoloji immunitet yaradır. Müasir dövr​də də bu metod həkimlər arasında çox yayğındır. Belə ki, əgər xəstə özü​nə inamı itirmiş olsa, həqiqətən də xəstəliyə qarşı tibbi nailiyyət əldə et​mək demək olar ki, qeyri mümkün olacaqdır. Təbiidir ki, belə halda həkim​lər ilk növbədə ruhun sakitliyini əldə etmək üçün özünə inamı möh​kəm​lət​məyə çalışırlar. Yeri gəlmişkən,  İbn Sina bunu da  qeyd etmişdir ki, qorxu ki​mi güclü həyəcanlar orqanizmin ahəngini poza bilər və hətta ölümə də sə​bəb ola bilər. Hissin və həyəcanın bu güclü təsiri inamın və qərarlılığın ruh​da meydana gəlməsi və daha sonra  həzzin və ağrının onları izləməsi ilə ortaya çıxır [13, s. 42-43].

İbn Sina bir müsəlman psixoloq kimi özünün “Risalə fi dəf`i ğami`l-mevt” (Ölüm qorxusundan nicat haqqında risalə) əsərində ölüm qorxusunun sə​bəblərini, onun təsirlərini və bu qorxudan uzaqlaşma yollarını tədqiq et​miş və özünəməxsus şərhlər vermişdir. Eyni zamanda o, iki fərqli əsərində: “əl-Hüzn” (Kədər) və “Dəfu'l ğamm və'l həmm” (Qayğıdan və qorxudan xi​las) adlı əsərlərində tibbi tədqiqatın və müalicənin metodları ilə əlaqəli tib​bi-fəlsəfi mülahizələr ortaya qoymuşdur. İbn Sinanın hisslər nəzəriyyəsi hə​qi​qətən də özünəməxsus orijinallığını qoruya bilmişdir. Burada o, hisslərin qisimlərindən və çalışma mexanizmlərindən bəhs etmişdir. Əvvəlcə qeyd et​mək lazımdır ki, İbn Sina xəyal meydana gətirən qüvvəni, heyvani nəfsə aid beş daxili hissdən biri olaraq ələ almışdır. Beləliklə, İbn Sinaya görə daxili və xarici hisslər vardır. Xarici hisslər beş duyğu orqanına aid olan hisslərdir. İbn Sina daxili hissləri təsnif edərkən isə aşağıdakı qüvvələri ələ alaraq beş qüv​vədən bəhs edir: a) müştərək hisslər, b) təsəvvür  qüvvəsi, c) xəyal qur​maq qüvvəsi, d) təxmin qüvvəsi, e) hafizə və xatırlama qüvvəsi. Müştərək his​slər (hissi müştərək və ya qüvvəi bantasya): bütün bu hisslərin təəs​sü​rat​ları (xarici hisslərdən başqa) bu müştərək hisslərdə toplanır və idraklar ha​lı​na dönür. Təsəvvür və xəyal qüvvəsi (musavvira və ya xəyal): müştərək his​sin beş hissdən aldığı hissi təəssüratları, hiss edilən obyektlər yox olduğunda da mühafizə edir.  Xəyalqurma qüvvəsi (mutəxəyyilə): təsəvvür qüvvəsində olan surətləri birləşdir​mə və ayırma işini görür. Təxmin qüvvəsi (vəhmiyyə və ya mutəvəhhimə): maddi olmayan fikirləri, mənaları dərk edir. Bunlar, dərk edilən obyektlərin təbiətlərində mövcud olduğu sanılan və hiss edilən, la​kin mühakimə əsnasında hisslərlə dərk edilməyən dostluq-düşmənlik, yax​şı​lıq-pislik, nifrət-sevgi kimi mənalardır. Beləliklə də, bu hiss şəx​siy​yə​ti​mi​zin təməlidir. Daxili hisslərin sonuncusu olan hafizə və xatırlama (hâfiza-zâ​ki​ra) hissi: təxmin qüvvəsində yer alan məna və fikirləri hafizədə tutur. İbn Si​nanın vəhm (təxmin) qüvvəsi ilə əlaqəli görüşləri, canlı varlığın di​gər​lə​ri​nə göstərdiyi hissi münasibətləri izah edən və bugünkü psixoloji elmi izahlara uyğun düşən fikirlərdir [14, s. 36-37; 15, s. 159-162].
İbn Sinanın insan iradəsi ilə əlaqəli görüşləri müasir psixologiyada öz əksini tapmışdır. Müasir psixologiyaya görə insan davranışının meydana gəlməsini təmin edən ən əsas faktor motivdir (motivasiya). Motiv istək, ar​zu, ehtiyac, impuls və maraqları əhatə edən bir məfhumdur. Motivlər or​qa​niz​mi xəbərdar edir və onu fəaliyyətə keçirir, orqanizmin davranışını müəy​yən bir məqsədə istiqamətləndirir. Demək ki, davranışların təməlində motiv yer alır [16, s.230]. İbn Sina düşüncəsində insan feli müəyyən bir prosesdən sonra ortaya çıxır. Motiv onun düşüncəsində bir növ iradədir [bax:17].

Müasir dövrdə son əsrlərdə Yunqun istifadə etdiyi “əlaqə testləri” vasitəsilə keçmişdə mövcud olan sirləri və yaşanmış xatirələri araşdırmaq mümkündür. Bəzi nüfuzlu elm xadimlərinə görə İbn Sina bu metodun banisi və ilk tətbiq edənidir. O, “eşq və ehtiras” nəticəsində meydana gələn xəstə​liyi tibbi olaraq müalicə etmişdir. İbn Sina emosiyalar və fiziki vəziyyət arasında əlaqənin mövcudluğundan bəhs etmiş və musiqinin xəstələrdə fi​zi​ki və psixoloji effektə sahib olduğunu vurğulamışdır. Eyni zamanda bəzi mü​təfəkkirlərə görə, Freydin seksual travmaya əsaslanan psixoanalizi Bruer​dən əvvəl İbn Sina tərəfindən eşq müalicəsində tətbiq edilmişdir. Buna əla​və olaraq, uşaq psixologiyası və psixiatriyası haqqında böyük mütə​fək​ki​rin çox qiymətli düşüncələri də mövcud olmuşdur [17, s.15; 14, s.  37].

Burada nəticə etibarilə qeyd etmək lazımdır ki, İbn Sina ilə əlaqəli aparılan tədqiqatlarda nüfuz sahibi olan bir çox elm xadimlərinin  də doğru olaraq qeyd etdiyi kimi, İbn Sina nailiyyətinin əsas səbəblərindən biri onun elmi düşüncəsində məhz tibbi, fəlsəfi və dini düşüncələrin müvəffəqiyyətli kombinasiyasına nail olması idi. Belə ki, onun təlimi həm islam fəlsəfəsi, həm psixologiya, həm də tibb ilə əlaqəli zəngin bilgisinin nəticəsi idi.

The role of Avicenna
in the formation of medicine and psychology
(summary)
This paper begin with short history of Avicenna`s life, about his famous medical works. It draws his medical discoveries. In this paper was illustrated his psychological and medical thoughts, and was given some references from his two books, which are the most important primary source in the history of medicine. It is noteworthy that some authoritative scientist’s point of view the secret of Avicenna`s success is that he combined religion, philosophy and medicine.
Key words: Avicenna, medicine, philosophy, sense, organism, love, disease.

Заслуги Ибн Сины 
в формировании медицины и психологии 
(резюме)
В статье на примере двух произведений Ибн Сины, имеющих сущест​вен​ное значение как с философской, так и с медицинской точек зрения,   да​ет​ся краткий анализ его философских взглядов, излагается суть разра​ботан​ных им в медицине новых методов. Опираясь на исследования жизни и твор​чест​ва Ибн Сины, автор одновременно обосновывает  мысль о том, что  сис​те​ма взглядов Ибн Сины представляет собой синтез философии, психологии и медицины.
Ключевые слова: Авиценна, медицина, философия, чувства, организм, любовь, болезнь.
Tıp ve psikolojinin şekillenmesinde
Ibn Sina`nın rolu
(özet)
Makalede ilk once kısaca İbn Sina`nın hayatında önemli hadiselerden, etkilendiği felsefi düşüncelerden bahs edilmişdir. Felsefi ve özellikle de tıbbî bakımdan önem arz eden iki eseri ele alınmıştır. Makalede İbn Sina ile ilgili araştırmalardan örnekler vererek, onun tip tarihinde ortaya koyduğu yeni metodlar izah edilmişdir. Aynı zamanda onun düşünce sisteminin felsefe, psikoloji, tıp kimi ilimlerin sentezinden oluştuğu fikri makalenin odak noktasını teşkil etmiştir.
Anahtar kelimeler: Ibn Sina, tıp, felsefe, hisler, orqanizm, aşk, hastalık.

Milli-mənəvi dəyərlər
Muğam fəlsəfəsi


Müşfiq Şükürov( 
Muğam insan ekzistensiyasına səyahətin ən hikmətli və eyni zamanda son dərəcə estetik formalarından biridir. İnsani mövcudluğun mürəkkəb mən​zərəsi burada musiqinin dili ilə özünün dərin təsvirini tapmışdır. Lakin bu musiqinin hikmətli olması təkcə onun dərinliyi təsvir imkanları ilə deyil, həm də aşkarladığı fəlsəfə və ekzistensial problemlərə verdiyi çözümlə şərt​lə​nir. Və muğam bir daha çözümün dərinliklə dialektik əlaqəsini də əyani su​rətdə göstərmiş, sübut etmiş olur.

Ekzistensial dərinliyi olmayan fəlsəfə heç bir həqiqi həll təklif edə bil​məz. Bu baxımdan, muğam bir daha bu gün əhəmiyyətini layiqincə qiy​mət​lən​dirə bilmədiyimiz fəlsəfi dərinlik məsələsini gündəmə gətirir. Dərinlik sə​viy​yəsinə görə isə bəşər mədəniyyətində muğamla bir rəfə qoyula biləcək musiqi nümunələri elə də çox deyil.

Qərb və Şərq fəlsəfi ənənələrinin qarşı-qarşıya qoyulması bu günkü qlo​​ballaşan mədəniyyətin başlıca baş ağrılarındandır. Bu problem uydurul​ma de​yil, real və həllini gözləyən problemdir. Onun aydınlaşması bəşə​riy​yə​tin sonrakı davamlı inkişafı üçün peal perspektivlər müəyyən edə bilər. Bu​rada biz qəsdən “həlli” əvəzinə “aydınlaşması” sözündən yararlandıq. Zira bir şərq​li kimi düşünürük ki, insani problemlər mahiyyətcə şüur düyünlə​rin​dən baş​qa bir şey deyillər. Və onların həlli məsələnin aydınlaşması, işığa çı​xa​​rıl​ması ilə həll olunur. Bu düyünlərin iskəndərcəsinə qılıncla “çözülməsi” ənə​nə​si düyünlərin artmasına səbəb oldu sadəcə. Nə qədər ki, fərdi və ictimai şüu​run qaranlıq, ziddiyyətli sahələri mövcuddur, gerçək həyat daxili zid​diy​yət​lərin görünən metaztazları ilə dolu olacaqdır. Və aydındır ki, zahirdə on​larla döyüşmək heç bir fayda verməyəcəkdir. 

Beləliklə, Şərq fəlsəfəsi ilə Qərb fəlsəfəsinin qarşı qoyulması uy​du​rul​ma problem deyil. Müasir fəlsəfə dərsliklərinə nəzər salın. Şərq fəlsəfəsinin çö​zümləri onlarda qeyri-ciddi, əksər hallarda qeyri-professional (çox zaman açıq​ca diletantcasına) bir şəkildə işıqlandırılır. Əgər müasir dünya nizamı Qər​bin texnologiyaları (istər texniki, istərsə də humanitar) ilə qurulursa, de​məli, Şərq ciddi dialoq tərəfdaşı kimi nəzərdən atıla da bilər. Halbuki Şərq minilliklərlə dayanıqlı inkişaf edən sivilizasiyalara həyat vermişdir. Həyati mo​dellər yaratmışdır. Son bir neçə əsrdə qərbin insan ekzistensiyasında apar​maq istədiyi sonu şübhəli eksperimentlərə uymaq nə dərəcədə əsaslıdır? 

Şərq fəlsəfəsi isə bu günkü üzdəki texnoloji feyerverkə etina etməyə​rək mü​asir sivilizasiyanı ruhani xəstəlik kimi dəyərləndirir. Qərbin bu xəs​tə​lik​​dən çıxmaq üçün reseptləri varmı? O, maddi problemləri həll etmək üzrə “ix​​ti​saslaşmışdır”, əgər belə demək caizdirsə. Odur ki, Şərqlə Qərbin dia​lo​qu yalnız ilk yaxınlaşmada narazı Şərqi sakitləşdirmək, onun bir növ “kön​lü​nü almaq” üçün lazımdır. Daha dərin yaxınlaşmada, əslində, bu dialoqun mə​suliyyətsizcəsinə bəşəriyyəti arxasına alıb uçuruma yüyürən Qərbin və son əsrlərin çaşqınlığından çıxa bilməyən Şərqin özünün xilası üçün gərəkli olduğunu aşkarlayır. Dialoqda bəşəriyyətin ayılmaq şansı var.

Hesab edirəm ki, bu haşıyə bizim tədqiqatımız üçün zəruridir. Çünki mu​ğamın dərin və həyəcanlandırıcı fəlsəfəsini olduğu kimi təqdim etmək üçün fəlsəfi auditoriyanın gözləmələrinə refleksiya etməmək mümkün deyil. Mu​ğamın fəlsəfəsi qədim, ekzotik deyil, canlı, müasir və əbədi bir fəlsəfə ki​mi qavranılmalıdır. Zira rəssamlıqda da natürmort qurularkən əsas ob​yek​tin düzgün və əlverişli işıqlandırılmasına nail olmaq zəruri vəzifədir.

Qərb fəlsəfi ənənəsi əsas etibarı ilə rasional ənənələrdə inkişaf edən fəl​sə​fədir. Burada fəlsəfəyə qarşı qoyulan əsas tələblər subut metodikası və ar​qu​mentasiya yetərliyi ilə bağlıdır. Və şərq fəlsəfəsini də bu baxımdan, ta​ma​mi​lə ədalətsizcəsinə, spekulyativ mülahizələrə əsaslanaraq zəif inkişaf etmiş fəl​səfə kimi dəyərləndirirlər. (Bilirik ki, Qərbin dahi filosofu Hegel də belə dü​şünürdü.) Halbuki şərq fəlsəfəsinin ən əsas və ən yetərli arqumenti hə​mişə bir şey olmuşdur – ekzistensial dərinlik! Fikrimizcə, böyük Nəsi​mi​nin aşağıdakı misraları elə məhz bu arqumenti ortaya qoyur:

“Kimsə gümanü zənn ilə olmadı həqq ilə biliş,

Həqqi bilən bilir ki, mən zənnü gümanə sığmazam.”
​​
Və muğam öz səslənmələrində dinləyiciyə aşıladığı fəlsəfəsi ilə bir da​ha Şərqin bu əzəli arqumentini nümayiş etdirir. 

Azərbaycan muğamının aparıcı alətləri tar və kamançadır. Səslənmə​si​nə görə tar hind sitarını, kamança isə qərbin skripkasını xatırladır. Tarın dis​kret səslənməsi düşüncə prosesini imitasiya etmək üçün çox yararlıdır. Tarın pauzalarla növbələşən sirli səsləri dinləyicini silkələmək, düşündürmək və iç səslərin, ehtizazların vasitəsi ilə dərinliklərə dəvət etmək baxımından əvəz​olun​mazdır. Tar musiqi motivini cümlələr, vergüllər, nöqtələr, suallar, ni​da​lar estetikasında aşkarlayır. Bu məqam tar çalğısında ən qabarıq cəhətdir. Və bu cəhət onun musiqinin ilk notlarından təfəkkürlə identifikasiyasını tə​min etmiş olur. Dinləyici əyləncəyə deyil, fəlsəfi ünsiyyətə köklənmiş olur.

Kaman isə ağlamaq üçündür. Kanonik olaraq kamança tarı müşayət edir, arxasınca gəlir, tarın açdığı yolu özünəməxsus formada təkrarlayır. Ta​rın müəyyən etdiyi təfəkkür trayektoriyasının emosional rəngini tamamlayır. “Dərinliyə enmək bulvar səyahəti deyil”, – deyir muğam.

Qərb fəlsəfəsində idrak prosesini müşayət edən emosionallıq ümumən rədd edilir; Nitşe, Berdyayev kimi bəzi istisnaları çıxmaq şərti ilə. Özünün avtobioqrafik əsərində N.Berdyayev yazırdı: “İdrakda Spinozanın təklif et​di​yi ehtirassızlıq mənə həmişə süni uydurulma bir şey kimi gəlirdi və onu heç Spinozanın özünə belə şamil etmək mümkün deyildi. Fəlsəfə müdrikliyə məhəbbətdir, məhəbbət isə emosional və ehtiraslı haldır.”[1] Rasionalizm fəlsəfəni təbiətşünasığın aurasına salmışdır. Ehtirassız seyr kanonlaşmışdır. Emosionallıq subyektivliyin həyata çağırılmasıdır bu isə Qərbin stereotiplə​ri​nə görə həmişə yalnız obyektivliyin itirilməsinə gətirib çıxarır. Şərq fəlsə​fə​sində isə həqiqətə təbii, içdən gələn emosional reaksiya idrakın mərtə​bə​si​nin göstəricisi olur. Məsələn, Quranda deyilir ki, həqiqət onu tanıya bilən​lə​rə oxunduğu zaman onlar “ağlayaraq saqqalları üstə yerə yıxılır və o (din​lə​mə, zikr etmə prosesi – M.Ş.) onlarda təslimiyyəti artırır”[2] (17:109). Təbii ki, hər zaman həyatda imitatorlara rast gəlinir. Insanın özünü aldatmağının min bir yolu var. Lakin yuxarıda gətirdiyimiz ayədə emosional reaksiya id​ra​ki-ruhani təkamül yolunda olan şəxs üçün bir yol nişanı, oriyentir mə​na​sın​da qeyd olunur. “O olanda, bu olacaq” məntiqi ilə. 

Kamança iniltini, dərinləşmənin, təmizlənmənin əzabını göstərir. Əzab​sız dərinləşmə yoxdur. Dərinləşmə əgər əzabla müşayət olunmursa, də​rin​ləşmə deyil, şüurun periferiyasında gəzişmədir hələ, deyir muğam. Be​ləcə muğam insanın qərb mədəniyyəti dolayısı ilə xeyli sarsılmış və itirilmiş in​tellektual-emosional vəhdətinin ilahi gərəkliyini bir daha təsdiqləmiş olur. Muğamın qəhrəmanı musiqi süjetinin inkişafı ilə pillə-pillə dərinlərə enir. Dərinlikdəki xilası, dərinliyin təmizləyici qüdrətini göstərir. 

Sufilərin zikr üsülu kimi istifadə etdikləri muğamın məqsədi təbii ki, heç də idrak prosesinin estetik təsvirini vermək deyil. Musiqi sənətinin ma​hiy​yəti muğamda zirvə səviyyəsində doğruldulur. Muğam insanda təbii ru​ha​ni təkamül prosesini provokasiya etmək, insanı zikr “relslərinə” salmaq üçün, onu öz dərinliyi ilə görüşdürmək, kamilləşməyə dəvət etmək üçündür. Tə​bii ki, bu gün biz azərbaycan muğamının əsasən konservasiya olunmuş, mu​zeyləşmiş forması ilə tanış ola bilirik. Onun ruhani-fəlsəfi əhəmiyyəti ar​xa plana keçmiş, demək olar ki, unudulmuşdur. O, mövcudluğunu yalnız bir ifa​çılıq sənəti kimi sürdürür. Muğam bahalı, qədim mücrunu xatırladır çox za​man, müasir ifaçının əlində oynatdığı, lakin necə açılmasından isə xəbəri olmadığı. Bu səbəbdən də muğamın inkişafı onun əzəli fəlsəfi dəyərinə qayıtma tələb edir. 

Qərb fəlsəfəsi rasional təfəkkür yollarının axtarışlarında, fikrimizcə, ek​zistensial dərinlik anlayışının özünün əhəmiyyətini nəzərdən atmışdır. Bu​rada vacib olan yeni ideyanın, konsepsiyanın, metodikanın yaranmasıdır. Onun hansı ekzistensial dərinliyi təmsil etməsi maraqlı deyil. Kifayətdir ki, o, təfəkkür üçün yeni cəbhə açsın, elitar hesab olunan fəlsəfi dairələrdə populyarlıq qazansın. Marksizm, freydizm ağıllara beləcə sahib olmadımı? Lakin Şərqdə fəlsəfənin tamam başqa meyarları mövcud olmuşdur. Fəlsəfi marketinq burada heç kimi maraqlandırmırdı. Filosofları fikir bazarına bu və ya digər ideya çıxarmaq yox, öz şürunun dərinliklərinə varmaq, Allaha ya​xınlaşmaq və dünyanı yenidən, başqa cür görmək maraqlandırırdı. Şərq filosofu Əbu Turxan fəlsəfə barədə yazır: “Fəlsəfənin məqsədi dünyanın ahən​gini duymaq, dərk etmək və bu ümumi ahəngdən doğan həqiqət ziyası ilə hadisələr dünyasını işıqlandırmaqdan ibarətdir”[3].

Bu səbəbdən də, məsələn, sufi mütəfəkkirlərinin fəlsəfə tarixində əks etdirilməsi vəzifəsi bu günə qədər öz doğru həllini tapa bilmir. Qərb fəlsəfə tarixi meyarları ilə silahlanmış tədqiqatçılar burada yeni ideyalar, metodlar axtarmağa girişir və əksər hallarda məyusluqla geri çəkilməli olurlar. Çünki yoxdur yeni ideyası Ruminin, Şəbüstərinin, Nəsiminin,... Şəxsiyyət özəl​lik​lə​r​indən hasil olan özünəməxsusluqlar var. Onlar hamısı Allah adlı də​rin​lik​də ərimiş insanlardırlar. Eyni bir həqiqət okeanının üzgüçüləridirlər. Yenilik yox​dur. Yenilik dərin şüurun bu və ya digər fərdin timsalında yenidən do​ğul​ma​sıdır. Yeniliyi yalnız yeni bir “ticarət markası” altında tanımağa öy​rəş​miş Qərb tədqiqatçısı üçün bu, hər yüzildə nadir rast gəlinən nümunələr, əslində, səmimi olsalar, yalnız qeyri-orijinallıq kimi təsnifatlandırılır. Bəzən isə bu fəlsəfə təşnələrinə süni surətdə bu və ya digər qondarma yeniliklər, “ide​yalar” yapışdırmağa da cəhd göstərilir. Və bununla da şərq fəlsəfəsinin on​suz da ağ olan üzünü ağartmaq kimi absurd addımlar atılır. Bu isə, dü​şü​nü​rəm ki, öz növbəsində Şərq fəlsəfəsinin Andersenin “çirkin ördək balası” imi​cini möhkəmləndirməkdən başqa bir şey olmur. Şərq fəlsəfəsi qərb gözü ilə məhz “çirkin ördək balası” kimi görünür.

Bu səbəbdən də muğamın fəlsəfəsinə müraciət bunca cəlbedici lahiyə kimi görünür bizə. Muğam şərq fəlsəfəsinin öz dilində, ekzistensiya dilində, bilavasitə müasir insana ünvanlanmasıdır. Müasir insanla muğamın görü​şü​nün doğurduğu fəlsəfi məqamların açılması isə bu təqdiqatın başlıca in​tel​lektual “intriqasını” təşkil edir.

Muğam insani mövcudluğun sirrindən danışır və bəlkə də bu xü​su​siy​yə​tindəndir ki, onun ətrafında da sirr və naməlumluq çoxdur.

Lakin məlumdur ki, o, islam mistisizminin “övladı” kimi yaranmışdır. Elə buna görə də muğamın estetikası ilə Quran estetikası bir –biri ilə ey​niy​yət təşkil edir. Eyni hiddət, eyni qüssə, eyni təəssüf, eyni sevinc, eyni qorxu, ey​ni həyəcan... Quran mətnlərinin estetik çərçivələrində yetişdirilib muğam mu​siqisi. Və əslində muğamın fəlsəfəsi elə islamın fəlsəfəsidir. Odur ki, mu​ğamın fəlsəfəsinin açılması vəzifəsi bizə məhz muğamla Quran ara​sın​dakı paralellərin göstərilməsi vəzifəsinə transformasiya olunur. Muğam Qu​ranın melodiyasıdır.

Muğamı maqlarla, onların fəlsəfəsi ilə bağlamaq cəhdləri mövcuddur [4]. Lakin muğamın qədimliyini heç də azaltmadan demək lazımdır ki, bu gün onun fəlsəfəsini zərdüştiliyə əsaslanaraq açmaq cəhdi bizə az faydalı gö​rünür. Zira bir zikr aləti olaraq o, sufizmdə işlək idi. Onun fəlsəfəsini məhz islama əsaslanaraq açmaq bu baxımdan daha məntiqəuygun olmazmı?

 Muğamın fəlsəfəsinin açılmasına ən ciddi cəhd Asif Ata tərəfindən ger​çəkləşdirilmişdir. Estetik fəndlərin arxasında duran fəlsəfi mənaların şö​bə-şöbə müxtəlif ideyalar üzrə izlənilərək şərh edilməsində onun təd​qi​qat​la​rının bu günə qədər bərabəri yoxdur. 

Lakin bütün dərinliyi ilə bərabər, biz onun fəlsəfi yanaşmasında mu​ğa​​mı islamdan aralamaq, onun islamdan kənar anlamını vermək niyyətini gö​​rürük. Filosof mövzuya iki dəfə müraciət etmişdir. Birinci dəfə o, mu​ğa​mı inqilab və üsyan patetikasına əsaslanaraq şərh etmişdir ki, bunu da yəqin filosofun yaşadığı kommunist rejiminin təsiri ilə izah etmək lazımdır [5]. Şüb​həsiz ki, muğamda üsyan, etiraz, mübarizə motivləri vardır. Lakin bu hal​da ordakı təslimiyyət və təslimiyyətdə tapılan sakitlik necə izah olunmalı idi? Halbuki muğamın son nöqtəsi məhz təslimiyyət, islamdır. Muğamlar Bethoven simfoniyaları kimi zəfərlə bitmir, insanın sakitləşməsi ilə bitir.

Ikinci dəfə Asif Ata muğam fəlsəfəsinə ayrıca kitab həsr etmək fikrinə dü​şür və bu dəfə də əsər olduqca zəngin məna açılımları, ekzistensial şərh​lər​lə bol olur [6]. Lakin bu dəfə muğam üsyan və inqilab ideyaları ilə yox, da​ha ruhani üslubda (işıqlanma, təmizlənmə, zərdüştlük, xürrəmilik, sufilik, hü​rufilik, məcnunluq üstə) tədqiq edilir. Lakin sufizmin, hürufizmin xatır​lan​mağına baxmayaraq, biz yenə də muğamı islamdan kənar anlamaq və an​lat​maq niyyəti ilə rastlaşırıq. Aydınlıq üçün qeyd edək ki, filosof sufizmi ümu​mi Şərq mistisizminə bağlayır və onun islami mənşəyinə anlaşılmaz qıs​qanclıqla yanaşırdı. Və təbii olaraq muğamın sonu yenə də doğru məna​lan​​dırıla bilmir: “ Son Pillə Mövzusunun bütün başqa mövzularla Təzad təş​kil eləməsi,”[7] – kimi tezislə filosof muğamın sonundakı təslimiyyət mo​mentinə öz münasibətini bildirir.

* * *

Muğamın ən qabarıq estetik cəhəti bizə onu bir zikr (anma, xatırlama) mu​si​qi​si kimi müəyyənləşdirməyə əsas verir. Muğam hər cümləsiylə, hər sö​züy​lə, vergülü ilə, nöqtəsiylə xatırlama, yada salma vəzifəsinə xidmət edir. Eynilə Quran kimi.

Xatırlamanın idrakın əsası olduğu barədə fikirlərə biz Platonda da rastlaşmışdıq. Və bu mövqe Quranın mövqelərinə yaxındır.

Xatırlamanın Quranda formaları çoxdur :

·  yol kimi – “Beləliklə biz Quranı ərəbcə endirdik və onda hədələr sə​pələdik, -bəlkə onlar qorxarlar, yaxud bu onlarda zikri oyatmış olar!” (19:113);

·  mistik yaddaşın oyadılması kimi – “Allahın sizə lütfünü və Onun "Eşitdik və itaət edirik!", – dediyiniz zaman sizinlə bağladığı əhdini xa​tırlayın. Allahdan qorxun. Şübhə yoxdur ki, Allah qəlblərdə olanları biləndir!”(5:7);


· təmizlənmə kimi – “Nə bilirsən, bəlkə o təmizlənəcək, yaxud xə​bərdarlığı tez-tez yada salacaq və bu zikr ona kömək edəcəkdir.” (80:3-4);

· tərbiyəvi, kamilləşdirici alət kimi – “Və onu cəhənnəmə gətir​dik​lə​ri gün insan xatırlayacaqdır, lakin bu xatırlama nəyə gərək olacaq?” (89:23);

· mənəvi sıxıntıdan çıxma vasitəsi kimi – “Və kim Mənim barəm​də zikrdən üz çevirərsə, onun həqiqətən də sıxıntılı həyatı olacaq!” (20:124);

· Allahın mərhəmət və diqqətini cəlb etmə üsulu kimi – “Məni zikr edin ki, Mən də sizi zikr edim;...” (2:152); 

· psixoloij adekvatlığı saxlama vasitəsi kimi – “Allahdan qor​xan​la​ra şeytandan bir vəsvəsə toxunduğu zaman onlar xatırlar və dərhal görən olarlar”(7:201).

Güman etmirəm ki, siyahını tamamlaya bildim. Əslində Quranda ke​çən xatırlamanın bütün palitrasını göstərmək çətindir. Təkcə onu qeyd et​mək yerinə düşər ki, müsəlmanların bu müqəddəs kitabı elə xatırlama kimi təq​​dim olunur: “Sad. And olsun zikrlə dolu Qurana” (38:1) və başqa bir yer​də “Və biz Quranı zikr üçün asanlaşdırdıq, lakin heç bir nəfər zikr edən ta​pı​lar​mı!” (54:17) deyə Quranın təyinatının da məhz zikrə xidmət etmək ol​du​ğu açıqca bəyan edilir.

İslama görə insanın problemləri onun yalançı gerçəklikdə yaşaması ilə şərtlənir. İnsanın ağlını və duyğularını bürüyən cəhalət ucbatından (hind fəl​sə​fəsində: avidya – bilməzlik) ətraf aləm və həyat insan şüurunda olduğu ki​mi deyil, əyilmiş, yanlış əks olunur. Əks olunma ilə bağlı marksist kon​sep​si​ya bu əyintinin dərinliyini və incəliyini tutmaq iqtidarında deyildi. Orada əks olunma obyektivliyi obyektlərin yalnız ən kobud şəkildə iden​ti​fi​ka​si​ya​sı​nın marağındadır. Yəni stəkanın stəkan kimi tanınması və s. Tamam baş​​qa bur səviyyədə Quran insanı öz görmə qabiliyyətini test etməyə ça​ğı​rır: “Mə​gər göydə və yerdə olanların və sıra ilə uçan quşların Allahın şəninə tə​​riflər söy​lədiyini görmürsən?..”(24:41). Quşun identifikasiyası elə də çətin iş de​yil, lakin onun Allaha təriflər söyləməsi? Bu səviyyədə şəhadət üçün göz, qulaq və Quranda anlama orqanı kimi keçən ürək tamamilə yenidən qu​rul​​malı, islama görə isə, əslində öz ilkin, əzəli parametrlərinə qaytarıl​ma​lıdır. 

Bu səbəbdən də Quranın insanla ünsiyyəti həkimin yaddaşını itirmiş, də​​rin amneziyaya məruz qalmış xəstə ilə müalicə seanslarını xatırladır. Bu​rada şüurun ayrı-ayrı ustanovkalarının təftişinə dəvətlər, ibrətamiz heka​yət​lər, bol yadasalmalar vardır. Mətnin ayələrə bölünməsi də ayrı-ayrı cümlə​lə​rin, bəzən isə frazaların zikr obyektinə çevrilməsini, sonradan xatırlan​ma​sını asanlaşdırır. Kitabla sistematik ünsiyyət və əməli təmizlənmə fəaliyyəti in​sa​nın daxili aləmində, qavrayışında, təfəkküründə korreksiyaların yaradıl​ma​​sına hesablanmışdır. Nəticədə insanın qavrayış və davranışının həqiqi ger​​​çəkliyə adekvatlığı yaranmalıdır. İnsan yaşantılarında adekvatlıq defi​si​ti​nin mövcudluğunu isə ekzistensialist filosoflar da gözəl açmışdılar. 

Muğamın yad mədəniyyətlərin nümayəndələri tərəfindən qavranılması da maraq doğurur. Məsələn, Nikita Xruşşov privat söhbətlərinin birində əs​lin​də azərbaycan muğamının ona yalnız ağlamağı xatırlatdığını səmimi şə​kil​də etiraf edir [8]. Lakin digərləri də vardır ki, ilk dinləmədən bu musiqi​nin ilahi dərinliyinə valeh olduqlarını bildirirlər. Bəli, muğam ağlayır, fər​yad qoparır. Və bu hal, Füzuli leksikonu ilə desək, bu “rüsvayçılıq” ümu​mən qərb musiqisinə yaddır və qərb musiqisi nadir hallarda bu adekvatlığa ya​​xınlaşa bilmişdir (məsələn, Motsartın “Rekviyem”ində, yaxud P.Çaykov​ski​nin 6-cı simfoniyasında). Zira muğam mütləq adekvatlıq musiqisidir. İn​sa​nın içində olduğu gerçəkliyə bilavasitə və doğru reaksiyasıdır. “Yəni siz bu hekayəyə təəccüb edirsiniz? Gülür və heç ağlamırsınız? Tez olun, Al​lah qar​şısında səcdə edin və Ona ibadət edin!”(53:59-62). Və muğam şö​bədən şö​bəyə, pillədən pilləyə dinləyicisini bu adekvatlığa yüksəldir. İnsanı özü​nün təbiiliyi, fitrəti ilə tanış edir.

Muğam sözünün məqamla bağlılığı daha təbii görünür. Zira muğam məqamlardan danışır həm də. Insanın reallığa oyanışı burada elektrik açarı​nın vurulması ilə işiğın anıdən bərqərar olunması kimi deyil, qaranlıqdan sa​ba​hın açılması kimi göstərilir. Proses tədricidir, gedişində sıçrayışlar, nur saç​maları olsa da. Hər muğamın motivi hər şöbədə yeni səviyyədə, yeni ade​kvatlıq dərəcəsində təkrarlanır. Muğamın qəhrəmanı yolda gəlib çatdığı insanlıq, müdriklik mərtəbəsini nümayiş etdirir. Deməli, muğam insanın oyanışının bir modelini özündə ifadə etmiş olur.

Din yol deməkdir. Muğamın konsepsiyası bu həqiqəti tam dolğunluğu ilə əks etdirməkdədir. Banal təsəvvür dini özünə statik bir mövcudluq kimi təs​vir edir. İnsan yalnız yeni vərdişlər (namaz, oruc, zəkat kimi) qazanır vəs​səlam. Muğam isə dini yol, mömini yolçu kimi təqdim edir. Və yolçu bu​ra​da həyatı uzunu öz əsilliyinə doğru yüksəlir. “Hər kəs üçün etdiyi əməl​lə​rə görə dərəcələr vardır. Rəbbin onların nə etdiklərindən qafil de​yil​dir!” (6:132). Burada hansı ekzistensial dərinliyə cəsarət edirsənsə, o məqama doğ​ru irəliləyirsən. Və hər pillə həm təkrardır, həm də təkarolunmazlıq. 

Və ən nəhayətdə muğam özündə böyük təskinlik daşıyır. Onun uzun​ömür​lüyünün ən əsas səbəbi də bundadır. Muğam böyük Psixoloqdur. Mu​ğa​ma qulağını və deməli ürəyini verən dinləyici tez bir zamanda özü də bil​mə​dən muğamın qəhrəmanı ilə eyniləşir və onunla ekzistensial səyahətə çı​xan insan eyni ruhani inkişaf məqamlarını, virtual da olsa, keçərək sonda əsl təs​kinliyə qovuşmuş olur. Bu təskinlik insani mövcudluğun bir çox tərəf​lə​ri​nin dərki ilə hazırlanır. Onların sonsuz palitrasını müəyyən etmək insan im​kan​ları xaricindədir. Güclü katarsik potensiyası ilə muğam insanın gizlin​lə​rini aşkara çıxardaraq onu dərin və ağır yaşantılar burulğanına qərq edir. Dua, izhar patetikasında inkişaf edən musiqi motivi insanı təmizlədikcə tə​miz​ləyir və insan bu burulğanda batmır, ilahi okean sonda yorulmuş insanı ila​hi ilkinlik sahillərində buraxır. Həqiqi qayıdış – insanın Allaha qayıtması, Onda sakitləşməsi baş verir. “...Bəli! Zira Allahın xatırlanması ilə sakitləşər ürəklər.” (13:28) və “Zira axır dönüş Rəbbinədir!”(96:8).

Muğamın həqiqi fəlsəfəsinə qayıdışı zəruri edən başlıca arqument onun müasirlikdə muzeyləşmiş, konservasiya olunmuş şəkildə möv​cud​lu​ğu​dur. Muğamın melodik zənginliyi müasir Azərbaycan (və əminliklə demək olar ki, təkcə Azərbaycan yox) musiqi mədəniyyətinin (simfonik, caz və pop musiqisinin) inkişafı üçün tükənməz xəzinədir. Lakin məyusluq yaradan hal onun inkişaf etməməsi, yeni muğamların yaranmamasıdır. Belə çıxır ki, mü​as​irlərimiz ata-babalarımızın qoyduğu xəzinəni xərcləyən və yaxşı halda qoruyan sələflərdir. Bəs, artırmaq, inkişaf etdirmək necə? Doğrudanmı, bu vəzifə fantastika bölməsindəndir? Bəlkə, onu mümkünsüz edən muğamın fəlsəfi zəminin itirilməsi, ciddiyə alınmamasıdır? 

The Philosophy of Mugam
(summary)

This article explores the philosophy of mugam which is one the fundamental monument of Azerbaijani musical art. The author tries to substantiate the identity of the Koran and mugam in terms of aesthetics. According to him the philosophy of mugam directs the human being to the cognition of the being properly and to the real peace by melting in Allah. The author also explores the concept of zikr and its transformative power and aims to explain the structure of mugam and its philosophical meaning. 
Key Words: mugam, Islam, philosophy, zikr, aesthetics. 
Философия мугама

(pезюме)
 Статья посвящена раскрытию философии мугама - главного памятника музыкального искусства Азербайджана. Автор утверждает, что эстетика Корана и мугама идентичны. Идентична Корану и философия мугама – вернуть человека к адекватности восприятия бытия, приобщиться к истинному утешению через растворение в Боге. Большое место в статье отведено понятию зикр (воспоминание) и его трансформирующей потенции. Предпринята попытка философского осмысления структуры и основных музыкальных инструментов мугама – тара и каманчи.
Ключевые слова: мугам, ислам, философия, зикр, эстетика.
Mugam felsefesi 

(özet)

Bu makale Azerbaycan müzik sanatının temel yapıtı olan mugamın fel​se​fe​si​ni ele almaktadır. Yazar makalede Kuran’la mugamın estetik açıdan benzer ol​du​ğu​nu temellendirmeye çalışmaktadır. Mugamın felsefesi de Kurana benzerdir. O, insanı varlığın gerektiği şekilde derk edilmesine, Allah’ta eriyerek gerçek huzura kavuşöaya yöneltmektedir. Makalede aynı zamanda, zikir kavramına ve onun dönüştürücü gücüne de özel yer ayrılmış, mugamın yapısı ve temel müzik enstrumanları olan tar ve kemençenin felsefi bakımdan anlaşılması hedeflenmiştir. 
Anahtar kelimeler: muqam, islam, felsefe, zikr, estetik.
Elmi-fəlsəfi həyat 

“Fəlsəfə və sosial-siyasi elmlər” jurnalı
Beynəlxalq “The Philosopher’s Index” Mərkəzinin 
siyahısına daxil edilmişdir

Bu günlərdə ölkəmizə ictimai elmlərin böyük uğuru hesab edilə bilə​cək şad xəbər gəlmişdir. Azərbaycan Fəlsəfə və Sosial-Siyasi Elmlər Asso​sia​siyasının (AFSEA) 2003-cü ildən başlayaraq nəşr etdirdiyi "Fəlsəfə və so​sial-siyasi elmlər" jurnalı baş ofisi ABŞ-da yerləşən Fəlsəfi Jurnal və Ki​tab​​ların Beynəlxalq İndeks Mərkəzinin (The Philosopher's Information Cen​ter. An International Index to Philosophical Periodicals and Books) si​ya​hısına daxil edilmişdir. 
Bir il əvvəl elmi jurnalların indeksləşdirilməsi üzrə beynəlxalq İndex Copernicus'un siyahısına daxil edilən jurnal bu dəfə də ictimai və humanitar elmlər üzrə ilk dəfə olaraq belə bir uğura imza atmışdır.
Bu hadisə Azərbaycan fəlsəfi fikrinin beynəlxalq miqyasda yayılması isti​qamətində mühüm addımdır. Bundan sonra jurnalda çıxan bütün məqa​lə​lə​​rin ingilis dilində xülasəsi bütün dünya ölkələrinə yayılacaqdır. Digər tə​rəf​dən, The Philosopher's Index-in bütün nömrələri Azərbaycan kitab​xa​na​la​rına da göndəriləcəkdir. Bu isə respublikamızın fəlsəfə ictimaiyyətinə xa​rici ölkələrdə aparılan ən son fəlsəfi tədqiqatlar barədə məlumat almaq və müvafiq sahələr üzrə jurnal və kitabları sifariş vermək imkanı yaradacaqdır.
Xatırladaq ki, jurnalın Redaksiya Şurasına dünyanın bir sıra ölkələrini təm​sil edən görkəmli elm adamları daxildir. Redaksiya Şurasının sədri aka​de​mik Ramiz Mehdiyev, jurnalın baş redaktoru – AMEA-nın müxbir üzvü Sə​lahəddin Xəlilovdur. Jurnalda Azərbaycanın və xarici ölkələrin tanınmış fi​lo​soflarının, politoloq və sosioloqların elmi məqalələri dərc olun​maq​la ya​naşı, klassik fəlsəfi irs də dilimizə tərcümə edilir, türk dünyasının müasir düşüncə sahibləri oxucularımıza müntəzəm surətdə təqdim olunur, qabaqcıl el​mi-fəlsəfi məktəblərin iş təcrübəsinin yayılması məqsədi ilə AFSEA-nın və jurnalın təşəbbüsü ilə beynəlxalq forumlar keçirilir, Azərbaycan alim​lə​ri​nin beynəlxalq elmi miqyasda fəaliyyəti və çağdaş fəlsəfi proseslərin öl​kə​miz​də işıqlandırılmasına geniş yer verilir.
Heç şübhəsiz ki, Azərbaycanda çıxan jurnalın beynəlxalq elmi icti​mai​y​yət tərəfindən maraqla qarşılanması ölkəmizdə gedən ictimai-siyasi və iq​tisadi inkişaf proseslərinin daha bir təzahürüdür.

                                                AzərTAc

XVII Ümumdünya Sosiologiya Konqresi 
(İsveç, Qöteburq şəh. 09 iyul 2010-cu il)

Sosiologiya Hərəkətdə
11-17 iyul 2010-cu il tarixlərində İsveçin Qöteburq şəhərində XVII Ümumdünya Sosiologiya Konqresi keçirilmişdir. Beynəlxalq Sosiologiya As​sosiasiyası (ISA) və İsveç Sosiologiya Assosiasiyasının birgə təşkil et​dik​lə​ri konqresin işində dünyanın müxtəlif ölkələrindən 5007 elm adamı iştirak edirdi.

 Konqresin əsas mövzusu kimi təşkilatçılar tərəfindən “Sosiologiya Hərəkətdə” adı seçilmişdi.

Beynəlxalq Sosiologiya Assosiasiyasının nəzdində daimi fəaliyyət gös​​tərən əlliyə yaxın elmi-tədqiqat qruplarının sessiyalarında dinlənilən mə​ru​zələr arasında müasir cəmiyyətdə baş verən sosial və mədəni dəyişikliklər, mə​dəni plüralizm və relyativizm, müasir cəmiyyətlərin struktur-funksional sis​temlərinin və əhalisinin yaşlanması problemləri, qloballaşma konteks​tin​də sağlamlıq və xəstəlik mövzusu, qloballaşma və qlo-lokal münasibətlər, mə​dəni müxtəliflik və dialoq mövzusu, modernləşmə və post modernizm, miq​​rasiya proseslərinin etnik və mədəni müxtəlifliyə təsiri problemləri, təh​sil islahatları və ekoloji problematika üstünlük təşkil edirdi. Xüsusilə ekoloji prob​lemlər gündəmin ilk sıralarına yüksəldi. Konqresin həm plenar iclas​la​rın​da, həm də tədqiqat qruplarının sessiyalarında tədqiqatçılar əgər qabaq​la​yı​cı tədbirlər vaxtında görülməzsə dünyanın təsisatlanmış canlı mühitini də​yiş​dirə biləcək mega-risklər və təhlükələr astanasında olduğu qeyd olun​muş​dur.

Konqresin işində azərbaycanlı alimlər (Süleymanlı Ə., Quliyev R., Qu​​liyeva S.) də iştirak etmişlər. Şərq-Qərb Tədqiqat Mərkəzinin əməkdaşı, AMEA Fəlsəfə, Sosiologiya və Hüquq İnstitutun aparıcı elmi işçisi, Azərbaycan Sosioloqlar Birliyinin icraçı direktoru Əbülfəz Süleymanlı “23-cü elm və texnolologiya sosiologiyası” tədqiqat qrupunun sessiyasında “Liberallaşma kontekstində müasir cəmiyyətlərdə elm adamları, tələbələr və universitet arasında qarşılıqlı münasibətlər” məruzəsi ilə çıxış etmişdir. 
Kon​​qresdə bir sıra təşkilati məsələlər də müzakirə edilmişdir. Növbəti dörd il üçün həm tədqiqat qruplarında, həm də Beynəlxalq Sosiologiya As​so​si​a​si​ya​sının idarə heyətinə yeni seçimlər keçirilmişdir. Amerikalı sosioloq Maykl Buravoy növbəti dörd il üçün Beynəlxalq Sosiologiya Asso​si​a​si​ya​sı​nın prezidenti postuna seçilmişdir. Növbəti konqresin Yaponiyanın Ya​ko​ha​ma şəhərində keçirilməsi qərarlaşdırıldı.
60-cı Beynəlxalq Fenomenologiya Kongresi

(Norveç, Bergen, 10-13 avqust, 2010-cu il)
Antik fəlsəfənin canlanması

10-13 avqust 2010-cu il tarixində Norveçin Bergen şəhərində ta​nınmış fi​losof Anna-Teresa Tymienieckanın rəhbərlik etdiyi Dünya Fe​nomeno​lo​gi​ya İnstitutu Norveçin Bergen Universitetində “Fenome​no​lo​giya / Onto​po​e​sis, Antik fəlsəfənin canlanması” mövzusunda 60-cı Beynəl​xalq Fenomeno​lo​giya Kongresi keçirmişdir.

Üç gün davam edən kongresdə dünyanın 10-a yaxın ölkəsindən ta​nınmış filosof və tədqiqatçılar iştirak edirdilər. Seksiyalar üzrə işini davam etdirən kongresdə fenomenologiyanın bir sıra problemləri haqqında maraqlı məruzələr dinlənildi, problemlər ətrafında elmi diskussiyalar və fikir mübadilələri aparıldı.

Azərbaycandan olan professor Səlahəddin Xəlilovun “Aristoteldən Pla​tona qayıdış yolunda nurlanma effekti” və f.e.d. Könül Bünyadzadənin “Pla​​ton ideyalarına qayıdış” mövzusundakı məruzələri proqrama daxil edilmişdi.
Osmanlı və müasir türklər 
araşdırmaları kafedrasının konrfansları
4-cü Beynəlxalq Konfrans

(11-12 sentyabr 2010, Bloomington, ABŞ)

Türklər və İslam

11-12 Sentyabr 2010-cu ildə Amerika Birləşmiş Ştatlarının İndiana Universitetinin Osmanlı və müasir türklər araşdırmaları kafedrası Turks and Islam adlı beynəlxalq konfrans keçirmişdir. 

Türk xalqlarının İslamla qarşılıqlı təsirlərinin müxtəlif aspektlərinin tədqiqinə həsr olunmuş konfransda yalnız Türkiyə, Çin və Azərbaycan türk​lə​ri ilə bağlı ayrıca bölmələr ayrılmışdı. Orta Asiya türk xalqları ilə bağlı mə​ruzələr isə ümumi bölmədə dinlənildi. 

Azərbaycanda İslam (Islam in Azerbaijan) adlı bölmədə “İranın islam mə​dəniyyətinin və cəmiyyətinin inkişafında və formalaşmasında cənubi Azər​​baycan intellektuallarının rolu” (“The Role of Southern Azerbaijani In​tel​lectuals in the Development and Formation of the Iranian Islamic Culture and Society”) adlı məruzə ilə İndiana Universitetinin professoru Shahyar Daneshgar, “Azərbaycanda İslam və musiqi: antik dövrdən müasir dövrə qədər” (“Islam and Music in Azerbaijan: From Antiquity to Modernity”) adlı məruzə ilə Bakı Musiqi Akademiyasının müəllimi Dr. Aida Huseynova və “Şərqi İslam yarımkürəsində Səfəvi türkləri və şiə islamı (“Safavid Turks and Shi’a Islam in the Eastern Islamic Hemishphere”) adlı məruzə ilə Vaşinqton universıtetinin professoru Hadi Sultan-Qurrai, o cümlədən Şərq-Qərb Tədqiqat Mərkəzinin əməkdaşı Dr. Bəhram Həsənovun “Kommunist re​jimində İslam milli şüurun qidalandırıcısı kimi” (“Islam as Sustenance in National Consciousness in Azerbaijan under the Communist Regime”) adlı mə​ruzəsi yer almışdı.  

Konfrans materialları yaxın aylarda İndiana Universiteti tərəfindən kitab şəklində çap olunacaqdır.

Rəylər, mülahizələr
Рецензия на книгу А.А. Гусейнова

«Великие пророки и мыслители. 
Нравственные учения от Моисея до наших дней»
М., Вече, 2009, 496 с.

Выход в свет объемного издания «Великие пророки и мыслители. Нравственные учения от Моисея до наших дней», автором которого яв​ля​ется известный российский философ, академик Российской академии наук А.А.Гусейнов, можно смело отнести к знаменательным событиям в научной жизни. В потоке современных публикаций трудно найти кни​гу, в которой автор сразу же вводил читателя в курс того, с какой соб​ственно целью она написана. Настоящее издание можно считать в этом смысле исключением. Цель рассматриваемой книги сформу​ли​ро​ва​на следующим образом: «взглянуть на этику как способ жизни, рас​смот​реть ее в единстве теоретического содержания и нормативных вы​во​дов, с усиленным акцентом на последние» (с.3). Читателя пре​ду​преж​дают, что здесь не отдается предпочтение ни одному из рас​смат​ри​ваемых нравственных учений, поскольку на первом плане не фи​ло​соф​ская или историческая критика того или иного учения, а стрем​ле​ние проникнуться его человеческим пафосом, самому внутренне пе​ре​жить его, ибо духовная культура общества формируется и развивается на основе тех непреходящих ценностей, которые выработало челове​чест​во на всем протяжении своей истории

Книга открывается введением в проблематику, где дается опре​де​ле​ние понятий «этика», «мораль», «нравственность». Далее среди ог​ром​ного множества этико-нормативных учений автор выбирает и рас​смат​ривает те, которые закрепились в культуре, приобрели, по его сло​вам, знаковый характер, которые доказали свою жизненность, став ос​но​вой различных моделей нравственного поведения. Существенной за​слугой автора является выделение стадий нравственного развития че​ло​вечества. В отличие от первобытной ста​дии духовно-нравственного раз​вития человечества, когда человек был опу​тан всякого рода за​пре​та​ми, правилами и предписаниями, в пост​первобытную стадию раз​ви​тия, олицетворением которой и явились великие моралисты, про​изош​ло не просто сужение объема жестких правил и предписаний, а само их вы​полнение было поставлено в зависимость от доброй воли индиви​дов, меры их совершенства.

Одним из наиболее ярких сюжетов книги является тот, который по​священ анализу современного общества, рассмотренного сквозь приз​му этики, изменений, происходящих в морали современной циви​ли​зации. Прежде всего, сопоставляя учения великих моралистов с ре​аль​ной практикой в тех культурных регионах, на которые они не​по​сред​ственно оказали воздействие, автор делает вывод о том, что в це​лом история развивалась не по моралистам. Например, сравнивая сос​то​яние современного христианского мира с учением Христа, автор от​мечает, что даже «мысленно нельзя сконструировать ситуацию, ко​то​рая была бы более враждебна моральному пафосу Иисуса с его ус​та​нов​кой богатеть в Бога, чем сытый и самодовольный образ жизни со​вре​менного потребительского общества». Сравнивая многократно – эт​ни​чески, национально, государственно, геополитически, социально и т.д. – разделенный мусульманский мир с учением Мухаммеда, автор так​же отмечает, что интересы, «которые разделяют мусульман, ока​за​лись для них более важными, чем сформулированные Мухаммедом ре​ли​гиозные и моральные истины которые их объединяют» (с.373). Тем не менее сохраняют актуальность образцы и образы морали, заданные нрав​ственными учениями великих пророков и мыслителей, полную силу исконная функция морали – очертить предельные параметры че​ло​веческой деятельности через посредство безусловных запретов, пер​вым среди которых остается запрет на насилие (с.390). Изложенное да​ет автору основание подчеркнуть заслуги великих мыслителей прош​ло​го, состоящие в том, что они смогли преодолеть узкие границы сво​е​го времени, рассмотреть подлинно человеческое в человеке, просве​щать его через изображение нравственных средств достижения счаст​ли​вой жизни, предложить каждый свою собственную программу нрав​ст​венно достойной и счастливой жизни. Общее между моралистами ав​тор видел в том, что они едины в понимании: назначения морали, со​от​ношения между нравственными обязанностями человека и его стрем​лением к счастью, характера связи личности и общества, принци​пи​альной возможности перспектив нравственного преобразования че​ло​века (с. 369).

На наш взгляд, книга А.А.Гусейнова служит средством выяв​ле​ния позитивных этических ценностей, в решении ряда проблем, одной из которых является проблема «Восток» и «Запад», их взаи​мо​от​но​ше​ния, места и роли в развитии духовной культуры. Так, срав​нивая му​суль​манскую этику с христианско-европейской, автор пишет, что «…она другая …не в своих конкретных нормах и доб​ро​де​те​лях, а в их сис​темном единстве...Этика, ставшая духовной основой ог​ромной ци​ви​лизации, которая существует более тысячи лет, заслу​жи​вает того, что​бы ее оценивали по ее собственным критериям» (с.172).

Текст выписан тщательно, и, что немаловажно, со вкусом и ува​же​нием к читателю. Специалисты, занимающиеся исследованием эти​чес​ких проблем, найдут здесь основания для обретения более взве​шен​но​го взгляда на объект исследования. Для широкого круга читателей интерес могут представлять краткие тексты самих пророков и мысли​те​лей, данные в качестве приложения, а также иллюстрации.

Книга А.А.Гусейнова интересна, проблемна, содержательна. Ее прак​тическая направленность, прямая связь с реальными проблемами со​временной цивилизации, с оcтрыми проблемами социальной дей​стви​тельности – вот основные достоинства книги. Так что остается поз​дравить автора с выходом в свет столь капитальной и ценной книги, и ждать появления следующих.
Л.Гумматова
Доктор философии 
“Moral Doctrines of Prophets and Thinkers: 
From Moses Until Today” of  A.A. Huseynov. 
Moscow: Veche, 2009. 496 pp.

(summary)
In this review Dr. L. Hummetova discusses the actuality of A.A. Huseynov’s book Moral Doctrines of Prophets and Thinkers: From Moses Until Today. The review analyses the chapters of the book which talk about ethics as a life style, explore the stages of moral developments of humanity and study the changes of social ethics in the context of the interactions of the East and the West.

Key words: prophets, morality, ethics, the East, the West.

A.A. Hüseynov’un “Peygamberler ve düşünürlerin maneviyat öğretileri:
Musadan günümüzedek” adlı eserine degerlendirme

(Moskova: Veçe, 2009, 496 s.)
(özet)
Bu kitap değerlendirmesinde Dr. Hummetova A.A. Hüseynov’un Peygam​ber​ler ve düşünürlerin maneviyat öğretileri: Musadan günümüzedek isimli kitabın​da peygamberlerin ve düşünürlerin maneviyatla ilgili öğretilerinde yer alan ahlak ör​neklerinin güncelliğini temellendirmeye çalışmaktadır. Kitabın önemli nitelikleri arasında teorik içeriği ve normatif sonuçları itibariyle vahdet oluşturan etiğin bir ya​şam tarzı olarak incelenmesi, insanlığın manevi gelişim aşamalarının analızı ve gü​nümüzde toplum ahlakının Doğu’yla Batı’nın karşılıklı ilişkilerinde ortaya çıkan de​ğişimler bağlamında tahlil edilmesi gösterilmektedir.
Anahtar kelimeler: peygamber, maneviyat, etik, Doğu, Batı, ahlak.
A.A.Hüseynovun “Böyük peyğəmbərlər və mütəfəkkirlər. Mənəviyyat təlimləri: Musadan günümüzədək” 
adlı kitabına rəy
(Moskova: Veçe, 2009, 496 s.)
(xülasə)

Fəlsəfə doktoru L.Hümmətova tərəfindən A.A.Hüseynovun “Böyük pey​ğəm​​​bərlər və mütəfəkkirlər. Mənəviyyat təlimləri: Musadan günümüzədək” adlı k​i​ta​bına yazılmış resenziyada böyük peyğəmbərlərin və mütəfəkkirlərin mənəviyyat haq​qında təlimlərində verilmiş əxlaq nümunələrinin aktuallığı əsaslandırılır. Kita​bı​n digər üstünlükləri arasında nəzəri məzmunu və normativ qərarları ilə vəhdətdə gö​türülən etikanın həyat tərzi kimi nəzərdən keçirilməsi, bəşəriyyətin mənəvi in​ki​şaf mərhələlərinin araşdırılması, müasir cəmiyyətin əxlaqının, Şərqlə Qərbin qar​şı​lıq​lı münasibətlərində baş vermiş dəyişikliklər prizmasından təhlil olunması qeyd olunur.
Açar sözlər: peyğəmbər, mənəviyyat, etika, Şərq, Qərb, əxlaq.

Fəlsəfi etüdlər
Sonlu həyat və sonsuzluqla əlaqə 

Dıskret və tədrici ölüm.

Ölümün mütləqləşdirilməsi və ancaq fizioloji hadısə kimi başa düşülməsi, həm də tədrici yaxınlaşma kimi deyil, çoxpilləli bir proses kimi deyil, ancaq son məqam kimi anlaşılması – bəsit və sadəlövh yanaşmadır.

Əslində bir ömür ərzində nə qədər ölümlərlə rastlaşırıq. İnsan həyatı çoxşaxəli, çoxistiqamətlidir.

Hər gün, hər saat neçə-neçə hüceyrələr ölür, yeniləri yaranır.

Şikəst olmuş adam, neçə orqanı çıxarılmış və ya iflic olmuş adam hələ ölməmiş sayılır və ancaq ürək dayandıqdan sonra ölüm qeydə alınır. Əgər ölüm həyatın antitezidirsə, həyat isə faizlərlə, nisbətlə müəyyənləşirsə, onda ölüm də belə müəyyənləşməlidir.

Kobud formada desək, insan 60% yaşayırsa, deməli, 40% ölüdür və s.
Bu – fizioloji mənada.

Sosial və mənəvi proses kimi götürüldükdə həyat (sosial hüceyrələr sistemində, hər gün nə qədər hüceyrələr ölür və onların əvəzınə yeniləri ya​ra​na da bilər, ya​ranmaya da). Necə ki, neyronların ölməsi və yaranması çox müx​təlif forma və nisbətlərdə həyata keçir. Neyronların tədricən ölməsi, sağ​lam neyronların nisbi sayının azalması, – ölümün tədrici proses kimi an​la​​şıl​masına imkan verir.
Bir arzu, məqsəd, plan və ona cəhdlər. Lakin haradasa bu cəhdlərin çox​pilləli ardıcıllığı qırılır. Əgər paralel surətdə yüz cəhd istiqaməti varsa (müx​təlif müstəvilərdə fəaliyyət), hər gün bunların neçəsində qırılmalar olur, əvə​zində yeni cəhd istiqamətləri, yeni məqsədlər, yeni fəaliyyət prose​durları yaranır.
Məqsədlərin yox olması, amalların qırılması, əqidənin dəyişməsi, məhəbbətin ümidsiz sonluqla bitməsi və s. – neçə-neçə ölümlər.
Və yalnız hər bir yaradıcı istiqamətdə ölüm məqamı çatdıqdan sonra, bütün həyat prosedurları öz ideya sonluğuna çatdıqdan sonra tam ölümdən danışmaq olar. Deməli, fizioloji ölüm neçə-neçə həyat prosedurlarına vaxtından əvvəl son qoyur. Həyati enerji torpağa gömülür və ya yandırılır. Burada Leonardo da Vinçinin belə bir fikri yada düşür: “  
Həyat proqnozlaş​dı​rıl​mış və tədricən həyata keçən müntəzəm, kə​sil​məz bir prosesdir. Başqa planda yanaşdıqda, həyat ölümə aparan bir yoldur. 
Ömür ölümün realizasiya müddətidir. 

Həyat bu sonsuz və tükənməz dünyada iki yoxluq məqamı arasında bir işartıdır. Qığılcım alovlanır, yanır, yanır və nəhayət sönür. Həmişə yanması sadəcə mümkün deyil (Termodinamikanın ikinci qanunu). 

Yanma prosesi daxili enerjinin məsrəfi, tükədilməsi prosesidir. Küləş tez alışıb yanır və tez sönür. Hansı isə ağaclar ağır-ağır yanır, amma alışmır, tüstüləyir, kömürləşmiş halda öz daxili enerjisini saxlayır, onu bir də közərdirlər və tam yana bilməsi üçün hava ilə, oksigenlə təmin edirlər.

Amma ağacın başqa bir həyatı da var. Hələ canlı ikən yaşadığı bir hə​yat. Kökləri yerdə və suda, budaqları və yarpaqları havada və işıqda, dörd ün​sürdən qida alır və bu xarici enerji sayəsində öz daxili proqramını real​laş​dı​​ran ağacın həyatı məhz bundan ibarətdir. Amma ağac kəsildikdə (yəni pro​qram tam reallaşmır, yarımçıq qalır) onun daxili enerjisi ilə yanaşı, hələ reallaşmamış pro​qram da qalır. 
Tarix keçmişdən qalan əlamətlər əsasında keçmişin mənzərəsini bərpa cəhdi kimi və tarix – indinin keçmişə ekstrapolyasiyası kimi!

Sosial həyat və sosial ölüm
Sosial həyata qatılma – ictimai proseslərdə iştirak...İnsanın fizioloji ola​​raq öldükdən sonra da onun sosial iyerarxik sistemdə iştirakı qalır; tarixə düşür; tarix – genişləndirilmiş (böyüdülmüş, təfərrüatlı) ictimai proses.
 Bu böyük sosial orqanizmin inşasında, əlbəttə, heç də hamı fəal işti​rak etmir. Sosial həyatda kiçik izlər qoyanlar da, burada böyük rol oy​na​yan​lar da var. 

 Beləliklə də insan öz ömrünü daha böyük miqyaslı prosesə qatılmaqla uzada bilər. Cismən (fizioloji) öldükdən sonra da ictimai prosesin hansı qa​tın​dasa, hansı dərəcədəsə qalmış ola bilər. Və bu sosial proses davam edirsə, in​san da onun bir halqası olaraq yaşayır. Lakin sosial proseslər də qırılır və bu qırılma ilə neçə-neçə sosial ömürlər başa çatır; sosial ölümün fərdi miq​yas​da proyeksiyaları – insan həyatında (ölümündə) hüceyrələrin taleyini xatırladır. 

 Cismani insan daimi deyil, nə vaxtsa bitir. ...Sosial proses (tarix) də nə vaxtsa qırıla bilər. (Onda tarixin sonrakı mərhələsi sıfırdan başlanır). Qı​rıl​mayan, əbədi olan ruhani dünyadır, mütləq ruhdur, ideyalar aləmidir. An​caq ruhani dünyaya qatıla bilənlər əbədiyyat qazanmış olurlar. Bu isə iki is​ti​qamətdə olur: dini və fəlsəfi. 
Mexaniki məkan, fiziki məkan, 
mənəvi məkan və sosial məkan

Son vaxtlar sosial zamandan yazırlar. ..Sosial məkan isə bir termin ki​mi formalaşmayıb. Məkanın üçölçülü götürülməsi, bütün məkanların me​xa​ni​ki rakursla məhdudlaşdırılması.

Əslində isə dəyişilmə ancaq (mexaniki) məkanda və (mexaniki) za​man​da deyil, çox müxtəlif rakurslarda baş verir. Zərurət və təsadüf (təsadüf: müx​təlif hadisələr zəncirinin haradasa kəsişməsi).
Hadisələr – səbəbiyyət zəncirinin kəsişmə nöqtələri...
Eynşteynin qənaəti: mexaniki hərəkət dünyasında fotonun sürətindən bö​yük sürət yoxdur. Nəyə görə? Çünki informasiya ötürücüsü fotondur. Bu, tav​tologiyadır. Belə ki, eksperimen​tin aparılması mexaniki hərəkət edən obyektlərin yerinin fiksasiya olunma​sı​nı tələb edir – biz isə qəbul edirik ki, in​formasiya almağın, eksperimenti iz​ləməyin yeganə yolu işıqdır. Bu, bizim özü​müzün qoyduğumuz məhdudiyyətdir. Və təbii ki, nəzəriyyə elə qu​rul​ma​lı​dır ki, işıq sürəti əvvəlcədən insanın ən böyük imkanı kimi – maksimum hədd kimi saxlansın.
Məsələn, informasiya ötürücüsü səs olansa, cismin də hərəkət sürəti səsin sürəti ilə məhdudlaşır. Nəzəriyyə özü bunu tələb edir. 
Lakin əgər mexaniki hərəkət dünyasında limit (maksimal hədd olaraq) elektromaqnit hərəkətin atomu (fotonun) sürəti götürülürsə, bəs elektro​maq​nit, işıq hadisələri üçün maksimal hədd nə götürülür? Onlar da yenidən me​xaniki hərəkətə müncər edilir – mexanisizm. Halbuki dünyanın yeni qatları açılmalıdır. Bəs kvarklar? (özgə nələr?) Onlar da zorla fotona müncər edilir.

Başqa informasiya ötürücüləri haqqında düşünülməlidir. Xüsusən mə​nə​​vi müstəvidə. Düzdür, fikrin başqası tərəfindən “oxunması” yeni key​fiy​yət​li informasiya ötürülməsi kimi qəbul olunur. Yenə elektromaqnitə, fotona müncər etmək təşəbbüsləri var... Ay nə bilim biotoklar var və onların da tə​bi​əti yəqin ki, elektromaqnit sahəsi ilə bağlıdır. Ötürülmə yəqin ki, fo​ton​lar​la olur və s. Bax, burada elm dayanıb, irəli gedə bilmir.

Necə ki, XIX əsrdə mexanisizm hakim idi, XX əsrdə də fotonizm ha​kim​dir. Yeni metodologiya, yeni baxış lazımdır. Bu isə fikrin, mənəvi və so​s​ial dünyaların xüsusi sahə növü kimi öyrənilməsi ilə bağlıdır. (Lakin ola bilsin ki, hələ ona qə​dər təbiətin özündə yeni qatlar da var...)

Keçid mühiti, keçid məkanı
Bir obyektin, hadisənin dəyişməsi ilə onun iki müxtəlif məqamdakı vəziyyəti arasındakı uyğunsuzluqdan nə mənada danışmaq olar? Yəni keç​miş məqamdakı vəziyyət hansı formalarda isə (ilk növbədə adaptasiya olun​muş, xarici mühit) indiki vəziyyətlə ziddiyyətə girə bilir. 

 Lakin bir şey həqiqətdir ki, obyektin, sistemin dəyişməsi ilə onunla ət​raf mühit, infrastruktur və s. arasında uyğunsuzluqlar və ziddiyyətlər qa​çıl​mazdır. Burada adaptasiya sistemin yeni vəziyyəti ilə mühitin arasında get​​məlidir. Lakin nəyin hesabına obyektin, sistemin yenidən əvvəlki halına qa​yıtmaq məcburiyyəti, yoxsa mühitin dəyişməsi və ya heç olmazsa keçid mühitinin yaranması. 

 Lakin baxdığımız halda söhbət dəyişmədən, yəni zamanca (zaman oxun​​​​da) hərəkətdən gedir. Biz isə indi məkanda keçid mühitindən danışmaq istərdik.
 Artıq qərarlaşmış obyekt-mühit sistemində (yeri gəlmişkən, Fixtenin Mən – Qeyri-Mən sistemində qeyri-Mən əslində reallıq müstəvisində mühit​dir) isə keçid mühitləri də mövcud olur. Əks-təqdirdə mühitə qarşı fərqli möv​​​qedə dayanan obyektlər (sistemlər) dağıla bilər, yenidən qurulmağa (re​or​qanizasiyaya) möh​tac ola bilər. 

Belə sadə misallara baxan ...kasıb bir adamın ətraf aləmdən qorun​ma​sı​​​​na ehtiyac yoxdur...Varlı adam ətrafında qoruyucular, cangüdənlər sax​la​yır, cə​​miyyətlə özü arasında bir çəpər çəkir. Daha yüksək vəzifəli adam ət​ra​​​​fın​da vasitəçi məmurlar saxlayır. Onun iradəsi vasitəli şəkildə həyata ke​çir. 

Mənəvi sistemlərlə maddi sistemlərin qarşılıqlı əlaqəsi.

Maddi sistemdə – böyük dünyada kiçik ahəng haqqında.

Maddi dünyanın harmoniyası.
Fərdi mənəvi həyatın harmoniyası.
Mənəvi aləm nisbi müstəqilliyə malikdir. (bəlkə də tam müstəqilliyə).

İnsanın dini, imanı, düşüncələri, ideyaları, fikrində qurduğu planlar, ar​zular, məqsədlər bir-birini tamamlayıb bütöv, ahəngdar mənəvi sistem ya​ra​dır. (İnsan öz dünyasına qapılanda özünü daha rahat hiss edir). Lakin belə bir müstəqil sistemə, müstəqil həyata haradasa öz daxili məntiqi ilə deyil, in​sanın cismindəki dəyişiklik hesabına (fiziki, bioloji ölüm) qırılması və hət​ta guya yox olması fikri ilə heç cür razılaşmaq olmur. 

 Hər bir sistem öz daxili inkişaf qanunauyğunluğunun məntiqi son​lu​ğu​na malik olmalıdır. Tezis, antitezis, sintez məqamlarını keçməlidir (yeri gəl​​mişkən, insan həyatında bu ardıcıllıq da sanki pozulur: həmin prinsipə gö​​rə cavanlıqdan sonra qocalıq, sonra yetkinlik gəlməlidir. Mənəvi aləmin də öz qanunauyğun sonu olmalıdır. Lakin bu olmur. Deməli, mənəvi aləmin tam müstəqilliyi yoxdur. O, hansı məqamlardasa böyük maddi dünyada qo​vu​şur və böyük dünyanın da öz ahəngi var. Böyük dünyada baş verən had​i​sə​lərdəki səbəbiyyət zənciri fərdi mənəvi dünyadakı zəncirlə kəsişir və onu öz ağuşuna aparır. 

Analogiya?! Musiqi aləti maddi bir cisimdir. Onun hərəkətindən başqa bir maddi proses alınır: musiqi (səsin, harmonik sistemin). Lakin simin qırılması kənar amil kimi olaraq pozur bu sistemi birdən-birə. 

İnsan (burada insan musiqi alətinə və musiqi sisteminə görə yaradıcı ki​mi çıxış edir, hərçənd bunlar çox vaxt başqa insanlar olur) çalışır ki, aləti elə düzəltsin ki, musiqinin ortasında qırılmasın....neçə-neçə nisbi müstəqil sis​tem olan musiqi əsərləri tam çalınsın. (Bəs böyük Yaradan buna ça​lış​mır​mı? (İnsan orqanizmi də mükəmməl bir sistemdir).

Bəli, insan orqanizmi mükəmməl bütöv bir sistemdir və ətraf mühitlə əla​qəyə girərkən sadəcə mühitin bir elementinə çevrilir, öz quruluşu ilə, öz ahəngi ilə ətraf mühitə qarşı dayanır, öz strukturunu, öz nisbi bütövlüyünü, öz ahəngini qoruyub saxlamağa çalışır. 

 Təbiətdən kənara çıxmağın, hətta maddi bir obyekt olaraq təbiət qa​nun​larına tabe olmamaq, öz daxilindəki “dünyanın” qaydaları ilə yaşamağın gözəl nümunəsi orqanizmin temperaturunun saxlanmasıdır. 

 Fi​zikanın qanunlarına görə, təbiətin hər hansı hissəsində hansısa sə​bəb​dən temperatur dəyişikliyi baş verirsə, bu dəyişmə xüsusi izolyasiyası ol​mayan ətraf mühitə də yayılır. Məsələn, otaqda müəyyən temperatur var​sa, tədricən otaqdakı bütün cisimlər də həmin temperaturu alır. Amma insan bu otaqdan o otağa keçir, çıxır, istiyə girir – fərqi yoxdur, onun bədənində hə​mişə sabit temperatur var. Bu, nə deməkdir?
İdeya və onun maddi həyata qatılması 
(maddiləşməsi)

İdeya – iradə - fəaliyyət 

Adətən ideya maddiləşərkən (“материальное воплощение идеи”, “küt​lələrə yiyələnmək” də maddiləşməyin bir formasıdır) hadisələr dünya​sı​na real güc kimi daxil olur. Əvvəlcə ideya iradə ilə birləşir, onun ictimai və ya texniki güc kimi maddi prosesləri istiqamətləndirməsi baş verir. Lakin bu ira​də bir qayda olaraq ideyanı gözəl mənimsəmiş, özününküləşdirmiş şəx​siy​yətin olmasını tələb edir. İdeyanı şəxsiyyət verir. İradə də şəxsiyyətə məx​​susdur. Bu ikisi bir adamda da ola bilir. Əvvəlcədən sintez halında. İkincidə də birləşə bilər (iradə sahibi ideyanı mənimsədikdə). (Dində ideya ilahidən gəlir. Peyğəmbər ideyanı mənimsəyən və iradə göstərən şəxsdir).

Lakin böyük miqyaslı maddiləşmə prosesi, xüsusən onun çoxpilləli ic​ti​mailəşmə (və ya texnika və texnologiyaların istehsalata tətbiqi) mər​hə​lə​sin​dən keçməsi daha böyük müddət (ideya-iradə sahibinin potensialına fi​zi​ki imkanlarına nəzərən) tələb etdiyindən sonra gələn nəsillərin bu ideyanı ne​cə davam etdirməsi probleminə çevrilir. 

Dinlər də bax, beləcə, ilk dövrdə həmin din olaraq yayılır, kütlələr yi​yə​lənır...sonra çoxlu kiçik ideya mərkəzləri – təriqətlər yaranır və yayılır və pa​ralel surətdə mollaların şüur səviyyəsinə uyğunlaşmış, cırlaşmış surroqat​lar. Yenə kiməsə lazımdır ki, ideya onda təzahür etsin və canlansın.
Böyük filosoflar, ixtiraçılar və s. zaman keçdikcə heykəlləşir, onların ide​yaları kitablarda qalır, maddi müstəvidə, ictimai müstəvidən artıq çı​xa​rıl​mış olur və ya qatışıq şəkildə istifadə edildiyindən müəllif itir, qatışıb yox olur. 

Nə vaxtsa, kimsə onu canlandırır. İdeya yeni bir iradə ilə birləşir. Heykəl canlanır və yeni ideyalarla birgə fəaliyyətə başlayır. 

İdeya vakuumları və qeyri-adekvat “ideya-iradə” mərkəzləri

İdeya-iradə subyekti cəmiyyəti müəyyən bir istiqamətə yönəldə bilib​sə, artıq cəmiyyət təşkilatlanıbsa, struktur formalaşıbsa, (hüquqi dövlət, kons​titusiya, qanunlar sistemi, hüquqa çevrilmiş ideologiya) – ideya – ideo​lo​giya, o da ictimai şüurlara (ictimai ideologiya – ictimai psixologiya) ke​çib​sə, hüquqi müstəvidə və adekvat dövlət quruculuğu sistemində qərar​la​şıb​sa – daha ilkin səbəbə, ideyaya, hətta hərəkətverici qüvvəyə-ideya – iradə sub​yektinə ehtiyac “götürülübsə”... onda tədricən sistemin başlı-başına bu​ra​xılması, azadlığa daha çox meydana verilməsi, zərurətin tədricən yaddan çı​xarılması, və, nəhayət, cəmiyyət ideyasızlaşır (ideya ilə yüklənmiş cəmiy​yət yükünü itirir. 
Bu, cəmiyyətin təhlükəli dövrüdür. Çünki ideya boşluğu öz işini gö​rür. Yaşayan ideyalar, daha doğrusu, çox vaxt ideyaçılar ortaya çıxar və asan​lıqla yayılır. İnsanlar ideyaya olan tələbatını, iradəyə olan tələbatını ide​yaçılar və kiçik ideya – iradə mərkəzləri hesabına ödəyirlər. 

 Bəzən çox güclü ideya – iradələr ortaya çıxır, lakin bəşəriyyətin in​ki​şa​fına yabançı istiqamətlərdə, xeyli fərqli istiqamətlərə (Kommunizm, Le​nin, Hitler, Stalin, Səddam, Ben-Laden) – Amerika prezidentləri əslində bö​yük güc olan, lakin adekvat ideya ilə istiqamətləndirilməyən sistemlər. 

Dində çox vaxt missioner təşkilatlarının fəaliyyətindən narahat olurlar. Çox vaxt mollalar dini ideyadan çox uzaq, aşağı olan adamlar boşluğu doldururlar. 

İnam və idrak

I yaxınlaşma – fərqi dərk etməkdən başlanır. Onları heç cür qa​rış​dır​maq olmaz. İnam – hissdir, ali duyğudur. İdrak – ağıldır, məntiq üzərində qu​rulur. İnamda hissin, duyğunun koqnitiv səviyyəsinə, primitiv səviyyəsinə (gör​mə, eşitmə, toxunma və s.) yer yoxdur. İnam hissin yüksək səviyyəsidir, intuitiv səviyyəsidir, idrakdan yüksək qatda olan səviyyədir. 

 İnam səviyyəsində təhlilə, idraka yer yoxdur – çünki idrak şübhədən bəhrələnir, inam hissi isə şübhənin antitezisidir, təhlilsiz, anlamaq, məntiqə salmaq cəhdi olmadan nəyi isə qəbul etməkdir. 
Lakin real həyatda heç nə mütləq halda olmur: qarışıqlar, müxtəlif nisbətlər var...

II yaxınlaşma – əlaqəni, ümumiliyi də görməyə cəhd ...

Əvvəla, idrakın özündə şübhə ilə inamın vəhdəti var.... İnam həmişə məqsədə doğru aparır, tədqiqata işıq salır. 

İkincisi, inam - böyük bir ahəngin fəhmlə, intuisiya ilə duyulması və təh​lilsiz qəbul olunmasıdırsa, idrak ahəngləri hissə-hissə, addım-addım öy​rən​mək, dünyanın ahəngini, onun ayrı-ayrı hissələrinin ahəngi ilə təsdiq​lən​mək​lə inama xidmət etməkdir. 

 Düzdür, elm, idrak hissələri öyrəndiyi üçün və həmişə şübhələr yarat​dı​ğı üçün, eyni dərəcədə inamsızlığa da xidmət edə bilir. 

Ziddiyyətlər
“Tamın mürəkkəbliyi və müxtəlifliyin vahidliyi...”

Dünyada həqiqətən çox müxtəlif hadisələr baş verir. Müxtəlif sahələr var, onlar özü də çox vaxt müxtəlif sahələrdən və çox müxtəlif hadisələrdən ibarətdirlər. 

Eyni zamanda – yanaşı müxtəliflik. Bu müxtəlifliklər, nə qədər ki, kon​takta girmirlər, ziddiyyət də yoxdur. (yəni ziddiyyət hər birinin ancaq da​xilindədir...) Amma kontakt yarananda, vahid sistem və ya heç olmasa nis​bi bütöv sistem yaranma ehtimalı olanda, ziddiyyətlər ortaya çıxır. 

Uzaqda olan fərqlənir, vəhdət iddiasında olmayan əlaqələnməyən fərqlər arasında həmin aktiv ziddiyyət yoxdur...

Tarix
Tarix – hadisələr salnaməsidir. Daha doğrusu, tarix yazılarkən istər-istəməz müəyyən dərəcədə ümumiləşdirilmiş olur. 

Lakin əhəmiyyətli olan hadisələrdimi?

Min plandan keçib gələn Azərbaycan?! İndi o kimdir, nədir?

Biz kimik?

Bu kimliyimizi dərk etmədən müasir dövrdə nə ilə səciyyələndiyimizi və nə ilə özümləndiyimizi bilmədən – Azərbaycan ideyasını dərk etmədən, azər​baycanlı ideyasını dərk etmədən, ümummilli ideologiyamız olmadan keçmişdən nələrin bizə aid olduğunu, nələrin bizə yad olduğunu necə dərk edəcəyik?

“Azərbaycan” hansı yolu keçib, onun genezisi və təkamül yolu necə olub? Hadisələr fondur, kontekstdir, yoxsa bu ideyanın dərinləşməsinə, inkişafına istiqamət verən amillərdir? 

 İndi “biz kimik?” sualından başlanmalıdır. (Tarix keçmişdən yox, bu gündən başlanır). Lakin bizim bugünkü kimliyimiz iki səviyyədə dərk olunmalıdır. Birincisi, görünən tərəf – maddi-real mövcudluğumuz pisi ilə, yaxşısı ilə. (sosioloji-psixoloji tədqiqat). 

İkincisi-görünməyən tərəf: genlər – fərdi və sosial, sosial-mənəvi genlər (yaşayan, itməkdə olan və itmiş). 

Məhz ikinci tərəfin öyrənilməsi, bir tərəfdən müasir, digər tərəfdən ta​​​rixi tədqiqat tələb edir. Lakin tarixi tədqiqatlarda da çıxış nöqtəsi (yəni keç​mişin qarmaqarışğında məhz özümüzü, məhz bizə aid olanı tanımaq, tap​maq üçün) müasir varlığımız, reallığımız, genlərin bugünkü durumu olmalıdır. 

Zaman
Keçmiş doğrudanmı keçmişdə qaldı? Doğrudanmı zamanı geri dön​dər​mək olmaz? Keçmişi dəyişmək olmaz?

Gələcək və keçmişin fərqlərindən birini də bunda görürlər ki, “gələcək hələ öz əlimizdədir, ona təsir etmək olar”, “keçmiş isə daha keçib qurtarıb, onu düzəltmək, onu dəyişmək olmaz”. “Olan olub, keçən keçib”atalar da belə deyib, Eynşteyn də. 

Dünya bütöv ahəngdar bir sistemdir. Açıq sistemdir. Bugünün ahəngi dünənə təsir etməyə bilərmi?

Fəlsəfi fikrin elmi fikirdən fərqi, dinin, müqəddəslik duyğusunun, rasional qadağalardan... yüksəkdə durduğu bəzən unudulur. 
Keçmişdəki hadisələrin bu və ya digər ahəng istiqamətində qruplaş​dı​rıl​ması və bugünkü hadisənin hansı səbəbiyyət zəncirinin davamının olması. 

Başqa cür desək, tarixi yaradan da ayrı-ayrı şəxsiyyətlər olduğundan şəxsiyyətlərin tərcümeyi-halı elə tarixi verir. 

Bir daha Elm və Fəlsəfənin 
münasibətləri haqqında
Elm dünyadan ayrılmış İnsan (tədqiqatçı, Mən) tərəfindən dünyanın (yer​də qalan dünyanın) öyrənilməsidir. Yalnız bu zaman idrakın əsas (insa​na yaxın olan birinci) vasitəsi kimi inikasdan danışmaq mümkündür.
 Bütün sonrakı idrak metodları – eksperiment, modelləşdirmə və s. – (dün​​​​yada aparılan əməliyyatlar, obyektin (insansız) inikasa uyğunlaş​dırıl​ma​​​sı...), idealizasiya, abstraktlaşdırma, induksiya, deduksiya..., fikri model​ləş​​​dirmə və s. (insan biliklərinin obyektə adekvat şəkildə qruplaşdırılması, bi​​liklər üzərində əməliyyatlar) bu iki tərəf arasında anlaşma yaradılmasına xid​mət edir. İnsan bir tərəf olaraq “ağ lövhə” kimi deyil, dünyanın müəyyən mo​​delini, obrazını (bəlkə də, insan-dünya kompleksini də vahid sistemi – fəl​​səfənin özündə daşıyır. Ona görə də idrak daha artıq sadəcə inikas və ya daha doğrusu, təsirlənmə kimi de​yil, obyekt (maddi dünya) ilə onun obrazı, mo​deli, biliklərdən yapılmış maddi dünya arasında münasibət, daha doğ​ru​su, yenə də ikincinin birinciyə təsiri və əks-təsiri formasında üzə çıxır. 

S.X.
Fəlsəfi esselər
Yük

Biz əmanəti göylərə, yerə və dağ​la​​ra verdik, onlar onu daşımaq istə​m​ə​di​lər, ondan qorxdular. İnsan onu götürdü (yükləndi), o, zalım və cahil idi. 

Quran 33/72.

Yük daşınmalıdır. Bu aksiomdur. Sənin yükünü sən daşımalısan. Bu da aksiomdur. Yükünü rahat daşımaq üçün özün-özünə yük olmamalısan. Bunu da aksiom hesab eləmək olar. 

Yük var müvəqqətidir. Bu gün var, sabah yox. Bu gün ağırdı, sabah kim​sə bir qulpundan tutur, sənin də işin yüngülləyir. Bir gün, lap bir il çə​kir​sən bu yükü, sonra dincəlirsən. Yükün yeməli idisə, ləzzətlə yeyirsən, ge​yin​məli idisə, sevə-sevə geyinirsən, yorğunluğun da çıxır. Daşıdığın yü​kün əvə​zi bir qara qəpik olanda da, zəhmətinin əvəzi kimi gözündə qızıla bəra​bər olur, xəyalında onu hər şeyə çatdırırsan… və beləcə arzularla, xəyallarla yüklənirsən. 

Vəzifə də müvəqqəti yükdür. Zəhmət çəkib, qan-tər töküb, min-bir əziy​yətə qatlaşıb, neçə-neçə yüklərin altına girib vəzifə tutursan: müdir, işçi, vali​deyn, övlad, ər, arvad, dost daha nələr. Bir yükü daşıyırsan o birinə ye​tiş​mək üçün. Hərdən bu yükdən bezib ondan silkinənlər olur və ona elə gəlir ki, quş kimi azaddır. Vəzifəsini icra etməyən müdirlər, tapşırılan işlərin mə​su​liyyətini dərk etməyən əhli-kef işçilər, övladını taleyin hökmünə buraxan valideynlər və beləcə yükünü öz çiyinlərindən ondan aşağıda dayananların ba​şına salanlar. Aşağıdakı bu yük üçün yetişmədiyi, üstəlik öz yükü olduğu üçün ya əzilib məhv olur, yaxud o da özündən əvvəlkindən dərs götürüb yü​kü​nü atır kiminsə boynuna. Beləcə yüklərini ata-ata vicdan əzabları ilə yüklənirsən.   

Bəzən ad da yükə çevrilir. Nəsillərin verdiyi əzəmətlə, böyüklüklə yük​lənmiş bir ad verilir bir uşağa. Öz “halal” yükünü çəkə-çəkə illərin, nə​sil​lərin, tarixin də yükünü çəkməli olur. 

Ya da qazanmadığı, əziyyətini çəkmədiyi və deməli bu yük üçün çiyin​ləri hələ bərkiməmiş birinə təmtəraqlı bir ad – fəxri ad – verilir və o, bu yükün altında itib-batır. Özündən on dəfə böyük yükü daşıyan qarışqa kimi: yük-ad görünür, sahibi isə yox.   

Yük də var səninlə doğulur, səninlə ölür. 

Doğulanda Allah sənin ruhunu maddi bədənə şərəfli bir yük kimi verir və sən çiyinlərini insanlıq adında möhtəşəm bir yükün altına verirsən. Bu yü​kün içində iman da var, əqidə də, ağıl da, şüur da, müqəddəslik duyğusu da, ilahi aləmə bağlılıq da. Yaman ağır yükdü! Yük yükdür və qeyri-şüuri on​dan xilas olmaq istəyənlər tapılır. İmanını unudur, müqəddəslik duy​ğu​su​nu tapdalayır, ağlını dumanlandırır, şüurunu korşaldır, ilahi aləmlə haqq-sa​la​mı kəsir və olur quş kimi, ya da qurd kimi. Şir kimi olan da var, çaqqal ki​mi olan da. Bir sözlə, olur sadəcə canlı. Amma o biri yüklərdən fərqli olaraq bu yük nə atılır, nə satılır. Quş olub göyə çıxsan, anidən özünü xatırladır və sən daş kimi gəlirsən yerə. 

İnsanlıq yükünü atmağa çalışanda insan olur yarımçıq: nə insandan in​san​dı, nə heyvandan heyvan. Belə olanda onun hər şeyi ayrı-ayrılıqda bir yü​kə çevrilir. Birinə sərsəmləyən dili yük olur, birinə lazım olandan artıq şey dinləyən qulağı, birinin əli “əyilir”, digərinin ayağı “sürüşür”, birinin isə üm​umiyyətlə başı bədəninə artıqlıq edir. Beləcə yüklərini yığıb-yığışdıra bilməyənin yükləri civə kimi dağılır ətrafa, düşdüyü yerə zərər verir.     

O biri yüklərin sahibi ya özün olursan, ya bir başqa bəni-adəm. Ona görə rahat-rahat atıb-tutursan. Amma sonuncu yükün – insanlığın sahibi Al​lah​dır və hər kəsə çəkdiyi qədər verir: nə bir damcı artıq, nə də əskik. Bu sonuncu yükünü daşıya bilsən, o biri yüklərin ağırlığını heç duymazsan.

Nöqtə

Nöqtə qoymalısan ki, yeni cümlə başlaya biləsən. Nə qədər gözəl cüm​lə olursa olsun, nə qədər gözəl mətləb anladırsa anlatsın, cümlə çox uzananda oxucunu bezdirir, məna itir, ağırlaşır. Oxucu həsrətlə nöqtənin nə vaxt qoyulacağını gözləyir. Gözləri cümlənin bəlkə də ən maraqlı yerlərinin üstündən atlayaraq nöqtəni axtarır. 

Var üç nöqtə – bu, müəmmadır…

Var iki nöqtə – bu, tələbdir: de, söylə, danış.

Var bir nöqtə – bu, sondur. Amma hər son həm də bir başlanğıcdır. Bunu biləndə nöqtə qoymaq asan olur. 

…

Həyatda da belədir. Həyatının bir səhifəsini tamamlamaqdan qorxur​san. Bu həm yaxşı bir şeyin bitməsini istəməməkdən, həm də yeni səhifənin hələ qaranlıq olmasından irəli gəlir. Amma nöqtə labüddür. Qoyulmalıdır. Son olmalıdır ki, yeni bir “cümlə” başlasın. 
Fəl.e.d. Könül BÜNYADZADƏ

Tərcümələr
Dhammapada

I. NURLANMIŞ BARƏDƏ FƏSIL

179

Bu cığırsızı, nurlanmışı, sonsuz sferaların sahibini, qələbəsi məğlu​biy​yətə çevrilməyəni və təslim olmuş ehtirası bir daha bu dünyada davam elə​mə​yəcək birisini siz hansı cığırla aparacaqsınız?

180

Bu cığırsızı, nurlanmışı, sərhədsiz sferalar sahibini, onu tələyə salacaq bağlılığı, yoldan çıxaracaq arzusu olmayan birisini siz hansı cığırla apara​caq​sınız?

181

Dərin fikirlərlə dolu olan nurlanmışlara hətta tanrılar belə həsəd apa​rır​lar, azadlığın sakitliyindən həzz alanlara, zikrə qapılanlara, müdriklərə.

182

İnsan olmaq çətindir; ölümlülərin həyatı çətindir; həqiqi dhammanı dinləmək çətindir; nurlanmışın doğulması çətindir.

183

Zülm etməmək, xeyirə nail olmaq, ağlını təmizləmək – nurlanmışların elmi bundan ibarətdir.

184

Dözüm, səbr – ali zahidlik, ali Nirvanadır, – deyirlər nurlanmışlar, – zi​ra başqalarına zərər verən – tərki-dünya deyil, başqasını incidən – zahid deyil.

185

Praktimokşaya
 müvafiq olaraq təhqir etməmək, zərər verməmək və nəfsin pəhrizi, qidada mötədillik, tənha yaşamaq, ali zikrlərə sadiqlik – nur​lan​mış​ların təlimi bundan ibarətdir.

186

Hətta qızıl pul yağmuru belə ehtiraslara məmnunluq gətirməyəcək. Müd​rik olan bilir: ehtiraslar xəstədirlər və onlarda elə bir sevinc də yoxdur.

187

O hətta səmavi həzzlərdə belə məmnunluq tapmır. Tam nurlanmış şa​gird yalnız arzunun olmamasına sevinir.

188

Qorxudan əzab çəkən insanlar hər bir sığınacağa müraciət edərlər: dağ​lara, meşələrə, meşədəki ağaclara, qəbirlərə.

189

Lakin axı belə bir sığınacaq da təhlükəsiz deyil, belə bir sığınacaq da ən yaxşısı deyil. Belə bir sığınacağa sığınan bütün bəlalardan qurtulmur.

190

O kəs ki, Buddada, Dhammada və Sanqhada sığınacaq tapmışdır, əsl biliyə sahib olan o kəs, Dörd nəcib həqiqəti görür.

191

Zülm, zülmün mənşəyi və zülmün aradan qaldırılması və Nəcib sək​kizli yol, zülmün durdurulmasına aparan
.

192

Bax belə bir sığınacaq təhlükəsizdir, belə sığınacaq ən yaxşısıdır. Belə sığınacağa yetişən bütün bəlalardan qurtulur.

193

Nəcib insanı tapmaq çətindir: o hər yerdə doğulmur. Lakin belə müd​ri​kin doğulduğu yerdə xoşbəxt nəsil çiçəklənir.

194

İlahi rəhmət var nurlanmışların doğuluşunda, ilahi rəhmət var həqiqi dhamma təlimində, ilahi rəhmət var sanqhanın sülhündə, ilahi rəhmət var sülh içində yaşayanların zahidliyində.

195-196

Hörmətə layiq olanlara (istər nurlanmışlar olsun, istər şagirdlər) hör​mət edən, maneəni aşmışlara, qəm və şikayətdən qurtulmuşlara, azadlığa çatmışlara və qorxubilməzlərə hörmət edən kəsin məziyyətlərini heç kim sayıb qurtara bilməz.

II. SƏADƏT BARƏDƏ FƏSİL

197

O! Biz çox xoşbəxt yaşayırıq, düşmənçilik edənlər içində düşmənçilik et​məyənlər; düşmənçilik edən insanlar içində yaşayırıq biz, düşmənçilik etməyənlər.

198

O! Biz çox xoşbəxt yaşayırıq, xəstələr içində xəstə olmayanlar; xəstə insanlar içində yaşayırıq biz, xəstə olmayanlar.

199

O! Biz çox xoşbəxt yaşayırıq, üzülənlər içində üzüntü bilməyənlər; üzülən insanlar içində yaşayırıq biz, üzüntü bilməyənlər.

200

O! Biz çox xoşbəxt yaşayırıq, baxmayaraq ki, heç nəyimiz yoxdur. Biz sevinclə qidalanacağıq, işıq saçan tanrılar kimi.

201

Qələbə nifrət yaradır; məğlub olmuş qüssədə yaşayır. Səadətdə yaşayır sakit olan, qələbədən və məğlubiyyətdən imtina edərək.

202

Ehtirasdan böyük alov yoxdur; nifrətdən böyük bəla yoxdur; bədəndən böyük fəlakət yoxdur; sakitliyə bərabər səadət yoxdur.

203

Aclıq
 - ən böyük xəstəlikdir; sankharalar
 - ən böyük zülmdür; bu ba​rədə həqiqi biliyə malik olan üçün Nirvana - ən böyük xeyirdir.

204

Sağlamlıq - ən böyük qələbədir; məmnunluq – ən böyük xəzinədir; eti​bar – ən yaxşı qohumdur; Nirvana – ən böyük xeyirdir.

205

Tənhalığın şirinliyini və sakitləşmənin şirinliyini dadaraq, qorxu və gü​nahdan o kəs qurtulur ki, o, dhammanın müqəddəsliyini duyur.

206

Nəciblərə baxmaq xoşdur; onların cəmiyyətində olmaq – xeyirdir. Sə​feh​ləri görməyən kəs qoy həmişə xoşbəxt olsun.

207

Zira səfehlərin cəmiyyətində dolaşan, uzun müddət əzab çəkir. Səfeh​lərlə olmaq, düşmənlə olmaq kimidir, həmişə bədbəxtlik gətirir, müdriklərlə olmaq isə səadətdir – qohumlarla görüş kimi.

208

Ona görə də: Ay ulduz yolu ilə getdiyi kimi, müdrikin, bilənin və çox elmlinin, çox şeyi yaşamışın, möminin, nəcibin, – bax belə bir yaxşı və ağıl​lı insanın dalınca getmək lazımdır.

III. XOŞ OLAN HAQQINDA FƏSİL

209

Özünü vurnuxmaya həsr edən və özünü düşüncələrə həsr etməyən, məq​sədi unutmuş, həzzlərdən yapışan özünə dalmışa həsəd aparır.

210

Xoş olana bağlanma, xoş olmayana isə heç bağlanma. Xoş olanı gör​mə​mək və xoş olmayanı isə görmək – zülmdür.

211

Odur ki, heç nəyi sevməyin, zira sevimli olandan ayrılmaq – ağrılıdır. Heç nəyi sevməyən və heç nəyə nifrət etməyən üçün bağlar yoxdur.

212

Xoş olandan qəm doğulur, xoş olandan qorxu yaranır; xoş olandan qur​tulmuş qəm nədir bilməz, qorxu hardan olsun?

213

Meyldən qəm doğulur, meyldən qorxu yaranır; meyldən qurtulmuş qəm nədir bilməz, qorxu hardan olsun?

214

Bağlılıqdan qəm doğulur, bağlılıqdan qorxu yaranır; bağlılıqdan qur​tul​muş qəm nədir bilməz, qorxu hardan olsun?

215

Ehtirasdan qəm doğulur, ehtirasdan qorxu yaranır; ehtirasdan qurtul​muş qəm nədir bilməz, qorxu hardan olsun?

216

Arzudan qəm doğulur, arzudan qorxu yaranır; arzudan qurtulmuş qəm nə​dir bilməz, qorxu hardan olsun?

217

Yaxşılıq və bəsirətlə dolu, dhammada dəyanətli olan və doğru danı​şan, borcunu yerinə yetirən – beləsini xalq xoş olan sayır.

218

 Fikri həzzlərə bağlanmamış, daxilində deyiləbilməyənin arzusu do​ğul​muş (və qoy o həm də idrakla dolu olsun) uddhamsota
 çağırılır.

219

Qohumlar, dostlar və tanışlar uzun müddət olmayan və çox uzaqlardan sağ-salamat qayıtmış birisini salamlayarkən sevinərlər.

220

Xeyir əməllər bu dünyadan digərinə köçmüş xeyirxah insanı qohumlar öz yaxınlarını qarşıladıqları kimi qarşılayarlar.

IV. QƏZƏB HAQQINDA FƏSIL

221

Qoy o qəzəbdən imtina etsin, qoy o, təkəbbüründən əl çəksin, qoy o bütün bağlılıqlarına qalib gəlsin. Ad və formaya bağlı olmayana heç bir bəd​bədx​tlik üz vermir.

222

Oyanmış qəzəbini yoldan çıxmış arabanı saxlayan kimi saxlayanı mən arabaçı adlandırıram; qalanlar isə - sadəcə yüyən tuturlar.

223

Qoy o qəzəbə qəzəbin yoxluğu ilə, xeyirli olmayana xeyirli olanla qalib gəlsin, qoy o simicliyi səxavətlə, yalanı həqiqətlə üstələsin.

224

Həqiqəti söylə, qəzəbə uyma; səndən istəyirlərsə, – az bir şey olsa be​lə, – ver. Bu üç şərtlərin köməyi ilə tanrılara yaxınlaşmaq olar.

225

Heç kimi incitməyən, həmişə ölümlü bədənə malik olan müdriklər də​yiş​məz yerə gedirlər vəora gələndə onlar əzab çəkmirlər.

226

Daima oyaq olan, gecə və gündüz öyrənən və Nirvanaya can atanın ar​zuları tədricən yox olur.

227

Ey Atula
, bu birköhnə məsəldir və təkcə bizim zaman üçün deyilmə​yib: “Onlar sakit oturanı qınayarlar, çoxdanışanı da, qədərində danışanı da qı​nayarlar onlar”. Dünyada elə bir şey yoxdur ki, onlar onu qınamasınlar.

228

Yalnız qınanmağa yaxud yalnız təriflənməyə layiq insan olmayıb, yox​dur, heç zaman da olmayacaq.

229

O kəs ki, davranışında qüsursuzdur, müdrikdir, bilik və məziyyətlərlə doludur, beləsini günbəgün müşahidə etdikcə, müdriklər tərifləyərlər.

230

Cambu çayının qızılından hazırlanmış sikkə kimi olanı kim qınaya bi​lər? Onu hətta tanrılar belə tərifləyərlər: Brahmanın özü onu tərifləmişdir.

231

Bədənin günahlarından çəkin, bədənlə bağlı hər şeydə pəhrizkar ol, bə​dənin günahlarından qurtulduqdan sonra bədənin günahsızlığını qoru.

232

Sözün günahlarından çəkin, sözlə bağlı hər şeydə pəhrizkar ol, sözün günahlarından qurtulduqdan sonra sözün günahsızlığını qoru.

233

Ağlın günahlarından çəkin, ağılla bağlı hər şeydə pəhrizkar ol, ağlın günahlarından qurtulduqdan sonra ağlın günahsızlığını qoru.

234

Müdriklər bədəndə pəhrizkardırlar; onlar həmçinin sözdə də pəhriz​kar​dır​lar; müdriklər ağılda pəhrizkardırlar; onlar, həqiqətən, hər şeydə pəh​riz​kardırlar.

V. ÇİRKAB BARƏDƏ FƏSİL

235

Solmuş yarpaq kimisən sən indi və Yamanın elçiləri dalınca gəlmişlər. Və sən ölümün astanasında dayanmısan. Və sənin yola heç bir ehtiyatın yox​dur.

236

Özünə ada yarat, səylə mübarizə apar, müdrik ol. Çirkabdan təmizlə​nə​rək, qüsursuz halda, sən nəciblərin göy səltənətinə yetişəcəksən.

237

Budur həyatın sona çatmışdır. Yamaya yaxınlaşmısan, lakin sənin hət​ta evin belə yoxdur. Və yola ehtiyatın belə yoxdur.

238

Özünə ada yarat, səylə mübarizə apar, müdrik ol! Çirkabdan təmizlə​nə​rək, qüsursuz halda, sən bir daha doğulma və qocalıqla üzləşməyəcəksən.

239

Tədricən, az-az, vaxtaşırı müdrik öz üzərindən çirki çırpmalıdır, zər​gər üstündəki zərləri çırpan kimi.

240

Dəmirdə yaranan pas onu yediyi kimi (hərçənd, onun özündən yaran​mış​dır), beləcə şəxsi əməllər də dhonanı
 aşan insanı bədbəxtliyə gətirib çıxarır.

241

Yazı çirklənir, onu təkrarlamayanda: evlər çirklənirlər, onlara baxma​yanda, gözəllik tənbəlliklə çirklənir; yüngüllük ayıq insanın çirkidir.

242

Qadının pis hərəkəti – çirkdir; verənin cimicliyi – çirkdir; həm bu dün​yada, həm də o dünyada şər dhammalar – çirklidirlər.

243

Lakin hər şeydən çirkli olan isə cəhalət çirkidir, çirklərin ən pisi; bu çirkdən azad olduqda, siz, ey bhikşular, çirkdən qurtulmuş olacaqsınız!

244

Həyasız olana yaşamaq asandır, qarğa kimi, həddini bilməyən, sırtıq, düşüncəsiz, pozğun olana.

245

Lakin təvazökar olana yaşamaq çətindir, daima təmiz olanı axtarana, tərəfkeşsizə, soyuqqanlıya, bəsirətliyə, həyatı təmiz olana.

246-247

Həyatı məhv edən və yalan danışan, bu dünyada ona verilməyəndən ya​pışan və başqasının arvadının yanına gedən, əyyaşlıq edən, – bu dünyada öz kökünü qazıyandır.

248

Bunu bil, ey insan! Şər dhammalar sərhəd tanımır. Və qoy simiclik və dhammanın yoxluğu səni uzun müddətə şərə bağlamasın.

249

Insanlar imanlarına müvafiq verirlər, nə qədər lazım bilirlərsə, o qə​dər. Başqalarına nəsib olan yeməyə və içməyə həsəd aparan kəs isə nə gün​düz, nə də gecə zikrə nail ola bilmir.

250

Həsədi məhv olmuş, kökündən qoparılmış, ləğv edilmiş kimsə isə gündüz də, gecə də zikrə nail ola bilər.

251

Ehtirasa bərabər atəş yoxdur, qəzəbə bərabər tutma
 yoxdur, aldanışa bərabər tor yoxdur, arzuya bərabər çay yoxdur.

252

Başqalarının günahlarını görmək asandır, özününkülərini isə, əksinə, çətindir. Zira özgə günahlarını kəpək kimi aləmə səpərlər; özünküləri isə, ək​sinə, gizlədərlər, mahir fırıldaqçı bəd düşmüş zəri gizlədən kimi.

253

Özgə günahlarını güdən və daima qıcıqlanmış olanın arzuları artır; arzuların məhvindən uzaqdır o.

254

Göydə yol yoxdur; bizdən kənarda zahid yoxdur. Insanlar illüziyalar​da sevinc axtarırlar, Tathaqatlar
 illüziyalardan azaddırlar.

255

Göydə yol yoxdur; bizdən kənarda zahid yoxdur. Əbədi sankhara yoxdur; nurlanmışlarda daimilik yoxdur.

VI. DHAMMAYA RIAYƏT EDƏN BARƏDƏ FƏSIL

256

Tez-tələsik məqsədə atılan dhammaya riayət edən deyil. Müdrik isə həm bunu, həm də o birini tərəziyə qoyur: doğrunu və doğru olmayanı.

257

O, başqalarını zor tətbiq etmədən aparır, dhammaya müvafiq olaraq, eh​tirassız. Dhammanı qoruyanı, müdrik olanı “dhammaya riayət edən” adlandırırlar.

258

Çox danışdığına görə deyil ki, o müdrikdir. Sakit olanı, nifrətdən azad olanı, qorxu bilməzi “müdrik” adlandırırlar.

259

Çox danışdığına görə deyil ki, o dhammaya bələddir. O kəs ki, dham​ma​ya qarşı sayğısız deyil, o kəs ki, az savadlı olsa belə, onu bütün bədəni ilə hiss edir, o, həqiqətən, dhammaya bələddir.

260

Başı ağardığına görə deyil ki, o böyükdür. O qoca yaşlarındadır, lakin onu “əbəs yerə qocalmış” adlandırırlar.

261

O kəsdə ki, həqiqət və dhamma, özününü məhdudlaşdırma, təslimiy​yət var, o kəs ki, qüsursuz və müdrikdir, onu “böyük” adlandırırlar.

262

Paxıl, xəsis, sürüşkən insan təkcə bəlağət yaxud gözəl sifət hesabına cəlbedici olmur.

263

O kəsdə ki, bu məhv edilmişdir, kökündən qoparılmışdır, ləğv edil​miş​dir,o kəs ki, müdrikdir və nifrətdən imtina etmişdir, onu “cəlbedici” ad​lan​dırırlar.

264

Sözəbaxmaz və yalançı təkcə qırxılmış başa görə zahid olmur. Bu nə zahiddir, əgər o simicdirsə və arzularla doludursa?

265

Lakin o kəs ki, şəri tamamilə tabe etdirir, – balacasını, ya böyüyünü, – o kəsi “zahid” adlandırırlar, zira o şəri sakitləşdirmişdir.

266

O ona görə bhikşu deyildir ki, başqalarından sədəqə istəyir. Bütün dham​manı öyrənmədən bhikşu olmurlar.

267

O kəs ki, bu dünyada xeyir və şərdən yüksəkdə durur, yaxud saleh hə​yat tərzi sürür, kim ki, burada bilikli yaşayır, məhz beləsini “bhikşu” adlan​dı​rırlar.

268-269

Axmaq, cahil hətta susmağa riayət edirsə belə muni olmur. O müdrik ki, tərəziyə malik kimi yaxşını seçir və pisdən yayınır, muni odur; məhz ona görə də o munidir. Bu dünyada həm bunu, həm də onu tərəziyə qoyan, elə məhz o “muni” çağırılır
.

270

O nəcib deyil, əgər canlı məxluqlar üzərində zorakılıq edirsə. Onu on​da nəcib adlandırırlar ki, o heç bir canlı məxluq üzərində zorakılıq etmir.

271-272

Yalnız itaətlə və rituallarla və ya həmçinin çox elmliliklə yaxud özü​nədalma ilə yaxud tənha gecələmə ilə - mən adi dünyəvilər üçün əlçatmaz olan arhatlığa yetişə bilməyəcəm! Ey bhikşu! Məgər siz arzularınızın məh​vinə nail olmadan məmnun ola bilərdinizmi?

VII. YOL HAQQINDA FƏSIL

273

Yolların ən yaxşısı – səkkizlidir; həqiqətlərdən ən yaxşısı – dörd söz​dür; dhammalardan ən yaxşısı – ehtirasların məhvidir; ikiayaqlılardan ən yax​şısı – bəsirətli olandır.

274

Yol budur və görməni təmizləmək üçün başqası yoxdur. Onunla ge​din. Başqa hər şey – Maranın vəsvəsəsidir.

275

Onunla gedərək əzablara son qoyacaqsınız. Bu yolu mən bəyan etdim, tikanları aradan qaldırmağı öyrənincə.

276

Özünüz cəhd göstərməlisiniz. Tathaqatlar – yeganə müəllimlərdir. Bu yolla gedənlər və özünə dalanlar Maranın buxovlarından qurtulacaqlar.

277

“Bütün sankharalar keçicidirlər”. Buna müdrikcəsinə baxanda, şərə qar​şı ikrah hiss edərlər. Təmizlənməyə aparan yol budur.

278

“Bütün sankharalar dərdgətiricidirlər”. Buna müdrikcəsinə baxanda, şərə qarşı ikrah hiss edərlər. Təmizlənməyə aparan yol budur.

279

“Bütün dhammalar cansızdırlar”. Buna müdrikcəsinə baxanda, şərə qarşı ikrah hiss edərlər. Təmizlənməyə aparan yol budur.

280

Durmaq zamanı yetişəndə durmayan; cavanlığa və qüvvətə rəğmən tən​bəl olan; qətiyyəti və fikri cılız olan, - belə qafil və tənbəl müdrikliyin yolunu tapmayacaqdır.

281

Sözə diqqətli olan, öz ağlını tam sakitləşdirmiş insan, qoy o, bədəni ilə pis heç nə eləməsin, qoy o bu üç əməl yolunu təmizləsin, qoy o, müdriklərin göstərdiyi cığıra çatsın.

282

Həqiqətən: düşüncədən müdriklik doğulur; düşüncəsizlikdən – müd​rik​liyin məhvi. Həyata və həyatın məhvinə aparan bu ikili yolu bilərək qoy o elə eləsin ki, müdriklik artmaqda olsun.

283

Meşəni qırın, təkcə bir ağacı yox. Qorxu meşədən yaranır. Meşəni də, kolluğu da qırandan sonra, ey bhikşular, siz azad olacaqsınız
.

284

Kişinin qadınlara qarşı arzusu ləğv olmayıbsa, lap az miqdarda belə qalıbsa, onun ağlı bağlıdır, anasının südünü əmən dana kimi.

285

Arzunu qopart, payız şanagülləsini əllə qopardan kimi. Sakitlik yolu ilə Suqatanın
 göstərdiyi Nirvanaya doğru get.

286

“Burda yağışlar zamanı yaşayacağam, burda isə yayda və qışda”, – ax​maq belə düşünür. O, təhlükə barədə düşünmür.

287

Uşaqlarda və mal-qarada başını itirmiş belə insanı ölüm oğurlayır, yat​mış kəndi sel aparan təki.

288

Nə uşaqlar, nə atası və nə də qohumları ölümün yaxaladığı kəsi müda​fiə edə bilməzlər. Doğmalarda müdafiə tapmaq mümkün deyil.

289

Bu həqiqəti bilərək, qoy, daxilən təmkinli müdrik tez özü üçün Nirvanaya aparan yolu təmizləsin.

VIII. MÜXTƏLIF BARƏDƏ FƏSIL

290

Əgər balaca xoşbəxlikdən imtina, böyük səadəti görməyə imkan ve​rir​sə, qoy, müdrik balaca xoşbəxtlikdən imtina etsin, böyük səadəti düşünərək.

291

Başqalarına əzab verərək özünə səadət axtaran, nifrət torlarında dolaşaraq nifrətdən azad olmur.

292

Axı, görülməli iş təxirə salınır; görülməsi gərəkməyən isə, əksinə, görülür. Belə qafil və təkəbbürlülərin arzuları artır.

293

Lakin o kəslərin ki, tam toparlanmış ağlı daima bədənə yönəlmişdir, onlar görülməsi gərəkməyən şeylərin ardınca düşmürlər, görülməsi gərək olan şeyləri səylə görürlər. Belə müdrik və diqqətlilərin arzuları yoxa çıxır.

294

Ana və atanı və kşatri kastasından olan iki padşahı öldürərək, şahlığı təəbələri ilə birlikdə məhv edərək brahmana təmkinlə gedir
.

295

Ana və atanı və brahmana kastasından olan iki padşahı öldürərək, üstəlik beşinci olaraq pələng-insanı
 da öldürüb brahmana təmkinlə gedir.

296

Böyük ayıqlığa malik olanlar, Qautamanın şagirdləri, həmişə oyaq olurlar. Gecə də, gündüz də onların fikirləri daima Buddaya yönəlmişdir.

297

Böyük ayıqlığa malik olanlar, Qautamanın şagirdləri, həmişə oyaq olurlar. Gecə də, gündüz də onların fikirləri daima Dhammaya yönəlmişdir.

298

Böyük ayıqlığa malik olanlar, Qautamanın şagirdləri, həmişə oyaq olurlar. Gecə də, gündüz də onların fikirləri daima Sanqhaya yönəlmişdir.

299

Böyük ayıqlığa malik olanlar, Qautamanın şagirdləri, həmişə oyaq olurlar. Gecə də, gündüz də onların fikirləri daima bədənə yönəlmişdir.

300

Böyük ayıqlığa malik olanlar, Qautamanın şagirdləri, həmişə oyaq olurlar. Gecə də, gündüz də onların ağılları daima zorakılıqsızlığa sevinir.

301

Böyük ayıqlığa malik olanlar, Qautamanın şagirdləri, həmişə oyaq olurlar. Gecə də, gündüz də onların ağılları daima düşünməyə sevinir.

302

Dünyanın tərzini buraxmaq çətindir, sevinmək çətindir; evdə həyat bədbəxt və çətindir, səndən fərqlilərlə yaşamaq çətindir. Qəribi bədbəxtlik təqib edir. Bu səbəbdən də, qərib olma və qoy bədbəxtlik səni təqib etməsin.

303

Iman və salehliklə dolmuş olana, şöhrət və dövlət sahibinə, harda olsa, hər yerdə hörmət bəsləyərlər.

304

Salehlər uzaqdan bərq vurarlar, Himalay dağları tək. Zalımları isə heç yaxından da görmək olmur, gecə atılan oxları görmək mümkün olmadığı kimi.

305

Tənhalıqda oturan, tənhalıqda yatan, tənhalıqda gəzişən, fəaliyyətli olan və özü özünün qabağını alan kəs qoy meşədə sevinsin.

IX. CƏHƏNNƏM BARƏDƏ FƏSIL

306

Yalan danışan və həmçinin eləyəndən sonra “Mən eləmədim”, – de​yən kəs cəhənnəmə düşür. Axı, o da, digəri də ölümdən sonra bərabərdirlər; alçaq əməllər sahibləri o dünyada bərabərdirlər.

307

Boyunları sarıya bürünənlərin bir çoxları dhammaya pis riayət edirlər və həddlərini qoruyan deyillər. Alçaqlar öz alçaq əməlləri ucundan cəhən​nəm​də doğulurlar.

308

Alov kimi qızğın dəmir kürəni udmaq daha yaxşıdır kafir və həddi aşana, nəinki ölkənin zəkatından istifadə etmək.

309

Başqasının arvadını istəyən qafil insan dörd şeyə sahib olacaq: şərəf​siz​lik, yuxusuzluq, üçüncüsü, cəza, dördüncüsü, cəhənnəm.

310

Şərəfsizlik və pis yol; qorxmuşun (kişinin) qorxmuşla (qadınla) qısa ləzzəti və padşahın ağır cəzası. Odur ki, qoy insan başqasının arvadına yol axtarmasın.

311

Ehtiyatsız tutulduqda kus otu əli kəsdiyi kimi, düzgün sürülmədikdə zahid həyatı da cəhənnəmə aparır.

312

Qafil görülmüş əməl, yerinə yetirilməyən əhd, tərəddüdlü mərifət – bütün bunlar böyük mükafat gətirmir.

313

Nəsə görülməlidirsə, - onu qətiyyətlə gör. Zira qafil yolçu daha çox toz
 qaldırır.

314

Pis görülmüş əməldən görülməmiş əməl yaxşıdır; zira pis əməl yada düşdükcə əzab verir. Xeyirli əməl yaxşı görülmüş əməldir, zira onu gördükdən sonra peşman olmursan.

315

Daxildən və xaricdən qorunan sərhəd şəhəri kimi qoru özünü. Vaxt itirmə, zira vaxtı itirmişlər cəhənnəmdə kədərə düşürlər.

316

Yanlış baxışlara riayət edənlər, utanması gərəkməyən şeylərdən uta​nanlar və utanılası şeylərdən utanmayanlar pis yola düşürlər.

317

Yanlış baxışlara riayət edənlər, qorxmaq lazım gəlməyəndə, təhlükə görənlər və qorxmaq lazım gələndə, təhlükəni görməyənlər pis yola düşüşürlər.

318

Yanlış baxışlara riayət edənlər, qadağanın olmadığı yerdə qadağa gö​rənlər və qadağanın olduğu yerdə qadağanı görməyənlər pis yola düşürlər.

319

Doğru baxışlara riayət edənlər, qadağa olunmuşu qadağa olunmuş, qadağa olunmamışı qadağa olunmamış kimi bilənlər doğru yola düşürlər.

X. FIL BARƏDƏ FƏSIL

320

Insanların çoxu xəstə təbiətlidir və mən təhqirlərə səbr edəcəm, döyüşdə fil yaydan atılmış oxa dözdüyü kimi.

321

Ram edilmişi döyüşə aparırlar; şah ram edilmişin üzərinə yüksəlir. Təhqirlərə səbr edən ram edilmiş, insanların ən yaxşısıdır.

322

Ram edilmiş qatırlar və nəcib sindh atları və iri fillər – yaxşıdır. Lakin özünü ram etmiş daha yaxşıdır.

323

Zira özünü həddlər və çalışmalarla ram etmişin gəlib çıxacağı əlçatmaz ölkəyə
 bu heyvanlarla yetişə bilməzsən.

324

Dhanapalaka adlı fili saxlaya bilməzsən, onun gicgahlarından zəhərli maye axdığı zaman. Bağlı halda o bir tikə də yemir: fil fil meşəsinin həsrətini çəkir.

325

Tənbəl, acgöz və yatağan olan, yerində axta donuz kimi qurcalanan axmaq təkrar-təkrar doğulur.

326

Bu ağıl əvvəllər kefi istədiyi kimi, xoşuna gəldiyi kimi, bildiyi kimi avaralanmışdır. İndi isə mən onu möhkəm saxlayacam çarvadar qızmış fili saxlayan təki. 

327

Yelbeyin olmayın, fikirlərinizə göz qoyun! Pis yoldan çıxardın özünüzü, palçığa batmış fil özünü çıxaran kimi.

328

Birlikdə getməyə hazır olan ağıllı, saleh həyat yaşayan, müdrik, çətinliklərə sinə gərən dost tapsan, - onunla get, xoşbəxt və diqqətli.

329

Birlikdə getməyə hazır ağıllı, saleh həyat yaşayan, müdrik dost tap​ma​san, – tək get, fəth elədiyi şahlığından imtina etmiş şah kimi və ya fil meşə​sindəki fil kimi.

330

Tək yaşamaq yaxşıdır. Axmaqla dostluq olmaz. Az arzusu olan kəs, tək get və zülm törətmə, fil meşəsindəki fil kimi.

331

Dostlar xoşdur, onlara tələbat yarananda. Həzz xoşdur, səbəb olanda. Ölüm saatında yaxşı əməl xoşdur. Bütün dərdlərdən imtina – xoşdur.

332

Bu dünyada analıq xoşdur; atalıq da həmçinin xoşdur; bu dünyada zahidlik xoşdur; brahmanalıq da həmçinin xoşdur.

333

Yaxşılıq ta qocalığa qədər xoşdur; dəyanətli iman xoşdur; müdrikliyə çatma xoşdur; şərdən sakınma xoşdur. 

XI. ARZU BARƏDƏ FƏSIL

334

Qafil yaşayan insanın arzuları maluva kimi böyüyür. O, mövcudluq​dan mövcudluğa daşınır, meşədə meyvə axtaran meymun kimi.

335

Dünyaya bağlılıq adlı bu bədbəxt arzu kimə qalib gələrsə, onun dərdləri məhsuldar birana
 otu kimi boy verir.

336

Kim ki, bu dünyada bu bədbəxt, çətin məğlub edilən arzuya qalib gə​lir, o kəsin dərdləri şanagüllə yarpağından su damcıları sürüşən təki yox olur.

337

Sizə dediklərim budur: “Salam olsun sizə, burda nə qədəriniz yığılıb​sa! Arzunun kökünü qopardın, xoş ətirli usira
 kökünün axtarışlarında bira​nanı qopardığınız təki! Qopardın ki, Mara təkrar-təkrar sizə qalib gəlməsin, sel qamışlığı basan kimi”.

338

Kökü zədələnməmiş və sağlamdırsa, qopardılmış ağac belə böyümək​də davam etdiyi kimi, əzab da təkrar-təkrar doğulur, əgər arzuya meyl ləğv olunmayıbsa.

339

O kəsin ki, həzzlərə yönəlmiş otuz altı axını güclüdür, fikirləri də ehtirasa istiqamətlənmişdir, düzgün baxışlardan yayınmış belə insanı axınlar aparır.

340

Axınlar hər yerdə axırlar. Lata
 gur boy verir. Bu çiçəklənmiş latanı görüncə, kəsin onun kökünü müdrikliyin köməyi ilə.

341

Olur ki, insan şəhvət mühasirəsinə düşür. Həzzlərə bağlı olan və səa​dət axtaran bu insanlar həqiqətən də doğulmaya və qocalmaya məruz qalırlar.

342

Arzunun qovaladığı insanlar hürküdülmüş dovşan kimi ətrafda qaçı​şırlar. Kəndir və buxovlarla bağlanmış bu insanlar təkrar-təkrar hələ uzun zaman əzaba qayıdırlar.

343

Arzunun qovaladığı insanlar hürküdülmüş dovşan kimi ətrafda qaçı​şır​lar. Odur ki, əgər bhikşu ehtirası məhv etmək istəyirsə, qoy o, arzunu qovub çıxartsın.

344

O, arzulardan azaddır, ehtiraslardan azaddır, meşə həyatına sadiqdir – am​ma yenə də arzular ormanına qaçır. Baxın bu insana: azad ola-ola boyun​duruğa yüyürür.

345

Müdriklər demirlər: bu dəmirdən, ağacdan və ya babba otundan düzəl​dilmiş buxovlar möhkəmdirlər. Axı qadınlara, övladlara yaxud qiymətli daş​lar​dan olan sırğalara ehtiraslı bağlılıq daha möhkəmdir.

346

Müdriklər deyirlər: bu, aşağı dartan, məkrli, qurtulması çətin olan bu​xovlar möhkəmdirlər. Onları qıraraq müdriklər səyahət edirlər, ehtiras və həzzlərdən imtina edərək, arzusuz.

347

Ehtirasla qızışmışlar axına düşürlər, hörümçək öz toruna düşən kimi. Müdriklər isə axını məhv edərək, bütün zülmlərdən imtina edərək, arzusuz halda səyahət edərlər.

348

Mövcudluq selini keçərkən keçmişdən imtina et, gələcəkdən imtina et, onların arasında olanlardan imtina et. Əgər ağıl azadlığa çıxıbsa, nə olur-olsun, sən bir daha doğuluşa və ölümə məruz qalmayacaqsan.

349

Şaşqın fikirli, güclü ehtiraslı, yalnız ləzzətləri görən insanda arzular daima artır: həqiqətən, o, buxovlarını daha da möhkəmləndirir.

350

Sakit fikirdə məmnunluq tapan, daima düşünən, xoşagəlməyəni xatır​la​yan, – məhz o, arzulara son qoyacaq, məhz o, Maranın buxovlarını qıracaqdır.

351

O, kamilliyə çatmışdır, o, qorxusuzdur və onun arzuları da yoxdur; bu qusursuz, mövcudluğun tikanlarını qopartmışdır; onun bu bədəni – sonuncudur.

352

Onun arzuları yoxdur, o, bağlılıqlardan azaddır, sözlərdə və onların izahında mahirdir; o, hərflərin ardıcıllığını bilir (hansıların əvvəl, hansıların sonra gəlməsini); ona böyük müdrik və böyük insan adlandırırlar. Onun bu bədəni – sonuncudur.

353

Mən hər şeyə qalib gəldim, mən hər şeyi blirəm; istənilən dhammada mən ləkəsizəm. Mən hər şeydən imtina etdim, arzuların məhvi ilə isə azad​lığa çıxdım. Özümdən öyrəndiyim halda, kimi müəllimim saya bilərəm ki? 

354

Dhammanın neməti bütün nemətlərdən üstündür; dhammanın şirinliyi hər şirinlikdən üstündür; dhammanın sevinci hər sevincdən üstündür; arzuların məhvi bütün dərdlərə qalib gəlir.

355

Var-dövlət axmaqları məhv edir, o biri sahili axtaranları yox. Var-dövlət arzusunda axmaq özünü başqarını öldürən kimi öldürür.

356

Alaq tarlaları korlayır, ehtiras bu adamları korlayır. Odur ki, ehtiras​dan qurtulmuşlara verilən böyük meyvə gətirir.

357

Alaq tarlaları korlayır, nifrət bu adamları korlayır. Odur ki, nifrətdən qurtulmuşlara verilən böyük meyvə gətirir.

358

Alaq tarlaları korlayır, axmaqlıq bu adamları korlayır. Odur ki, axmaqlıqdan qurtulmuşlara verilən böyük meyvə gətirir.

359

Alaq tarlaları korlayır, arzu bu adamları korlayır. Odur ki, arzudan qurtulmuşlara verilən böyük meyvə gətirir.

XII. BHIKŞU BARƏDƏ FƏSIL

360

Gözün pəhrizi – yaxşıdır, qulağın pəhrizi – yaxşıdır, burnun pəhrizi – yaxşıdır, dilin pəhrizi – yaxşıdır.

361

Bədənin pəhrizi – yaxşıdır, nitqin pəhrizi – yaxşıdır, fikrin pəhrizi – yaxşıdır, hər şeydə pəhriz - yaxşıdır. Hər şeydə pəhrizkar olan bhikşu bütün dərdlərdən qurtulur.

362

Əlini idarə edən, ayağını idarə edən, nitqini idarə edən, kamil idarə olunandır, daxilən sevinclidir, toparlanmışdır, tənhadır və məmnundur, - bax beləsini bhikşu adlandırırlar.

363

Ağzını nəzarətdə saxlayan, müdrikcəsinə düşünən, təkəbbürlü olma​yan, mənanı və dhammanı izah edən bhikşunun nitqi şirindir.

364

Dhammada yaşayan,dhammaya heyrət edən, dhammanı zikr edən, dhammanı xatırlayan bhikşu həqiqi dhammadan ayrı düşməz.

365

Qoy o, nəsibinə ikrahla yanaşmasın; başqalarınkına həsəd aparmasın. Zira başqalarına həsəd aparan bhikşu fikrin toparlanmasına nail ola bilmir.

366

Özündəki az olsa belə, ona ikrahla yanaşmayan, təmiz həyat tərzi sürən və tənbəl olmayan bhikşunu tanrılar tərifləyərlər.

367

Özünü ad və forma ilə eyniləşdirməyən, heç nəyi olmaya-olmaya qüssələnməyəni, məhz beləsini bhikşu adlandırırlar.

368

Xeyirsevərlikdə yaşayan, Buddanın təliminə inanan bhikşu sakit yerə, səadətə, sankharaların kəsilməsinə yetişəcək.

369

Ey bhikşu! Bu gəmini boşalt; səndən azad olunca, o asan hərəkət edəcək. Ehtiras və nifrəti məhv edərək sən Nirvanaya yetişəcəksən.

370

Beşi kəs
, beşdən imtina et, beşin üzərinə yüksəl! Beş bağlılığı dəf etmiş bhikşu “seli keçmiş” sayılır.

371

Zikr elə, ey bhikşu, yelbeyin olma; fikirlərinə hissi axınlarda dola​mağa imkan vermə ki, sən qafilə sonra dəmir kürə udmaq və odda yanaraq: “Nə yaman əzabdır!” – deyə çığırmaq nəsib olmasın.

372

Bilməyənin zikri olmur; zikr etməyənin biliyi olmur. Kimin ki, həm zikri, həm biliyi var, o, həqiqətən, Nirvanaya yaxındır.

373

Sakitləşmiş ağılla tənhalığa çəkilən bhikşu fövqəlinsani həzz alır: o, dhammanı aydın görür.

374

Hər dəfə o, elementlərin yaranmasını və dağılmasını bütün tamlığı ilə dərk edəndə, o, bu ölümsüzlüyü bilən, sevinc və səadətə qovuşur.

375

Müdrik bhikşu üçün başlanğıc burdadır: hisslərin müşahidəsi, Prakti​mok​şaya uyğun şəkildə məmnunluq və pəhrizkarlıq. Təmiz həyat sürən və tənbəl olmayan, nəcib dostun arxasınca get.

376

Qoy o, həyatda xeyirxah və davranışda doğru olsun. Onda sevinclə dolaraq o, əzaba son qoyacaqdır.

377

Vassika solmuş ləçəklərini tökən kimi siz də, ey bhikşular, ehtiras və nifrətdən eləcə azad olmalısınız.

378

O bhikunu sakit adlandırırlar ki, onun bədəni sakitdir, nitqi sakitdir, ağlı sakitdir, özü zikrdədir və dünya nemətlərindən imtina etmişdir. 

379

Özün özünü mahmızla, özün özünü yoxla. Özünü nəzarətdə saxlayan, toparlanmış belə bhikşu xoşbəxt yaayacaq.

380

Zira özün özünün ağası, özün özünə pənahsan
. Bu səbəbdən də özünü ram et, tacır yaxşı atı ram edən təki.

381

Qoy, sevinclə dolu, Buddanın təliminə əmin olan bhikşu sakit yerə, səadətə, sankharaların kəsilməsinə qovuşsun.

382

Gənc olmağına baxmayaraq, bhikşu Buddanın təliminə üz tutur, bu dünyanı buluddan qurtulmuş ay kimi işıqlandırır.

XIII. BRAHMANLAR (ARHATLAR) HAQQINDA FƏSIL

383

Axını durdur, irəli get, arzuları qov, ey brahmana! Sankharaların məhvini dərk etdikcə, yaradılmamışı tanıyacaqsan, ey brahmana!

384

Brahmana iki dhammada
 qarşı sahilə çatırsa, ondan, bu “bilən”dən, bütün buxovlar açılır.

385

Mən o kəsi brahmana adlandırıram ki, onunçün nə bu sahil var, nə o sahil, nə də ikisi birlikdə, o kəs ki, qorxusuzdur və bağlılıqlardan azaddır.

386

Mən o kəsi brahmana adlandırıram ki, o düşünür, ehtiraslardan azaddır, sakitdir, öz işini görür, arzuları dəf edir, o kəs ki, ali xeyirə qovuşmuşdur.

387

Günəş gündüz parlayır, ay gecə işıqlanır. Döyüşçü zirehdə işıq saçır, brahmana zikrdə. Lakin gecə də, gündüz də parlaq işıq saçır nurlanmış.

388

Zülmün daşını atan brahmana adlanır; sakitlikdə yaşayan – zahid; öz çirkini atmış “təmizlənmiş” sayılır.

389

Brahmananı vurmaq olmaz, lakin brahmana da qoy öz qəzəbini zülmkarın üzərinə tökməsin. Brahmananı vurana ayıb olsun, lakin qəzəbini zülmkarının üzərinə tökmüşə daha böyük ayıb olsun.

390

Brahmana üçün ağlını xoşagələn şeylərdən çəkindirməkdən daha yüksək heç nə yoxdur. İncitmək arzusu yoxa çıxan yerdə əzab da qurtarır.

391

Mən o kəsi brahmana adlandırıram ki, o nə bədəni ilə, nə sözü ilə, nə də fikri ilə zülm etməmişdir – özünü bu üç şeydə nəzarətdə saxlayanı.

392

Kamil nurlanmış birisindən dhammanı öyrəndiyimiz zaman, o kəsə gərəkən sayğılar göstərmək lazımdır, brahmana qurbangahın oduna sayğı ilə yanaşdığı kimi.

393

Dolaşıq saçlara, əsil-nəcabətə yaxud doğuluşuna görə brahmana ol​mur​lar. Həqiqət və dhamma kimdədirsə, o kəs xoşbəxtdir və o – brahmanadır.

394

Dolaşıq saçlardan sənə nə fayda var, ay axmaq! Dəridən paltarda sənə nə fayda var! Axı daxilində cəngəllik var, sənsə yalnız xarici görkəmin barədə düşünürsən.

395

Tozlu paltarlar geyən, arıqlığından damarları üzə çıxmış, meşədə zikr edən tənha insanı mən brahmana adlandırıram. 

396

Lakin mən insanı yalnız doğuluşuna görə və ya anasına görə brahma​na adlandırmıram. Bağlılıqları olanın adı “bho deyən”dir
. Mənsə o kəsi brah​mana adlandırıram ki, bağlılıqlardan azaddır və fəqirdir.

397

Mən o kəsi brahmana adlandırıram ki, o, buxovları qırmış və o həqi​qətən də qorxudan əsmir, bağlılıqları aşmış və tərki-dünya olmuşdur.

398

Mən o nurlanmışı brahmana adlandırıram ki, o, maneələri aradan qaldırmış və kəməri, qamçını və zəncirli yüyəni qırmışdır
.

399

O kəsi mən brahmana adlandırıram ki, o, günahkar olmaya-olmaya irad​lara, cəzalara, həbslərə səbr edir, o kəsin ki, səbri – gücdür, güc isə – qoşundur.

400

O kəsi mən brahmana adlandırıram ki, o, qəzəbdən azaddır, əhdinə sadiqdir, xeyirxahdır və şəhvətsizdir, o kəs ki, çəkingəndir və onun üçün bu bədən axırıncıdır. 

401

O kəsi mən brahmana adlandırıram ki, o, hissi həzlərə yapışmır, su şanagüllə yarpağına yaxud xardal toxumu bizin ucuna yapışmayan kimi.

402

O kəsi mən brahmana adlandırıram ki, o, yükü yerə qoymuş və sarsıl​mazdır, o kəs ki, hətta bu dünyada öz əzablarının sonunu bilir.

403

O kəs ki, müdrikdir, bilikləri dərindir, doğru yolu və yanlış yolu bilir və ali xeyirə qovuşmuşdur,- məhz onu mən brahmana adlandırıram.

404

O kəs ki, arzusuzdur, evi yoxdur, nə ev sahibləri, nə evsizlərlə bağlı deyil, – onu mən brahmana adlandırıram.

405

O kəs ki, öldürmür və öldürməyə də vadar etmir, o kəs ki, qorxaq və ya güclü olmasından asılı olmayaraq canlı məxluqlara ağac qaldırmır, - onu mən brahmana adlandırıram.

406

O kəs ki, həyəcanlılar içərisində həyəcansız, ağac qaldıranlar içərisində sakit qalır, dünyaya bağlılar içərisində bağlılıqlardan azaddır, - onu mən brahmana adlandırıram.

407

O kəsdən ki, ehtiras da, nifrət də, təkəbbür də, riyakarlıq da xardal dənəsi bizin ucundan asanlıqla düşən kimi düşür, - onu mən brahmana adlandırıram.

408

Doğru, ibrətamiz, yumşaq sözlər deyən, nitqi ilə heç kəsi yaralamayan insanı mən brahmana adlandırıram.

409

Mən o kəsi brahmana adlandırıram ki, o bu dünyada verilməmişi almır, uzun ya qısa, balaca ya böyük, xeyirli ya ziyanlı.

410

Mən o kəsi brahmana adlandırıram ki, onun nə bu dünya ilə, nə də o birisi ilə bağlı arzusu yoxdur, o arzusuz və azaddır. 

411

Mən o kəsi brahmana adlandırıram ki, onun arzusu yoxdur, biliyin köməyi ilə şübhələrdən qurtulmuş və ölümsüzlükdə bərqərar olmuşdur.

412

Mən o kəsi brahmana adlandırıram ki, o burada həm yaxşıya, həm də pisə olan bağlılığı aşmış, qüssəsiz, ehtirassız və təmizdir.

413

Mən o kəsi brahmana adlandırıram ki, o, ay kimi ləkəsiz, təmiz, həyəcansızdır, onun yaşamaq sevinci sönmüşdür.

414

Mən o kəsi brahmana adlandırıram ki, o, bu palçıqlı, çətin yolu, san​sa​ra​nı, aldanışı aşmış, üzərək o biri sahilə yetişmişdir, o, düşüncəlidir, arzulardan azaddır və şübhələrdən xalidir, bağlılıqları yoxdur və sakitdir.

415

Mən o kəsi brahmana adlandırıram ki, o, evsiz, burada ehtirasdan imtina edərək ətrafda gəzişir, onun yaşamaq sevinci sönmüşdür.

416

Mən o kəsi brahmana adlandırıram ki, o, o, evsiz, burada arzudan imtina edərək ətrafda gəzişir, onun yaşamaq sevinci sönmüşdür.

417

Mən o kəsi brahmana adlandırıram ki, o, insanı bağları tərk edərək, göy bağlılıqlarını da dəf etmişdir, o, bütün bağlılıqlardan arınmışdır.

418

Bütün aləmlərə qalib gəlmiş, xoş və naxoş olandan imtina etmiş, soyuqqanlı olan və özünün yeni doğuluşa olan yolunu kəsən kəsi mən brahmana adlandırıram. 

419

Canlı məxluqların ölümü və doğuluşu barədə hər şeyi bilən, bağlılıqlardan azad və nurlanmış olanı, Suqata olanı mən brahmana adlandırıram.

420

O kəsin ki, nəsibini nə tanrılar, nə qandharvlar, nə də insanlar bilir, arzuları yox olmuş Arhatı mən brahmana adlandırıram.

421

Bağlılıqlardan azad və heç nəyi olmayanı, nə keçmişində, nə gələcəyində, nə də indidə bağlanacağı bir şeyi olmayanı mən brahmana adlandırıram.

422

Öküz kimi güclü, nəcib, cəsarətli, qəhhar olanı, böyük müdrikliyə malik olanı, arzusuz, kamil və nurlanmış olanı mən brahmana adlandırıram.

423

Əvvəlki mövcudluğunu biləni, cənnəti və cəhənnəmi görəni, kamil bi​lik sahibi olan müdrik kimi doğulmaların sonunu kəsmişi, etmək mümkün ola​nın hamısını edəni mən brahmana adlandırıram.

Rus və ingilis dillərindən müqayisəli tərcümə edən 
Dr. Müşfiq Şükürov

Dhammapada

(summary)

Dhammapada is a work which consists of Budda Sakyamuni`s sayings about various events. This article is a translation of some chapters of Dhammapada like “about inspiration”, “about happiness”, “about wrath”, “about nastiness”, “about obey to dhamma”, “about the way”, “about the hell”, “about the wishs”,

Дхаммапада

(резюме)
Дхаммапада — одно из произведений, которые, как говорит традиция, составлены из изречений Будды Сакьямуни, произносившихся им по поводу того или иного случая. В приведенной работе дается перевод, в частности, глав об озаренном, о счастье, о приятном, гневе, о нечистотах, о том, кто следует Дхамме, о пути, об аде, о слоне, желаниях, о брахманах (архатах).

Dhammapada

(özet)

Dhammapada Budda Sakayamuni’nin çeşitli konularda söylediği vecize​ler​den oluşan bir eserdir. Bu makale Dhammapada’daki bazı bölümlerin tercümesidir. Söz konusu bölümler şunlardır: “ilham üzerine”, “mutluluk üzerine”, “öfke üze​rine”, “kötülük üzerine”, “dhamma üzerine”, “yol üzerine”, “cehennem üzerine”, “dilekler üzerine”.

Anahtar kelimeler: dhamma, brahman, arhat, nirvana, ilham
Cəmaləddin ƏFQANİ

Təfsirçinin təfsiri(
Şeylərə qəlbinin gözü ilə baxmayan insan yanılmışdır və məzəmmət olunmalıdır. ((
İnsanı insan edən onun təhsilidir. Heç bir bəşər övladı, hətta ən vəhşi insan belə, təhsildən tamamilə təcrid olunmamışdır. Dünyaya göz açdığı vaxt​dan insanın mövcudluğu təhsil olmadan mümkün deyil. Əgər insanın təhsilsiz mövcud ola biləcəyini qəbul etsək belə, bu halda onun həyatı heyvanların həyatından daha iyrənc və rəzil olar. Təhsil, istər bitkilər, hey​van​lar, istərsə də insanlarla əlaqədar olsun, təbiətlə mübarizəyə və onu ram etməyə xidmət edir.
Təhsil əgər yaxşıdırsa, naqisliyi kamilliyə, nanəcibliyi nəcibliyə çe​vi​rir. Təhsil yaxşı olmadıqda isə təbiətin ümumi durumuna təsir edir, tənəzzül və düşkünlüyə səbəb olur. Bunu kənd təsərrüfatı və heyvandarlıq mü​tə​xə​s​sislərinin, müəllimlərin, mülki idarəçilərin və dini rəhbərlərin nümunəsində ay​dın müşahidə edə bilərik. Ümumiyyətlə, yaxşı təhsil xəlq olunmuş bu üç aləm [insanlar, heyvanlar və bitkilər] üçün bütün kamillik və gözəlliklərin əsas səbəbidir. Pis təhsil isə bütün qüsur və bədbəxtliklərin mənbəyidir.

Bunu başa düşdükdən sonra dərk etmək lazımdır ki, əgər bir toplumun bütün təbəqə və sinifləri münasibətlərin təbii qanunları ilə uzlaşan gözəl təhsilə yiyələnərsə, bu toplum çiçəklənəcək və tərəqqi edəcəkdir. Belə toplumda hər bir sinif və qrup dərəcə və təbəqəsinə müvafiq olaraq özünə uy​ğun kamilliklərə yiyələnməyə can atacaq və buna nail olacaqdır. Bu top​lum​dakı siniflər təbəqələrinə uyğun olaraq daim bir-birləri ilə harmoniyada və təmkinli münasibətdə olacaqlar. Bu isə o deməkdir ki, belə toplumda mü​kəm​məl təhsili sayəsində böyük rəhbərlər formalaşdığı kimi, çox gözəl filo​sof​lar, erudisiyalı alimlər, təcrübəli sənətkarlar, bacarıqlı kənd təsər​rü​fat​çı​ları, varlı tacirlər və digər sənət sahibləri meydana gələcəklər. Əgər yaxşı təh​sil sayəsində bu toplumun rəhbərləri digərlərinin rəhbərlərindən öz üs​tün​​lükləri ilə seçilirlərsə, əminliklə demək olar ki, burada bütün təbəqələr di​gər ölkələrin müvafiq təbəqələrindən üstündürlər. Belə ki, hər hansı bir təbəqənin tam, hərtərəfli tərəqqisi digər təbəqələrin tərəqqisinə bağlıdır. Bu, ümumi qayda, təbiətin qanunu və ilahi iradədir.

Bununla belə, mənəviyyatsızlıq1 həmin toplumun təhsilinə yol tapdığı zaman təbəqədən və mənəviyyatsızlığın yayılma dərəcəsindən asılı olaraq onun bütün siniflərində bu və ya digər dərəcədə zəiflik müşahidə olunacaq​dır. Bu da o deməkdir ki, hakim dairələrdə gücsüzlük nəzərə çarpırsa, bu güc​süzlük mütləq filosoflar, alimlər, sənətkarlar, kənd təsərrüfatçıları, tacir​lər təbəqəsinə və s. siniflərə də sirayət edəcəkdir, çünki onların kamilliyi yal​nız mükəmməl təhsilin bəhrəsidir. Səbəbiyyət faktoru olan yaxşı təhsildə zəiflik, özbaşınalıq, mənəviyyatsızlıq müşahidə olunursa, həmin təhsilin bilavasitə təsir göstərdiyi sahələrə də həmin bu mənfi halların sirayət edəcəyi qaçılmazdır. Əgər mənəviyyatsızlıq bir xalqın təhsilinə artıq yol tapmışdırsa, bəzən təhsildə bu mənəviyyatsızlığın tədricən artması və adət və ənənələrin məhv olması nəticəsində sabitliyin səbəbkarı olan müxtəlif siniflər, xüsusilə də nəcib siniflər tədricən məhv olub gedir. Həmin xalqa mənsub olan fərdlər köhnə paltarlarını çıxardıqdan və adlarını dəyişdikdən sonra başqa bir millətin tərkibinə keçir və yeni görünüşdə ortaya çıxırlar. Bu hadisə gildanilər, finikiyalılar, koptlar və b. xalqlarla baş vermişdir. 
Bəzən Rəhman Allah bu toplumu xilas edir, insanlar arasında yüksək zəkalı, saf ruhlu insanlar zühur edir və öz gəlişləri ilə yeni həyat gətirirlər. Onlar tənəzzül və düşkünlüyə səbəb olan mənəviyyatsızlığı kənarlaşdırır, şüur və qəlbləri pis təhsilin törətdiyi qorxunc xəstəlikdən sağaldırlar. Bu insanlar daxili nur və parıltıları ilə yaxşı təhsili qaytarır və bununla da öz toplumlarına yenidən həyat verirlər. Onlar insanlar üçün əvvəlki ucalığı, şərafəti və siniflərin tərəqqisini bərpa edirlər.
Məhz buna görə də, tənəzzülə doğru gedən, təbəqələrini düşkünlük bü​rümüş hər toplum Rəhman Allaha olan ümidləri ilə bəlkə onların arasında öz müdrik rəhbərliyi və düşünülmüş səyləri ilə süurlarını işıqlandıracaq, qəlb​lərini saflaşdıracaq və mənəviyyatsız təhsilə xitam verəcək müdrik, si​ya​sətdə təcrübəsi olan bir intibahçının tapılacağını intizarla gözləyir. Həmin müd​rikin siyasəti nəticəsində onlar öz əvvəlki vəziyyətlərinə dönmüş olardılar.
Şübhə yoxdur ki, dövrümüzdə fəlakət, bədbəxtlik və gücsüzlük hər tə​rəf​dən müsəlmanların bütün siniflərini bürüyüb. Odur ki, hər bir müsəl​ma​nın gözləri yolda, qulaqları səsdədir, o, intizarla dünyanın hər hansı bir səm​tin​dən – şərqdən, qərbdən, şimaldan və ya cənubdan – müdrik intibahçının pey​da olacağını və müsəlmanların şüur və qəlblərini doğru yola yönəl​də​cə​yi​ni, gözlənilmədən gəlmiş mənəviyyatsızlığı dəf edərək onları yenidən mü​kəm​məl təhsilə yiyələndirəcəyini gözləyir. Bəlkə də onlar yaxşı təhsil sayə​sin​də öz keçmiş bəxtiyar durumlarına qayıda bilərlər.

Mən Mütləq Haqqın bu doğru dini və düzgün şəriəti məhv olmaqdan qoruyacağına əmin olduğum üçün başqalarından daha artıq ümidlə tezliklə həmin şəxsin müdrikliyi sayəsində müsəlmanların şüur və qəlblərinin işıq​la​na​ca​ğını və haqq yoluna yönələcəyini gözləyirəm. Buna görə də, mən ha​zır​da müsəlman qələmindən çıxmış olan məqalə və traktatlar silsiləsini toplayır və müəlliflərin baxışları ilə yaxından tanış oluram. Ümid edirəm ki, bu mütaliəm zamanı mən müsəlmanlara yaxşı təhsil, comərdlik və çiçəklənmə bəxş edə biləcək müdrik şəxsin ideyalarına rast gəlim. Çox istərdim ki, o zaman öz parlaq ideyalarını həyata keçirməkdə ona bacardığım qədər kö​mək edim və öz ümmətimin islah edilməsində yardımçı olum.

Müsəlmanların ideyalarının müzakirəsi və təhlili ilə məşğul olduğum za​man mən yetkin yaşlarında, zəngin həyat təcrübəsinə malik, Avropa öl​kə​lə​rinə səyahətlər etmiş bir şəxs
 barəsində eşitdim. Uzun sürən çalış​ma​lar​dan və zəhmətdən sonra o, müsəlmanların irəliləyişi yolunda Qurana təfsir yazmışdı. Öz-özümə dedim: “Sənin istədiyin də elə bu idi”.

Yeni bir şey eşitmiş hər bir kəsdə olduğu kimi, mənim də təxəyyülüm pər​vazlandı, həmin təfsirçi və onun təfsiri barədə müxtəlif fərziyyələr irəli sür​düm. Ümid edirdim ki, bu təfsirçi ənənəçilər, hüquqşünaslar və natiq​lə​rin, filosoflar, sufilər və ədəbiyyatçıların, qrammatika mütəxəssisləri və İbn Ravəndi və b. kimi kafirlərin yazdıqları təfsirlərdən sonra bu mövzuya, nə​ha​yət ki, ədalətlə yanaşıb, həqiqəti üzə çıxarıb və əsas məqsədə nail olub. La​kin o, həm Şərq, həm də Qərb yazarlarının ideyalarını davam etdirmişdi. Mən düşünürdüm ki, bu təfsirçi, müdrikliyin tələb etdiyi kimi, təfsirinə yazdığı girişdə öz toplumunun tərəqqisi naminə dinin mahiyyətini və həqiqi simasını açıqlamışdır. Ümid edirdim ki, o, dinin bəşəriyyət üçün vacibliyini rasional dəlillərlə nümayiş etdirmiş, həqiqi və batil dinləri ayırd etmək üçün insan ağlını da qane edən ümumi bir qayda irəli sürmüşdür. Bu şərhçinin müt​ləq əvvəlki batil dinlərin sivilizasiyaya, sosial nizama, həmçinin insan​la​rın şüur və qəlblərinə göstərdiyi təsiri açıqladığını güman edirdim. Düşü​nür​düm ki, o, dinlərin bir çox təlimlərdə ortaq mövqeyə malik olduqları halda, bə​zi məsələlərdə fərqli mövqe tutma səbəbini, həmçinin hər bir dövrdə mü​əy​yən bir dinə və peyğəmbərə xüsusi bir münasibət olması səbəbini fəlsəfi metodla açıqlamışdır.
Təfsirçi bu təfsiri müsəlman icmasının tərəqqisi üçün yazdığını iddia etdiyindən, mən kitabın giriş hissəsində ərəblərin bütün bəşəri üstünlüklərə yiyələnməsinə səbəb olan ilahi qanunların və Quran əxlaqının yeni bir üs​lub​da, müdriklik işığı ilə təsvir edilib açıqlandığına əmin idim. İnanırdım ki, o, sonsuz münaqişələr, vəhşilik və zillət bataqlığında olduqları zaman ərəb​lə​rin birləşməsinə, onların düşüncələrinin dəyişilməsinə, şüurlarının aydın​laş​masına və ruhlarının saflaşmasına səbəb olan dini hökmləri də kitabına yaz​dığı girişə daxil etmişdir.

Təfsiri oxuduqdan sonra təfsirçinin nə bu məsələlər, nə də ilahi qa​nun​lar barədə bir kəlmə belə yazmadığını gördüm. Quran əxlaqı heç cür şərh edil​məmişdir. O, ərəblərin süurlarının aydınlaşmasına və qəlblərinin paklaş​ma​sına səbəb olan o böyük hökmlərdən qətiyyən söz açmamışdır. Təfsirçi yüksək əxlaqi dəyərlərin və gözəl vərdişlərin yayılmasına xidmət edən, evdə və cəmiyyətdə ünsiyyəti düzgün yönləndirən və süurların aydınlaşmasına xidmət edən ilahi qanunlardan bəhs edən ayələri şərhsiz buraxmışdır. O, yal​nız təfsirin əvvəlində “surə”, “ayə” kimi kəlmələrin mənaları və bəzi surələrin əvvəlindəki ayrıca hərflər barədə cüzi qeydlər etmişdir. Bundan sonra isə təfsirçinin bütün səyləri mələklərdən, cinlərdən, müqəddəs ruhdan [Cəbrayıl], vəhydən, cənnət və cəhənnəmdən, peyğəmbərlərin möcüzələrin​dən bəhs edən bütün ayələri seçərək onların zahiri mənalarından daha dərinə get​məyə və keçmiş İslam dövrü kafirlərinin yanlış alleqorik təfsirinə əsas​la​naraq bu ayələri izah etməyə yönəlmişdir.
Fərq bundadır ki, keçmiş İslam əsrlərində yaşamış kafirlər alim idilər, halbuki bu uğursuz təfsirçi çox cahildir. Bu səbəbdən də onların sözlərini düz​gün dərk edə bilməmişdir. O, insan təbiəti anlayışını özünə mövzu seçə​rək heç bir məntiqli sübut və ya təbii dəlil göstərmədən, bir neçə anlaşılmaz və mənasız söz deməklə kifayətlənir. Belə məlum olur ki, təfsirçi insanın təh​sil aldıqca əsl insana çevrildiyini, məziyyət və vərdişlər qazandığını bil​mir. Öz təbiətinə ən yaxın olan insan sivilizasiyadan və qazanılmış məziyyət və adətlərdən ən uzaq olan insandır. Əgər insan böyük çətinlik və zəhmətlə qa​zanmış olduğu hüquqi və əqli keyfiyyətləri tərk edər və nəzarəti təbiətin əllərinə tapşırarsa, şübhəsiz ki, heyvanlardan daha aşağı səviyyəyə enmiş olar.
Ən təəccüblüsü isə odur ki, təfsirçi ilahi, müqəddəs peyğəmbərlik mə​qa​mını islahatçı( səviyyəsinə endirir. O, peyğəmbərləri Vaşinqton, Napo​le​on, Palmerston, Haribaldi, cənab Qladston və cənab Qambetta kimi şəxs​lər​lə bərabər tutur.

Təfsirin bu şəkildə olduğunu gördükdə məni heyrət bürüdü, təfsirçini belə bir təfsir yazmağa nəyin sövq etdiyini düşünməyə başladım. Əgər təf​sir​çinin məqsədi, özünün də qeyd etdiyi kimi, öz icmasını irəli aparmaq​dırsa, nə üçün o, xüsusən də başqa dinlərin İslamı udmaq üçün ağızlarını aç​mış olduğu bir zəmanədə, müsəlmanların İslam dininə olan imanlarını yox etmək istəyir?
Məgər təfsirçi başa düşmürmü ki, müsəlmanlar indiki gücsüz və mis​kin durumlarında möcüzələrə və cəhənnəm oduna inamlarını itirsələr və pey​ğəmbərin Qladston səviyyəli bir adam olduğunu düşünsələr, şübhəsiz ki, öz zəif və məğlub edilmiş düşərgələrini tezliklə tərk edər və qüdrətli iş​ğal​çının tərəfinə keçərlər? Axı o halda onları bunu etməkdən çəkindirə biləcək heç bir şey, nə bir qorxu, nə də bir təlaş qalmayacaq. Başqa bir tərəfdən isə, qa​libə oxşamaq və qaliblə eyni dinə qulluq etmək hər bir kəs üçün cəlbedici göründüyündən, hazırda insanların dinlərini dəyişməsi üçün zəmin də mövcuddur.
Bu fikir və düşüncələrdən sonra ilk ağlıma gələn o oldu ki, təfsirçi, şübhəsiz ki, müsəlmanların tənəzzülünə və fəlakət halına düşmələrinə səbəbin məhz onların dini olduğuna, dinlərini tərk edərlərsə, əvvəlki şərəf və qüdrətlərini bərpa edəcəklərinə inanır. Odur ki, o, bu inancları aradan götürməyə çalışır və öz niyyətinə görə bağışlana bilər. 
Bununla belə, bir qədər də götür-qoy etdikdən sonra öz-özümə dedim ki, axı yəhudilər eyni inanclar sayəsində quldarlığın həqarətindən fironluğa qədər yüksələ və Fələstindəki tiranların təkəbbürünü toza çevirə bildilər. Məgər təfsirçi bu barədə eşitməyibmi?

Ərəbistan yarımadasının səhralarında yaşayan ərəblər həmin bu inanc​la​rın köməyi ilə qudrət, sivilizasiya, bilik, sənətkarlıq, kənd təsərrüfatı və ti​ca​rətdə bütün dünyanın ağasına çevrildilər. Avropalılar həmin müsəlman ərəb​lərdən öz ustadları kimi bəhs edirlər. Bu fakt təfsirçinin qulağına çatmayıbmı? Əlbəttə, çatmamış deyil.
Bu doğru inancların böyük təsirləri və onların davamçıları barədə dü​şün​dükdən sonra, batil inancların davamçılarına da nəzər saldım. Hinduslar sivilizasiya qanunlarında, elmdə, bilikdə, müxtəlif sənət sahələrində tərəqqi etdikləri zaman minlərlə tanrıya və bütə sitayiş edirdilər. Təfsirçi də bunu bil​məmiş deyil. Misirlilər sivilizasiyanın, elmin, istehsal sahələrinin bü​növ​rə​sini qoyduqları, yunanlara müəllimlik etdikləri zamanlarda bütlərə, inək​lə​rə, itlərə və pişiklərə tapınırdılar. Şübhəsiz, təfsirçi də bunu bilir. Gildanilər
 rəsəd​xanalar qurduqları, astronomik cihazlar icad etdikləri, möhtəşəm qəsr​lər ucaltdıqları və kənd təsərrüfatı elmi barədə kitablar yazdıqları dövrdə ul​duz​lara sitayiş edirdilər. Bu fakt təfsirçidən gizli deyil. Finikiyalılar quruda və suda istehsal və ticarətin çiçəklənməsinə səbəb olduqları, Britaniya, İs​pan​iya, Yunanıstan ərazilərində koloniyalar saldıqları zaman öz uşaqlarını bütlərə qurban verirdilər. Bu da təfsirçiyə məlumdur.

Yunanlar dünyaya ağalıq etdikləri, bəşəriyyətə böyük dühalar və gör​kəm​​li filosoflar bəxş etdikləri vaxtlarda yüzlərlə tanrıya və minlərlə dini mövhumata inanırdılar. Təfsirçi də bunu bilir. Farslar Kaşğar ərazisindən İs​tan​bulun hüdudlarına qədər olan ərazilərə hakimlik etdikləri və si​vi​li​za​si​ya​da onlara rəqib olmadığı bir dövrdə qəlblərində min cür cəfəngiyyat bəs​lə​yirdilər. Əlbəttə ki, təfsirçi bütün bunları xatırlayır. Müasir xristianlar Üç üq​num, xaç, dirilmə, xaç suyuna salma, məhşər, tövbə və yevxaristiya
 kimi şey​lərə inana-inana öz üstün mövqelərini möhkəmləndirmiş, elm, bilik və sə​naye sahələrində tərəqqiyə nail olmuş və sivilizasiyanın zirvəsinə yük​səl​miş​lər. Onların əksəriyyəti, malik olduqları bütün elm və biliklərə baxma​yaraq, hələ də eyni inanclara sadiqdirlər. Təfsirçi bunu çox gözəl bilir.
Bütün bu məsələləri götür-qoy etdikdən sonra anladım ki, təfsirçi heç bir zaman doğru inanclara iman gətirmənin müsəlmanların tənəzzülünə gə​ti​rib çıxarması fikrində olmamışdır. Belə ki, dini inanclar, istər doğru olsun, is​tərsə də batil, elmin nailiyyətlərini, yaşam vasitəsi əldə edilməsini və nor​mal sivilizasiyanın tərəqqisini qadağan etmədikcə, heç bir şəkildə sivi​li​za​siya və dünyəvi tərəqqi ilə ziddiyyət təşkil edə bilməz. İnanmıram ki, dün​ya​da bu şeyləri qadağan edən din tapılsın, yuxarda qeyd edilənlər də bunu aydın göstərir. Üstəlik, mən deyərdim ki, imanın azlığı yalnız sivil həyatda qa​rışıqlığa və mənəviyyatsızlığa, təhlükəyə səbəb olur. Düşünün – bu Nihilizmdir!(
Əgər imanın azlığı insanların tərəqqisinə səbəb olsaydı, o zaman cahiliyyət dövrünün ərəbləri sivilizasiyada hamıdan üstün olmalı idilər. Belə ki, onlar əsasən materialist yolun davamçıları idilər və bu səbəbdən də ucadan deyərdilər: “Uşaqlıq
 bizi qabağa itələyir, yer bizi udur və yalnız zaman bizi məhv edir”. Onlar həmçinin bir qayda olaraq təkrarlayardılar: “Çürümüş sümükləri kim dirildə bilər?!”
. Hərçənd onlar vəhşi heyvanlar kimi, ən qatı cahillik içində həyat sürürdülər.
Bütün bu düşüncə və fərziyyələrdən sonra mən bu təfsirçinin nə is​la​hat​çı olmadığını, nə də onun təfsirinin heç də müsəlmanların durumunu yax​şı​laşdırmaq və təhsilini artırmaq məqsədilə qələmə alınmadığını yaxşı an​la​dım. Əksinə, bu təfsirçi və bu təfsir hazırkı dövrdə İslam ümməti üçün in​sana zəif və taqətsiz olduğu zaman yoluxan qorxulu və təhlükəli xəstəliklər ki​midir. Onun bu düzəlişləri etməkdə güddüyü məqsəd artıq yuxarıda açıq​lanmışdır.

Bu təfsirçinin müsəlmanların inanclarını yox etməkdə göstərdiyi cəh​din arxasında gizlənən niyyət başqalarına xidmət etmək və müsəlmanların başqa dinlərə döndərilməsinə yol açmaqdır. 

Bu bir neçə sətir tələsik qələmə alınmışdır. Daha sonra mən Allahın köməkliyi ilə bu təfsir və təfsirçinin qarşısına qoyduğu məqsədlər barədə daha ətraflı yazmaq niyyətindəyəm.

İngilis dilindən tərcüməni çapa hazırladı: 

Interpretation of Interpreter

(summary)
This article analyses the interpretation of the Qur`an of Seyid Ahmed Han, the Indian-Muslim philosopher. According to author, generally the interpretations of Qur’an do not examine verses about social and family realtions and exalted ethical values. He concludes that the ideas of interpreters like Seyid Ahmed Han can illuminate the heart of Muslims and direct them to the true path. In this context the author tries to bring out the true intentions of Seyid Ahmed Han. 

Комментарий к комментатору
(резюме)
В статье автора, занимавшегося обсуждением и анализом мусуль​ман​ских идей, дается анализ комментария к Корану, написанного индийским му​суль​манским философом и модернистом Сейид Ахмед Ханом, человеком зре​лым и опытным, неоднократно совершавшим путешествия в Европу. В на​деж​де на то, что  мудрые идеи такого рода комментаторов осветлят души му​суль​ман и направят их на путь истинный, автор с сожалением обнаруживает, что в комментарии к Корану ничего не сказано  о божественных законах, о мо​рали Корана, об аятах, служащих высоким моральным ценностям, при​зван​ных направлять общение в быту и обществе. Автор раскрывает истинные на​мерения комментатора.
Ключевые слова: комментарий, нигилизм, вера, пророчество, прогресс, регресс.
Tefsircinin tefsiri

(özet)
Yazar makalede Hind-Müslüman filozof ve modernisti Seyid Ahmed Han’ın Kuran-i Kerim’e yazdığı tefsirin analizini yapmaktadır. Bu tür tef​sircilerin değerli düşüncelerinin Müslümanların kalbini aydınlatabile​ce​ği​ni ve onları doğru yola yönlendireceğini ifade eden yazar Kuran tef​sir​le​rin​de ilahi yasalar, aile ve toplum ilişkileri ve yüce ahlak değerleriyle ilgili aye​ler hakkında ciddi araştırmalar yapılmadığını ifade etmektedir. Bu bağ​lam​da yazar, Seyid Ahmed Han’ın gerçek amacını ortaya çıkarmaya çalışmaktadır. 

Anahtar kelimeler: Tefsir, nihilizm, inanç, peygamberlik, çöküş, gelişim

Yeni nəşrlər
Ramiz MEHDİYEV

İctimai və humanitar elmlər: zaman kontekstində baxış
Bakı, 2010. 

Redaktor: t.e.d., prof. Əli Həsənov

Azərbaycan xalqının ümummilli lideri Heydər Əli​yevin əbədiyaşar xatirəsinə ithaf olunan kitabda bü​töv​lükdə ölkə elminin inkişaf perspektivləri ilə bağlı qiymətli təkliflərin yer al​​dığı çoxsaylı müəllif məqalələri toplanmışdır. İki fəsildən ibarət kitabın gi​​riş hissəsində Ramiz Mehdiyevin "İctimai və humanitar elmlər: zaman kon​tekstində baxış" məqaləsi, habelə "Azərbaycan oxucusu yazıçı​la​rı​mız​dan ədəbi hadisəyə bərabər əsərlər gözləyir" sərlövhəli müsahibəsi yer​ləş​di​ril​mişdir. Kitabın I və II fəsillərində isə sözügedən məqalənin müzakirəsi ilə bağlı keçirilmiş "dəyirmi masa"lar, habelə müəllif yazıları əksini tapmışdır.
 
Ə.B.MƏMMƏDOV, V.İ.İSMAYILOV, 
 F.Ə.MƏMMƏDOV

Rasionallıq və qeyri-rasionallıq 

Bakı, “Elm”, 2010, 880 səh. 

 

Monoqrafiya fəlsəfənin fundamental prob​lem​lə​rin​dən olub nəzəri idrakda mühüm evristik və meto​do​lo​ji əhəmiyyət kəsb edən rasionallıq və qeyri-rasionallıq anlayışlarının qar​şılıqlı əlaqəsinin sistemli təhlilinə həsr olunmuşdur. İşdə izlənən məqsədin re​allaşdırılması naminə hər iki problemin məntiqi-qnoseoloji təhlili və me​to​doloji əsasları elmi təhlilə gətirilir. 

 
Səlahəddin XƏLİLOV 
Azərbaycanda elm və onun təşkilati formaları 
Bakı, “Oskar”, 2010 – 184 səh.
 

Kitabda müasir mərhələdə Azərbaycanda vahid elm və təhsil siyasətinin həyata keçirilməsi, fundamental və tətbiqi elmlərin spesifik təşkilati strukturu və bu sahədə apa​rılmalı olan optimal islahatın mümkün variantları nə​zər​dən keçirilir.
Elm adamları və elmin təşkilati məsələləri ilə maraqlanan oxucular üçün nəzərdə tutulmuşdur.


 Elm adamları elm haqqında

Professor Səlahəddin Xəlilovun təqdimatında
Müəllif-tərtibçi: Səlahəddin XƏLİLOV
Bakı, “Çaşıoğlu”, 2010 – 312 səh.

Kitabda islam dünyasının böyük alimləri Əbdüs-Sə​lamın, Xudu Məmmədovun və Oqtay Sinanoğlunun dün​​ya elminə verdiyi töhfələr barədə qısa məlumat ve​ri​lir. Onların ümu​miy​yət​lə elm haqqında: elm və din, elm və dil, elm və sənət mövzularında yaz​dıq​ları əsərlər kitaba ayrıca fəsillər kimi daxil edilmişdir.
Elm haqqında tam təsəvvür yaratmaq, elmin texnika və istehsalla, ic​ti​mai-iqtisadi həyatla əlaqəsini də işıqlandırmaq üçün bura Elm haqqında elm ad​lı bölmə də əlavə olunmuşdur.
Kitab alimlər, tələbələr və geniş oxucu kütləsi üçün nəzərdə tutul​muş​dur.

Könül BÜNYADZADƏ 

İslam fəlsəfəsi: tarix və müasirlik

Bakı, Çaşıoğlu, 2010, – 154 səh.

Elmi redaktor: Dr. Elmir Quliyev

Kitabda islam fəlsəfəsinin təşəkkülü, inkişaf mər​hə​lə​​ləri və ən yeni dövrü nəzərdən keçirilir, əsas ideya isti​qa​mət​ləri, İslamın gerçək potensialının bütün bəşəriyyət naminə üzə çıxmasını tə​min edən mütəfəkkirlərin görüşləri təhlil edilir.

Araşdırma ideya tarixinin kəsilməzliyi prinsipinə uyğun olaraq islam dü​şüncəsinin keçdiyi tarixi yolun və onun ən yeni mərhələsinin ümumi mən​zərəsini yaratmaq cəhdidir.

Kitab islamşünaslar, fəlsəfə tarixçiləri, tələbə və aspirantlar üçün nə​zər​də tutulmuşdur.

� Mirzə İbrahimov «Nadanlıq» pyesinin təhlili Firidunbəy Köçərlinin fikirlərinə ta�ma�mi�lə zidd olması ilə diqqəti cəlb edir: O yazır: «Əsər («Nadanlıq») öz mövzu dai�rə�sin�də feo�dal kəndinin səciyyəvi səhnələrini göstərir. Hadisələr və adamlar doğru, inandırıcı, yığ�cam təsvir olunur. Əsərin süjeti vahid bir xətt üzrə inkişaf edir, son dərəcə lakonikdir. Ümu��miyyətlə, o dövr dramaturgiyamız əlavə süjet xətlərindən, paralel talelərdən, dramatik konfliktin şaxələnməsindən qaçırdı. Vahid bədii fikrə, vahid dramatik konfliktə meyil edir və buna müvafiq hadisələr, surətlər seçirdi. Nərimanovun komediyası tamamilə bu üsulla ya�zılmışdır. Lakonik təsvir yazıçıya imkan verir ki, o öz qayəsini, əsas bədii fikri ağıllı-başlı qabartsın, oxucu və tamaşaçının diqqətini o fikirdən yayınmağa qoymasın.


«Nadanlıq» komediyasının əsas qayəsi cəhaləti, nadanlığı atəşə tutmaqdır. ... Nə�ri�ma�nov süni, qeyri-təbii priyomlara əl atmır. Əsərdə hər şey adi həyatda olduğu kimi cərəyan edir. Tiplərin dili və düşüncə tərzi sadədir, onları hərəkətə sövq edən amillər təbii və hə�ya�ti�dir» (Mirzə İbrahimov. Böyük inqilabçı yazıçı. s.3-17. // Nəriman Nərimanov. Seçilmiş əsərləri. Bakı, Elm, 1973, s.9). 

( Şah Vəliyullah kitabın adını “Tutarlı dəlil yalnız Allaha məxsusdur” ayəsindən (Quran, 6:149) götürmüşdür.

( Zahirilər – (ərəbcə zahir – açıq, aşkar – sözündəndir) hüquqi praktikada Quranın və hə�dis�lərin yalnız “hərfi”, “zahiri” mənada başa düşülməsinə əsaslanan, onların rasional, alleqorik təfsirini inkar edən, buna görə də əl-Zahiri təxəllüsü almış Davud ibn Əli əl-İsfəhaninin (öl.883) tərəfdarları olmuşlar.


(( İctihad – (ərəbcə ictəhadə - müstəqil qərar çıxarmaq – sözündəndir) Quran və Sün�nə�yə və əsas fiqh metodlarına dair biliyi yetərli olan hər bir müsəlmanın dini və hüquqi mə�sə�lə�lər üzrə müstəqil mühakimə yürütmək, qərar vermək hüququdur. Təqlid isə, müsəlmanın dini və hüquqi məsələlərdə hər hansı bir məktəbə mənsub müctəhidin görüş, qənaət, ictihad və hərəkətinə əməl etməsi, onu tətbiq etməsidir.

( AzərTAc-ın Baş direktoru.


� Bax, məs.: А.В.Брушлинский. Психология мышления и кибернетика. М., «Мысль», 1970; В.Н.Пушкин.  Психо�ло�гия и кибернетика. М., «Педагогика», 1971; «Ис�куст�вен�ный интеллект» и психология. М., «Мысль», 1976; Д.И.Дуб�ровский. Ин�фор�мация, сознание, мозг. М., Высш. школа, 1980; В.Ю.Крылов, Ю.И.Морозов. Ки�бер�нетические модели и пси�хо�ло�гия. М.. Наука, 1984; М.А.Холодная. Пси�хо�логия интеллекта. СПб., «Питер», 2002. 


� Bax, məs.: Т. де Шарден. Феномен человека. М., Нау�ка, 1987; М.Шелер. По�ло�же�ние человека в Космосе // Проб��ле�ма человека в западной философии. М., «Про�гресс», 1988; А.Печчеи. Человеческие качества. М., «Про�гресс», 1985; В.Франкл. Человек в по�исках смысла. М., «Про�гресс», 1990; Н.Моисеев. Человек и ноосфера. М., Мол.гвардия. 1990; В.П.Каз�начеев, Е.А.Спирин. Космо�пла�не�тарный феномен че�ло�ве�ка: проблемы комплексного изу�че�ния. Новоси�бирск, На�у�ка, 1991; В.Дильтей. Воз�з�ре�ние на мир и исследование человека со времен Возрождения и Ре�фор�мации. М.-Ие�ру�са�лим, Уни�в. книга Gesharim, 2000; Ч.Х.Кули. Человеческая природа и социальный порядок. М., Идея-пресс, 2000; Д.Дьюи. Проблемы человека // Ре�кон�струкция философии. Проблемы человека. М., Респуб�ли�ка, 2003 və s. 


� Bax, məs.: Человек и его бытие как проблема совре�мен�ной философии. М., Наука, 1978; Человек в системе на�ук. Отв. ред. И.Т.Фролов. М., Наука, 1989. 


� Проб�ле�ма человека в западной философии. М., «Про�гресс», 1988; Человек: Мыслители прошлого и настоящего о его жизни, смерти и бессмертии. Древний мир – эпоха Просвещения. М., Политиздат, 1991.


� Bax, məs.: Ю.Г.Волков, В.С.Поликарпов. Человек: Энциклопедический словарь. М., Гардарики, 2000. 


� В.А.Лекторский. Человек как проблема единого ис�сле�дования // Человек в системе наук. Отв. ред. И.Т.Фро�лов. М., Наука, 1989.


� Э.В.Ильенков. Что же такое личность? // С чего начи�на�ется личность. М., По�лит�из�дат, 1983;  В.И.Толстых. Че�ло�век человечества // С чего начинается личность. М., По��лит�издат, 1983;  Л.Хьелл, Д.Зиглер. Теории личности. СПб., «Питер», 1997; К.С.Холл, Г.Линдсей. Теории личности. М., «КСП+», 1997; Психология личности. В 2-х томах. Самара, Изд. Дом. «Бахрах», 1999.


� Д.Фейдимен, Р.Фрейгер. Теория и практика лич�ност�но-ориентированной психологии. Сост.: Р.Р.Кашапов. М.,. 1995 Г.Айзенк. Структура личности. М., «КСП+», 1999; В.Райх. Анализ личности. М., «КСП+», 1999. 


� Bax, məs.: В.Феллер.  Введение в историческую антро�по�логию. Опыт решения логической проблемы философии истории. М., КНОРУС, 2005. 


� Ibn Sina. Kitabu’ş-şifa. Yorum üzerine. İstanbul, Litera yayıncılık, 2006, s. XI.


� Фундаментальные и прикладные исследования в ус�ловиях НТР. Но�во�сибирск, Наука, 1978; Фундамен�таль�ные исследования и тех�нический про�гресс. Новосибирск, 1985; Диалектика фундаментального и прикладного. М., Наука, 1989; Б.М.Кедров. О современной классификации наук // Воп�ро�сы философии, 1980, № 10, с. 100.


� В.С.Швырёв. Теоретическое и эмпирическое в научном познании.М., Наука, 1978.


� Г.Риккерт. Науки о природе и науки о культуре. М., Рес�публика, 1998;  Дж.Фейблман. Концепция науки о куль�туре // Антология иссле�дований культуры. Т. 1, СПб., Университетская книга, 1997, с. 157-170.


� В.В. Чешев. Наука и упарвление наукой // Вопросы философии, 1989, № 4.


� S.Xəlilov. Azərbaycanda elm və onun təşkilati for�ma�ları. Bakı, “Oskar”, 2010.


� Bax: Н.В.Карлов. О фундаментальном и прикладном в науке и обра�зо�ва��нии, или Невозведи дом свой на песке // Вопросы философии, 1995, № 11; М.В.Рац. К вопросу о фундаментальном и прикладном в науке и образо�ва�нии // Вопросы философии, 1996, № 9; Б.И.Пружинин. О пользе фунда�мен�таль��ности или быть ли в России большой науке // Вопросы философии, 1996, № 12. 


� A.Hacıyev. � HYPERLINK "http://www.azerbaijan-news.az/index.php?Lng=aze&year=2010&Pid=4393" �Elm cəmiyyətdə ən yüksək yerdə olmağa layiqdir� // “Azərbaycan” qəzeti, 15 may, 2010.


� Н.Стефанов. Теория и метод в общественный науках. М., «Прогресс», 1967; Г.А.Антипов, А.Н.Кочергин. Проблемы методологии исследования об�щест�ва как целостной системы. Новосибирск, Наука, 1988; Д.Лукач. К он�то�ло�гии общественного бытия. Пролегомены. Пер. с нем. М., «Прогресс», 1991; Социо-логос. Пер. с англ., нем., франц., М., «Прогресс», 1991; Л. фон Мизес. Концепция социальных наук // Теория и история: интерпретация со�циально-экономической эволюции. Челябинск, Социум, 2009, с. 229-232.   


� Проблемы познания социальных явлений. Свердловск, Уральский Гос. Унив., 1980; Г.А.Антипов. Историческое прошлое и пути его познания. Но�во�сибирск, Наука, 1987; В.Ж.Келле, М.Я.Ковальзон. Теория и история. (Проб�лемы теории исторического прогресса. М., Изд-во полит. литературы, 1981; Г.С.Арефьева. Общество, познание, практика. М., «Мысль», 1988; З.Бауман. Мыслить социологически. Пер. с англ., М., Аспект Пресс, 1996.


( PhD, BDU İlahiyyat fakültəsi.


( Ph.D., AMEA-nın Fəlsəfə, Sosiologiya və Hüquq institutunun böyük elmi işçisi. 


� Pali dilində Budda Sakyamuninin müxtəlif hadisələrlə bağlı söylədiyi kəlamlar toplusu. 


� Praktimokşa – sanqhada mövcud olmuş qayda və etik çərçivələr.


� Burada Dörd nəcib həqiqət qısa şəkildə verilib. 1) dünyada zülm, əzab var; 2) zülmün, əzabların səbəbləri var; 3) səbəb aradan qaldırılsa, zülm və əzab dayanar; 4) zülmün və əzabın dayanmasına Nəcib səkkizli yol aparır: düzgün baxış, düzgün niyyət, düzgün nitq, düzgün əməllər, düzgün həyat tərzi, düzgün səylər, düzgün xatırlama, düzgün zikr.


� Burada “hərislik”ə, “arzu”ya işarə var.


� Sankhara – buddizm fəlsəfəsinin ən mürəkkəb anlayışlarından biridir. Sankharalar 52 qrupa bölünürlər (toxunma, mücərrəd anlayışlar, fikir, yaddaş, həyat qüvvəsi, diqqət, səy, biganəlik, sevinc, hərislik, qorxu, utanma, əzaba şərik olma, qıcıqlanma, şadlıq, vüqar və s.). Sankharaların qeyri-sabitliyi dayanıqsız banan ağacı ilə müqayisə edilir.


� Uddhamsota – hərfi mənada, axına qarşı üzən, yəni şəhvətə, bağlılığa, azğınlığa qalib gələn.


� Atula – Buddanın şagirdlərindən biri.


� Dhona – bhikşuya lazım olan dörd şey.


� Tutma – gaha, Buddhaqoşa bu sözü geniş mənada şərh edir: tuta bilən hər şey (şər qüvvə, ilan, timsah).


� Tathqatalar – tathagata – “[kamilliyə] çatmış”,Arhatların epiteti.


� Söz oyunu: muni (“müdrik”), mona(“susmaq”) və munati (“tərəzidə çəkmək”)


� Söz oyunu: vana – həm meşə, həm də şəhvət, arzu deməkdir. Nirvana (nibbana) da nir-vana “arzuların məhvi” kimi oynalınır.


� Suqata – Buddanın adlarından biri.


� Buddhaqhoşaya görə, ana – arzu, həvəs, ata- təkəbbür, iki padşah – iki yanlış baxış sistemi (sassataditthi- eternalizm, nəfsin və dünyanın əbədiliyinə inam və ucchedaditthi – nəfsin məh olmasına inam ), təəbələrlə birlikdə şahlıq – hissi həzzlər.


� Pələng-insan- Buddhaqhoşaya görə, müqəddəsliyə nail olma yolunda “pələnglər”lə, əngəllərlə qaynaşan yer.


� Toz- raja, həm də arzu, şəhvət deməkdir.


� Nirvanaya


� Birana – Andropogum muricatum növündən olan ot.


� Usira- birana kökü, qədim Hindistanda dəyərli sayılırdı.


� Lata – sarmaşan bitkidir, arzuların, şəhvətin simvoludur.


� Beşi kəs - Mənlə bağlı Illüziya (eqoizm), şübhələr, yanlış ritual və ənənələrə bağlılıq, ehtiraslar və nifrətlər. 


Beşdən imtina et – formaya bağlılıq (bu dünyaya can atma), formanın yoxluğuna bağlılıq (cənnətə can atma), təkəbbür, vurnuxma, cəhalət.


Beşin üzərinə yüksəl – burada beşin sahibi ol mənasındadır: yəni inam, qayğıkeşlik, fəallıq, zikr (fikrin toparlanması) və müdrikliyin.


Beş bağlılığı dəf et – yəni simicliyi, nifrəti, təkəbbürü, axmaqlığı, və yalnış baxışları.


� 160-cı ayə ilə müqayisə et.


� Söhbət özünüməhdudlaşdırmadan və zikr nəticəsində yaranan bəsirətdən gedir.


� Bho deyən – bhovadin , brahmanaları belə adlandırıdılar. Zira Buddanın hüzuruna gələndə onlar bərabərliklərini nəzərə çarpdıran bho kəlməsi ilə salamlayardılar Müəllimi.


� Bu ayədə sözlərin iki mənası diqqət çəkir: nandi – “kəmər” və “düşmənçilik”, “ikrah”; va�ratta – “qamçı” və “bağlılıq”; sandana – “zəncir” və “skepsis”; paligha – “maneə” və “cəhalət”.


( al-Afghani J. Commentary on the Commentator / An Islamic Response to Imperialism. Political and Religious writings of Sayyid Jamal ad-Din “al-Afghani” by Nikki R.Keddie. Uni�versity of California Press. Berkeley, Los Angeles, London, 1983, 2-nd edit. pp.123-129.


(( Orijinalı ərəb dilindədir.


1  C.Əfqaninin maarifçilik ideyalarının təhlili göstərir ki, bu kəlmə ilkin islam prin�sip�lə�rin�dən uzaqlaşmaq, biliyə laqeyidlik, əxlaqi dəyərlərin itməsi, mövhumat və cəhalətin ya�yıl�ması anlamında başa düşülməlidir – Q.M.


� Hind-müsəlman filosofu və modernisti Seyid Əhməd Xan nəzərdə tutulur – Q.M. 





( Orijinalda ingilis dilindədir.


� Qədim Babilistan sakinləri – Q.M.


� Xristianlığın əsas ayinlərindən biridir. Dadma ayini də demək olar, çünki bu ayin zamanı dindarlar guya İsanın bədəninin və qanının təcəssüm etdiyi çörək və şərab dadır, bunun vasitəsilə İsaya qovuşacaqlarına inanırlar – Q.M.


( Orijinalda ingilis dilindədir.


� Ana bətni, balalıq mənasındadır – Q.M.


� Quran, 36:78

